
Útdráttur	  

Í	   þessari	   rannsókn	   er	   leitast	   við	   að	   kanna	   með	   hvaða	   hætti	   starfsmenn	   sem	   starfa	   í	  

barnavernd	   í	   fámennum	   sveitarfélögum	   aðgreina	   persónulegt	   líf	   og	   faglegt.	   Gerð	   var	  

rannsókn	  með	  eigindlegum	   rannsóknaraðferðum,	   tekin	   voru	   viðtöl	   við	  níu	   starfsmenn	  

sem	   starfa	   í	   barnavernd	   í	   fámennum	   sveitarfélögum.	   Voru	   þeir	   valdir	   eftir	   búsetu	   og	  

stærð	  umdæmis	  barnaverndar	  sem	  þeir	  störfuðu	  fyrir.	  Markmið	  rannsóknarinnar	  var	  að	  

varpa	   ljósi	   á	   við	   hvaða	   aðstæður	   þessir	   starfsmenn	   starfa.	   Leitast	   var	   við	   að	   svara	  

spurningum	  um	  hvort	  nálægðin	  við	  skjólstæðinginn	  hefði	  áhrif	  á	  vinnulag	  starfsmanna,	  

hvort	   starfið	   innan	   barnaverndar	   hafi	   áhrif	   á	   persónulegt	   líf	   þeirra	   og	   loks	   hvort	  

starfsmenn	  upplifið	  það	  sem	  kost	  eða	  galla	  lifa	  og	  starfa	  í	  fámennu	  sveitarfélagi.	  

Allir	   viðmælendurnir	   voru	   sammála	   um	   að	   nálægðin	   hefði	   áhrif	   á	   vinnulag	   þeirra	  

með	  ýmsu	  móti.	  Þá	  kom	  einnig	   fram	  að	   flestir	  viðmælendanna	  töldu	  að	  nálægðin	  hafi	  

fleiri	   kosti	   en	  galla.	  Allir	  nema	  einn	  viðmælendanna	   létu	   starfið	  hafa	  áhrif	   á	  hve	  virkir	  

þeir	  væru	  í	  samfélaginu.	  Starfsmenn	  höfðu	  allir	  orðið	  fyrir	  áreiti	  frá	  skjólstæðingum	  og	  

átta	  af	  níu	  höfðu	  upplifað	  ógn	  og	  ótta	  í	  starfi.	  Einnig	  kom	  fram	  að	  flestir	  viðmælendurnir	  

nýta	   sér	   ekki	   handleiðslu.	   Að	   lokum	   álitu	   allir	   sig	   meðvitaðir	   um	   gildi	   og	   innihald	  

vanhæfisreglunnar	   og	   töldu	   sig	   fara	   eftir	   henni	   eftir	   bestu	   getu.	   Niðurstöður	  

rannsóknarinnar	  voru	  óvæntar,	  sérstaklega	  hvað	  viðmælendur	  tóku	  takmarkaðan	  þátt	  í	  

samfélaginu.	   Sömuleiðis	   hve	   hátt	   hlutfall	   viðmælenda	   höfðu	   upplifað	   ógn,	   áreiti	   eða	  

verið	   hótað.	   Rannsóknin	   vakti	   spurningar	   sem	   áhugavert	   væri	   að	   skoða,	   til	   dæmis	  

þátttaka	   starfsmannanna	   í	   samfélaginu,	   hve	   fáir	   starfsmenn	   nýta	   sér	   reglulega	  

handleiðslu.	  Þá	  vakti	  athygli	  að	  nokkur	  munur	  virðist	  vera	  á	  flokkun	  og	  skráningu	  mála	  á	  

milli	   sveitarfélaga.	   Loks	  kom	  mjög	   skýrt	   fram	   í	   rannsókninni	  að	  meirihluti	   viðmælenda	  

voru	   sammála	   um	   að	   fyrirkomulag	   barnaverndarnefndanna	   væri	   orðið	   úrelt	   og	   að	  

nefndirnar	  væru	  gagnslausar.	  Því	  væri	  áhugavert	  að	  skoða	  	  skipulag	  nefndanna.	  

	  

Lykilhugtök:	  barnavernd,	  nálægð,	  mörk,	  ofbeldi,	  persónulegt	  og	  faglegt	   líf,	  handleiðsla,	  

vanhæfi.	  	  

Abstract	  

This	   study	   seeks	   to	   examine	   how	   child	   protection	   services	   employees	   in	   small	  

communities	  separate	  their	  personal	  and	  professional	  life.	  Qualitative	  research	  was	  

conducted	   where	   nine	   child	   protection	   services	   employees	   from	   different	   rural	  

communities	  were	   interviewed.	  They	  were	   selected	   according	   to	   the	   location	   and	  

size	  of	   the	   child	  protection	   service.	  The	  aim	  of	   the	   study	  was	   to	   shed	   light	  on	   the	  

working	  conditions	  of	  child	  protection	  service	  employees	  in	  small	  communities.	  The	  

study	   attempted	   to	   answer	   questions	   on	  whether	   proximity	   to	   the	   client	   affected	  

employee	   procedures,	  whether	   the	  work	  within	   child	   protection	   services	   affected	  

employees’	  personal	  life	  and	  finally	  whether	  employees	  experienced	  it	  as	  a	  strength	  

or	  a	  weakness	  to	  live	  and	  work	  in	  a	  small	  community.	  

	  	  	  All	   participants	   agreed	   that	   proximity	   to	   clients	   affected	   their	  work	  methods	   in	  

various	   ways.	   The	   study	   also	   revealed	   that	   most	   participants	   felt	   that	   proximity	   has	  

more	  advantages	  than	  disadvantages.	  All	  but	  one	  participant	  had	  their	  profession	  affect	  

how	  active	  they	  are	  in	  the	  community.	  All	  of	  the	  participants	  had	  suffered	  harassment	  

from	  clients	  and	  eight	  out	  of	  the	  nine	  had	  experienced	  threats	  and	  fear	   in	  their	  work.	  

Most	   participants	   did	   not	   seek	   professional	   guidance.	   Finally,	   everyone	   believed	   that	  

they	  were	  aware	  of	  the	  value	  and	  content	  of	  the	  rule	  against	  bias,	  which	  they	  execute	  

as	  much	  as	  possible.	  These	   findings	  were	  unexpected,	   especially	  as	   to	  how	   limited	  

participants’	   participation	  was	   in	   their	   community	   and	  how	   large	   a	   proportion	  of	  

participants	  had	  experienced	  terror,	  harassment	  or	  threats.	  	  The	  study	  raised	  some	  

questions	  that	  would	  be	  interesting	  to	  examine	  more	  closely,	  for	  example	  why	  child	  

protection	  workers	  participate	  as	   little	   in	   the	   community	  as	   the	   results	   show	  and	  

how	  few	  employees	  take	  advantage	  of	  regular	  professional	  guidance.	  It	  also	  caught	  

the	  researcher’s	  attention	  that	  there	  appears	  to	  be	  some	  difference	  in	  classification	  

and	  registration	  of	  cases	  between	  communities.	  Finally	  it	  became	  very	  clear	  in	  the	  

study	   that	   the	   majority	   of	   participants	   agreed	   that	   the	   organization	   of	   the	   child	  

protection	   services	   committees	   has	   become	   obsolete	   and	   pointless.	   This	  

organizational	  arrangement	  could	  be	  interesting	  to	  explore	  more	  deeply.	  

	  

Key	   words:	   child	   protection	   service,	   proximity,	   limit,	   violence,	   personal	   and	  

professional	  life,	  guidance,	  disqualification	  

Formáli	  

þátt	  í	  rannsókninni.	  Að	  lokum	  	  vil	  ég	  þakka	  öllum	  þeim	  sem	  hafa	  á	  einn	  eða	  annan	  hátt	  

veitt	  mér	  ómetanlegan	  stuðning	  og	  hjálp	  við	  gerð	  þessa	  verkefnis	  og	  á	  námstíma	  mínum	  

öllum.	  Án	  ykkar	  hefði	  þetta	  líklega	  aldrei	  orðið.	  

1 Inngangur	  
Opinbert	  barnaverndarstarf	  hefur	  verið	  á	  Íslandi	  frá	  árinu	  1932.	  þá	  voru	  í	  fyrsta	  skipti	  sett	  lög	  

(nr.	   42/1932)	   sem	   fjölluðu	   eingöngu	   um	   vernd	   barna.	  Miklar	   umræður	   urðu	   um	   setningu	  

þessara	   laga	  og	  hvort	  virkilega	  væri	  þörf	  á	  sérstökum	  lögum	  um	  barnavernd	  í	  svo	  fámennu	  

þjóðfélagi.	   Fram	   kom	   í	   lögunum	   að	   í	   hverju	   sveitarfélagi	   skyldi	   vera	   starfrækt	  

barnaverndarnefnd.	  Nefndirnar	  hafa	  því	  allt	  frá	  upphafi	  skipað	  mikilvægan	  sess	  í	  málefnum	  

barnaverndar.	  	  

Breytingar	  á	  barnaverndarlögum	  árið	  1992	  heimiluðu	  sveitarfélögum	  að	  sameina	  nefndir	  

með	  það	  að	  markmiði	  að	  fækka	  og	  stækka	  nefndirnar.	  Tilgangurinn	  var	  að	  efla	  barnavernd	  í	  

landinu	   sem	   var	   í	   ólestri	   víða	   og	   gefa	   um	   leið	   sveitarfélögunum	   svigrúm	   til	   að	   ráða	   til	   sín	  

fagfólk	  til	  að	  annast	  barnaverndarmálin.	  Í	  dag	  er	  staðan	  þannig	  að	  í	  flestum	  sveitarfélögum	  

eru	   starfandi	   félagsráðgjafar	   ásamt	   fleiri	   faghópum.	   Saga	   barnaverndar	   hefur	   oft	   á	   tíðum	  

verið	  saga	  átaka	  og	  um	  leið	  mjög	  umdeild.	  Þar	  skapast	  oft	  togstreita	  og	  mótsagnir	  þar	  sem	  

skipta	  má	  starfinu	  í	  tvo	  flokka.	  Annars	  vegar	  gengur	  það	  út	  á	  stuðning	  við	  fjölskyldur	  og	  hins	  

vegar	  aðgerðir	  til	  verndar	  börnum	  jafnvel	  í	  óþökk	  forráðarmanna	  með	  þvingunum.	  	  

Í	   fámennum	   sveitarfélögum	   lifa	   og	   starfa	   starfsmenn	   í	   barnvernd	   í	   mikilli	   nálægð	   við	  

skjólstæðinga	   sína.	   Skjólstæðingurinn	   gæti	   allt	   eins	   verið	   barn	   nágrannans	   eða	   barn	   eina	  

bifvélavirkjans	   á	   staðnum.	   Því	   gegna	   starfsmenn	   í	   fámennum	   sveitarfélögum	   yfirleitt	  

fjölþættum	  hlutverkum,	  auk	  þess	  að	  vera	   starfsmaður	   í	  barnvernd	  getur	  hann	  einnig	  verið	  

foreldri,	   systir/bróðir,	   nágranni,	   saumaklúbbssystir,	   liðsfélagi,	   frænka,	   mágkona	   eða	  

viðskiptavinur	   í	   hverfisbúðinni.	   Í	   fámennum	   sveitarfélögum	   þekkjast	   flestir	   innan	  

samfélagsins	  og	  vita	  allt	  um	  alla.	  Sýnileiki	  starfsmanns	  er	  því	  mikill.	  Allir	  eru	  meðvitaðir	  um	  

hver	  hann	  er,	  hverjir	  tilheyra	  fjölskyldu	  hans,	  hvaða	  afþreyingu	  hann	  stundar	  að	  vinnu	  lokinni	  

og	  hvar	  hann	  á	  heima.	  Þetta	  er	  oft	  óhjákvæmilegur	  veruleiki	  hjá	  starfsmönnum	  sem	  lifa	  og	  

starfa	  í	  fámennum	  sveitarfélögum	  á	  landsbyggðinni.	  Erlendar	  rannsóknir	  sýna	  að	  starfmenn	  í	  

barnavernd	  í	  fámennum	  sveitarfélögum	  upplifa	  oft	  ógn	  og	  hræðslu	  í	  starfi	  sínu	  og	  er	  jafnvel	  

hótað	  af	  skjólstæðingum	  sínum	  eða	  aðstandendum	  þeirra.	  	  

Í	   þessari	   rannsókn	   verður	   sjónum	   beint	   að	   barnaverndarstarfi	   á	   landsbyggðinni	   og	   þá	  

sérstaklega	  að	  starfmönnum	  sem	  starfa	  í	  barnavernd	  í	  fámennum	  sveitarfélögum.	  Markmið	  

rannsóknarinnar	  er	  að	  varpa	  ljósi	  á	  hvernig	  upplifun	  það	  er	  fyrir	  starfsmenn	  í	  barnavernd	  að	  

lifa	  og	   starfa	   í	   sama	   sveitarfélagi.	   Kannað	  verður	  hvernig	  upplifun	   starfsmanna	  er	   á	  því	   að	  



14	  

sinna	   eins	  mikilvægum	   og	   viðkvæmum	  málefnum	   sem	   barnavernd	   er	   í	   samfélagi	   þar	   sem	  

nálægðin	  er	  mikil.	  Barnavernd	  er	  mjög	  viðkvæmt	  og	  vandmeðfarið	  starf	  þar	  sem	  mikið	  reynir	  

á	  hæfni	  starfsmanna	  í	  mannlegum	  samskiptum.	  Návígið	  getur	  skapað	  streitu	  þar	  sem	  vinna	  

starfsmanna	   í	   barnavernd	   snertir	   fólk	   gjarnan	   á	   þeirra	   erfiðustu	   stundum	   í	   lífinu,	   þegar	  

afskipti	  starfsmanna	  eru	  oft	  í	  óþökk	  foreldranna	  og	  álitin	  uppspretta	  vanda	  þeirra.	  Felst	  í	  því	  

ógn	   að	   allir	   vita	   hvar	   starfsmaðurinn	   býr,	   hverjir	   eru	   í	   fjölskyldu	   hans	   	   og	   við	   hvað	   hann	  

starfar.	   Kannað	   verður	   hvort	   það	   sé	   íslenskur	   veruleiki	   að	   starfmenn	   í	   barnavernd	   á	  

landsbyggðinni	   upplifi	   hræðslu,	   ógn	  eða	   að	  þeim	  eða	   fjölskyldum	  þeirra	   sé	  ógnað.	   Skoðað	  

verður	  hvort	   starfsmenn	   í	   barnavernd	  upplifa	   það	   sem	  kost	   eða	   galla	   að	  búa	   í	   nálægð	   við	  

skjólstæðinga	  sína.	  Hvort	  það	  hafi	  áhrif	  á	  vinnulag	  starfsmanna	  að	  þekkja	  til	  skjólstæðingsins	  

og	   aðstæðna	   hans.	   Þá	   verður	   kannað	   hvaða	   áhrif	   nálægðin	   hefur	   á	   persónulegt	   líf	  

starfsmanna	  og	  fjölskyldur	  þeirra.	  Hvort	  hann	  sé	  þátttakandi	  í	  því	  samfélagi	  sem	  hann	  býr	  í.	  

Að	  lokum	  verður	  skoðað	  hvort	  starfsmenn	  í	  barnavernd	  á	  landsbyggðinni	  upplifi	  sig	  faglega	  

einangraða	  vegna	  fjarlægðar	  frá	  stjórnsýslu	  málaflokksins	  og	  fjarlægðar	  frá	  öðru	  fagfólki.	  	  

Í	   fræðilega	  hluta	  þessarar	   rannsóknar	  verður	   farið	  yfir	   skipulag	  barnaverndar	  og	  þróun	  

barnaverndarlaga	   nr.	   80/2002,	   frá	   upphafi.	   Einnig	   verður	   þáttur	   sveitarfélaganna	   í	  

barnavernd	   rakinn	   með	   tilliti	   til	   þeirrar	   umræðu	   sem	   skapaðist	   í	   kringum	   setningu	  

barnaverndarlaga	   og	   aðkomu	   þeirra	   að	   barnaverndarmálum.	   Saga	   félagsráðgjafar	   verður	  

lauslega	   reifuð	   ásamt	   þeim	   kenningum	   sem	   nýtast	   vel	   í	   barnaverndarstarfi.	   Þá	   verður	  

umfjöllun	  um	  félagsráðgjöf	   í	   fámennum	  sveitarfélögum.	  Greint	  verður	  frá	  rannsóknum	  sem	  

gerðar	  hafa	  verið	  um	  	  mörkin	  á	  milli	  faglegs	  og	  persónulegs	  lífs.	  Að	  lokum	  verður	  fjallað	  um	  

hæfi	  starfsmanna	  í	  fámennum	  sveitarfélögum.	  Óhjákvæmilega	  reynir	  mikið	  á	  hæfi	  þeirra,	  því	  

verður	  það	   skoðað	  hvernig	   starfsmönnum	  tekst	  að	   framfylgja	   til	   hlítar	  3.gr.	   stjórnsýslulaga	  

nr.	  37/1993	  sem	  fjallar	  um	  vanhæfi	  í	  fámenni	  þar	  sem	  fólk	  tengist	  oft	  á	  svo	  marga	  vegu.	  	  

Er	   það	   von	   rannsakanda	   að	   rannsókn	   þessi	   beini	   sjónum	   að	   þeim	   veruleika	   sem	  

félagsráðgjafar	  sem	  starfa	  í	  fámennum	  sveitarfélögum	  búa	  við.	  Þjónusta	  í	  þessum	  málaflokki	  

er	   afar	   Reykjavíkurmiðuð.	   Hún	   miðast	   að	   mestu	   við	   suðvesturhorn	   landsins	   hvað	   varðar	  

úrræði	   og	   almenna	   þjónustu.	   Það	   getur	   því	   oft	   verið	   erfitt	   	   fyrir	   starfmenn	   í	   fámennum	  

sveitarfélögum	  að	   sækja	  þær	  bjargir	   og	   koma	   til	  móts	   við	  þarfir	   sem	  oft	  myndast.	  Má	  þar	  

nefna	   túlkaþjónusta,	   Stuðlar	   og	   Barnahús..	   Þjónustan	   er	   bæði	   kostnaðarsöm	   fyrir	  

sveitarfélagið	  og	  tímafrek.	  	  

1.1 Rannsóknarspurningar	  og	  skilgreining	  lykilhugtaka	  

Áhersla	   er	   lögð	   á	   að	   kanna	   hvernig	   starfsmenn	   í	   barnavernd	   takast	   á	   við	   nálægðina	   við	  

skjólstæðinga	  sína	  og	  aðstandendur	  þeirra.	  Hvort	  þeir	  taka	  þátt	  í	  því	  félagslífi	  sem	  samfélagið	  

hefur	  uppá	  að	  bjóða	  eða	  hvort	  þeir	  kjósa	  	  að	  halda	  sig	  utan	  við	  það	  eins	  mikið	  og	  kostur	  er.	  

Einnig	  verður	  kannað	  hvort	  starfsmenn	  í	  barnavernd	  upplifi	   faglega	  einangrun	  svo	  langt	  frá	  

stjórnsýslu	  málaflokksins	  og	  starfsbræðrum.	  	  

	  	  Rannsóknarspurningarnar	  eru	  þrjár	  	  

1. Telja	  starfsmenn	  barnaverndar	   í	   fámennum	  sveitarfélögum	  að	  nálægðin	  hafi	  áhrif	  á	  

vinnulag	  þeirra	  og	  störf?	  

2. Hefur	   starf	   innan	   barnaverndar	   í	   fámennu	   sveitarfélagi	   áhrif	   á	   persónulegt	   líf	  

starfsmanna?	  

3. Telja	  starfsmenn	  það	  kost	  eða	  galla	  að	  búa	  í	  fámennu	  sveitarfélagi	  og	  þá	  hvað	  helst?	  

Til	   að	   fá	   sem	   besta	   innsýn	   í	   starf	   þeirra	   sem	   vinna	   í	   fámennum	   sveitarfélögum	   var	   einnig	  

spurt:	  

• Með	   hvaða	   hætti	   aðgreina	   starfsmenn	   sem	   starfa	   samhliða	   í	   barnavernd	   og	  

félagsþjónustu	  sveitarfélaganna	  þessa	  tvo	  málaflokka?	  	  

• Upplifa	  starfsmenn	  í	  fámennum	  sveitarfélögum	  sig	  faglega	  einangraða?	  Eru	  þeir	  að	  

nýta	  sér	  handleiðslu?	  	  

• Telja	   starfsmenn	   í	   fámennum	   sveitarfélögum	   að	   þeir	   geti	   ávallt	   fylgt	  

vanhæfisreglunni	  til	  hlítar?	  

1.1.1 Skilgreining	  lykilhugtaka	  

Í	   þessari	   rannsókn	   er	   notast	   við	   hugtakið	   „fámenn	   sveitarfélög“	   eða	   „dreifbýli“.	   Með	  

fámennum	  sveitarfélögum	  er	  átt	   við	  umdæmi	  barnaverndar	   	  með	  undir	  5000	   íbúum.	  Með	  

hugtakinu	   dreifbýli	   er	   átt	   við	   hin	   dreifðu	   sveitarfélög	   á	   landsbyggðinni	   sem	   flokkast	   undir	  

skilgreininguna	   hér	   að	   ofan	   en	   mörg	   umdæmi	   barnaverndar	   eru	   mjög	   víðfeðm	   og	   stór	  

landfræðilega	  en	  eru	  engu	  að	  síður	  fámenn	  og	  falla	  undir	  	  eitt	  umdæmi	  barnaverndarnefnda.	  	  

Með	  hugtakinu	  „starfsmenn	  barnaverndar“	  er	  átt	  við	  félagsráðgjafa	  og	  aðra	  fagmenn	  er	  

starfa	   víðs	   vegar	   um	   landið	   hjá	   barnaverndarnefndum,	   í	   barnavernd	   og	   félagsþjónustu	  

sveitarfélaganna.	  	  

2 Fræðileg	  umfjöllun	  
Í	  upphafi	  verður	  hugtakið	  barnavernd	  skilgreint.	  Hvað	  er	  barnavernd?	  Rakin	  verður	   í	  stuttu	  

máli	  þróun	  barnaverndar	   frá	   fyrstu	   tíð	  og	  hvernig	   lög	  og	  áherslur	  hafa	  breyst	   í	   tímans	   rás.	  

Farið	   verður	   yfir	   hlutverk	   þeirra	   sem	   koma	   að	   barnavernd	   og	   þáttur	   sveitarfélaganna	  

skoðaður	   sérstaklega.	   Fjallað	   verður	  um	  þróun	   félagsráðgjafar	   og	  upphaf	   hennar	   á	   Íslandi.	  

Loks	  verður	  fjallað	  um	  félagsráðgjöf	   í	  dreifbýli,	  nálægðina	  við	  skjólstæðinginn,	  kosti	  hennar	  

og	  galla	  frá	  sjónarhorni	  starfsmanna	  í	  barnavernd.	  	  

2.1 Barnavernd	  –	  skilgreining	  hugtaksins	  

Ef	   hugtakinu	   barnavernd	   er	   flett	   upp	   í	   orðabók,	   er	   skýringin	   einföld,	   verndun	   og	   umsjón	  

barna.	  En	  þegar	  skoðað	  er	  í	  hverju	  það	  felst	  kemur	  í	  ljós	  að	  málið	  er	  ekki	  alveg	  svo	  einfalt.	  

Hugtakið	  barnavernd	  er	  háð	  stefnum	  og	  hugmyndum	  stjórnvalda	  hverju	  sinni,	  flest	  erum	  

við	   þó	   sammála	   um	   nauðsyn	   tilvistar	   barnaverndaryfirvalda	   og	   lögum	   sem	   tryggja	   rétt	   og	  

velferð	  barna.	  Misjafnt	  er	  hvernig	  hugtakið	  er	  skilgreint.	  Á	  Norðurlöndunum	  er	  skilgreiningin	  

nokkuð	   víð.	   Norrænar	   lagasetningar	   gera	   allar	   ráð	   fyrir	   snemmtækri	   íhlutun	  

barnaverndaryfirvalda.	   Félagsþjónustu	   og	   barnvernd	   er	   beitt	   samhliða,	   velferðaráhersla	   er	  

víð	  en	  áhersla	  í	  alvarlegum	  málum	  þrengri.	  Með	  víðri	  skilgreiningu	  er	  átt	  við	  að	  notaðar	  eru	  

almennar	  velferðaráherslur	  en	  þröng	  skilgreining	  felur	  í	  sér	  verndaráherslur.	  Vaxandi	  áhersla	  

er	  á	  réttindi	  barna	  í	  norrænum	  lögum	  og	  eru	  hagsmunir	  þeirra	  hafðir	  að	  leiðarljósi.	  Í	  löndum	  

þar	  sem	  löggjöfin	  er	  þrengri	  svo	  sem	  í	  Bandaríkjunum	  þarf	  ofbeldi	  og	  vanræksla	  að	  	  vera	  til	  

staðar	   svo	  málið	   sé	   skoðað	   út	   frá	   barnaverndarlögum.	   Því	  má	   segja	   að	   skilgreiningin	   geti	  

farið	   eftir	   því	   hver	   er	   að	   skilgreina,	   í	   hvaða	   landi	   og	   á	   hvaða	   tíma	   (Guðrún	   Kristinsdóttir,	  

Freydís	   Jóna	   Freysteinsdóttir,	   Guðrún	   Frímannsdóttir,	   Gunnar	   M.	   Sandholt,	   Hrefna	  

Friðriksdóttir	  og	  Ólöf	  Finnsdóttir,	  2004).	  	  

Í	   barnaverndarlögum	   nr.	   80/2002	   er	   markmið	   laganna	   skilgreint	   vítt	   og	   hljóðar	   2.gr.	  

laganna	  svo:	  	  

Markmið	  laga	  þessara	  er	  að	  tryggja	  að	  börn	  sem	  búa	  við	  óviðunandi	  aðstæður	  eða	  börn	  
sem	  stofna	  heilsu	  sinni	  og	  þroska	  í	  hættu	  fái	  nauðsynlega	  aðstoð.	  Leitast	  skal	  við	  að	  ná	  
markmiðum	   laganna	   með	   því	   að	   styrkja	   fjölskyldur	   í	   uppeldishlutverki	   sínu	   og	   beita	  
úrræðum	  til	  verndar	  einstökum	  börnum	  þegar	  það	  á	  við	  (Barnaverndarlög	  nr.80/2002).	  	  

Hagsmunir	   barna	   skulu	   ávallt	   hafðir	   að	   leiðarljósi	   þegar	   fjallað	   er	   um	   málefni	   þeirra.	  

Gengið	  er	  út	  frá	  því	  að	  hagsmunir	  barns	  séu	  ávallt	  best	  tryggðir	  með	  því	  að	  það	  alist	  upp	  hjá	  

eigin	  fjölskyldu.	  Því	  skuli	  leitast	  við	  að	  aðstoða	  fjölskylduna	  í	  uppeldishlutverki	  sínu.	  	  	  

2.2 Barnavernd	  á	  Íslandi	  –	  þróun	  barnaverndarlaga	  	  	  

Mörg	   lög	  mynda	   ramma	  um	  málefni	   barna	  hér	   á	   landi,	  má	  þar	   nefna	   barnaverndarlög	   nr.	  

80/2002,	   barnalög	   nr.	   76/2003,	   lög	   um	   félagsþjónustu	   sveitafélaga	   nr.	   40/1991,	   lög	   um	  

leikskóla	  nr.	  90/2008,	  lög	  um	  grunnskóla	  nr.	  91/2008,	  lög	  um	  framhaldsskóla	  nr.	  92/2008	  og	  

lög	   um	   málefni	   fatlaðs	   fólks	   nr.	   59/1992.	   Auk	   þess	   eru	   fjölmargar	   reglugerðir,	   reglur	   og	  

lagabálkar	  sem	  tilheyra	  málefnum	  barna.	  	  

Opinbert	   barnaverndarstarf	   á	   Íslandi	   hófst	   árið	   1932	   með	   setningu	   barnaverndarlaga	  

(hér	   eftir	   nefnt	   	   bvl.)	   nr.	   43/1932.	   Þó	  má	   finna	  heimildir	   allt	   aftur	   til	   elstu	   lagabóka	  okkar	  

Íslendinga,	  Grágásar	  og	  Jónsbókar.	  Erfðaréttur	  og	  framfærsla	  var	  það	  sem	  mest	  áhersla	  var	  

lögð	  á.	  Í	  Jónsbók	  (2004)	  er	  kveðið	  á	  um	  að	  öll	  börn	  hvort	  heldur	  sem	  þau	  væru	  rík	  eða	  fátæk	  

ættu	  rétt	  á	  framfærslu.	  Ef	  ekki	  frá	  sínum	  eigin	  föður	  er	  þess	  nákvæmlega	  getið	  hvaða	  ættingi	  

hljóti	  þá	  skyldu	  að	  taka	  við	  uppeldinu.	  Framfærsluskylda	  þessi	  sem	  getið	  er	  um	  í	  Jónsbók	  var	  í	  

fullu	  gildi	  allt	  fram	  á	  19.	  öld.	   Í	  Grágás	   (1992)	  er	  nákvæmlega	  tíundað	  hver	  það	  er	  sem	  erfir	  

ómagann	   ef	   sá	   sem	  hafði	   skyldur	   gagnvart	   honum	  deyr.	   Einnig	   kemur	   fram	  hvaða	   skyldur	  

hreppurinn	  hefur	   gagnvart	  ómaganum.	  Álitið	   er	   að	  Grágás	   sé	   skrifuð	  á	  13.	   öld,	  með	  þeim	  

lagabálki	  er	  talið	  meðal	  fræðimanna	  að	  þjóðskipulag	  Íslendinga	  hafi	  að	  mörgu	  leyti	  verið	  með	  

því	  fullkomnasta	  meðal	  germanskra	  þjóða.	  Talið	  er	  að	  uppruni	  hreppaskipulags	  á	  Íslandi	  hafi	  

fyrst	   og	   fremst	   verið	   til	   að	   annast	   fátæktarframfærslu	   þar	   sem	   hver	   hreppur	   var	   sérstakt	  

framfærsluhérað	  (Skúli	  Þórðarson,	  1942).	  	  

	   Tilskipun	  um	  húsagann	  eru	  lagaákvæði	  sem	  lögfest	  voru	  3.	  júní	  1746.	  Með	  þeim	  var	  í	  

fyrsta	  skipti	   sett	   fram	   lög	  um	  uppeldi	  barna	  á	   Íslandi.	  Náðu	   lögin	   til	  allra	  barna	  óháð	  stétt,	  

stöðu	  eða	  efnahag	  forelda.	  Þau	  fólu	  líka	  í	  sér	  lagalega	  heimild	  þess	  að	  opinberir	  aðilar	  gætu	  

gripið	   inn	   í	  uppeldi	  barna	  og	   tekið	  þau	  af	  heimilinu	  gerðist	  þess	  þörf	   (Loftur	  Guttormsson,	  

1987).	   Árið	   1812	   skrifaði	   Magnús	   Stephensen	   bókina	   Hentug	   handbók	   fyrir	   hvern	   mann.	  

Magnús	  var	  mikill	  hugsjóna-‐	  og	  baráttumaður	  um	  mannréttindi	   til	  handa	  öllum,	  óháð	  stétt	  

eða	  stöðu.	  Er	  bók	  hans	   talin	  vera	   fyrsta	   tilraunin	   til	   að	  vekja	  almenning	   til	  umhugsunar	  og	  

samúðar	   með	   fátæklingum	   og	   að	   þeim	   væri	   sýnd	   samúð	   í	   vandræðum	   sínum.	   Magnús	  

gagnrýndi	  störf	  hreppstjóra	  og	  vildi	  kalla	  þá	  jafnt	  og	  foreldra	  til	  ábyrgðar,	  fyrir	  að	  hafa	  ekki	  

afskipti	   af	   þurfandi	   heimilum.	   Því	   samdi	   hann	   reglugerð	   sem	   kallaðist	   Instrúx	   fyrir	  

hreppstjórnarmenn	  á	  Íslandi.	  Í	  þeirri	  reglugerð	  skilgreindi	  hann	  hvernig	  hreppstjórar	  ættu	  að	  

haga	  sér	  í	  störfum	  sínum	  í	  samfélaginu,	  sér	  og	  öðrum	  til	  hagsbóta.	  Þessar	  reglur	  voru	  aldrei	  

samþykktar	  og	  hlutu	  því	  aldrei	  lagalegt	  gildi	  (Hildur	  Biering,	  2006).	  Í	  byrjun	  tuttugustu	  aldar	  

komu	  fram	  hugmyndir	  um	  félagslega	  velferð	  sem	  urðu	  til	  þess	  að	  opinber	  barnavernd	  festist	  

í	   sessi.	  Miklar	   samfélagsbreytingar	   í	   gegnum	   alla	   tuttugustu	   öldina	   hafa	   haft	   mikil	   áhrif	   á	  

tilvist	  barnaverndar.	  Má	  þar	  meðal	  annars	  nefna	  lengingu	  bernskuskeiðsins	  og	  aukin	  réttindi	  

barna	   (Guðrún	   Kristinsdóttir,	   2008).	   Í	   fyrstu	   barnaverndarlögunum	   nr.	   43/1932	   er	   barn	  

skilgreint	   einstaklingur	   yngri	   en	   16	   ára	   (Þingskjöl	   155-‐156,	   1932).	   Í	   gildandi	   lögum	   nr.	  

80/2002	  eru	  einstaklingur	  yngri	  en	  18	  ára	  skilgreindir	  sem	  barn,	  en	  með	  samþykki	  ungmennis	  

og	  með	  ráðstöfunum	  á	  grundvelli	   laganna	  getur	  það	  átt	  við	  einstakling	  allt	  að	  20	  ára	  (3.	  gr.	  

bvl.	  nr.	  80/2002).	  	  

Eins	   og	   fram	   hefur	   komið	   hófst	   opinbert	   barnaverndarstarf	  með	   setningu	   laga	   um	  

barnavernd	   nr.	   43/1932.	   Var	   það	   í	   fyrsta	   skipti	   sem	   sett	   voru	   lög	   á	   Íslandi	   sem	   fjölluðu	  

eingöngu	  um	  barnavernd.	  Markmið	  laganna	  var	  að	  tryggja	  að	  barnavernd	  yrði	  virkari	  og	  falin	  

einstaklingum	  sem	  hefðu	  áhuga	  á	  barnavernd.	  Hafði	  setning	  laganna	  mikil	  áhrif	  á	  skipulag	  og	  

framkvæmd	   félagsþjónustu	   og	   velferðarmála	   almennt	   (Sveinn	   H.	   Ragnarsson,	   1995).	   Fyrir	  

setningu	   laganna	  urðu	  miklar	  umræður	  á	  Alþingi	  um	  hvort	  það	  væri	  virkilega	  þörf	   fyrir	   lög	  

sem	  þessi	   í	   svo	   litlu	   landi	   sem	   Ísland	  var.	  Var	  meðal	  annars	   lagt	   til	  að	   lögin	  giltu	  einungis	   í	  

Reykjavík.	  Þau	  ættu	  ekki	  við	  í	  minni	  sveitarfélögum.	  Þá	  voru	  lögin	  álitin	  ógna	  öryggi	  einkalífs	  

heimilisins.	  Setning	   laganna	   	  markaði	  miklar	  breytingar	  á	   lagaumhverfi	  barnaverndarmála	  á	  

Íslandi,	  í	  fyrsta	  sinn	  var	  öll	  stjórn	  og	  meðferð	  barnaverndarmála	  falin	  stjórnvöldum	  (Þingskjöl	  

155-‐156,	  1932).	  	  

Í	   fyrstu	   bvl.	   nr.43/1932	   kemur	   fram	  að	  barnaverndarnefndir	   skulu	   skipaðar	   í	   hreppum	  

með	   300	   íbúum	   eða	   fleiri	   en	   í	   minni	   sveitarfélögum	   skyldu	   skólanefndir	   sjá	   um	   starf	  

barnaverndar.	   Um	   sama	   leyti	   var	   skipuð	   yfirbarnaverndarnefnd	   síðar	   breytt	   í	  

Barnaverndarráð	   Íslands.	   Var	   því	   ætlað	   að	   hafa	   yfirumsjón	   með	   barnaverndarnefndum	   á	  

landinu.	  Barnaverndarnefndirnar	  voru	  umdeildar	  og	  höfðu	  menn	  áhyggjur	  af	  því	  að	  þær	  yrðu	  

óvirkar	  þar	  sem	  óttast	  var	  að	  þær	  hefðu	  lítið	  að	  gera	  (Þingskjöl	  155-‐156,	  1932).	  

Barnaverndarlögin	  voru	  tekin	  til	  endurskoðunar	  árið	  1947,	  en	   lögin	  frá	  1932	  þóttu	  ekki	  

nægilega	  skýr	  því	  að	  miklar	  breytingar	  höfðu	  orðið	  á	  þjóðfélagsskipulagi	  frá	  setningu	  fyrstu	  

laga.	  Við	  tóku	  lög	  um	  vernd	  barna	  og	  ungmenna	  nr.	  29/1947.	  Í	  þeim	  lögum	  komu	  fram	  mun	  

fyllri	   og	   skýrari	   ákvæði	   um	   störf	   barnaverndarnefnda	   og	   Barnaverndarráðs.	   Einnig	   voru	  

ítarlegri	   ákvæði	   sett	   um	   tilkynningaskyldu	   lögreglu	   og	   opinberra	   starfsmanna	   til	  

barnaverndarnefnda	  (Þingskjöl	  276-‐277,	  1946-‐1947).	  Þessi	  lög	  um	  vernd	  barna	  og	  ungmenna	  

voru	  endurskoðuð	  með	  lögum	  nr.	  53/1966.	  Helstu	  nýmæli	  í	  þeim	  lögum	  var	  að	  þar	  er	  kveðið	  

á	  um	  að	  barnaverndarnefnd	  skyldi	  starfsrækt	   í	  hverju	  kauptúni	  og	  hverjum	  hrepp	   landsins.	  

Heimild	   var	   þó	   fyrir	   því	   að	   í	   fámennum	   hreppum	   væri	   leyfilegt	   að	   sameinast	   um	  

barnaverndarnefnd	   (Barnaverndarnefndir,	   1966).	   Í	   erindi	   sem	   dr.	   Björn	   Björnsson	  

framkvæmdarstjóri	   barnaverndar	   Reykjavíkur	   flutti	   kom	   fram	   að	   hann	   áliti	   það	   til	   mikilla	  

hagsbóta	   fyrir	   fámenn	   sveitafélög	   að	   sameinast.	   Taldi	   hann	   það	   vera	   barnaverndarstarfi	   í	  

dreifbýli	   til	   framdráttar.	   Það	  myndi	   auka	   verkefnin	  hjá	  nefndunum	  og	   skapa	  um	   leið	  meiri	  

staðfestu	  í	  barnaverndarstarfinu	  (Barnaverndarnefndirnar,	  1966).	  	  	  

Umfangsmiklar	   breytingar	   urðu	   á	   öllum	   málaflokknum	   árið	   1992	   með	   lögum	   nr.	  

58/1992.	   Barnaverndarmálin	   voru	   flutt	   frá	   menntamálaráðuneytinu	   yfir	   til	  

félagsmálaráðuneytisins.	  Var	  það	  gert	  með	  hliðsjón	  af	  þeirri	  þróun	  sem	  orðið	  hafði	  á	  hinum	  

Norðurlöndunum	   þar	   sem	   barnaverndarmál	   eru	   í	   umsjá	   sömu	   aðila	   og	   fjalla	   um	  

félagsþjónustu	  sveitarfélaga.	  Þótti	  það	  eðlilegra	  að	  félagsmálaráðuneytið	  hefði	  umsjón	  með	  

málaflokknum	   þar	   sem	   barnaverndarstörf	   væru	   á	   starfsvettvangi	   félagsþjónustu	  

sveitafélaganna.	   Eftirlit	   og	   upplýsingaskylda	   var	   einnig	   færð	   frá	   Barnaverndarráði	   yfir	   til	  

félagsmálaráðuneytisins	  þar	  sem	  álitið	  var	  að	  ráðuneytið	  ætti	  auðveldara	  með	  að	  hafa	  eftirlit	  

með	   störfum	   nefndanna	   (Þingskjal	   1064,	   1991-‐1992).	   Við	   þetta	   tækifæri	   lét	   þáverandi	  

félagsmálaráðherra	  Hagsýslu	  ríkisins	  gera	  heildarúttekt	  á	  stöðu	  barnaverndar	  á	  landinu	  öllu.	  

Niðurstöður	  úttektarinnar	  sýndu	  að	  víða	  voru	  barnaverndarmálin	  í	  ólestri,	  stjórnsýslan	  var	  í	  

molum	  og	   skortur	   var	   á	   samhæfingu	  og	   sveigjanleika	   þeirra	   sem	   komu	  að	  barnavernd.	   Þá	  

kom	   einnig	   fram	   að	   aðstoð	   og	   eftirlit	   með	   barnaverndarnefndum	   sveitarfélaganna	   var	  

verulega	   ábótavant	   og	   að	   úrbóta	   væri	   þörf	   strax.	   Niðurstaðan	   varð	   sú	   að	   stofna	   þyrfti	  

sérstaka	   stjórnsýslustofnun	   sem	   færi	   með	   daglega	   stjórn	   barnaverndarmála	   í	   umboði	  

félagsmálaráðuneytisins.	  Í	  kjölfarið	  var	  Barnaverndarstofa	  stofnuð	  1.	  júní	  1995.	  Með	  því	  átti	  

að	  tryggja	  faglega	  stjórnun	  og	  betri	  yfirsýn	  á	  málaflokkinn	  (Barnaverndarstofa,	  2000).	  	  

Árið	   2002	   var	   aftur	   farið	   í	   heildarendurskoðun	   á	   bvl.	   fyrir	   tilstuðlan	  

félagsmálaráðuneytisins.	  Umboðsmaður	  Alþingis	  hafði	  bent	  á	  nauðsyn	  þess	  að	  endurskoða	  

verkaskiptingu	   Barnaverndarstofu	   og	   Barnaverndarráðs	   Íslands.	   Í	   framhaldi	   af	   því	   urðu	  

breytingar	  á	  barnaverndarlöggjöfinni	  með	  gildandi	  lögum	  nr.	  80/2002.	  Með	  þeim	  lögum	  var	  

Barnaverndarráð	  lagt	  niður	  og	  kærunefnd	  barnaverndarmála	  sett	  á	  fót	  (Þingskjal	  403,	  2001-‐

2002).	  Umræður	  um	  breytingar	  á	  bvl.	  hafa	  reglulega	  átt	  sér	  stað	  á	  Alþingi	  Íslendinga	  frá	  því	  

að	  gildandi	  lög	  voru	  sett.	  Ýmsar	  breytingar	  hafa	  þegar	  orðið,	  fyrsta	  frumvarp	  til	  breytinga	  á	  

þeim	  var	  sett	   fram	  á	  Alþingi	   í	  október	  árið	  2010.	  Tillögurnar	  voru	  settar	   fram	   í	  57	  greinum	  

sem	  voru	  svo	  formlega	  samþykktar	  í	  júní	  2011.	  Þær	  breytingar	  sem	  orðið	  hafa	  frá	  því	  að	  lögin	  

voru	   sett	   eru	  meðal	   annarra,	   breytt	   hlutverk	   ríkis	   og	   sveitarfélaga,	   að	   öll	   börn	   eiga	   rétt	   á	  

samskonar	  þjónustu	  óháð	  búsetu	  þeirra,	  ef	  barn	  sem	  er	  aðili	  að	  barnaverndarmáli	  flytur	  úr	  

umdæmi	  barnaverndar	  yfir	   í	  annað	  umdæmi	  skal	  nefndin	   tafarlaust	   láta	  viðkomandi	  nefnd	  

vita	  ásamt	  því	  að	  láta	  allar	  upplýsingar	  fylgja	  er	  varða	  málið.	  Þá	  er	  kveðið	  á	  um	  að	  ávallt	  skuli	  

tekið	  mið	  af	   skoðunum	  barnsins	  þó	  það	  hafi	   ekki	  náð	  12	  ára	  aldri.	   Ýmsar	  aðrar	  breytingar	  

hafa	  verið	  gerðar	  ekki	  síður	  mikilvægar,	  sem	  verða	  ekki	  tíundaðar	  hér	  (Þingskjal	  1655,	  2010-‐

2011).	  	  

Árið	   1989	   var	   Barnasáttmáli	   Sameinuðu	   þjóðanna,	   samningur	   um	   réttindi	   barna	  	  

samþykktur.	   Með	   því	   voru	   réttindi	   barna	   í	   fyrsta	   skipti	   lögfest	   á	   alþjóðavettvangi	   sem	  

undirstrikuðu	   full	   mannréttindi	   allra	   barna.	   Mótaði	   sáttmálinn	   þannig	   sameiginlega	  

siðferðislegan	  grundvöll	  og	  alþjóðleg	  viðmið	  um	  hvernig	  litið	  skuli	  á	  börn	  og	  komið	  fram	  við	  

þau.	  Samningurinn	  var	  undirritaður	   fyrir	   Íslands	  hönd	  árið	  1992	  og	   tók	  hann	  gildi	   sama	  ár.	  	  

Hann	   var	   síðan	   lögfestur	   í	   febrúar	   2013,	  með	   lögum	  nr.	   18/1992.	   Fljótlega	  eftir	   undirritun	  

samningsins	  hér	  á	  landi	  var	  embætti	  umboðsmanns	  barna	  stofnað.	  Hóf	  hann	  störf	  árið	  1994,	  

samkvæmt	   lögum	  um	  umboðsmann	  barna	  nr.	   83/1994.	  Hlutverk	  hans	   er	   að	   vera	  málsvari	  

allra	  barna	  á	  Íslandi	  og	  sjá	  til	  þess	  að	  samningi	  Sameinuðu	  þjóðanna	  um	  réttindi	  barnsins	  sé	  

fylgt	  eftir	  (Umboðsmaður	  barna,	  e.d.).	  	  

2.3 Einkenni	  barnaverndarstarfs	  

Barnaverndarstarf	  hefur	  alltaf	  verið	  saga	  átaka	  og	  um	  leið	  mjög	  umdeilt.	  Í	  starfinu	  skapast	  oft	  

togstreita	   og	  mótsagnir.	   Lögin	   kveða	   á	   um	   stuðning	   en	   samt	   eru	   heimildir	   til	   að	   grípa	   til	  

aðgerða	  þvert	  á	  vilja	   forsjáraðila	  og	  barns.	  Ef	   reynt	  er	  að	  skipta	  barnaverndarstarfinu	   í	   tvo	  

flokka	  má	  sjá	  að	  annars	  vegar	  er	  stuðningur	  við	  börn,	  unglinga	  og	  fjölskyldur	  og	  hins	  vegar	  

aðgerðir	  sem	  vernda	  börn	  gegn	  tilfinningalegum	  og	  líkamlegum	  hættum.	  Oft	  getur	  skiptingin	  

á	  milli	   þessara	   tveggja	   flokka	   verið	   óljós.	   Sem	  dæmi	  má	  nefna	   að	   foreldrar	   sem	   leita	   eftir	  

aðstoð	  vegna	  barns	  geta	  verið	  óhæfir	  og	  því	  eigi	  hvorutveggja	  við.	  Einnig	  eru	  dæmi	  þess	  að	  

börn	   leiti	   sjálf	   til	   barnaverndarnefnda	   eftir	   aðstoð	   og	   flokkast	   því	   ekki	   innan	   þessarar	  

skilgreiningar	   (Guðrún	   Kristinsdóttir,	   2008).	   Hugtakið	   barnaverndarstarf	   vekur	   upp	  

félagslegar	  og	  lögfræðilegar	  spurningar,	  þar	  sem	  að	  baki	  þess	  liggur	  fræðileg	  sýn	  á	  málefnið.	  

Ef	   hugtakið	   	   barnaverndarmál	   er	   skilgreint	   hefur	   það	   faglega,	   stjórnsýslulega	   og	   pólitíska	  

merkingu.	  Þegar	  vandi	  sem	  liggur	  að	  baki	  í	  slíkum	  málum	  er	  metinn	  þarf	  að	  athuga	  margt	  svo	  

sem	   félagsleg,	   lagaleg,	   tilfinningaleg,	   heilsufarsleg	   og	   siðferðileg	   atriði.	   Ef	   fagmenn	   innan	  

barnaverndar	   skilgreina	   hugtakið	   eru	   barnaverndarmál	   þau	   mál	   sem	   tengjast	   málefnum	  

einstaklinga	   eða	   fjölskyldna	   sem	   hafa	   orðið	   fyrir	   afskiptum	   eða	   þegið	   aðstoð	  

barnaverndaryfirvalda	  (Guðrún	  Kristinsdóttir	  og	  fl.,	  2004).	  	  

2.4 Skipulag	  barnaverndaryfirvalda	  	  

Hér	  verður	  greint	  frá	  því	  hvernig	  skipulag	  og	  stjórn	  barnaverndarmála	  er	  hér	  á	  landi.	  Einnig	  

verður	  farið	  yfir	  hvaða	  stofnanir	  það	  eru	  sem	  fara	  með	  málefni	  barnaverndar	  og	  nefnast	  einu	  

nafni	   barnaverndaryfirvöld.	   Samkvæmt	   lögum	   um	   barnavernd	   nr.	   80/2002	   samanstanda	  

barnaverndaryfirvöld	   af	   velferðarráðuneytinu,	   Barnaverndarstofu,	   kærunefnd	  

barnaverndarmála	   og	   barnaverndarnefndum	   sveitafélaganna.	   Grunnþjónusta	  

barnaverndarstarfs	   fer	   fram	   hjá	   sveitarfélögunum.	   Þau	   sjá	   um	   að	   skipuð	   sé	  

barnaverndarnefnd	  á	  fjögurra	  ára	  fresti.	  	  

2.4.1 Velferðarráðuneytið	  

Samkvæmt	  barnaverndarlögum	  nr.	  80/2002	  ber	  velferðarráðuneytið	  ábyrgð	  á	  stefnumótun	  í	  

barnavernd	   á	   Íslandi.	   Það	   er	   hlutverk	   félags-‐	   og	   húsnæðismálaráðherra	   að	   leggja	   fram	  

framkvæmdaáætlun	   í	  upphafi	  hvers	  kjörtímabils	   til	   fjögurra	  ára	   í	  senn.	  Ráðuneytinu	  ber	  að	  

hafa	   eftirlit	   með	   starfsemi	   Barnaverndarstofu	   og	   annast	   rekstur	   hennar,	   en	  

Barnaverndarstofa	  er	  sjálfstæð	  stofnun.	  Ráðuneytið	  getur	  krafist	  upplýsinga	  um	  einstök	  mál	  

á	   grundvelli	   kvartana	   eða	   annarra	   upplýsinga.	   Einnig	   er	   það	   hlutverk	   ráðuneytis	   að	   skipa	  

kærunefnd	   barnaverndarmála	   til	   fjögurra	   ára	   í	   senn.	   Ráðherra	   setur	   reglugerð	   um	   störf	  

nefndarinnar.	   Loks	   er	   það	   í	   hlutverki	   ráðuneytisins	   að	   hafa	   eftirlit	  með	   því	   að	   úrræðum	   á	  

ábyrgð	   ríkisins	   sé	   hlýtt	   og	   uppfylli	   þær	   kröfur	   sem	   lögin	   kveða	   á	   um	   (Barnaverndarlög	   nr.	  

80/2002).	  	  



23	  

2.4.2 Sveitarfélögin	  	  

Allt	  frá	  fyrstu	  tíð	  hafa	  sveitarfélögin	  gegnt	  veigamiklu	  hlutverki	  þegar	  kemur	  að	  barnavernd.	  

Eins	   og	   fram	   hefur	   komið	   er	   allt	   frá	   fyrstu	   lögum	  um	  barnavernd	   nr.	   43/1932	   sérstaklega	  

kveðið	  á	  um	  skyldur	  sveitarfélaganna.	  Þar	  kom	  fram	  að	  sveitarfélögunum	  bæri	  skylda	  til	  að	  

starfrækja	  barnaverndarnefnd	   í	  þeim	  kauptúnum	  þar	  sem	  íbúafjöldinn	  væri	  yfir	  300	  manns	  

en	  í	  minni	  sveitarfélögum	  skyldu	  skólanefndir	  annast	  starfið.	  Miklar	  umræður	  voru	  á	  Alþingi	  

um	   þörfina	   fyrir	   barnavernd	   sérstaklega	   á	   landsbyggðinni.	   Flutningsmenn	   frumvarpsins	  

sögðu	   frá	   því	  máli	   	   sínu	   til	   stuðning	   að	   þeir	   hefði	   áhyggjur	   af	   íslenskum	  börnum	   í	   breyttu	  

þjóðfélagi.	   Höfðu	   þeir	   orð	   á	   því	   að	   aðbúnaði	   fátækra	   og	   munaðarlausa	   barna	   væri	   víða	  

ábótavant.	  Þá	  kom	  fram	  í	  máli	  þeirra	  að	  ljóst	  væri	  að	  margir	  aðstandendur	  barna	  hefðu	  mikla	  

þörf	  fyrir	  leiðbeiningar	  við	  uppeldið,	  sérstaklega	  umkomulitlar	  mæður.	  Fram	  kom	  í	  máli	  eins	  

þingmanns	  að	  ef	  til	  vill	  væri	  þörf	  fyrir	  sérlög	  í	  barnavernd	  í	  stórborgum,	  en	  hér	  á	  landi	  væri	  

staðan	  öðruvísi.	  Hann	  áleit	  því	  ekki	  mikla	  þörf	  á	   lögum	  helst	  hafði	  hann	  áhyggjur	  af	  því	  að	  

lítið	   yrði	   að	   gera	   fyrir	   nefndirnar	   úti	   á	   landsbyggðinni.	   Þá	   fannst	   honum	   vegið	   að	   einkalífi	  

fólks	   með	   því	   að	   gefa	   barnaverndarnefnd	   slíkt	   vald.	   Í	   fyrstu	   lögunum	   kemur	   fram	   að	  

heppilegt	  væri	  að	  nefndirnar	  væru	  skipaðar	  skólastjórum	  og	  prestum.	  Þá	  voru	  alþingismenn	  

sammála	  um	  nauðsyn	  þess	  að	  skipaðar	  yrðu	  konur	  í	  barnaverndarnefndirnar.	  Helgaðist	  það	  

af	   því	   að	  góðar	   konur	   væru	   best	   til	   þess	   fallnar	   að	   sinna	   nefndarstarfi	   þar	   sem	   verkefnin	  

lægju	  nær	  verkahring	  og	  áhuga	  kvenna	  en	  karla.	  Jafnframt	  var	  ákvæði	  í	  fyrstu	  lögunum	  þess	  

efnis	  að	  æskilegt	  væri	  að	  skipa	  lögfræðing	  væri	  þess	  kostur,	  hlutverk	  hans	  yrði	  sjálfkrafa	  að	  

vera	  formaður	  nefndarinnar	  (Þingskjöl	  155-‐156,	  1932).	  	  

Við	   endurskoðun	   laganna	   frá	   1932,	   tóku	   gildi	   lög	   um	   vernd	   barna	   og	   ungmenna	   nr.	  

29/1947.	  Það	  sem	  ber	  hæst	   í	  þeim	   lögum	  er	  að	  þar	  eru	  öllum	  kaupstöðum	  og	  kauptúnum	  

með	   yfir	   300	   íbúa	   skylt	   að	   hafa	   starfandi	   barnaverndarnefnd.	   Í	   fámennari	   hreppum	   skuli	  

skólanefnd	  vinna	  störf	  barnaverndarnefnda,	  með	  sama	  rétti.	  Fram	  kom	  í	  umræðu	  um	  lögin	  

að	   sumir	  þingmennirnir	   voru	  á	  því	   að	   skólanefndirnar	  hefðu	   lítið	   sinnt	  eftirliti	  með	  högum	  

óskilgetinna	   barna,	   þrátt	   fyrir	   lög	   um	   skyldur	   þeirra.	   Höfðu	   þeir	   því	   litla	   trú	   á	   því	   að	  

skólanefndirnar	  myndu	  frekar	  sinna	  því	  starfi	  þó	  svo	  að	  vald	  þeirra	  yrði	  víðtækara.	  Meirihluti	  

þingmanna	   leit	   þó	   svo	   á	   að	   lítið	   yrði	   fyrir	   barnaverndarnefnd	   að	   gera	   í	   fámennum	  

sveitarfélögum	   og	   að	   nóg	   væri	   af	   nefndum	   fyrir.	   Álitu	   þeir	   að	   starf	   skólanefnda	   og	  

barnaverndarnefnda	   væri	   svo	   skylt	   að	   vel	   færi	   að	   hafa	   eina	   sameiginlega	   nefnd	   (Þingskjöl	  

155-‐156,	  1947).	  	  

Ný	   lög	   voru	   sett	   fram	   um	   vernd	   barna	   og	   ungmenna	   nr.	   53/1966	   eftir	   endurskoðun	  

laganna	   frá	   1947.	   Í	   4.	   gr.	   laganna	   kom	   fram	   nýtt	   ákvæði	   þar	   sem	   kveðið	   var	   á	   um	   að	  

barnaverndarnefnd	   skuli	   vera	   starfandi	   í	   hverju	   kauptúni	   og	   hreppi	   landsins.	   Fámennari	  

hreppar	   	   höfðu	  heimild	   til	   að	   sameinast	  um	  barnaverndarnefnd.	  Við	  endurskoðun	   laganna	  

var	   flutt	   breytingartillaga	   í	  mörgum	   liðum.	   Þar	   á	  meðal	   var	   tillaga	   um	  breytta	   skipan	   bvn.	  

Kom	  fram	  í	  tillögunni	  að	  ætti	  það	  frekar	  að	  vera	  neyðarúrræði	  að	  skipa	  í	  barnaverndarnefnd	  

heldur	   en	   að	   það	   væri	   skylda.	   Ætti	   þetta	   sérstaklega	   við	   í	   fámennum	   sveitarfélögum	   eða	  

strjálbýli.	   Fram	   kom	   tillaga	   um	   breytt	   skipulag	   í	   barnaverndarmálum	   í	   Reykjavík	   og	   stærri	  

kaupstöðum	   landsins	   þar	   sem	   stofnuð	   yrði	   sérstök	   barnaverndardeild	   í	   Heilsugæslustöð	  

Reykjavíkur.	   Var	   deildinni	  ætlað	   að	   annast	   barna-‐	   og	   ungmennavernd	   í	   stað	   þess	   að	   vera	  

með	  eftirlit	  í	  höndum	  ófaglærðs	  fólks.	  Með	  því	  var	  álitið	  að	  barnavernd	  væri	  best	  framfylgt	  í	  

höndum	   faglærðs	   fólks	   í	   stað	  pólitískara	  nefnda.	   Ekki	   væri	  æskilegt	   að	   fólk	   sem	  kosið	  er	   á	  

pólitískan	   hátt	   færi	   með	   jafn	   viðkvæm	   mál	   og	   barnavernd.	   Bent	   var	   á	   að	   með	   tilkomu	  

fagmanna	   mætti	   koma	   því	   við	   að	   sérmenntað	   fólk	   ynni	   að	   barnaverndarmálum	   en	  

barnaverndarnefnd	  hefðu	  það	  hlutverk	  að	  vera	  í	  yfirstjórn.	  Í	  stuttu	  máli	  var	  þessi	  tillaga	  felld.	  

Bent	  var	  á	  að	   	  visst	  öryggi	  fælist	   í	  því	  að	  hópur	  fólks	  fjalli	  um	  málið	  þar	  sem	  ólík	  sjónarmið	  

kæmu	   fram	   í	   stað	   þess	   að	  málið	   væri	   í	   höndum	   eins	   embættismanns	   (Þingskjöl	   5	   og	   29,	  

1966).	  	  	  

Árið	  1992	  var	  lagt	  fram	  frumvarp	  til	  breytinga	  á	  lögum	  um	  vernd	  barna	  og	  ungmenna	  nr.	  

58/1992.	   Þar	   voru	   færð	   rök	   fyrir	   því	   að	   flytja	   ætti	   málefni	   barnaverndar	   yfir	   til	  

félagsmálaráðuneytisins.	  Helstu	  rökin	  fyrir	   flutningi	  voru	  þau	  að	  barnaverndarstörf	   tengjast	  

félagslegri	  þjónustu	  á	  vegum	  sveitarfélaganna	  á	  ýmsa	  vegu	  og	  ættu	  því	  betur	  heima	  undir	  því	  

ráðuneyti.	   Einnig	   var	   lagt	   til	   að	   leiðbeiningar	   og	   eftirlitsskylda	   með	   störfum	  

barnaverndarnefnda	   færi	   fram	   undir	   sama	   ráðuneyti.	   Talið	   var	   að	   félagsmálaráðuneytið	  

hefði	   mun	   betri	   aðstöðu	   til	   að	   hafa	   virkt	   eftirlit	   með	   störfum	   barnaverndarnefnda	   og	  

skyldum	  sveitarfélaganna	  og	  hefði	  einnig	  betri	  ítök	  til	  að	  grípa	  inn	  í	  ef	  þessir	  aðilar	  bregðast	  

lögboðnum	  skyldum	  sínum.	  Jafnframt	  var	   lagt	   	  til	  að	  barnaverndarnefndum	  yrði	  fækkað	  og	  

umdæmin	   stækkuð.	   Litlar	   og	   margar	   nefndir	   hafa	   verið	   einkennandi	   fyrir	   barnavernd	   á	  

Íslandi	   allt	   frá	   setningu	   fyrstu	   laganna.	   Reynslan	   hafi	   sýnt	   að	   barnaverndarstarf	   hafi	   oft	  

strandað	   á	   smæð	   sveitarfélaganna.	   Þau	   hafi	   ekki	   haft	   bolmagn	   til	   að	   sinna	   raunhæfu	  

barnaverndarstarfi,	   vegna	   skorts	   á	   fjármagni	   og	   sérþekkingu	   á	   úrlausnum	   í	  

barnaverndarmálum.	  Með	   sameiningu	   barnaverndar	   mynduðust	   	   starfhæfar	   einingar	   sem	  

hefðu	  möguleika	  á	  að	  ráða	  til	  sín	  fólk	  með	  sérþekkingu	  á	  þessu	  sviði.	  Í	  6.gr.	  laganna	  voru	  þau	  

nýmæli	  að	  sveitarfélögunum	  væri	  heimilt	  að	  fela	  félagsmálanefnd	  störf	  barnaverndar.	  Undir	  

það	  var	  tekið	  þar	  sem	  lögð	  var	  áhersla	  á	  hve	  erfið	  og	  viðkvæm	  barnavernd	  væri	  í	  fámennum	  

sveitarfélögum.	   Lögðu	   flestir	   mikla	   áherslu	   á	   að	   styrkja	   þyrfti	   fagleg	   vinnubrögð	   heima	   í	  

héraði	   (Þingskjal	  680,	  1991-‐1992).	  Við	  setningu	  þessara	   laga	  voru	  223	  barnaverndarnefndir	  

starfandi	   í	  197	  sveitarfélögum.	  Eftir	  setningu	  laganna	  nýttu	  sveitarfélögin	  sér	  það	  að	  fækka	  

nefndunum.	   Árið	   1998	   voru	   nefndirnar	   orðnar	   62	   í	   124	   sveitarfélög	   (Breytingar	   á	  

barnaverndarlögum,	  2002).	  	  

Árið	  2002	  voru	  lög	  um	  verndun	  barna	  og	  ungmenna	  endurskoðuð	  og	  lög	  um	  barnavernd	  

nr.	   80/2002	   lögð	   fram.	   Þá	   voru	   liðin	   tíu	   ár	   frá	   þeim	   breytingum	   sem	   urðu	   á	   stjórnsýslu	  

barnaverndarmála.	  Í	  þeim	  lögum	  er	  kveðið	  á	  um	  kærunefnd	  barnaverndarmála	  sem	  	  komið	  

var	  á	  fót	  um	  leið	  og	  barnaverndarráð	  var	  lagt	  niður.	  Önnur	  nýmæli	  í	  þessum	  lögum	  voru	  þau	  

að	   sveitarfélögunum	  var	   gert	   að	   gera	   framkvæmdaáætlun	   á	   sviði	   barnaverndar	   fyrir	   hvert	  

kjörtímabil.	  Með	   því	   var	   stuðlað	   að	   því	   að	   sveitarfélögin	   settu	   sér	   skýr	  markmið	   í	   þessum	  

málaflokki	  og	  ynnu	  að	  framgangi	  barnaverndarmála.	  Markmiðið	  með	  þessum	  breytingum	  var	  

að	  styrkja	  barnaverndarstarf	  í	  landinu	  og	  gera	  það	  markvissara	  og	  árangursríkara.	  Einnig	  var	  

lagt	   til	   að	   íbúafjöldi	   að	   baki	   hverju	   barnaverndarumdæmi	   væri	   ekki	   færri	   en	   1500	   íbúar.	  

(Þingskjal	  403,	  2001-‐	  2002).	  

	  

Mynd	  1	  	  Sýnir	  stærð	  umdæma	  barnaverndarnefnda	  (velferðarráðuneytið	  e.d.).	  	  

	  Í	   dag	   eru	   starfandi	   27	   barnaverndarnefndir	   á	   landinu	   þar	   af	   eru	   14	   sameiginlegar	  

barnaverndar-‐	  og	  félagsmálanefndir	  (Barnaverndarstofa,	  e.d.a).	  Eins	  og	  sjá	  má	  á	  mynd	  1	  eru	  

mörg	   umdæmi	   barnaverndar	   mjög	   víðfeðm	   landfræðilega	   þótt	   þau	   séu	   ekki	   endilega	  

fjölmenn.	  	  

2.4.3 Barnaverndarstofa	  

Barnaverndarstofa	  var	   stofnuð	  eftir	   	   þær	   	  breytingar	   sem	  urðu	   í	  málefnum	  barnaverndar	   í	  

kjölfar	  endurskoðunar	  og	  uppstokkunar	   laga	  um	  verndun	  barna	  og	  ungmenna	  nr.	  58/1992.	  

Barnaverndarstofa	   er	   sjálfstæð	   stofnun	   sem	   heyrir	   undir	   stjórn	   félags-‐	   og	  

húsnæðismálaráðherra.	   Stofan	   annast	   stjórnsýslu	   á	   því	   sviði	   sem	   bvl.	   nr.	   80/2002	   ná	   til	  

(Barnaverndarstofa,	   e.d.b.).	   Eitt	   af	   helstu	   hlutverkum	   Barnaverndarstofu	   er	   að	   veita	  

barnaverndarnefndum	   leiðbeiningar	   og	   ráðgjöf	   varðandi	   fjölskylduvernd	   og	   úrlausn	  

barnaverndarmála.	  Skipta	  má	  meginhlutverkum	  Barnaverndarstofu	  í	  tvennt;	  annars	  vegar	  er	  

það	  ráðgjafar-‐	  og	  fræðsluhlutverk	  og	  hins	  vegar	  eftirlitshlutverk	  með	  barnaverndarnefndum	  

sveitarfélaganna.	  Barnaverndarstofa	  hefur	  eftirlit	  með	   störfum	  nefndanna	  og	   fær	   frá	  þeim	  

ársskýrslur	  þar	  sem	  starf	  þeirra	  er	  tíundað	  (Barnaverndarstofa,	  2000).	  Barnaverndarstofa	  sér	  

um	  að	  skrá	  þær	  upplýsingar	  sem	  berast	  frá	  nefndunum	  í	  ársskýrslum	  þeirra	  til	  að	  hægt	  sé	  að	  

fá	  raunhæfa	  mynd	  af	  stöðu	  þessara	  mála.	  Í	  ársskýrslum	  er	  skilgreind	  staða	  hvers	  málaflokks	  

hjá	  barnaverndarnefndum	  ásamt	  bakgrunnsupplýsingum.	  Nýtt	  skráningarkerfi	  var	  tekið	  upp	  í	  

byrjun	  árs	  2005.	  Tilgangur	  þess	  var	  að	  auka	  skráningu	  jafnóðum	  í	  stað	  árlegrar	  skýrslu.	  Er	  þar	  

litið	  til	  eðlis	  og	  umfangs	  tilkynninga	  og	  mála	  (Barnaverndarstofa,	  2012).	  	  	  

Barnaverndarnefndir	   geta	   leitað	   til	   Barnaverndarstofu	   og	   fengið	   aðstoð	   við	   úrlausn	  

einstakra	  mála	  þegar	  þau	  úrræði	   sem	  nefndin	  býr	  yfir	  duga	  ekki.	  Barnaverndarstofa	   	  hefur	  

ýmis	   	   úrræði	   sem	   starfsmenn	  nefndanna	  geta	  óskað	  eftir.	  Má	  þar	  nefna:	   fjölkerfameðferð	  

(MST)	   sem	  er	   stuðningsúrræði	  ætlað	   fjölskyldum	  unglinga	  með	   fjölþættan	   hegðunarvanda	  

sem	  er	  orðinn	  svo	  alvarlegur	  að	  vistun	  utan	  heimilis	  kemur	  til	  greina.	  Stuðningsúrræði	  nýtast	  

þó	   ekki	   allri	   landsbyggðinni	   enn	   sem	   komið	   er,þar	   sem	  miðað	   er	   við	   hámarks	   klukkutíma	  

akstursfjarlægðar	   frá	   Reykjavík	   svo	   hægt	   sé	   að	   sækja	   um	   slíkt	   úrræði	   (Barnaverndarstofa,	  

e.d.c.).	  Þá	  aðstoðar	  Barnaverndarstofa	  nefndirnar	  við	  að	  finna	  hæfa	  fósturforeldra	  en	  stofan	  

heldur	   utan	   um	   umsóknir	   frá	   foreldrum	   sem	   óska	   eftir	   að	   gerast	   fósturforeldrar	  

(Barnaverndarstofa,	   2000).	   Jafnframt	   annast	   Barnaverndarstofa	   rekstur	   sérhæfðra	  

stuðningsúrræða.	   Má	   þar	   nefna	   Stuðla,	   sem	   er	   meðferðarstöð	   ríkisins	   fyrir	   unglinga	   og	  

Barnahús	  sem	  sinnir	  málefnum	  barna,	  sem	  grunur	  leikur	  á	  að	  hafi	  sætt	  kynferðislegri	  áreitni	  

eða	   ofbeldi.	   Barnaverndarstofa	   sér	   auk	   þess	   um	   rekstur	   og	   eftirlit	   með	   þremur	  

meðferðarheimilum	  að	  Háholti	   í	   Skagafirði,	   Laugalandi	   í	   Eyjarfjarðarsveit	  og	   Lækjarbakka	  á	  

Rangárvöllum.	  Loks	  stendur	  til	  boða	  sálfræðiþjónusta	  vegna	  óviðeigandi	  kynhegðunar	  barna	  

(Barnaverndarstofa,	  e.d.c.).	  	  

2.4.4 Kærunefnd	  barnaverndarmála	  

Samkvæmt	  6.gr.	  bvl.	  nr.	  80/2002	  er	  heimilt	  að	  skjóta	  úrskurðum	  og	  einstökum	  ákvörðunum	  

barnaverndarnefnda	  og	  Barnaverndarstofu	  til	  kærunefndar	  barnaverndarmála.	  Má	  þar	  nefna	  

úskuðum	  í	  málefnum	  einstaklinga	  sem	  ósáttir	  eru	  við	  málalok	  og	  telja	  að	  ekki	  hafi	  verið	  farið	  

að	   verklagsrelgum	   svo	   eitthvað	   sé	   nefnt.	   Úrskurðir	   kærunefndar	   barnaverndarmála	   eru	  

endanlegir	  úrskurðir	  á	  stjórnsýslustigi	  og	  verður	  þeim	  ekki	  skotið	  til	  æðra	  stjórnvalds.	  

2.5 Félagsráðgjöf	  	  

Stór	  hópur	   félagsráðgjafa	   starfa	   í	   barnavernd	   á	   vegum	   félagsþjónustu	   sveitarfélaganna.	   En	  

það	  var	  þó	  ekki	  fyrr	  en	  um	  miðja	  síðustu	  öld	  sem	  fyrstu	  félagsráðgjafarnir	  komu	  til	  starfa	  hér	  

á	  landi.	  Hér	  á	  eftir	  verður	  sagt	  frá	  uppruna	  	  félagsráðgjafar	  ásamt	  því	  að	  segja	  frá	  út	  á	  hvað	  

starf	  félagsráðgjafa	  gengur.	  	  

	  Félagsráðgjöf	   sem	   faggrein	   má	   rekja	   til	   Bandaríkjanna,	   en	   upphaf	   hennar	   er	   rakið	   til	  

starfs	   kristilegra	   góðgerðarfélaga	   í	   kringum	   aldamótin	   1900.	   Miklar	   breytingar	   voru	   á	  

þjóðfélagsskipan	   á	   þessum	   tíma	   í	   kjölfar	   iðnbyltingarinnar.	   Áður	   kom	   það	   í	   hlut	  	  	  

stórfjölskyldunnar	   að	   annast	   þá	   sem	   voru	   veikir	   eða	   minna	   máttu	   sín.	   Ýmiskonar	  

góðgerðarstarfsemi	  spratt	  víða	  upp	  í	  takt	  við	  þéttbýlismyndunina,	  sem	  varð	  á	  þessum	  tíma.	  

Tengdust	   þau	   siðferðilegum,	   efnahagslegum	   og	   pólitískum	   hugmyndum.	   Vinna	  

góðgerðarfélaganna	  var	  gagnrýnd	  fyrir	  að	  vera	  óskipulögð	  og	  ófagmannlega	  unnin.	  Varð	  það	  

til	   þess	   að	   haldin	   voru	   námskeið	   fyrir	   fólk	   á	   þeirra	   vegum.	   Með	   útkomu	   bókar	   Mary	  

Richmond	   árið	   1917	   Social	   Diagnosis	  má	   segja	   að	   fyrsta	   skrefið	   í	   að	   gera	   félagsráðgjöf	   að	  

sérfræðigrein	   hafi	   verið	   stigið.	   Hún	   er	   talin	   hafa	   lagt	   grundvöll	   að	   hinni	   viðurkenndu	  

starfsaðferð	   félagsráðgjafa	   casework.	   Jane	   Addams	   og	   Mary	   Richmond	   er	   af	   mörgum	  

tileinkaður	  heiðurinn	  af	  upphafi	  og	  þróun	  félagsráðgjafar	  sem	  fags.	  Þeirra	  helstu	  baráttumál	  

voru	  aukin	  réttindi	  kvenna,	  gegn	  fátækt,	  hvers	  konar	  óréttlæti	  og	  kúgun.	  Með	  baráttu	  sinni	  

stuðluðu	  þær	  að	  þróun	   fagsins	   í	   tvær	  megin	  stefnur	  sem	  hafa	   löngum	  einkennt	  það	  síðan.	  

Addams	  taldi	  að	  orsök	  félagslegra	  vandamála	  væru	  að	  finna	  í	  umhverfinu	  því	  lagði	  hún	  mikla	  

áherslu	   á	   að	   starfa	   í	   sama	   umhverfi	   og	   skjólstæðingarnir.	   Til	   að	   hægt	   væri	   að	   hjálpa	  

einstaklingum	  og	  ráða	  bót	  á	  vanda	  þeirra	  þyrfti	  að	  styðja	  þá	  og	  beita	  félagslegum	  aðgerðum.	  

Richmond	  hins	   vegar	   taldi	   að	   til	   þess	   að	   rjúfa	   félagslegan	   vanda	   skjólstæðingsins	   þyrfti	   að	  

stuðla	   að	   persónulegum	   þroska	   hans.	   Samfélagið	   og	   umhverfið	   sem	   mótar	   umgjörð	  

einstaklingsins	  væri	  ekki	  umflúin.	  Þróun	   félagsráðgjafar	   sem	  sérhæfðrar	   stéttar	  hefur	  verið	  

breytileg	   eftir	   löndum.	   Er	   það	   fyrst	   og	   fremst	   stjórnunarstíll	   landanna	   sem	  hefur	   þar	   áhrif	  

(Farley,	  Smith	  og	  Boyle,2006;	  Félagsráðgjafafélag	  Íslands,	  e.d.a).	  	  

Félagsráðgjafar	  hafa	  þróað	  með	  sér	  margar	  vinnuaðferðir	  sem	  notaðar	  eru	  hvort	  heldur	  

sem	  verið	  er	  að	  vinna	  með	  einstaklinga	  eða	  fjölskyldur.	  Í	  dag	  er	  ekki	  einblínt	  á	  notkun	  einnar	  

kenningar	   heldur	   eru	   lögð	   áhersla	   á	   að	   beita	   þeirri	   vinnuaðferð	   sem	   við	   á	   hverju	   sinni.	  

Félagsráðgjöf	   byggir	   á	   heildarsýn.	   Unnið	   er	   að	   því	   að	   bæta	   lífskjör	   einstaklinga,	   hópa	   og	  

samfélaga	   og	   horft	   á	   einstaklinginn	   og	   samfélagið	   sem	  eina	   heild.	   Félagsráðgjafar	   búa	   yfir	  

mörgum	   starfsaðferðum	  og	   fjölbreyttum	  þekkingargrunni.	  Með	  heildarsýnina	   að	   leiðarljósi	  

leitast	  félagsráðgjafar	  við	  að	  hjálpa	  einstaklingnum	  til	  sjálfshjálpar	  (Farley	  ofl.,	  2006).	  	  

Þróun	   félagsráðgjafar	   á	   Norðurlöndunum	   hófst	   ekki	   fyrr	   en	   tuttugu	   árum	   seinna.	  

Fyrsti	   félagsráðgjafarskólinn	   á	   Norðurlöndunum	   var	   stofnaður	   í	   Svíþjóð	   árið	   1921,	   í	  

Danmörku	  árið	  1937	  og	  í	  Noregi	  árið	  1950.	  Þaðan	  komu	  fyrstu	  félagsráðgjafarnir	  til	  starfa	  hér	  

á	  Íslandi	  um	  1960	  eftir	  að	  hafa	  verið	  í	  námi	  erlendis.	  Fyrstu	  félagráðgjafarnir	  sem	  luku	  námi	  

hér	  á	  landi	  útskrifuðust	  árið	  1982	  frá	  Háskóla	  Íslands.	  Í	  upphafi	  tengdust	  störf	  félagsráðgjafa	  

skipulagi	   framfærslu	  og	   félagsmála	   en	  þau	  málefni	   hafa	   verið	   ofarlega	   í	   íslensku	   samfélagi	  

alla	  tíð	  (Félagsráðgjafafélagið,	  e.d.a).	  	  

Frá	  upphafi	  hefur	   félagsráðgjöf	  verið	  svokallað	  almennt	  fag,	  þar	  sem	  hin	  mikla	  breidd	   í	  

faginu	  hefur	  verið	  bæði	  styrkur	  og	  veikleiki.	  Félagsráðgjöf	  byggir	  á	  heildarsýn	  þar	  sem	  litið	  er	  

á	  hvern	  og	  einn	  einstakling	  sem	  sérstaka	  persónu	  á	  sinn	  hátt	  og	  aðstæður	  hans	  skoðaðar	  út	  

frá	   öllum	   sjónarhornum	   í	   samræmi	   við	   umhverfi	   hans,	   fjölskyldu,	   vinum	   og	   samfélaginu	   í	  

heild	   (Sigrún	   Júlíusdóttir,	   2006).	   Félagsráðgjöf	   er	   starfsstétt	   sem	   stuðlar	   að	   félagslegum	  

breytingum,	  tekst	  á	  við	  vandamál	  í	  mannlegum	  samskiptum	  með	  sjálfseflingu	  einstaklingsins	  

og	  að	  auka	  vellíðan	  hans.	  Þeir	  nýta	   sér	   kenningar	  um	  mannlega	  hegðun	  og	   félagsleg	  kerfi.	  

Mannréttindi	   og	   félagslegt	   réttlæti	   eru	   grundvallaratriði	   í	   félagsráðgjöf.	   Félagsráðgjafar	  

starfa	  yfirleitt	  á	  vettvangi	  þar	  sem	  þeir	  eru	  í	  beinum	  samskiptum	  við	  skjólstæðinga.	  Einkenni	  

starfs	   félagsráðgjafa	   er	   einstaklingsmiðuð	   ráðgjöf	   þar	   sem	   félagsráðgjafinn	   mætir	  

einstaklingnum	  þar	  sem	  hann	  er	  staddur,	  kemur	  fram	  við	  hann	  af	  virðingu	  og	  á	  jafningjastigi.	  

Þar	   gefst	   einstaklingnum	   tækifæri	   til	   að	   tjá	   tilfinningar	   sínar	   án	   þess	   að	   vera	   dæmdur.	  

Félagsráðgjafinn	  mætir	  skjólstæðingum	  sínum	  með	  trúnaði,	  sýnir	  honum	  samhygð	  þegar	  við	  

á	  og	  eflir	  þau	  vopn	  sem	  einstaklingurinn	  býr	  yfir	  (Thompson,	  2009).	  	  

Áhugasamir	  starfsmenn	  í	  barnavernd	  geta	  haft	  mikil	  áhrif	  þegar	  vinna	  þarf	  með	  börnum	  

og	   foreldrum	   þeirra	   við	   að	   skapa	   þroskavænlegar	   og	   jákvæðar	   uppeldisaðstæður	   (Anni	   G.	  

Haugen,	   2008).	   Til	   þess	   þarf	   barnaverndarstarfsmaður	   að	   búa	   yfir	   góðri	   þekkingu	   á	  

barnaverndarlögum	   og	   þeim	   lögum	   og	   reglugerðum	   sem	   snúa	   að	   verndun	   barna.	  

Starfsmaðurinn	   þarf	   í	   starfi	   sínu	   að	   geta	   unnið	   eftir	   og	   túlkað	   lögin	   og	   þekkja	  

málsmeðferðina.	  Einnig	  þarf	  hann	  að	  hafa	  þekkingu	  á	  þroska	  og	   líðan	  barna	  og	  geta	  greint	  

einkenni	  þeirra	  barna	  sem	  orðið	  hafa	  fyrr	  ofbeldi	  og	  vanrækslu.	  Auk	  þess	  þarf	  hann	  að	  hafa	  

hæfileika	   til	   að	   sjá	   styrkleika	   barnsins,	   fjölskyldu	   þess	   og	   umhverfi	   til	   að	   átta	   sig	   á	   hverjar	  

þarfir	  þeirra	  eru.	  Barnaverndarstarfsmaður	  þarf	  að	  búa	  yfir	  þekkingu	  á	  einkennum	  á	  ólíkum	  

vandamálum	  sem	  skjólstæðingar	  þeirra	  búa	   við	   til	   dæmis	  áfengissýki,	   þunglyndi	  og	  öðrum	  

geðrænum	  einkennum.	  Einnig	  þarf	  hann	  að	  þekkja	  ólíkar	  meðferðarleiðir	  sem	  í	  boði	  eru.	  Þá	  

þarf	   starfsmaðurinn	   að	   hafa	   þá	   hæfileika,	   að	   ná	   til	   fólks	   og	  mynda	   þannig	   gott	   og	   traust	  

samstarf	  við	  barnið	  og	  fjölskyldu	  þess	  til	  að	  finna	  bestu	  	  lausn	  mála.	  Loks	  þarf	  starfsmaður	  að	  

geta	  haft	  gott	  og	  uppbyggilegt	  samstarf	  við	  annað	  fagfólk	  sem	  hefur	  með	  málefni	  barna	  að	  

gera.	  Má	  þar	  nefna	  starfsfólk	  leik-‐,	  grunn-‐	  og	  framhaldsskóla,	  heilsugæslu	  og	  fleiri	  stofnanna	  

(Anni	   G.	   Haugen,	   2004).	   Helstu	   verkfæri	   félagsráðgjafa	   til	   að	   ná	   markmiðum	   sínum	   eru	  

kenningar.	  Í	  næsta	  kafla	  verður	  fjallað	  um	  þær	  kenningar	  sem	  nýtast	  vel	  í	  barnavernd.	  	  

2.6 Kenningarleg	  umfjöllun	  

Kenning	   er	   kerfi	   samtengdra	   hugmynda	   eða	   óhlutbundinna	   hugtaka	   sem	   tengjast	  

innbyrðis	   og	   skipuleggja	   þekkingu	   um	   félagslegan	   veruleika	   og	   hvernig	   hann	   virkar.	  	  

Félagsráðgjafar	   nýta	   sér	   kenningar	   til	   að	   mæta	   einstaklingnum	   þar	   sem	   hann	   er	   staddur	  

hverju	  sinni.	  Kenningar	  fjalla	  um	  það	  	  hvernig	  fólk	  þroskast	  og	  þróast	  líffræðilega,	  félagslega,	  

tilfinningarlega	   og	   sálfélagslega.	   Kenningar	   eru	   hjálpartæki	   sem	   félagsráðgjafar	   nota	   í	  

meðferðarvinnu	   til	   greiningar	   gagna	   (Neuman,	   2011;	   Farely,	   Smith	   og	  Boyle,	   2006).	   Einnig	  

eru	  kenningar	  mikilvægar	  þegar	  kemur	  að	  því	  að	  byggja	  upp	  traust	  á	  milli	  félagsráðgjafa	  og	  

skjólstæðings.	   Þá	   er	   einkum	   verið	   að	   tala	   um	   tvær	   tegundir	   trausts,	   annars	   vegar	   er	   það	  

huglægt	   traust	   en	   þar	   er	   átt	   við	   sjálfstraust	   	   eða	   trú	   á	   sjálfan	   sig.	  Hins	   vegar	   um	  hlutlægt	  

traust	  sem	  er	  það	  traust	  sem	  skapast	  á	  milli	  félagsráðgjafa	  og	  skjólstæðings.	  Felst	  það	  helst	  í	  

því	   að	   skjólstæðingurinn	   finnur	   fyrir	   öryggi	   í	   meðferð	   ráðgjafans	   sem	   leiðir	   af	   sér	   trú	   og	  

virðingu	   fyrir	   honum	   sem	   fagmanni.	   Félagsráðgjafi	   sem	   sýnir	   góðan	   faglegan	   skilning	  

byggðan	   á	   þeim	   grunni	   sem	   starfsgrein	   hans	   byggir	   á,	   er	   mun	   líklegri	   til	   að	   vinna	   traust	  

starfsbræðra	  sinna.	  Með	  því	  að	  tileinka	  sér	  kenningalega	  nálgun	  í	  vinnu	  gefst	  betri	  innsýn	  og	  

skilningur	   á	   fagi	   félagsráðgjafa.	   Kenningar	   útskýra	   ekki	   eingöngu	   eðli	   félagsráðgjafarinnar,	  

þær	  	  skilgreina	  einnig	  hvernig	  ráðgjöfin	  skapar	  nákvæman	  skilning	  á	  því	  um	  hvað	  hún	  snýst	  

(Thompson,	  2010).	  	  	  

Þegar	   unnið	   er	  með	   fólki	   sem	   statt	   er	   á	   ólíkum	   lífskeiðum	   sérstaklega	   börnum,	   koma	  

kenningar	   oft	   að	   góðum	   notum.	   Í	   bókinni	   Development	   through	   the	   lifespan	   eftir	   Berk	  

(2010),	   er	   sagt	   að	   kenningar	   séu	   fullyrðingar	   sem	   fela	   í	   sér	   samþættingu	   á	   skipulagi	   og	  

reglum.	  Þær	  séu	  lýsandi	  fyrir	  það	  sem	  ráðgjafi	  geti	  átt	  von	  á.	  Til	  að	  mynda	  getur	  kenning	  lýst	  

því	  hvernig	  barn	  hegðar	  sér	  við	  ákveðnar	  aðstæður	  og	  útskýrt	  eða	  spáð	  til	  um	  hvers	  vegna	  

barnið	   hegði	   sér	   á	   þann	   hátt.	   Kenningin	   hefur	   forspárgildi	   ef	   hún	   getur	   sagt	   rétt	   til	   um	  

atburðinn.	  	  	  

Þær	  kenningar	  sem	  nýtast	  vel	  í	  barnavernd	  og	  meðferðarvinnu	  með	  börnum	  eru	  meðal	  

annarra	  kerfiskenningar,	   lífsskeiðakenningar	  og	   tengslakenningar.	  Kerfiskenningar	   	  benda	  á	  

mikilvægi	  þess	  að	  öll	  kerfi	  í	  kringum	  barnið	  vinni	  saman.	  Tengslakenningar	  benda	  á	  mikilvægi	  

tengslamyndunar	  á	  þroska	  barna	  og	  áhrif	  áfalla	  vegna	  aðskilnaðar.	  Fjallað	  verður	  um	  þessi	  

kenningarsjónarmið	  í	  köflunum	  hér	  á	  eftir.	  	  

2.6.1 Kerfis-‐	  og	  vistfræðikenningar	  

Kerfiskenningar	  fjalla	  um	  það	  að	  einstaklingar	  eru	  viðstöðulaust	  í	  tengslum	  við	  mismunandi	  

kerfi	   í	   umhverfinu	   og	   taka	   við	   þeim	   áhrifum	   sem	   stefnur,	   samfélög	   og	   hópar	   hafa	   á	   hvert	  

annað.	  Frumkvöðull	  kerfiskenninga	  var	  Bertalaffy	  en	  hann	  hélt	  því	  fram	  að	  allir	  í	  fjölskyldunni	  

væru	   tengdir	   og	   ef	   breyting	   yrði	   hjá	   einum	   hefði	   það	   áhrif	   á	   alla	   aðra	   sem	   tilheyra	  

fjölskyldunni.	  Fjölskyldan	  sé	  opið	  kerfi	  með	  hópi	  af	  einstaklingum	  sem	  eiga	  í	  samskiptum	  og	  

hafa	  áhrif	  hver	  á	  annan.	  Áföll	  sem	  orsaka	  breytingar	  á	  lífi	  fjölskyldunnar	  valda	  breytingum	  hjá	  

öllum.	  Nefna	  má	  til	  dæmis	  ef	  barn	  er	  tekið	  af	  heimili	  sínu	  þarf	  fjölskyldan	  líkt	  og	  barnið	  að	  

aðlagast	  breyttum	  aðstæðum	  (Farley,	  Smith	  og	  Boyle,	  2006).	  	  

	   Til	   að	   varpa	   skýrara	   ljósi	   á	   tengsl	   milli	   kerfa	   er	   vistfræðilíkan	   Bronfenbrenners	   oft	  

notað.	  Það	  gerir	  ráð	  fyrri	  því	  að	  einstaklingur	  þroskist	  í	  ákveðinni	  röð	  vistkerfa,	  að	  barnið	  sé	  í	  

miðjunni	   í	  heildarkerfinu	  umleikið	  mörgum	  kerfum.	  Sem	  dæmi	  má	  nefna	  að	  hegðun	  barns	  

hefur	  áhrif	  á	   líðan	  og	  hegðun	  foreldra	  og	  öfugt.	   	  Nefndi	  Bronfenbrenner	  þessi	  kerfi	  Micro-‐,	  

Meso-‐	  og	  Macrokerfi.	  Microkerfið	  er	  innst.	  Það	  er	  einstaklingurinn	  sjálfur,	  skapgerð	  hans	  og	  

fjölskylda.	  Mesókerfið	  er	  samspil	  micro-‐	  og	  macro-‐	  kerfanna.	  Sem	  dæmi	  má	  nefna	  árangur	  

barns	   í	   skóla,	   Það	   ræðst	   af	   þátttöku	   foreldranna	   í	   skólastarfinu,	   stuðningi	   og	   viðhorfum	  

þeirra	  gagnavart	  menntun	  barnsins.	  Macrokerfið	  er	  áhrif	  umhverfisins	  það	  eru	  lög	  og	  reglur	  í	  

samfélaginu.	  Auk	  þess	  er	  Exokerfið	  en	  það	  kerfi	  hefur	  óbeint	  áhrif	  á	  líf	  barns	  en	  því	  tilheyrir	  

til	  dæmis	  heilsugæsla,	  félagslegt	  net,	  vinir	  barnsins	  og	  vinnustaður	  foreldra	  (Farley,	  Smith	  og	  

Boyle,	  2006).	  	  

2.6.2 Lífskeiðakenningar	  

Einn	   fyrsti	   nútímakennismiður	   til	   að	   setja	   fram	   lífskeiðanálgun	   á	   sálfélagslegan	   þroska	   var	  

Erikson.	  Hann	  sagði	  að	  börn	  jafnt	  og	  fullorðnir	  gengju	  í	  gegnum	  ákveðin	  lífsskeið.	  Samkvæmt	  

hans	  kenningu	  ganga	  allir	  einstaklingar	  í	  gegnum	  átta	  stig	  í	  lífinu	  frá	  fæðingu	  til	  elliára.	  Hvert	  

stig	   einkennist	   af	   kreppum	   og	   áskorunum	   sem	   þurfti	   að	   leysa	   til	   að	   komast	   yfir	   á	   næsta	  

lífsskeið.	   Stigin	   átta	   eru	   liður	   í	   þróun	   sjálfsmyndar	   einstaklingsins.	   Lífsskeiðakenningar	  

auðvelda	  starfsmanni	  barnaverndar	  að	  mæta	  einstaklingnum	  á	  því	  stigi	  sem	  hann	  er	  staddur.	  

Með	   því	   eykst	   skilningur	   á	   erfiðleikum	   skjólstæðingsins	   og	   auðveldar	   starfsmanni	   að	  

staðsetja	  þau	  í	  takt	  við	  þroska	  hans	  (	  Berk,	  2009).	  	  

2.6.3 Tengslakenningar	  

Upphafsmaður	   tengslakenninga	  er	  af	  mörgum	   talinn	  vera	   John	  Bowlby.	  Þær	   fjalla	  um	  þörf	  

manneskjunnar	  til	  að	  mynda	  náin	  tilfinningatengsl	  við	  aðra	  manneskju,	  þá	  sérstaklega	  tengsl	  

milli	  barns	  og	  móður	  (Sæunn	  Kjartansdóttir,	  e.d.).	  Með	  þeim	  reyndi	  Bowlby	  að	  útskýra	  þau	  

miklu	   viðbrögð	   sem	   verða	   þegar	   tengslum	   er	   ógnað	   eða	   þau	   bresta	   (Bertherton,	   1992).	  

Kenningar	   Bowlby	  miðuðust	   að	   því	   að	   tengsl	  mynduðust	   vegna	   þarfa	  manneskjunnar	   fyrir	  

vernd	  og	  öryggi	  frá	  bernsku.	  Þetta	  ætti	  sér	  stað	  þrátt	  fyrir	  að	  ekki	  væru	  líffræðilegar	  þarfir	  til	  

staðar.	  Tengslin	   sem	  mynduðust	   væru	  á	  milli	   fárra	   	  útvalinna	  einstaklinga	  og	  ættu	  eftir	   að	  

vara	   stærsta	   hluta	  ævinnar.	   Bowlby	   fullyrti	   að	   slíka	   tengslamyndun	  mætti	   finna	   hjá	   öllum	  

spendýrum.	   Afkvæmi	   þeirra	   nytu	   verndar	   frá	   foreldrum	   allt	   frá	   frumbernsku	   (Sadock	   og	  

Sadock,	  2007).	  Bowlby	  áleit	  það	  mjög	  mikilvægt	  að	  börn	  finni	  fyrir	  nánd	  og	  öryggi	  frá	  þeim	  

aðila	  sem	  annast	  það	  hvort	  sem	  það	  eru	  foreldrar	  eða	  forsjáraðilar.	  Þá	  benti	  hann	  einnig	  á	  að	  

svipað	  munstur	  má	  einnig	  sjá	  hjá	  fullorðnum	  einstaklingum.	  Þeir	  séu	  kannski	  ekki	  eins	  háðir	  

einum	  aðila	  eins	  og	  börn	  eru	  gagnvart	  foreldrum	  sínum.	  Þeir	  leiti	  í	  öryggi	  og	  nánd	  sem	  fæst	  í	  

sambandi	  við	  maka	  eða	  náinn	  vin,	  einhvern	  sem	  þeir	  geta	   treyst	  á	  og	  veitir	  þeim	  stuðning	  

(Bee	  og	  Boyd,	  2010).	  	  Bowlby	  sýndi	  fram	  á	  að	  börn	  ekki	  síður	  en	  fullorðnir	  upplifðu	  sársauka,	  

söknuð	  og	  angist	  við	  aðskilnað.	  Hann	  sýndi	  einnig	  fram	  á	  að	  aðskilnaður	  í	  æsku	  gæti	  leitt	  til	  

hugsýki	   eða	   andfélagslegrar	   hegðunar	   hjá	   börnum	   og	   unglingum	   og	   geðraskana	   hjá	  

fullorðnum	  ef	  til	   lengri	  tíma	  er	  litið.	  Við	  aðskilnaðinn	  eru	  mikilvæg	  frumtengsl	  rofin	  (Sæunn	  

Kjartansdóttir,	   e.d.).	   Bowlby	   sagði	   að	   geðtengsl	   þróuðust	   á	   fjórum	  skeiðum	   frá	   fæðingu	   til	  

tveggja	  ára	  aldurs	   í	   gegnum	  tengsl	  milli	   foreldra	  og	  barns.	  Tengslamyndun	  þessara	   tveggja	  

ára	  væri	  grunnur	  að	  allri	  náinni	  tengslamyndun	  síðar	  á	  lífsleiðinni.	  Það	  sem	  skipti	  hvað	  mestu	  

máli	  í	  þróun	  jákvæðra	  geðtengsla	  og	  tengslamyndunar	  síðar	  á	  ævinni	  væru	  gæði	  umönnunar	  

og	  styrkjandi	  uppeldisaðstæður.	  Þeir	  þættir	  sem	  hefðu	  hvað	  mest	  neikvæð	  áhirf	  á	  geðtengsl	  

væru	   slæmar	   fjölskylduaðstæður,	   þar	   sem	   barn	   upplifir	   skilnað,	   atvinnumissi	   foreldra	   eða	  

aðra	  streituvalda	  sem	  hefðu	  áhrif	  á	  fjölskyldur	  (Berk,	  2009).	  	  

2.7 Félagsráðgjöf	  	  í	  fámennum	  sveitafélögum	  

Í	   þessum	   kafla	   verður	   fjallað	   um	   félagsráðgjöf	   í	   fámennum	   sveitarfélögum.	   Stór	   hluti	  

félagsráðgjafa	  eru	  starfandi	  í	  barnavernd.	  Með	  tilkomu	  lagabreytinga	  árið	  1992	  þar	  sem	  fyrst	  

var	   fjallað	   um	   fækkun	   og	   stækkun	   barnaverndarnefnda	   myndaðist	   svigrúm	   fyrir	   minni	  

sveitarfélög	   að	   ráða	   til	   sín	   faglært	   starfsfólk	   til	   barnaverndar-‐	   og	   félagsmála.	   Fram	   kom	   í	  

skýrslu	  sem	  fjallar	  um	  fundi	  Barnaverndarstofu	  með	  barnaverndarnefndunum	  árið	  2009	  að	  

hjá	  öllum	  nefndunum	  starfaði	  faglært	  fólk,	  á	  flestum	  stöðum	  störfuðu	  félagsráðgjafar	  en	  víða	  

var	  starfandi	  	  fólk	  með	  aðra	  menntun	  svo	  sem	  þroskaþjálfar,	  sálfræðingar	  og	  félagsfræðingar	  

(Barnaverndarstofa,	  2012).	  	  

Félagsráðgjafar	  sem	  starfa	  á	  vegum	  sveitarfélaganna	  gegna	  margir	  ef	  ekki	  flestir	  mörgum	  

hlutverkum.	   Þeir	   starfa	   eftir	   lögum	   um	   barnavernd,	   félagsþjónustu	   sveitarfélaga	   ásamt	  

lögum	   um	   fjölskyldu-‐	   og	   öldrunarmál,	   fjárhagsaðstoð,	   áfengis-‐	   og	   vímuefnamál,	  

fjölskylduráðgjöf	  og	  nú	  síðast	  málefni	  fatlaðs	  fólks	  (Lög	  um	  félagsþjónustu	  sveitarfélaga,	  nr.	  

40/1991;	  lög	  um	  málefni	  fatlaðs	  fólks	  nr.	  59/1992).	  	  

2.7.1 Rannsóknir	  á	  félagsráðgjöf	  í	  fámennum	  sveitarfélögum	  á	  Íslandi	  og	  í	  Noregi	  

Í	   þessum	   hluta	   verður	   fjallað	   um	   þær	   rannsóknir	   sem	   hafa	   verið	   gerðar	   hérlendis	   á	  

félagsráðgjöf	  á	   landsbyggðinni.	  Einnig	  verður	   fjallað	  um	  rannsóknir	  sem	  gerðar	  hafa	  verið	   í	  

Noregi	   á	   félagsráðgjöf	   á	   landsbyggðinni.	   Þar	   eru	   aðstæður	   í	   dreifbýli	   ekki	   ólíkt	   því	   sem	  

gengur	   og	   gerist	   hér	   á	   landi.	   Þangað	   hafa	   Íslendingar	   gjarnan	   leitað	   fyrirmynda,	   þegar	  

barnaverndarmál	   eru	   annars	   vegar.	   Fáar	   rannsóknir	   hafa	   verið	   gerðar	   á	   barnavernd	   í	  

fámennum	  sveitarfélögum	  hér	  á	  landi	  og	  verður	  stuttlega	  sagt	  frá	  þeim	  hér.	  	  	  

Í	  BA	  verkefni	  Silju	  Rósar	  Guðjónsdóttur	   (2011)	  ber	  hún	  saman	  starf	   félagsráðgjafa	  eftir	  

búsetu	  með	  áherslu	  á	  landsbyggðina.	  Silja	  Rós	  tók	  viðtöl	  við	  sex	  þátttakendur	  sem	  allir	  áttu	  

það	   sameiginlegt	   að	   vera	   félagsráðgjafar	   að	  mennt.	   Þeir	   voru	   allir	   sammála	   um	  að	  munur	  

væri	   á	   störfum	   þeirra	   	   eftir	   búsetu,	   þá	   helst	   vegna	   nálægðar	   við	   skjólstæðinginn.	   Tveir	  

félagsráðgjafar	  	  í	  rannsókn	  Silju	  Rósar	  bjuggu	  á	  höfuðborgarsvæðinu.	  Þeir	  töluðu	  um	  að	  þeir	  

gætu	   ekki	   hugsað	   sér	   að	   þekkja	   til	   skjólstæðinga	   sinna	   persónulega.	   Meðan	  

félagsráðgjafarnir	   á	   landsbyggðinni	   töluðu	   um	   að	   þeir	   hefðu	   ekkert	   val	   í	   þeim	   efnum,	   í	  

fámennum	   sveitarfélögum	   þekkjast	   allir,	   auk	   þess	   væri	   oft	   aðeins	   einn	   félagsráðgjafi	  

starfandi	   á	   svæðinu.	   Félagsráðgjafarnir	   sem	   Silja	   Rós	   ræddi	   við	   voru	   sammála	   um	   að	   það	  

hefði	  margar	  neikvæðar	  hliðar	  að	  þekkja	  til	  skjólstæðinga	  sinna.	  Það	  gæti	  gert	  málin	  flókin	  og	  

erfið.	  Þeir	  bentu	  á	  að	  það	  gæti	  auðveldlega	  myndast	  togstreita	  hjá	  fagmanninum	  þegar	  hann	  

væri	   tengdur	   málinu	   eða	   þekkti	   persónulega	   til	   aðila	   máls.	   Viðmælendur	   Silju	   vildu	   ekki	  

meina	   að	   það	   orsakaði	   ófagleg	   vinnubrögð,	   heldur	   reyndi	   það	   meira	   á	   félagsráðgjafann	  

sjálfan.	  Þá	  bentu	  þeir	  einnig	  á	  að	  erfiðara	  gæti	  verið	  fyrir	  skjólstæðinginn	  að	  opinbera	  sín	  mál	  

ef	   hann	   þekkti	   viðkomandi	   starfsmann.	   Þeir	   sáu	   ýmsa	   kosti	   við	   að	   búa	   í	   nálægð	   við	  

skjólstæðingana,	   töldu	  þau	  meðal	   annars	  það	  vera	   jákvætt	   að	  þekkja	   til	   tengslanets	  barna	  

þegar	   leysa	   ætti	   úr	   málefnum	   þeirra.	   	   Einnig	   fjallar	   Silja	   um	   áreiti	   sem	   félagsráðgjafarnir	  

höfðu	  orðið	  fyrir	  utan	  vinnutíma.	  Vildu	  þeir	  ekki	  gera	  mikið	  úr	  því	  en	  könnuðust	  allir	  við	  að	  

hafa	  orðið	  fyrir	  ónæði	  frá	  skjólstæðingum.	  Þá	  kom	  fram	  í	  rannsókn	  Silju	  að	  félagsráðgjafarnir	  

töluðu	   um	   hversu	  mikilvægt	   það	   er	   að	   setja	   skýr	  mörk	   á	  milli	   þeirra	   sem	   starfsmanna	   og	  

skjólstæðinga.	  Það	  reyni	  sérstaklega	  á	  það	  í	  fámennum	  sveitarfélögum.	  

Í	   mastersritgerð	   Helgu	   Rutar	   Svanbergsdóttur	   (2010)	   fjallar	   hún	   um	   starfsmenn	  

barnaverndarnefnda	  á	   Íslandi	  starfsánægju	  þeirra	  og	  streitu.	  Sendi	  hún	  út	  spurningalista	  til	  

allra	  barnaverndarstarfsmanna	  á	  landinu	  alls	  117	  einstaklingar,	  61	  svaraði	  eða	  52%.	  Af	  þeim	  

sem	  svöruðu	  voru	  77%	  konur	  og	  23	  %	  karlar,	  66%	  svarenda	  komu	  af	  landsbyggðinni,	  57%	  af	  

þeim	   sem	   svörðuð	   voru	   félagsráðgjafar	   að	  mennt.	  Margt	   áhugavert	   kom	   fram	   í	   rannsókn	  

Helgu	  Rutar.	  Helstu	  niðurstöður	  sýndu	  að	  þeir	  þættir	   sem	  starfsmennirnir	  voru	  ánægðastir	  

með	  var	  fjölbreytileiki	  starfsins	  og	  stuðningur	  yfirmanna	  og	  annarra	  samstarfsmanna.	  Einnig	  

kom	   fram	   ánægja	  með	   vinnutíma	   og	   frelsi	   til	   að	   nýta	   sér	   þekkingu	   sína	   og	   hæfileika.	   Þeir	  

þættir	  sem	  starfsmennirnir	  voru	  óánægðastir	  með	  voru	  laun	  og	  möguleikar	  á	  stöðuhækkun.	  

Vinnustreita	  mældist	  mjög	  há.	  Rúmlega	  helmingur	  starfsmanna	  upplifði	  mikið	  álag	  og	  streitu	  

í	   starfi.	   Helstu	   þættir	   sem	   ollu	   streitu	   og	   pirringi	   voru	   of	   mikið	   vinnuálag	   og	   fáliðaður	  

starfshópur.	  Einnig	  kom	  fram	  að	  um	  helmingur	  starfsmanna	  upplifði	  pirring	  og	  streitu	  vegna	  

þess	  að	  geta	  ekki	  veitt	  skjólstæðingum	  sínum	  viðeigandi	  þjónustu.	  Þriðjungur	  fann	  til	  streitu	  

og	  pirrings	  vegna	  þess	  að	  þeim	   fannst	  erfiðleikar	   fólks	   yfirþyrmandi.	  Að	   lokum	  kom	   fram	   í	  

rannsókn	  Helgu	  Rutar	  að	  ekki	  mældist	  marktækur	  munur	  á	  starfsánægju,	  streitu	  eða	  streitu	  

vegna	  vinnuþátta	  á	  milli	  starfsmanna	  á	  höfuðborgarsvæðinu	  og	  landsbyggðinni.	  

Arndís	  Tómasdóttir	  (2009)	  gerði	  MA	  rannsókn	  á	  Barnverndarnefndum	  á	  Íslandi.	  Þar	  	  hún	  

beindi	  hún	  sjónum	  sínum	  sérstaklega	  að	  bakgrunni	  og	  viðhorfi	  nefndarmanna	  og	  sjónarhorni	  

starfsmanna.	   Fram	   kemur	   í	   hennar	   skrifum	   að	   um	   70%	   starfsmanna	   í	   barnavernd	   eru	  

sammála	  eða	  mjög	  sammála	  um	  að	  það	  hefði	  mikil	  áhrif	  á	  ákvarðanatöku	  nefndarmanna	  ef	  

meirihluti	   nefndarinnar	   þekkti	   til	   aðila	  máls.	   Athygli	   vekur	   að	   einungis	   28%	  nefndarmanna	  

töldu	  að	  það	  hefði	  einhver	  áhrif	  á	  störf	  þeirra.	  	  

Randi	  Haugland	  (2000)	  gerið	  athyglisverða	  rannsókn	  sem	  hún	  byggði	  á	  eigin	  starfi	  en	  hún	  

er	  fædd	  og	  uppalin	  í	  litlu	  samfélagi	  og	  hefur	  mestan	  hluta	  starfsævi	  sinnar,	  sem	  spannar	  yfir	  

þrjátíu	   ár,	   unnið	   í	   fámennum	   sveitarfélögum	   í	   Norður	   Noregi.	   Rannsóknina	   kallar	   hún	  

Kommuneheks	   på	   slak	   line:	   om	   barnevern	   i	   små	   kommuner.	   Titill	   bókarinnar	   er	   tilvísun	   í	  

nornina	  og	  álfkonuna	  góðu.	  Barnaverndarstarfsmaðurinn	  á	  það	   sameiginlegt	  með	  þeim	  að	  

fólk	  veit	  almennt	  ekki	  hvað	  þær	  standa	  fyrir,	  hvort	  hún	  sé	  hættuleg	  og	  þá	   fyrir	  hvern.	  Þær	  

hafa	  einhvern	  töframátt	  sem	  hræðir	  en	  getur	  einnig	  vakið	  traust.	  	  

	  Haugland	   (2000)	   tók	   viðtal	   við	   tólf	   kvenkyns	   félagsráðgjafa	   sem	   allir	   eiga	   það	  

sameiginlegt	  að	  starfa	  í	  fámennum	  sveitarfélögum.	  Úr	  reynslusögum	  þessara	  tólf	  kvenna	  bjó	  

hún	   til	   fjórar	   konur	   þar	   sem	   hún	   sameinaði	   og	   nýtti	   reynslu	   þeirra	   til	   að	   skapa	   konurnar	  

fjórar.	  En	  þessa	  aðferð	  notaði	  hún	  bæði	  til	  að	  vernda	  viðmælendur	  sína	  	  en	  einnig	  til	  að	  gera	  

frásögnina	   einfaldari	   og	   beinskeyttari.	   Rannsóknin	   segir	   frá	   þessum	   fjórum	   konum,	   Önnu,	  

Berit,	   Torill	   og	   Ranghildi.	   Hún	   lýsir	   upplifun	   þeirra	   af	   því	   að	   lifa	   og	   starfa	   í	   fámennu	  

sveitarfélagi.	  Þrjár	  búa	  og	  vinna	  í	  sama	  samfélagi	  en	  ein	  þeirra	  býr	  í	  stærri	  bæ	  rétt	  hjá	  þeim	  

stað	  sem	  hún	  vinnur.	  Konurnar	   taka	  allar	  þátt	   í	   samfélaginu	  sem	  þær	  búa	   í	  en	  þó	  á	  ólíkan	  

hátt.	   Þær	   eru	   allar	  ættaðar	   úr	   fámennum	   sveitarfélögum	   og	   hafa	   allar	   farið	   í	   burtu	   til	   að	  

mennta	   sig	   á	   misjöfnum	   aldri	   þó.	   Þær	   eru	   allar	   dæmigerðir	   fulltrúar	   menntaðra	  

félagsráðgjafa	  í	  Noregi.	  	  

Anna	  er	  aðflutt	  en	  gift	  inn	  í	  sveitarfélagið,	  á	  þar	  talsverð	  vensl	  og	  gjörþekkir	  samfélagið.	  

Hún	  tók	  áður	  mikinn	  þátt	  í	  samfélaginu	  en	  hefur	  dregið	  sig	  út	  úr	  því	  vegna	  vinnu	  sinnar.	  Hún	  

neytir	   aldrei	   áfengis.	  Anna	  upplifir	   „...að	  ég	   sé	  alltaf	   í	   vinnunni	  um	   leið	  og	  ég	   labba	  út	  um	  

dyrnar	  heima	  hjá	  mér“.	  	  

Berit	   er	   fædd	   og	   uppalin	   í	   samfélaginu,	   býr	   þar	   ásamt	   manni	   og	   nokkrum	   börnum	   á	  

misjöfnum	  aldri.	  Hún	  er	  einnig	  virkur	  þátttakandi	  í	  sínu	  sveitarfélagi.	  Hún	  hefur	  góða	  yfirsýn	  

yfir	  samfélagið	  og	  þekkir	  vel	  samfélagsgerðina	  og	  þá	  sem	  þar	  búa.	  Henni	  finnst	  það	  kostur	  að	  

þekkja	   til	   þegar	   hótanir	   berast	   gagnvart	   henni	   og	   fjölskyldu	   hennar	   af	   því	   að	   „...í	   litlu	  

samfélagi	   veistu	   hvenær	   þú	   átt	   að	   taka	   hótanirnar	   alvarlega“.	   En	   það	   getur	   einnig	   reynst	  

erfitt,	   ef	   til	   að	   mynda	   einhver	   sem	   þú	   veist	   að	   stafi	   ógn	   af	   í	   gegnum	   vinnuna	   sest	   að	  

nágrenninu,	   en	   vegna	   þagnarskyldu	   og	   trúnaðar	   við	   skjólstæðinga	   getur	   þú	   ekki	   varað	  

fjölskylduna	  við.	  Sem	  dæmi:	  

	  ...vissi	  ég	  af	  kynferðisafbrotamanni	  sem	  flutti	   í	  næstu	  götu.	  Ég	  hafði	  áhyggjur	  af	  dóttur	  
minni	  sem	  stundum	  ferðaðist	  á	  puttanum	  í	  félagsmiðstöðina.	  Ég	  mátti	  ekki	  tala	  um	  þetta	  
við	  hana	  þrátt	  fyrir	  að	  hafa	  íhugað	  það.	  Lausnin	  kom	  svo	  þegar	  nágranni	  minn	  sem	  hafði	  
tekið	  eftir	  því	  að	  hún	  notaði	  þennan	  ferðamáta,	  varaði	  hana	  við.	  Þegar	  dóttir	  mín	  spurði	  
mig	  hvað	  mér	  fyndist	  um	  þetta	  sagði	  ég	  henni	  að	  taka	  mark	  á	  þessari	  aðvörun	  

Jafnfram	   kemur	   fram	   að	   Berit	   er	   í	   pólitík	   og	   virk	   í	   menningarlífi	   bæjarins.	   Hún	   er	   mjög	  

áberandi	  í	  bæjarlífinu	  og	  hefur	  fjölþættum	  hlutverkum	  þar	  að	  gegna.	  	  

Torill	  er	  fertug.	  Hún	  hefur	  alltaf	  búið	  í	  sveitarfélaginu	  og	  kom	  eins	  mikið	  heim	  og	  hún	  gat	  

á	  meðan	  hún	  var	  í	  námi.	  Hún	  lauk	  nýlega	  námi.	  Hún	  er	  fráskilin	  og	  á	  uppkomin	  börn.	  Torill	  er	  

félagslynd	   og	  mjög	  meðvitum	   um	   að	   láta	   starfið	   ekki	   breyta	   sínum	   lífsstíl.	   Hún	   fer	   á	   þær	  

uppákomur	  sem	  eru	  í	  boði	  og	  skreppur	  á	  barinn	  ef	  henni	  sýnist	  svo.	  

Áður	  en	  ég	  fór	  í	  námið	  hugsaði	  ég	  mikið	  um	  það	  hvernig	  það	  er	  að	  vera	  félagsráðgjafi	   í	  
eigin	  samfélagi.	  En	  ég	  hugsaði	  með	  mér,	  ég	  er	  orðin	  fertug	  og	  ég	  verð	  að	  hafa	  leyfi	  til	  að	  
vera	  ég	  sjálf.	  Það	  hefur	  gengið	  mjög	  vel	  en	  ég	  finn	  að	  ég	  hef	  breyst.	  Ég	  hef	  þurft	  að	  vísa	  
fólki	  frá	  mér	  af	  því	  að	  það	  lætur	  mig	  ekki	  í	  friði	  og	  segi	  því	  að	  koma	  á	  skrifstofuna	  til	  mín	  
eftir	  helgi.	  Bendi	  þeim	  síðan	  á	  að	  ég	  geti	  ekki	  rætt	  þeirra	  mál	  á	  opinberum	  vettvangi	  né	  

þegar	  það	  er	  búið	  að	  neyta	  áfengis.	  Þetta	  gerist	  einnig	  í	  einkasamkvæmum	  en	  þá	  dreg	  ég	  
mig	  í	  hlé	  eða	  reyni	  að	  skipta	  um	  umræðuefni.	  	  

Ragnhildur	  vinnur	   í	   litlu	   sveitarfélagi	  en	  býr	   í	   stærra	   sveitarfélagi	   skammt	   frá.	  Hún	  á	   rætur	  

sínar	   að	   rekja	   í	   lítið	   sveitarfélag.	  Hún	   talar	   um	  að	   fjarlægðin	  milli	   bæjanna	   sé	   góð,	   það	   sé	  

kostur	  að	  búa	  ekki	  á	  staðnum.	  Hún	  er	  þekkt	  sem	  barnaverndarstarfsmaður	  sem	  henni	  finnst	  

erfitt	  þegar	  verið	  er	  að	  vinna	  í	  erfiðum	  málum.	  Henni	  finnst	  sýnileikinn	  mikill	  og	  erfitt	  að	  fela	  

sig.	  Þegar	  hún	  er	  í	  þvingunarmáli	  er	  hún	  feginn	  að	  búa	  ekki	  á	  staðnum.	  „Ég	  gæti	  ekki	  hugsað	  

mér	  að	  geta	  ekki	  gert	  það	  sem	  ég	  þarf	  að	  gera	  án	  þess	  að	  vera	  	  hrædd	  við	  hefndir“.	  Allar	  eru	  

þær	  sammála	  um	  að	  það	  sé	  kostur	  að	  þekkja	  samfélag	  sitt	  og	  að	  kostirnir	  við	  að	  lifa	  og	  starfa	  

í	  sama	  samfélagi	  séu	  fleiri	  en	  ókostirnir.	  Þær	  tala	  um	  að	  barnaverndin	  sé	  nokkurs	  konar	  lífstíll	  

í	   fámennum	   sveitarfélögum	   þar	   sé	   maður	   alltaf	   í	   vinnunni.	   Að	   vera	   virkur	   þátttakandi	   í	  

samfélaginu	  hjálpar	  til	  við	  að	  hrekja	  burt	  nornastimpilinn	  því	  að	  fólk	  sér	  að	  starfsmennirnir	  

gegna	   fleiri	   hlutverkum	   en	   að	   „...stela	   börnum“.	   Allar	   konurnar	   nýta	   sér	   reglulega	  

handleiðslu,	  annað	  hvort	  hjá	  fagaðila	  eða	  einhverjum	  innan	  fjölskyldunnar	  sem	  þær	  treysta.	  

Þær	  koma	  allar	  inn	  á	  það	  hversu	  mikilvægt	  það	  er	  að	  hlusta	  á	  gróusögurnar,	  en	  einnig	  hversu	  

mikilvægt	   það	   er	   að	   bera	   sögurnar	   upp	   á	   skjólstæðinginn	   í	   stað	   þess	   að	   láta	   þær	   liggja	   í	  

loftinu.	   Til	   að	  geta	  það	  þarf	   að	  þeirra	  mati	   	   að	  hafa	  þann	  hæfileika	  að	   flokka	   sögurnar	   frá	  

sannleikanum.	  	  

Þær	  eru	  sammála	  um	  að	  starfið	  sé	  oft	  slítandi	  og	  þær	  verði	  þreyttar	  en	  um	  leið	  esé	  það	  

mjög	  gefandi.	  

Að	  lokum	  gefa	  þær	  ráð	  til	  að	  komast	  af	  sem	  félagsráðgjafi	  í	  fámennu	  sveitarfélagi:	  	  

1. Forðastu	  að	  koma	  þér	  í	  þær	  aðstæður	  að	  hitta	  skjólstæðinga	  þína	  við	  óþægilegar	  

aðstæður.	  

2. Neyttu	  ekki	  áfengis,	  farðu	  varlega	  með	  vín.	  

3. Taktu	   ekki	   þátt	   í	   samtölum	   þar	   sem	   rætt	   er	   um	   skjólstæðinga	   þína,	   skiptu	   um	  

umræðuefni.	  

4. Haltu	  reglulega	  fundi	  á	  vinnustaðnum	  þar	  sem	  ræddar	  eru	  gróusögur	  til	  að	  flokka	  

sannleikann	  frá	  slúðrinu.	  

5. Það	  sem	  þú	  heyrir	  segir	  þú	  skjólstæðingnum	  án	  fordóma	  til	  að	  fá	  hans	  sjónarhorn	  

á	  málið.	  

6. Vinna	  tveir	  saman	  að	  alvarlegum	  málum,	  annar	  er	  málsvari	  barnsins	  meðan	  hinn	  

beitir	  sér	  í	  málinu.	  	  

7. Hafa	   lagarammann	   og	   tilgang	   viðtalsins	   greinilegan.	   Það	   sé	   ljóst	   hver	   stjórnar	  

viðtalinu.	  	  

Haugland	   (2000)	  bendir	  á	  að	   félagsráðgjafar	   í	   fámennum	  sveitarfélögum	  verða	  að	  vera	  

fjölhæfir.	  Þeir	  þurfa	  að	  geta	  allt,	  vera	  allt	  og	  geta	  breytt	  sér	  í	  allt.	  Að	  lokum	  segir	  hún	  að	  það	  

versta	  við	  fámenn	  sveitarfélög	  sé	  að	  vera	  einn	  með	  ábyrgðina	  en	  það	  sé	  raunveruleiki	  margar	  

starfsmanna	  sem	  búa	  í	  fámenni.	  	  

Í	   bók	   Lichwark	   og	   Clifford	   (2010)	   er	   fjallað	   um	   áskoranir	   í	   fámennum	   sveitarfélögum	   í	  

barnavernd.	   Þar	   kemur	   fram	   sjónarhorn	   starfsmanna	   gagnvart	   stjórnsýslunni,	   kom	   þetta	  

fram	   í	   verkefni	   sem	   starfsmennirnir	   tóku	  þátt	   í	   svokölluðu	   Litla	   –sveitafélagsverkefnið.	   Þar	  

kemur	   fram	   að	   starfsmönnum	   í	   barnavernd	   finnst	   þeir	   fá	   mikla	   gagnrýni	   á	   störf	   sín	   í	  

barnavernd.	  Að	  þeir	  vinni	  ekki	  nógu	  faglega,	  þar	  sem	  þeir	  búa	  í	  nálægð	  við	  skjólstæðingana.	  

Því	   er	   haldið	   fram	   að	   þeir	   sem	   vinna	   í	   fámennum	   sveitarfélögum	   fylgist	   ekki	   nægilega	   vel	  

með	  tímanum	  og	  þeim	  aðferðum	  sem	  verið	  er	  að	  beita.	  Á	  móti	  finnst	  starfsmönnunum	  þeir	  

upplifa	  að	  þeir	   fái	   ekki	  nægilegan	   stuðning	  og	   sérfræðiþjónustu	   sem	  þeir	  þurfi	   á	  að	  halda.	  

Það	   sem	   þá	   svíður	   mest	   er,	   að	   þessi	   gagnrýni	   kemur	   ekki	   frá	   foreldrum	   eða	   úr	  

nærumhverfinu	   heldur	   frá	   þeim	   aðilum	   sem	   ættu	   að	   hafa	   mestan	   skilning	   á	   út	   á	   hvað	  

barnavernd	  gengur.	   Fram	  kemur	   í	   rannsókn	  þeirra	   Lichwark	  og	  Clifforð	  að	  greinilegt	   sé	   að	  	  

barnaverndarstarfsmenn	  í	  dreifbýli	  upplifa	  mikið	  álag	  og	  einangrun	  og	  finnist	  þeir	  ekki	  njóta	  

skilnings	  frá	  yfirvöldum	  barnaverndarmála	  í	  Noregi.	  	  

2.7.2 Rannsóknir	  á	  félagsráðgjöf	  í	  fámennum	  sveitarfélögum	  í	  Bandaríkjunum	  

Í	   þessum	   hluta	   verður	   fjallað	   um	   rannsóknir	   sem	   gerðar	   hafa	   verið	   í	   Bandaríkjunum	   á	  

félagsráðgjöf	  í	  fámennum	  sveitarfélögum,	  en	  mikið	  hefur	  verið	  skrifað	  þar	  um	  þau	  málefni.	  	  

Í	   bók	   Farley,	   Smith	   og	   Boyle	   (2006)	   Introduction	   to	   Social	  Work	   er	   félagsráðgjafi	   sem	  	  

starfar	   í	   fámennum	   sveitarfélögum	   skilgreindur	   sem	   félagsráðgjafi	   er	   kemur	   úr	   stærra	  

samfélagi	  eða	  borg	  og	  er	  með	  fullgild	  réttindi	  til	  að	  vinna	  með	  einstaklinga	  og	  hópa.	  Hann	  er	  

einstaklingur	   með	   fjölbreytta	   reynslu,	   er	   skipulagður,	   hefur	   góð	   tök	   á	   félagsþjónustu	   og	  

barnavernd.	   Félagsráðgjafinn	   þarf	   að	   hafa	   góða	   stjórnunarhæfileika,	   vera	   úrræðagóður	   og	  

geta	  unnið	   sjálfstætt	   í	   óskipulögðu	  umhverfi.	  Auk	  þess	  þarf	  hann	  að	  hafa	  góðan	   skilning	  á	  

aðstæðum	  í	  	  fámennum	  samfélögum	  og	  um	  leið	  vera	  aðlögunarhæfur	  til	  að	  geta	  nýtt	  sér	  og	  

tekist	  á	  við	  bæði	  jákvæðar	  og	  neikvæðar	  hliðar	  þess.	  Félagsráðgjafi	  sem	  starfar	  í	  fámenni	  er	  

samkvæmt	  skilgreiningu	  Ronnby	   (1992)	  manneskja	   sem	  er	   svona	  allt	  mögulegt	  manneskja,	  

einstaklingur	   sem	   getur	   allt.	   Ástæðan	   er	   sú	   að	   félagsráðgjafinn	   gæti	   fengið	   til	   sín	  

skjólstæðing	  sem	  er	  allt	  í	  senn	  skyldmenni,	  vinur,	  kórfélagi	  eða	  sá	  sem	  er	  í	  leikfimi	  með	  þér	  á	  

hverjum	  degi.	  	  

Félagsráðgjöf	   og	   barnavernd	   í	   fámennum	   sveitarfélögum	   er	   mjög	   mikilvægur	  

starfsvettvangur	  sem	  þjónar	  þýðingarmiklum	  minnihluta,	  sem	  oft	  gleymist	  að	  taka	  tillit	   til	   í	  

allri	  skipulagningu	  og	  þjónustu	  sem	  boðið	  er	  upp	  á	  í	  stærri	  samfélögum.	  Á	  síðustu	  árum	  hafa	  

rannsóknir	  á	  félagsráðgjöf	  í	  dreifbýli	  aukist.	  Hefur	  það	  hjálpað	  til	  við	  að	  vekja	  athygli	  á	  þeim	  

veruleika	  sem	  félagsráðgjafar	   	  og	  aðrir	   starfsmenn	   í	   félagsþjónustu	  og	  barnavernd	  búa	  við.	  	  

Ætla	   mætti	   að	   félagsþjónusta	   á	   landsbyggðinni	   ættu	   ekki	   í	   erfiðleikum	   með	   að	   fá	  

félagsráðgjafa	   til	   starfa.	  Hver	   vill	   ekki	   vinna	   í	   kyrrlátu	  umhverfi,	   umvafinn	   fallegri	   náttúru	   í	  

fallegum	  bæ	  úti	  á	  landsbyggðinni?	  Vissulega	  lætur	  þetta	  vel	  í	  eyrum	  en	  raunveruleikinn	  er	  þó	  

annar.	   Staðreyndir	   sýna	   að	   erfitt	   getur	   reynst	   að	   ráða	   og	   halda	   í	   menntað	   starfsfólk	   í	  

fámennum	  sveitarfélögum.	  Rannsóknir	  og	  reynslan	  sýna	  að	  nánast	  ógerlegt	  er	  að	  fá	  fagfólk	  í	  

félags-‐	  og	  barnaverndarþjónustu	  þvert	  yfir	  öll	  Bandaríkin.	  Svo	  virðist	  að	  þeir	  starfsmenn	  sem	  

geta	  hugsað	  sér	  að	  vinna	  við	  þær	  aðstæður	  séu	  gjarnan	  þeir	  sem	  hafa	  alist	  þar	  upp	  og	  hafa	  

hug	  á	  að	  snúa	  aftur	  heim.	  Þeir	  velja	  að	  vera	  nálægt	  fjölskyldu	  sinni,	  ala	  börnin	  sín	  upp	  í	  því	  

umhverfi	  sem	  þeir	  þekkja	  eða	  vera	  hluti	  af	  samfélagi	  og	  menningu	  sem	  þeir	  líta	  á	  sem	  hluta	  

af	  sér.	  Þá	  hefur	  það	  einnig	  sýnt	  sig	  að	  þeir	  sem	  snúa	  aftur	  heim	  eru	  líklegri	  til	  að	  hafa	  valið	  

sér	   nám	   í	   félagsráðgjöf	  með	   því	   hugarfari	   að	   láta	   til	   sín	   taka	   þegar	   heim	   er	   komið.	   Einnig	  	  

sýna	  rannsóknir	  að	  félagsráðgjafar	  sem	  starfa	  nú	  þegar	  í	  fámenni	  eru	  líklegri	  til	  að	  hafa	  alist	  

upp	  við	  þær	  aðstæður,	  klárað	  nám	  tengt	  félagsráðgjöf	  á	  landsbyggðinni	  eða	  kynnst	  starfinu	  í	  

starfsnámi.	  Þetta	  gefur	  tilefni	  til	  að	  ætla	  að	  það	  sé	  kostur	  að	  þekkja	  til	  aðstæðna	  í	  dreifbýli	  

áður	  en	   farið	  er	  að	  vinna	  þar.	  Þá	   sögðust	   félagsmálastjórar	  að	  þeir	  vildu	   frekar	   ráða	   til	   sín	  

einstaklinga	  sem	  búa	  eða	  hafa	  búið	  í	  fámennum	  sveitarfélögum	  og	  hafa	  þekkingu	  á	  því	  hvað	  

felst	   í	   því	   að	   búa	   í	   fámenni	   og	   við	   þær	   aðstæður	   sem	   þar	   eru.	   Vildu	   þeir	   meina	   að	  

einstaklingar	  sem	  ættu	  rætur	  sínar	  að	  rekja	  til	  landsbyggðarinnar	  	  væru	  líklegri	  til	  að	  setjast	  

þar	   að	   og	   halda	   áfram	   í	   starfi	   í	   stað	   þess	   að	   nýta	   sér	   starfið	   sem	   stökkpall	   í	   annað	   starf	  

(Mackie,	  2011).	  	  	  

Flestar	  rannsóknir	  sem	  gerðar	  hafa	  verið	  á	  félagsþjónustu	  sveitarfélaga	  og	  barnavernd	  í	  

fámennum	   samfélögum	   víðs	   vegar	   um	   heiminn,	   koma	   inn	   á	   þau	   mörgu	   hlutverk	   sem	  

félagsráðgjafinn	   er	   í	   gagnvart	   skjólstæðingum	   sínum.	   Félagsráðgjafar	   í	   fámennum	  

sveitarfélögum	  eru	  mun	   líklegri	   en	   starfsbræður	  þeirra	   í	   stærri	   sveitarfélögum	   til	   að	   eiga	   í	  

fjölþættu	   sambandi	   við	   skjólstæðinga	   sína.	   Kemur	   það	   til	   vegna	   aðstæðna	   í	   fámennum	  

sveitarfélögum	   þar	   sem	   allir	   þekkja	   alla.	   Með	   fjölþættu	   sambandi	   félagsráðgjafa	   við	  

skjólstæðinga	  sína	  eða	  aðstandendur	  þeirra	  er	  átt	  við	  þegar	  þeir	  eiga	   í	  sambandi	   fyrir	  utan	  

faglegt	   samband	   tengt	   starfi	   félagsráðgjafans.	   Samband	   þeirra	   getur	   hafa	   verið	   til	   staðar	  

áður	   en	   einstaklingurinn	   varð	   skjólstæðingur	   hans.	   En	   eru	   öll	   fjölþætt	   sambönd	   á	   milli	  

félagsráðgjafa	  og	  skjólstæðinga	  slæm?	  Fram	  kemur	  í	  bókinni	  Rural	  Social	  Work	  Practise	  eftir	  

Lohmann	  og	  Lohmann	  (2005)	  að	  svo	  sé	  ekki.	  Í	  raun	  geti	  það	  einnig	  komið	  sér	  vel	  við	  vinnslu	  

og	   meðferð	   mála.	   Hins	   vegar	   þurfi	   félagsráðgjafinn	   að	   vera	   vakandi	   yfir	   þeim	   kostum	   og	  

göllum	  sem	  fylgja	  fjölþættu	  sambandi	  milli	  starfsmanna	  og	  skjólstæðinga.	  Í	  tilkynningu	  sem	  

Alþjóðasamtök	   félagsráðgjafa	   sendu	   frá	   sér	   kom	   fram	   að	   félagsráðgjafi	   sem	   starfar	   í	  

fámennum	  sveitarfélögum	  gegni	  óhjákvæmilega	  mörgum	  hlutverkum	  í	  samfélaginu.	  Því	  þurfi	  

hann	   að	   gefa	   siðareglum	   félagsráðgjafa	   sérstakan	   gaum.	   Sjaldan	   er	   meiri	   hætta	   á	   að	  

siðareglur	  séu	  brotnar	  en	  við	  þessar	  aðstæður.	  Félagsráðgjafinn	  þurfi	  því	  að	  setja	  skýr	  mörk	  á	  

milli	   sín	   og	   skjólstæðinga	   sinna	   og	   þarf	   skjólstæðingunum	   að	   vera	   ljóst	   hvaða	   hlutverk	  

félagsráðgjafinn	  gegnir	  og	  hvar	  mörkin	  á	  milli	  þeirra	   liggja.	  Þá	  kemur	  fram	  að	  félagsráðgjafi	  

skuli	  forðast	  að	  stofna	  til	  tvöfalds	  sambands	  við	  skjólstæðing	  eða	  fyrrverandi	  skjólstæðing,	  ef	  

hætta	  er	  á	  að	  það	  skaði	  skjólstæðinginn	  eða	  mál	  hans	  (Galbert,	  2005).	  	  

Í	   rannsókn	  sem	  Green,	  Gregory	  og	  Manson	  (2003)	  gerðu	  um	  félagsráðgjöf	   í	   fámennum	  

sveitarfélögum	  og	  bar	  yfirskriftina	  “It´s	  no	  panic:	  personal	  and	  family	  safety	  for	  rural	  social	  

workers“,	  kemur	  fram,	  að	  starfsmenn	  sem	  starfa	  í	  	  fámennum	  sveitarfélögum	  hafi	  verulegar	  

áhyggjur	  af	  eigin	  öryggi	  og	  fjölskyldna	  sinna.	  Þeir	  væru	  ítrekað	  beittir	  vinnutengdu	  ofbeldi	  og	  

áreiti.	   Þar	   kom	   einnig	   fram	   að	   nálægðin	   við	   skjólstæðinginn	   hefði	   veruleg	   áhrif	   á	   einkalíf	  

starfsmanna	  og	  fjölskyldur	  þeirra.	  Rannsókn	  þessi	  var	  liður	  í	  stærri	  rannsókn	  sem	  gerð	  var	  á	  

félagsráðgjöf	   í	  dreifbýli	   í	  Bandaríkjunum.	  Skoðaðir	  voru	  þættir	  eins	  og	   friðhelgi	  einkalífsins,	  

tvöfalt	  samband	  starfsmanns	  við	  skjólstæðinga	  sína,	  hin	  mörgu	  hlutverk	  sem	  starfsmaðurinn	  

gegnir	  í	  fámennum	  samfélögum	  og	  trúnaður	  við	  skjólstæðinga.	  

Skjólstæðingar	   félagsráðgjafa	   eru	   oft	   á	   tíðum	   einstaklingar	   sem	   minna	   mega	   sín	   í	  

samfélaginu	   og	   upplifa	   sig	   varnarlausa	   vegna	   þeirra	   aðstæðna	   sem	   þeir	   búa	   við.	   Má	   þar	  

nefna	   fátækt,	  veikindi	  eða	   fjölskylduerjur.	  Allt	  eru	  þetta	  aðstæður	  sem	  hafa	   tilhneigingu	  til	  

að	  kalla	  fram	  ofbeldi	  og	  árásargjarna	  hegðun.	  Því	  til	  viðbótar	  auka	  aðstæður	  þeirra	  líkurnar	  á	  

að	   þessir	   einstaklingar	   missi	   tökin	   á	   tilverunni	   vegna	   alkóhóls	   eða	   lyfjanotkunar.	   Þessar	  

aðstæður	  geta	  kallað	  fram	  andfélagslega	  hegðun	  sem	  beinist	  gjarnan	  að	  	  félagsráðgjafanum.	  

þar	   sem	   hann	   er	   oft	   álitinn	   uppspretta	   vanlíðunar	   vegna	   afskipta	   sinna.	   Mikill	   sýnileiki	  

starfsmanna	   í	   fámennum	   sveitarfélögum	   hefur	   í	   för	   með	   sér	   að	   nafnleynd	   og	   einkalíf	  

starfsmanns	   er	   öllum	   kunn.	   Veldur	   þetta	   starfsmanni	   oft	   	   áhyggjum,	   sérstaklega	   hjá	   þeim	  

sem	  vinna	  í	  barnavernd,	  í	  tilfellum	  þar	  sem	  ofbeldi	  og	  ágreiningur	  er	  í	  fjölskyldum	  eða	  þegar	  

unnið	   er	   á	   vettvangi	   afbrota.	   Félagsráðgjafarnir	   sögðu	   frá	   því	   að	   þeir	   hefðu	   upplifað	  

munnlegar	   svívirðingar,	   verið	   hótað	   af	   skjólstæðingum,	   maka	   eða	   fyrrverandi	   maka	  

skjólstæðinga,	   í	  verslunum,	  á	  götum	  úti	  eða	  á	  skrifstofunni.	  Sem	  dæmi	  um	  áreiti	  má	  nefna	  

innrás	   í	  einkalíf	  starfsmanna	  á	  opinberum	  stöðum	  svo	  sem	  skemmtunum	  eða	   í	   félagsstarfi,	  

veita	  starfsmanni	  eftirför	  og	  ítrekaðar	  hringingar	  í	  einkasíma	  hans.	  Þá	  töluðu	  þeir	  um	  þjófnað	  

á	   persónulegum	   munum,	   kynferðislega	   áreitni,	   óviðeigandi	   ástarjátningar,	   illgjarnar	  

gróusögur	  og	  tilefnislausar	  kvartanir	  (Green	  og	  fleiri,	  2003).	  	  

Félagsráðgjafar	  sem	  vinna	  í	  borgum	  geta	  valið	  um	  að	  búa	  í	  öðru	  hverfi	  en	  þeir	  starfa,	  til	  

að	  eiga	  síður	  á	  hættu	  að	  hitta	  skjólstæðinga	  sína	  fyrir	  utan	  hefðbundið	  vinnuumhverfi.	  Hins	  

vegar	  hafa	  félagsráðgjafar	  í	  fámenni	  ekki	  þann	  möguleika	  þar	  sem	  oftast	  er	  einungis	  um	  einn	  

skóla	  að	   ræða	  eða	  eina	  matvörubúð.	  Því	  er	  það	  óhjákvæmilegt	  að	   rekast	  á	   skjólstæðinga	   í	  

daglegu	  amstri	  utan	  vinnu.	  Í	  litlum	  sveitarfélögum	  vita	  allir	  hver	  starfsmaðurinn	  er,	  hvar	  hann	  

býr,	   hver	   fjölskylda	   hans	   er	   og	   hvernig	   hann	   eyðir	   tómstundum	   sínum.	   Nálægðin	   eykur	  

hættuna	   á	   tvöföldu	   sambandi	   starfsmanns	   við	   skjólstæðing	   sinn.	   Vandamálin	   geta	   leynst	  

víða,	   til	   dæmis	  þegar	   skjólstæðingurinn	  er	   í	   sama	   skóla	  og	  börnin	  hans.	  Hann	  getur	   staðið	  

frammi	  fyrir	  því	  að	  besti	  vinur	  barna	  hans	  sé	  einnig	  skjólstæðingur	  hans.	  Sú	  staða	  getur	  líka	  

komið	  upp	  að	  nýi	  skjólstæðingurinn	  sé	  nágranni	  starfsmanns	  til	  margra	  ára	  eða	  er	  tengdur	  

honum	  persónulega	  (Bosch,	  og	  Boisen,	  2011).	  	  

Margir	  þátttakenda	  í	  rannsókn	  Green	  og	  félaga	  töluðu	  um	  að	  þeir	  væru	  mjög	  meðvitaðir	  

um	  eðli	   starfs	  síns	  og	  þörfina	   fyrir	  að	  setja	  skýr	  mörk	  til	  að	  viðhalda	  ákveðinni	   fjarlægð	  frá	  

skjólstæðingnum.	  Þá	  töluðu	  starfsmennirnir	  um	  mikilvægi	  þess	  að	  vera	  ávallt	  meðvitaðir	  um	  

nálægðina	  í	  fámennum	  sveitarfélögum	  við	  skjólstæðinga	  sína	  og	  aðstandendur	  þeirra	  og	  vera	  

ávallt	  á	  varðbergi	  gagnvart	  því	  áreiti	  sem	  nálægðin	  skapar.	  Þá	  lögðu	  	  þátttakendurnir	  áherslu	  

á	  mikilvægi	  þess	  að	  koma	  ávallt	   fram	  af	  virðingu	  og	  kurteisi	  við	  skjólstæðinga.	   Í	   fámennum	  

sveitarfélögum	  væri	  aldrei	  að	  vita	  hvaða	  tengsl	  starfmaðurinn	  hafi	  átt	  við	  skjólstæðing	  sinn	  

áður	   en	   til	   afskipta	   kom	   eða	   hver	   verði	   næsti	   skjólstæðingur.	   Fram	   kom	   að	   margir	  

félagsráðgjafar	  reyni	  að	  forðast	  að	  versla	  í	  heimabyggð	  sé	  þess	  kostur.	  Ef	  ekki	  þá	  reyndu	  þeir	  

að	  	  fara	  á	  þeim	  tíma	  þar	  sem	  minnstar	   líkur	  væru	  á	  að	  rekast	  á	  skjólstæðinga	  sína.	  Þá	  kom	  

einnig	  fram	  að	  margir	  starfsmenn	  forðast	  að	  vera	  með	  fjölskyldu	  sinni,	  sérstaklega	  börnum	  

sínum	   á	   opinberum	   vettvangi	   svo	   sem	   skemmtunum,	   í	   búðum	   og	   veitingastöðum	   svo	  

eitthvað	  sé	  nefnt.	  Þeir	  kjósi	   frekar	   lokaðan	   félagsskap	  heima	  hjá	  sér	  eða	  hjá	  nánum	  vinum	  

(Green	  og	  fl.,	  2003).	  	  	  

Tæplega	   fjórðungur	   þátttakenda	   sögðust	   hafa	   áhyggjur	   af	   öryggi	   fjölskyldu	   sinnar	   og	  

þriðjungur	   hafði	   mjög	   miklar	   áhyggjur.	   Starfsmennirnir	   höfðu	   reynslu	   af	   símhringingum	   í	  

fjölskyldumeðlimi,	  þar	  sem	  haft	  var	  í	  hótunum	  við	  þá.	  Þá	  kom	  skýrt	  fram	  að	  þeir	  starfsmenn	  

sem	  höfðu	  unnið	  með	  mál	  þar	  sem	  kynferðisbrot	  komu	  við	  sögu	  væri	  áhyggjufyllri	  en	  aðrir	  

starfsmenn.	   Einnig	   kom	   fram	   að	   kvenkyns	   starfsmenn	   sem	   áttu	   börn	   á	   grunn-‐	   og	  

framhaldsskólaaldri	  höfðu	  meiri	   áhyggjur	  en	  aðrir	   starfsbræður	  þeirra	   	   yfir	  því	  hverja	  börn	  

þeirra	  umgengust	  og	  höfðu	  samskipti	  við	  (Green	  ofl.,	  2003).	  	  	  

Eins	   og	   sjá	   má	   í	   rannsókn	   Horejsi,	   Garthwait,	   og	   Rolando,	   frá	   árinu	   1994	   er	   ofbeldi	  

gagnvart	  barnaverndarstarfsmönnum	  ekki	  nýtt	  af	  nálinni.	  Þar	  kemur	  fram	  að	  félagsráðgjöf	  sé	  

starfsgrein	   þar	   sem	   hætta	   á	   hótunum	   og	   ofbeldi	   sé	   daglegur	   raunveruleiki.	   Starfsmenn	   í	  

barnavernd	  séu	  í	  sérstakri	  hættu	  í	  starfi	  sínu.	  Fram	  kemur	  einnig	  að	  ástandið	  sé	  hvað	  verst	  í	  

dreifbýli.	   Þar	   sjá	   sömu	  aðilar	  um	   flesta	  þætti	   félagsþjónustunnar	   til	   dæmis	   fjárhagsaðstoð,	  

málefni	  fatlaðra,	  eftirlit	  með	  fósturheimilum	  og	  barnavernd.	  Þetta	  gerir	  það	  að	  verkum	  að	  á	  

sama	   tíma	   og	   starfsmaðurinn	   er	   að	   aðstoða	   foreldra	   með	   fjárhagsaðstoð	   eða	   vinna	   í	  

málefnum	   fatlaðs	   barns	   þeirra	   gæti	   hann	   verið	   að	   vinna	   að	   barnaverndarmáli	   vegna	  

tilkynningar	  er	   varðar	  þau	  einnig.	   Fram	  kemur	   í	  þessari	   rannsókn	  að	  nokkuð	  algengt	   sé	  að	  

skjólstæðingar	   öskruðu	   á	   þá	   eða	   blótuðu	   þeim	   en	   um	   97%	   starfsmanna	   sögðust	   hafa	  

upplifað	  það	  einu	  sinni	  til	  tvisvar	  árið	  sem	  könnunin	  fór	  fram.	  Einnig	  kom	  fram	  	  í	  þessari	  grein	  

áhyggjur	   yfirmanna	   af	   starfsmönnum	   sínum	   þar	   sem	   þeir	   töldu	   að	   þeir	   	   sem	   sinna	  

barnavernd	   	  væru	  svo	  vanir	  svívirðingum	  og	  hótunum	  frá	  reiðum	  foreldrum	  að	  þeir	  ættu	  á	  

hættu	  að	  vanmeta	  eða	  taka	  ekki	  mark	  á	  hættunni	  sem	  þeir	  sjálfir	  væru	  raunverulega	  í.	  	  

Félagsráðgjafar	   um	   heim	   allan	   hafa	   ekki	   farið	   varhluta	   af	   	   þeim	   breytingum	   sem	   hafa	  

orðið	   í	   samfélögum	  hvað	   fjölmenningu	   varðar.	  Hvort	   sem	  er	   í	   stórborgum	  eða	   fámennum	  

sveitarfélögum	   setur	   alþjóðleg	  menning	   svip	   sinn	   á	   samfélagið.	   Á	   síðustu	   áratugum	   hefur	  

orðið	  mikil	  aukning	  á	   innflytjendum	  og	  flóttafólki	   í	  Bandaríkjunum.	  Þessir	  hópar	  fólks	  koma	  

oft	   við	   sögu	   hjá	   félagsþjónustu	   og	   barnavernd.	   Gerir	   það	   starf	   félagsráðgjafa	   oft	   erfitt	   og	  

flókið.	   Þar	  mætast	  ólíkir	  menningarheimar,	   þar	   sem	   félagsráðgjafinn	  þarf	   að	   setja	   sig	   inn	   í	  

aðstæður	   þessa	   fólks,	   hafa	   skilning	   á	   menningu	   þess,	   trúarháttum	   og	   hefðum	   til	   að	   geta	  

aðstoðað	   ólíka	   hópa	   einstaklinga.	   Fleira	   sem	   gerir	   fjölmenningarfélagsráðgjöf	   erfiða	   í	  

fámenni	   eru	   tungumálaerfiðleikar	   þar	   sem	   langt	   er	   í	   alla	   þjónustu	   til	   að	   mynda	  

túlkaþjónustu.	  Er	  það	  allt	  í	  senn	  dýrt,	  langt	  að	  fara	  og	  oft	  landfræðilega	  ómögulegt	  að	  sækja	  

þá	   þjónustu	   sem	   er	   oft	   á	   tíðum	   nauðsynleg	   við	   þessar	   aðstæður	   (Boisen,	   Rodenborg,	   og	  

Bosch,	  2011).	  	  

2.8 Áskoranir	  og	  tækifæri	  

Að	  búa	  í	  fámennum	  sveitarfélögum	  þar	  sem	  nándin	  við	  skjólstæðinginn	  er	  mikil	  felast	  margar	  

áskoranir	   en	   einnig	  mörg	   tækifæri.	   Eins	   og	   fram	   hefur	   komið	   í	   umfjölluninni	   hér	   að	   ofan	  

hefur	   það	   bæði	   neikvæðar	   og	   jákvæðar	   hliðar	   að	   lifa	   og	   starfa	   í	   sama	   sveitarfélagi	   þegar	  

unnið	  er	  í	  	  jafn	  viðkvæmum	  málum	  og	  barnavernd	  er.	  	  

Í	  bók	  Faley,	  Smith	  og	  Boyle	   (2006)	  kemur	  fram	  að	  félagsráðgjafi	  sem	  starfar	   í	   fámennu	  

sveitarfélagi	   þarf	   ekki	   að	   hafa	   mikið	   fyrir	   því	   að	   vera	   	   ein	   af	   mikilvægustu	   persónunum	   í	  

samfélaginu.	  Fólk	  verður	  þess	  fljótt	  áskynja	  ef	  starfsmaðurinn	  hefur	  haft	  góð	  og	  jákvæð	  áhrif	  

á	  líf	  fólksins	  í	  samfélaginu.	  Hann	  nýtur	  viðurkenningar	  og	  fólk	  sýnir	  honum	  þakklæti	  þar	  sem	  

það	  þekkir	   til	  hans	  og	  veit	  hvað	  það	  var	  sem	  hann	  gerði.	  Þá	  nefna	  þeir	  að	  starfsmenn	  sem	  

starfa	   í	   fámenni	   þurfi	   að	   tileinka	   sér	   sjálfstæð	   vinnubrögð.	   Þeir	   eru	   því	   oft	   á	   tíðum	  

sjálfstæðari	   í	   vinnu	   en	   þeir	   sem	   eru	   umvafðir	   fagmönnum.	   Gefur	   þetta	   starfsmönnum	   á	  

landsbyggðinni	  ákveðið	  tækifæri	  til	  að	  ná	  skjótum	  frama	  með	  því	  að	  komast	  í	  yfirmannsstöðu	  

sem	   skapast	   af	   því	   að	   starfsmaðurinn	   er	   oftast	   einn	   í	   að	   sinna	   þessum	   málaflokki	   í	  

sveitarfélaginu.	  Þá	  benda	  þeir	  á	  að	  í	  fámennum	  samfélögum	  sé	  samvinna	  milli	  fagaðila	  sem	  

koma	  að	  umönnun	  barna	  svo	  sem	  skóla	  og	  þess	  háttar	  líklegri	  til	  að	  vera	  góð.	  	  

Eitt	   af	   því	   sem	   menn	   eru	   nokkuð	   sammála	   um,	   er	   jákvæð	   áhrif	   samfélagskenndar	   í	  

fámennum	  samfélögum.	  Þeir	   sem	  búa	   í	   fámenni	   eru	  mun	   líklegri	   til	   að	  bregðast	   við	  þegar	  

eitthvað	  bjátar	   á	   hjá	   nágranna	  þeirra	   en	   þeir	   sem	  búa	   í	   stærra	   sveitarfélagi	   (Faley	   og	   ofl.,	  

2006).	  Undir	  þetta	  tekur	  Gunnar	  M.	  Sandholt	   í	  erindi	  sínu	  sem	  hann	  flutti	  árið	  2002	  og	  ber	  

yfirskriftina	  „Bjartur	  á	  bísanum“.	  Þar	  kemur	  Gunnar	   inn	  á	  mikilvægi	  samkenndar	  en	  hún	  er	  

mjög	  áberandi	  í	  fámennum	  sveitarfélögum.	  Í	  samfélagi,	  þar	  sem	  allir	  þekkja	  alla	  eru	  viðhorf	  

umhverfisins	  gagnvart	  skjólstæðingnum	  sem	  á	  í	  hlut	  mjög	  áþreifanleg.	  Getur	  það	  bæði	  haft	  

jákvæðar	  og	  neikvæðar	  hliðar.	  Fólk	  lætur	  sig	  samsveitunga	  sína	  varða	  þegar	  eitthvað	  bjátar	  

á,	  en	  ef	  þau	  siðferðislegu	  mörk	  sem	  samfélagið	  hefur	  sett	  sér	  eru	  brotin	  rís	  samfélagið	  upp	  

gegn	   skjólstæðingnum.	   Nándin	   í	   fámennum	   sveitarfélögum	   er	   slík	   að	   allir	   þekkja	  

milliliðalaust	  til	  aðstæðna,	  ekki	  einungis	  þekkja	  til	  heldur	  hafa	  þeir	  gjarnan	  skoðun	  á	  málinu	  

og	   taka	   afstöðu.	   Gunnar	   veltir	   því	   einnig	   upp	   í	   erindi	   sínu	   hve	   erfitt	   það	   getur	   verið	   í	  

fámennum	  samfélögum	  að	  setja	  mörk,	  þar	  sem	  samskipti	  við	  skjólstæðinga	  geta	  verið	  á	  svo	  

marga	   vegu.	   Geti	   það	   bæði	   verið	   kostir	   og	   gallar.	   Hann	   talar	   um	   það	   sem	  mikilvægar	   og	  

vanmetnar	  stuðningsstundir	  sem	  eiga	  sér	  stað	  yfir	  tómötunum	  í	  grænmetisborðinu	  (Gunnar	  

M.	  Sandholt,	  2002).	  

Í	   erindi	   sem	  Guðrún	   Frímannsdóttir	   flutti	   á	   námsstefnu	   sem	  haldin	   var	   í	   tilefni	   25	   ára	  

afmælis	  Stéttarfélags	   íslenskra	   félagsráðgjafa	  árið	  1991	  segir	  hún	   frá	   starfi	   félagsráðgjafa	  á	  

landsbyggðinni.	  Nefnir	  hún	  að	   félagsráðgjafar	   sem	  starfa	   í	   fámennum	  sveitarfélögum	  verði	  

oft	   fyrir	   ónæði,	   þar	   sem	   verið	   er	   að	   hringja	   heim	   til	   þeirra	   jafnvel	   hvenær	   sem	   er	  

sólarhringsins.	   Þegar	   nándin	   er	   eins	  mikil	   og	   raun	   er	   í	   fámennum	   samfélögum	  er	   erfitt	   að	  

hverfa	  inn	  í	  fjöldann	  og	  halda	  einkalífi	  sínu	  út	  af	  fyrir	  sig.	  Geti	  það	  orsakað	  mikið	  ónæði	  ekki	  

einungis	   fyrir	   stafsmanninn	   heldur	   einnig	   fjölskylduna	   alla.	   Reyni	   þetta	   mikið	   á	  

starfsmanninn,	  maka	  hans,	  börn	  og	  jafnvel	  á	  foreldra	  og	  systkini.	  Guðrún	  nefnir	  að	  erfitt	  sé	  

þegar	   persónuleg	   tengsl	   af	   einhverjum	   toga	   eru	   við	   skjólstæðinga	   hennar.	   Oft	   séu	  

skjólstæðingarnir	  gömul	  skólasystkini	  eða	  kunningjar	  foreldra	  hennar	  svo	  eitthvað	  sé	  nefnt.	  

Segir	  hún	  það	  erfitt	  þegar	  skjólstæðingar	  höfða	  til	  gamals	  kunningsskapar	  eða	  gefa	  gjafir	  máli	  

sínu	   til	   framdráttar.	   Einnig	   kemur	  hún	   inn	  á	  að	   sitt	   sýnist	  hverjum	   í	   afgreiðslu	  og	  meðferð	  

mála.	  	  

Ósjaldan	  kemur	  upp	  sú	  staða	  að	  fólki	  finnist	  nauðsynlegt	  að	  koma	  sinni	  skoðun	  á	  málinu	  

á	  framfæri	  óháð	  því	  hvar	  eða	  hvenær	  það	  er.	  Oft	  hafi	  komið	  upp	  á	  að	  húsið	  hennar	  hafi	  verið	  

barið	   að	   utan	   eða	   síminn	   hringt	   um	  miðjar	   nætur.	   Þó	   segir	  Guðrún	   að	   þrátt	   fyrir	   nándina	  

megi	   líka	   finna	   styrk	   í	   henni,	   sérstaklega	   þegar	   verið	   er	   að	   vinna	   í	   barnaverndarmálum.	  

Helgast	   þetta	   af	   því	   að	   í	   litlum	   samfélögum	   kannast	   starfsmaðurinn	   ef	   til	   vill	   við	  ættingja	  

fjölskyldunnar	  sem	  verið	  er	  að	  vinna	  með	  og	  veit	  þá	  hvort	  það	  er	  einhvern	  stuðning	  að	  finna	  í	  

tengslaneti	  fjölskyldunnar.	  Hefur	  þetta	  oft	  leitt	  til	  þess	  að	  ættingjar	  fjölskyldunnar	  hafa	  veitt	  

stuðning	   sem	   hefðu	   annars	   ekki	   vitað	   af	   vandanum.	   Eru	   þetta	   oftast	   farsælli	   lausnir	   fyrir	  

fjölskylduna	   og	   skjólstæðingarnir	   eiga	   auðveldara	   með	   að	   sættast	   á	   	   úrlausnina.	   Þetta	   er	  

einnig	   kostur	   fyrir	   sveitarfélagið	  því	   svona	  úrræði	  eru	  þeim	  oft	   að	  kostnaðarlausu.	  Guðrún	  

bendir	  einnig	  á	  kosti	  þess	  að	  vera	  á	   lítilli	   skrifstofu	  á	   	   landsbyggðinni.	  Mikill	   tímasparnaður	  

felist	  í	  því	  hve	  stutt	  er	  á	  milli	  manna.	  Það	  spari	  mikinn	  tíma	  og	  oft	  óþarfa	  fundasetur	  þar	  sem	  

starfsmaðurinn	  getur	  auðveldlega	  litið	  við	  hjá	  öðru	  samstarfsfólki	  	  og	  rætt	  málin	  þegar	  hæst	  

ber	   í	   stað	   þess	   að	   þurfa	   að	   bíða	   eftir	   fundi.	   Að	   lokum	   biðlar	   Guðrún	   til	   stjórnsýslu	  

barnaverndarmála	  um	  skilning	  á	  aðstæðum	   félagsráðgjafa	  á	   landsbyggðinni.	  Þar	  er	  hún	  að	  

vísa	   í	   fundi	   og	   námskeið	   sem	   haldin	   eru	   á	   þeim	   tímum	   sem	   nánast	   er	   vonlaust	   er	   fyrir	  

landsbyggðarfólk	  að	  sækja.	  	  

Við	   sama	   tækifæri	   flutti	   Guðrún	   Bragadóttir	   (1991)	   erindi	   þar	   sem	   hún	   talar	   um	   að	  

kosturinn	   við	   að	  búa	   í	   fámennu	   sveitarfélagi	   sé	  hve	   stutt	   er	   í	   allar	   stofnanir	   sem	  koma	  að	  

málefnum	  barna.	  Það	  spilli	  ekki	   fyrir	  að	  þekkja	   starfsfólk	  þeirra	  persónulega.	  Þetta	   flýti	  oft	  

afgreiðslu	   mála	   þannig	   að	   lausn	   náist	   fyrr	   en	   ella.	   Þá	   lítur	   hún	   á	   það	   sem	   kost	   að	   hitta	  

skjólstæðinginn	  við	  önnur	  tækifæri	  en	  inni	  á	  skrifstofu	  starfsmanns.	  Félagsráðgjafi	  geti	  fengið	  

betri	  heildarmynd	  af	  skjólstæðingnum	  og	  geti	  það	  jafnvel	  hjálpað	  til	  við	  úrlausn	  mála	  hans.	  

Hins	  vegar	  talar	  hún	  einnig	  um	  ókostina	  við	  að	  búa	  svo	  langt	  frá	  Reykjavík.	  Það	  sé	  oft	  seinlegt	  

og	  pirrandi	  að	  reyna	  að	  ná	  sambandi	  við	  einhvern	  símleiðis,	  hann	  sé	  ýmist	  upptekinn,	  á	  fundi	  

eða	  hafi	  skroppið	  frá.	  Einnig	  tekur	  hún	  undir	  með	  nöfnu	  sinni	  að	  erfitt	  sé	  að	  fara	  út	  úr	  húsi	  án	  

þess	   að	   hitta	   einhvern	   sem	   þarfnast	   hennar.	   Nefnir	   hún	   að	   verstir	   séu	   skemmtistaðir	   því	  

alltaf	   sé	   einhver	   þar	   sem	   þarf	   nauðsynlega	   á	   aðstoð	   að	   halda.	   Þó	   reyni	   mest	   á	   þegar	  

fjölskylda	  hennar	  verði	  fyrir	  aðkasti	  vegna	  starfs	  hennar.	  	  

Fagleg	  einangrun	  er	  mikil	  áskorun	  fyrir	  félagsráðgjafa	  á	  landbyggðinni,	  Farley	  og	  félagar	  

(2006)	   vilja	   skilgreina	   einangrun	   félagsráðgjafa	   á	   landsbyggðinni	   á	   þrjá	   vegu.	   Það	   er	  

landfræðileg	  einangrun,	  þjónustueinangrun	  og	  einangrun	  starfsfólks.	  Víða	  á	   landsbyggðinni	  

er	   starfsmaðurinn	  einn	   í	   sínu	  umdæmi.	  Því	   fylgir	  að	  hann	  er	  alltaf	  á	  vakt	   sem	  getur	   reynst	  

honum	  erfitt	  þegar	  kemur	  að	  því	  að	  aðskilja	  persónulegt	   líf	   frá	  því	   faglega.	  Einnig	  fylgir	  því	  

mikil	  streita	  að	  vera	  einn	  í	  allri	  ákvarðanatöku	  (	  Steinunn	  Hjartardóttir,	  1993).	  	  

2.9 Kulnun,	  	  fagleg	  einangrun	  í	  starfi	  	  og	  handleiðsla	  

Eins	  og	  fram	  hefur	  komið	  í	  köflunum	  hér	  á	  undan	  fylgir	  starfi	   í	  barnavernd	  mikið	  álaga	  sem	  

valdið	  getur	  streitu	  og	  síðar	  kulnum	  hjá	  starfsmanni.	  Í	  þessum	  kafla	  verður	  sjónum	  því	  beint	  

að	  þeim	  þætti.	  Rannsóknir	   sýna	  að	  þeir	   sem	  vinna	  með	   fólki	  eiga	   frekar	  á	   	  hættu	  að	   finna	  

fyrir	   vinnustreitu	   og	   kulnun	   en	   aðrir.	   Stafar	   það	   ef	   til	   vill	   af	   miklum	   kröfum,	   óskýrðum	  

væntingum	   eða	   takmörkuðum	   úrræðum.	   Vinnustreita	   er	   skilgreind	   sem	   skaðleg,	   líkamleg	  

eða	   	   tilfinningaleg	   viðbrögð	   starfmanns	   við	   miklu	   vinnuálagi.	   Þá	   er	   kulnun	   skilgreind	   sem	  

síðasta	  stig	  vinnustreitu.	  Kulnun	  er	  líkamlegt,	  tilfinningalegt	  og	  geðrænt	  ástand	  sem	  oftast	  er	  

afleiðing	  þess	  að	  hafa	  unnið	  í	  langan	  tíma	  með	  erfið	  og	  yfirþyrmandi	  vandamál	  annarra.	  Það	  

sem	  helst	  getur	  stuðlað	  að	  mikilli	  streitu	  og	  síðar	  kulnun	  er	  mikið	  vinnuálag,	   lítil	  endurgjöf,	  

óskýrt	   starfshlutverk,	   mismunun,	   lítið	   sjálfræði,	   skortur	   á	   handleiðslu	   og	   stuðningi,	   lélegt	  

skipulag,	   fáliðaður	   starfshópur,	   átök	  milli	   einkalífs	   og	   vinnu,	   slæm	   vinnuaðstaða,	   neikvæð	  

samskipti	  á	  vinnustað	  og	  óraunhæfar	  væntingar	  til	  starfsfólks.	  Margar	  rannsóknir	  hafa	  sýnt	  

fram	   á	   að	   skortur	   á	   handleiðslu	   á	   vinnustað	   hafi	   áhrif	   á	   heilbrigði	   starfsmanna	   og	   velferð	  

þeirra	  (Steinunn	  Hrafnsdóttir	  og	  Anna	  Rós	  Jóhannesdóttir,	  2006).	  	  

Í	  rannsókn	  sem	  framkvæmd	  var	  í	  Bandaríkjunum	  árið	  2009	  á	  streitu	  og	  kulnun	  í	  starfi	  er	  

að	   finna	   sömu	   niðurstöður	   og	   í	   umfjölluninni	   hér	   að	   ofan.	   Fram	   koma	   að	   starfsmenn	   í	  

barnavernd	  væru	  líklegri	  til	  að	  finna	  fyrir	  streitu	  eða	  kulnun	  en	  aðrar	  stéttir	  innan	  félags-‐	  og	  

heilbrigðisgeirans.	  Starfsmenn	  í	  barnavernd	  vinna	  daglega	  í	  yfirþyrmandi	  starfsumhverfi	  þar	  

sem	  þeir	  hlusta	  á	  börn	  og	  fullorðna	   lýsa	  misþyrmingum	  og	  ofbeldi	  sem	  á	  sér	  stað	  gagnvart	  

börnum.	   Rannsóknir	   sýna	   að	   starfsmenn	   sem	   vinna	   í	   slíku	   umhverfi	   þar	   sem	   ofbeldisfullri	  

hegðun	   fólks	   gagnvart	   hvort	   öðru	   þrói	   með	   sér	   andlega	   streitu	   og	   kulnun	   í	   starfi.	   Slíkt	  

umhverfi	   er	   daglegt	   brauð	   í	   starfi	   barnaverndarstarfmanns.	   Að	   taka	   viðtal	   við	   fórnarlamb	  

kynferðisafbrots	   og	   heyra	   hvað	   það	   hefur	   þurft	   að	   þola,	   lesa	   skýrslur	   um	   grimmd	   og	  

misþyrmingar,	   líkamlegar	   og	   andlegar	   hótanir	   gagnvart	   börnum	   gera	   starfsmenn	  

barnaverndar	  viðkvæmari	   fyrir	  andlegri	  og	   líkamlegri	   streitu.	  Fram	  kom	  að	  363	  starfsmenn	  

barnaverndar	  svöruðu	  rannsókninni	  og	  um	  50%	  þeirra	  sögðust	  finna	  fyrir	  andlegri	  þreytu	  en	  

einungis	   tæp	   8%	   sögðu	   frá	   kulnun	   í	   starfi.	   Þá	   kom	   einnig	   fram	   að	   starfsmenn	   sem	   búa	   í	  

fámennum	  sveitarfélögum	  eru	  mun	  líklegri	  til	  að	  tilkynna	  streitu	  eða	  kulnun	  en	  stafsbræður	  

þeirra	   í	   stærri	   sveitarfélögum.	  Þegar	   kynin	   voru	   skoðuð	   í	   rannsókninni	   kom	   fram	  að	  karlar	  

eru	  líklegri	  til	  að	  tilkynna	  kulnun	  í	  starfi.	  Stofnanir	  sem	  styðja	  sjálfshjálp	  eins	  og	  til	  að	  mynda	  

handleiðslu	   geta	   komið	   að	   góðum	   notum.	   Sérstaka	   athygli	   skal	   veita	   viðkvæmum	   hópum	  

eins	   og	   þeim	   sem	   búa	   í	   úthverfum	   eða	   í	   fámennum	   sveitarfélögum	   sem	   hafa	   takmörkuð	  

úrræði	  og	   tengsl.	  Þeir	  eru	   	  ólíklegri	   til	   að	   sækja	  handleiðslu	  eða	  stuðning	  vegna	   fjarlægðar	  

(Sprang,	  Craig,	  og	  Clark,	  2011).	  

Fagleg	   einangrun	   er	   eitt	   af	   því	   sem	   félagsráðgjafar	   í	   fámennum	   sveitarfélögum	   á	  

landsbyggðinni	  standa	  frammi	  fyrir	  vegna	  fjarlægðar	  frá	  starfsbræðrum	  sínum.	  Það	  gerist	  af	  

því,	   að	   oft	   er	   félagsráðgjafinn	   eini	   starfandi	   félagsráðgjafinn	   á	   svæðinu	   eða	   jafnvel	   eini	  

starfsmaðurinn	   í	   umdæminu.	   Fram	   kemur	   í	   máli	   Ginsberg	   (2011)	   að	   nauðsynlegt	   sé	   fyrir	  

starfsmenn	  í	  fámennum	  samfélögum	  að	  fara	  reglulega	  í	  handleiðslu	  þó	  svo	  að	  það	  	  þurfi	  að	  

fara	  yfir	  langan	  veg.	  Handleiðsla	  er	  að	  hans	  mati	  nauðsynleg	  fyrir	  alla	  félagsráðgjafa,	  en	  hann	  

leggur	  áherslu	  á	  að	  hún	  sé	  jafnvel	  enn	  mikilvægari	  fyrir	  félagsráðgjafa	  í	  fámenni.	  Það	  stafi	  af	  

einangruninni	   sem	   starfsmaðurinn	   býr	   við.	   Hann	   bendir	   jafnframt	   á	   að	   með	   tilkomu	  

veraldarvefsins	   hafi	   orðið	   mikil	   breyting.	   Þar	   hafi	   opnast	   möguleikar	   á	   að	   vera	   í	   betra	  

sambandi	   við	   starfsbræður	   sína	   og	   auðveldara	   sé	   að	   afla	   upplýsinga	   og	   fá	   aðgengi	   að	  

fagtímaritum.	  Í	  rannsókn	  Green	  og	  félaga	  kom	  hins	  vegar	  fram	  að	  flestir	  þeir	  félagsráðgjafar	  

sem	  þeir	  töluðu	  við	  upplifðu	  sig	  ekki	  faglega	  einangraða.	  Einnig	  kom	  fram	  að	  þrír	  af	  hverjum	  

fjórum	  höfðu	  trú	  á	  því	  að	  vinna	  í	  fámennum	  sveitarfélögum	  hefðu	  fleiri	  kosti	  en	  galla.	  Þegar	  á	  

heildina	  var	  litið	  virtust	  flestum	  starfsmönnum	  finnast	  það	  að	  lifa	  og	  starfa	  í	  sama	  samfélagi	  

gefandi	   og	   henta	   þeirra	   lífstíl,	   þó	   svo	   að	   sýnileikinn	   væri	  mikill	   virðist	   sem	   flestum	   líði	   vel	  

með	  það	  (Green	  og	  fl.,	  2003).	  	  	  	  

2.10 Siðferðisreglur	  og	  sérstakt	  vanhæfi	  

Nálægðin	   og	   fagleg	   einangrun	   skapar	   vanda	   sem	   erfitt	   getur	   verið	   að	   bregðast	   við	   í	  

fámennum	  sveitarfélögum.	  Því	  er	  mikilvægt	  að	  halda	  skýrum	  ramma	  við	  vinnslu	  mála.	  Er	  það	  

gert	  með	  því	  að	  hafa	   reglur	  eins	  og	   til	  dæmis	   siðareglur	  og	  vanhæfisreglur.	   Í	  þessum	  kafla	  

verður	  farið	  yfir	  mikilvægi	  siðareglna	  og	  fjallað	  um	  vanhæfi	  samkvæmt	  stjórnsýslulögun	  nr.	  

37/1993.	  Siðareglur	  er	  mjög	  mikilvægar	  til	  að	  tryggja	  skjólstæðingi	  réttláta	  meðferð.	  Í	  nútíma	  

þjóðfélögum	  þar	  sem	  upplýsingaflæði	  er	  mikið	  og	  samskipti	  einstaklinga	  margbrotin	  og	  flókin	  

dugar	   ekki	   annað	   en	   að	   vera	   með	   skýrar	   siðareglur.	   Siðareglur	   þjóna	   ekki	   einungis	  

skjólstæðingnum	   heldur	   veita	   þær	   starfsmanninum	   líka	   ákveðna	   vörn.	   Einnig	   veita	   þær	  

honum	   mikilvæga	   leiðsögn	   til	   réttra	   klínískra,	   lagalegra	   og	   siðferðislegra	   vinnubragða	  

(Siðfræðistofnun,	  e.d;	  ,	  Freud	  og	  Krug,	  2002).	  	  

Félagsráðgjafar	   starfa	   eftir	   siðareglum	   íslenskra	   félagsráðgjafa.	   Þær	   fjalla	   um	  

siðferðislegar	   skyldur	   félagsráðgjafa	   og	   hver	  markmið	   félagsráðgjafar	   og	   grunngildi	   hennar	  

eru.	   Ef	   	   siðareglurnar	   eru	   skoðaðar	  með	   tilliti	   til	   þess	   sem	   hér	   áður	   hefur	   verið	   ritað	   um	  

fjölþætt	  samband	  félagsráðgjafa	  við	  skjólstæðinga	  sína	  og	  upplýsingaöflun	  er	  þar	  margt	  sem	  

vert	  er	  að	  staldra	  við.	  Í	  fyrstu	  grein	  siðareglna	  kemur	  fram	  að	  félagsráðgjafi	  rækir	  starf	  sitt	  án	  

manngreinarálits	   og	   virðir	   réttindi	   hverrar	   manneskju.	   Þá	   kemur	   fram	   í	   fimmtu	   grein	  

siðareglna	  að	   félagsráðgjafi	   aflar	  ekki	  upplýsinga	  um	  skjólstæðinga	   frá	  öðrum	  án	   samþykki	  

hans.	  Þá	  skuli	  einungis	  afla	  þeirra	  upplýsinga	  sem	  nauðsynlegar	  eru	  til	  að	  vinna	  málið.	  Mikið	  

reynir	  á	  siðareglur	   í	   fámennum	  samfélögum,	  þar	  er	  sýnileiki	  starfsmanna	  mikill	   sem	  skapar	  

þannig	  óvenjulega	  mikinn	  aðgang	  að	  starfsmanninum.	  Margar	  siðareglana	  fjalla	  um	  virðingu	  

og	   réttindi	   gagnvart	   skjólstæðingum	   fagmanna,	   kemur	   það	   ef	   til	   vill	   af	   því	   valdaójafnvægi	  

sem	   ríkir	   á	   	   milli	   fagmanns	   og	   skjólstæðings	   þar	   sem	   skjólstæðingar	   eru	   oft	   á	   tíðum	  

berskjaldaðir	  einstaklingar	  (Félagsráðgjafafélag	  Íslands,	  e.d.b;	  Freud	  og	  Krug,	  2002).	  	  

Sérstakar	   reglur	   gilda	   um	   hæfi	   barnaverndarnefnda	   og	   starfsmanna	   þeirra.	   Um	   hæfi	  

þeirra	   til	   að	   fara	   með	   einstök	   mál	   er	   fjallað	   í	   öðrum	   hluti	   stjórnsýslulaga.	   Þau	   fjalla	   um	  

sérstakt	   hæfi	   starfsmanna	   sem	   vinna	   eftir	   ákvæðum	   stjórnsýslulaga	   nr.	   37/1993	   (hér	   eftir	  

nefnt	   ssl.).	   Meginmarkmið	   hinna	   sérstöku	   hæfnisreglna	   er	   að	   stuðla	   að	   málefnalegri	  

stjórnsýslu.	   Mismunandi	   vanhæfisástæður	   geta	   legið	   að	   baki	   vanhæfi	   við	   meðferð	   máls.	  

Nokkuð	  skýrt	  er	  kveðið	  á	  um	  vanhæfni	   í	  3.gr.	   ssl.	  en	  þar	  kemur	   fram	  að	  „...starfsmaður	  er	  

vanhæfur	  til	  meðferðar	  máls	  ef	  hann	  er	  aðili	  máls,	  eða	  umboðsmaður	  aðila,	  ef	  hann	  er	  eða	  

hefur	  verið	  maki	  aðila,	  skyldur	  eða	  mægður	  aðila	  í	  beinan	  legg	  eða	  að	  öðrum	  lið	  til	  hliðar	  eða	  

tengdur	   aðila	  með	   sama	   hætti	   vegna	  ættleiðingar“.	   Í	   6.tölulið	   1.mgr.	   3.gr.	   ssl.	   segir	   „...að	  

starfsmaður	  er	  vanhæfur	   til	  meðferðar	  máls	  ef	  að	  öðru	   leyti	  eru	   fyrir	  hendi	  þær	  aðstæður	  

sem	  eru	  fallnar	  til	  þess	  að	  draga	  óhlutdrægni	  hans	  í	  efa	  með	  réttu“.	  Sérstaklega	  er	  kveðið	  á	  

um	  nána	  vináttu	  eða	  fjandskap	  við	  aðila	  máls	  þegar	  fjallað	  er	  um	  vanhæfi.	  Einkum	  er	  bent	  á	  

að	  um	  vináttu	  er	  að	  ræða	  en	  ekki	  kunningsskap.	  Fram	  kemur	  í	  skýringarriti	  Páls	  Hreinssonar	  

(1994)	  um	  stjórnsýslulögin	  að	  ógjörningur	  sé	  að	  útlista	  allar	  þær	  ástæður	  sem	  geta	  legið	  að	  

baki	   vanhæfis.	  Því	   er	  6.töluliður	  3.gr.ssl.	   opinn	  og	  háður	  mati	  þeirra	   sem	   túlka	   reglurnar.	   Í	  

4.gr.ssl.	  er	  fjallað	  um	  áhrif	  vanhæfis,	  þar	  kemur	  fram	  að	  vanhæfur	  starfsmaður	  má	  ekki	  taka	  

þátt	   í	   undirbúningi	   meðferðar	   eða	   vinna	   að	   úrlausn	   máls.	   Jafnframt	   kemur	   fram	   að	  

starfsmanni	  sem	  kunnugt	  er	  um	  vanhæfisástæður	  þarf	  tafarlaust	  að	  láta	  yfirmann	  sinn	  vita,	  

síðan	  er	  það	  í	  hans	  höndum	  að	  kveða	  úr	  um	  hæfi	  starfsmannsins.	  Ef	  yfirmaðurinn	  sjálfur	  er	  

vanhæfur	   er	   það	   í	   hans	   höndum	   að	   taka	   ákvörðun	   um	   eigið	   hæfi.	   Í	   þeim	   tilfellum	   sem	  

einungis	  einn	   starfsmaður	  er	  hjá	   stofnuninni	   verður	  að	   fá	   staðgengil	   til	   að	   fara	  með	  málið	  

verði	  starfsmaður	  vanhæfur.	  	  

Vanhæfisreglan	   er	   sett	   til	   að	   einstaklingar	   geta	   borið	   traust	   til	   stjórnsýslunnar.	   Því	   er	  

nauðsynlegt	  við	  mat	  á	  hæfi	  að	  nota	  almennan	  mælikvarða	  það	  er	  að	  skoða	  hvort	  aðstæður	  

tiltekins	   máls	   falli	   að	   þeim	   reglum	   sem	   hér	   hefur	   verið	   fjallað	   um.	   Ákvarðanir	  

barnaverndarnefnda	   snerta	   oft	   viðkvæm	  og	   persónuleg	   atriði	   í	   lífi	   einstaklings.	   Því	   er	   afar	  

mikilvægt	   að	   ákvarðanirnar	   séu	   hafnar	   yfir	   gagnrýni.	   Þó	   getur	   það	   verið	   vandasamt,	   því	  

varast	   verður	  að	  ganga	   svo	   langt	  að	  nefndirnar	  verið	  óstarfhæfar	  vegna	  þess	  að	  meirihluti	  

nefndarmanna	   vilji	   víkjast	  undan	  því	   að	   fjalla	  um	  mál	   sökum	  þess	   að	  þeir	   kannast	   við	   eða	  

vinna	  með	  einstaklingum	  sem	  málið	  varðar	  (Barnaverndarstofa,	  e.d.d).	  	  

3 Aðferðafræði	  
Í	   þessum	   kafla	   verður	   gerð	   grein	   fyrir	   aðferðafræði	   rannsóknarinnar.	   Skýrt	   verður	   frá	  

rannsóknaraðferðum	   eigindlegra	   aðferða	   þar	   sem	   einstaklingurinn	   er	   viðfangsefnið	   og	  

rannsakandinn	   rannsóknarverkfærið.	   Siðferðileg	   álitamál	   rannsóknarinnar	   verða	   reifuð	   og	  

með	  hvaða	  hætti	  gagna	  var	  aflað.	  Loks	  verða	  þátttakendur	  rannsóknarinnar	  kynntir.	  	  

3.1 Eigindlegar	  rannsóknaraðferðir	  

Margar	   aðferðir	   eru	   notaðar	   til	   að	   segja	   frá	   og	   lýsa	   félagslegum	   veruleika.	   Tvær	   helstu	  

aðferðirnar	  eru	  megindlegar	  og	  eigindlegar	  rannsóknaraðferðir.	  Í	  þessari	  rannsókn	  var	  notast	  

við	  eigindlegar	  rannsóknaraðferðir.	  Verður	  þeim	  því	  gerð	  nokkur	  skil	  í	  þessum	  kafla.	  	  

Þegar	  eingindlegar	  rannsóknaraðferðir	  eru	  notaðar	  er	  tilgangur	  þeirra	  oftast	  sá	  að	  skoða	  

viðhorf	   og	   kanna	   skilning	   og	   reynslu	   ákveðins	   hóps	   oftast	   með	   ákveðið	   viðfangsefni	   eða	  

aðstæður	  í	  huga	  (Neuman,	  2011).	  Í	  þessu	  verkefni	  er	  skoðuð	  upplifun	  og	  líðan	  starfsmanna	  í	  

barnavernd	   á	   landsbyggðinni	   sem	   starfa	   í	   fámennum	   sveitarfélögum.	   Með	   eigindlegri	  

rannsóknaraðferð	   er	   leitast	   við	   að	   ná	   fram	   nákvæmum	   athugunum	   á	   félagslegum	  

fyrirbærum,	  þar	  sem	  markmiðið	  er	  að	  lýsa	  og	  túlka	  aðstæður	  með	  öflun	  gagna	  á	  upplifun	  og	  	  

merkingu	  þeirri	   sem	   fólk	   leggur	   í	   reynslu	   sína	  og	  aðstæður.	   Er	  það	  gert	  með	  því	   að	   kanna	  

hlutina	  í	  félagslegu	  samhengi	  (Esterberg,	  2002).	  	  

Eigindlegar	   rannsóknaraðferðir	   eru	   samheiti	   á	   fjölbreyttri	   rannsóknarhefð	   þar	   sem	  

rannsóknin	  beinist	  að	  einstaklingnum	  og	  rannsakandinn	  sjálfur	  er	   rannsóknarverkfærið.	  Því	  

er	   mjög	   mikilvægt	   að	   hann	   sé	   meðvitaður	   um	   eigin	   bakgrunn,	   reynslu	   og	   skoðanir	   á	  

málefninu.	   Hann	   verður	   að	   tileinka	   sér	   siðferðilegar	   og	   faglegar	   vinnuaðferðir	   þannig	   að	  

aðkoma	  hans	  að	  rannsókninni	  hafi	  ekki	  áhrif	  á	  niðurstöður.	  Þá	  þarf	  hann	  að	  geta	  sett	  eigin	  

viðhorf	  og	  gildi	  til	  hliðar	  (Neuman,	  2011;	  Rannveig	  Traustadóttir,	  1993).	  Vettvangsrannsókn	  

er	  ein	  af	  aðferðum	  eigindlegra	  rannsóknaraðferða.	  Þær	  henta	  vel	  þegar	  verið	  er	  að	  leitast	  við	  

að	   læra,	   skilja	   eða	   lýsa	   ákveðnum	   hópi	   fólks.	   Þegar	   þessum	   aðferðum	   er	   beitt	   er	  

viðmælandanum	  mætt	   í	   því	   umhverfi	   sem	   honum	   líður	   best	   og	   krefst	   bæði	   íhlutunar	   og	  

hlutleysis	  rannsakandans.	  Þær	  henta	  vel	  þegar	  málefnið	  er	  viðkvæmt	  og	  /eða	  upplýsingarnar	  

miklar	  og	  persónulegar.	  Eitt	  einkenni	  eigindlegra	  aðferða	  og	  jafnframt	  helsti	  veikleiki	  þeirra,	  

er	  að	  úrtakið	  er	  lítið	  og	  er	  því	  erfitt	  að	  alhæfa	  um	  niðurstöður	  rannsóknarinnar.	  Einnig	  getur	  

það	  oft	  verið	  erfitt	  að	  ná	  til	  hópsins,	  þar	  sem	  hitta	  þarf	  þátttakendur	  persónulega.	  Það	  getur	  

bæði	   verið	   tímafrekt	   og	   kostnaðarsamt.	   Einnig	   er	   tímafrekt	   að	   afrita	   og	   greina	   gögnin.	  

Eigindlegri	   rannsóknaraðferð	   fylgir	   oft	   mikið	   magn	   gagna	   sem	   erfitt	   getur	   verið	   að	   hafa	  

umsjón	  með	  og	  lýsa	  frá	  fyrstu	  stigum	  (Esterberg,	  2002;	  Neuman,	  2011;	  Padgett,	  2008).	  	  	  	  	  

Eigindlegar	  rannsóknaraðferðir	  byggja	  á	   lýsandi	  gögnum	  þar	  sem	  í	  upphafi	  er	  sett	   fram	  

opin	   rannsóknarspurning	   sem	   síðan	   þróast	   og	   breytist	   með	   rannsókninni.	   Gögnin	   eiga	   að	  

endurspegla	  niðurstöður	   rannsóknarinnar.	  Því	  er	   ferli	  og	   framkvæmd	  rannsóknarinnar	  ekki	  

síður	  mikilvægt	  en	  niðurstöður	  hennar.	  Helsti	  ókostur	  eigindlegra	   rannsóknaraðferða	  er	  að	  

erfitt	  getur	  reynst	  að	  túlka	  og	  staðla	  þær	  upplýsingar	  sem	  koma	  fram.	  Skýrist	  það	  af	  því	  að	  

rannsóknarspurningarnar	   eru	   ekki	   byggðar	   upp	   með	   tilbúnum,	   stöðluðum	   valmöguleikum	  

heldur	  rannsaka	  þær	  upplifun	  fólks	  í	  öllum	  sínum	  fjölbreytileika	  (Bogdan	  og	  Bilken,	  1998).	  	  

Eigindleg	  rannsóknaraðferð	  gefur	  möguleika	  á	  dýpri	  skilningi	  en	  hægt	  er	  að	  öðlast	  með	  

öðrum	  rannsóknaraðferðum.	  Rannsakandinn	  setur	  sig	  í	  spor	  þeirra	  sem	  hann	  tekur	  viðtal	  við.	  

Hann	  leitast	  við	  að	  skilja	  þá	  á	  þeirra	  eigin	  forsendum.	  Það	  gefur	  rannsakanda	  færi	  á	  að	  öðlst	  

heildarsýn	  á	  líf	  og	  aðstæður	  viðmælenda	  hans.	  Þá	  getur	  rannsakandi	  einnig	  öðlast	  skilning	  á	  

þeirri	   merkingu	   sem	   viðkomandi	   leggur	   á	   eigið	   líf	   (Esterberg,	   2002).	   Þegar	   unnið	   er	   með	  

eigindlegar	  rannsóknaraðferðir	  þarf	  rannsakandi	  að	  velja	  sér	  aðferð	  sem	  hentar	  viðfangsefni	  

rannsóknarinnar,	  það	  er	  hvað	  hann	  ætlar	  að	  rannsaka,	  hvaða	  tíma	  það	  tekur	  og	  hvernig	  hann	  

getur	   nálgast	   viðmælendur	   og	  með	   hvaða	   hætti.	  Mikilvægt	   er	   að	   vera	   vel	   undirbúinn	   því	  

ógerlegt	  er	  að	  endurskapa	  augnablikið	  aftur,	  	  ef	  eitthvað	  fer	  öðru	  vísi	  en	  ætlað	  var	  (	  Taylor	  og	  

Bogdan,	  1998).	  	  

Ýmsar	  aðferðir	  við	  gagnaöflun	  eru	  notaðar	  í	  eigindlegum	  rannsóknaraðferðum.	  Í	  þessari	  

rannsókn	  var	  notast	  við	  opin	  viðtöl	  þar	  sem	  fyrirfram	  var	  útbúinn	  óstaðlaður	  viðtalsvísir	  (sjá	  

fylgiskjal	  1).	  Viðtölin	  eru	  samskipti	  á	  milli	  tveggja	  einstaklinga.	  Mikilvægt	  er	  að	  á	  milli	  þeirra	  

skapist	   trúnaður	   og	   traust	   svo	   að	   eðlilegt	   flæði	  myndist.	   Líkist	   þessi	   aðferð	   frekar	   samtali	  

milli	   tveggja	  aðila	  en	  viðtali,	  þar	   sem	  viðtalsvísirinn	  er	  einungis	  notaður	   til	   stuðnings	   í	   stað	  

þess	  að	  fara	  eftir	  honum	  lið	  fyrir	   lið.	  Opin	  viðtöl	  eru	  ekki	  eins	  formföst	  og	  stöðluð.	  Því	  gefa	  

þau	   oft	   meiri	   upplýsingar,	   þar	   sem	   meira	   flæði	   er	   oft	   í	   þeim	   viðtölum.	   Einnig	   gefur	   það	  

rannsakanda	   oft	  meira	   tækifæri	   til	   að	   einbeita	   sér	   að	   viðfangsefninu	   og	   taka	   vel	   eftir	   því	  

hvernig	  viðmælandinn	  tjáir	  sig	  með	  eigin	  orðum	  og	  atgerfi	  (Esterberg,	  2002;	  Neuman,	  2011).	  	  

3.1.1 Óstöðluð	  viðtöl	  

Eins	   og	   fram	   hefur	   komið	   er	   ein	   gagnasöfnunaraðferðin	   á	   viðfangsefni	   í	   eigindlegum	  

rannsóknaraðferðum	   að	   taka	   opin	   viðtöl	   eða	   óstöðluð	   viðtöl	   við	   þátttakendurna	   þar	   sem	  

stuðst	   er	   við	   óstaðlaðan	   viðtalsvísi.	   Líkist	   þessi	   aðferð	   fremur	   samtali	   en	   viðtali	   þar	   sem	  

viðtalsvísirinn	   er	   einungis	   hafður	   til	   hliðsjónar	   í	   stað	   þess	   að	   farið	   sé	   nákvæmlega	   eftir	  

honum.	   Rannsakandinn	   ákveður	   umræðuefnið	   þar	   sem	   þátttakandinn	   og	   rannsakandinn	  

ræða	  saman	  á	  jafnréttisgrundvelli.	  Með	  þessari	  aðferð	  er	  umræðuefnið	  	  ákveðið	  fyrirfram	  en	  

innihald	  samræðnanna	  ekki.	  Óstöðluð	  eða	  opin	  viðtöl	  er	  notuð	  í	  þeim	  tilgangi	  að	  laða	  fram	  

lýsingar	  og	  veita	  skilning	  á	  fyrirbærum	  og	  upplifun	  á	  lífi	  fólks.	  Í	  óstöðluðum	  viðtölum	  er	  verið	  

að	   leitast	   við	   að	   skilja	   reynslu	   og	   upplifun	   þátttakenda	   út	   frá	   þeirra	   sjónarhóli.	   Í	   flestum	  

tilfellum	  koma	   fram	  svör	   við	   spurningunum	   í	   samtalinu.	  Mikilvægt	  er	   að	   rannsakandinn	   sé	  

eins	   lítið	   stýrandi	   og	  mögulegt	   er.	   Rannsóknarviðtöl	   hafa	   skýran	   tilgang	  og	   eiga	   því	   ekkert	  

sammerkt	   með	   almennu	   spjalli.	   Ólíkt	   spjalli	   þarfnast	   þau	   nákvæms	   undirbúning	   (Helga	  

Jónsdóttir,	  2013;	  Taylor	  og	  Bogdan,	  2003).	  	  

Til	  að	  þátttakandinn	  finni	  til	  öryggis	  er	  mikilvægt	  að	  viðtölin	  séu	  tekin	  í	  því	  umhverfi	  sem	  

hann	  upplifir	  sig	  öruggan,	  	  til	  dæmis	  heima	  hjá	  honum,	  á	  vinnustað	  eða	  á	  kaffihúsi	  að	  hans	  

ósk.	   Óstöðluð	   viðtöl	   eru	   mun	   persónulegri	   en	   stöðluð	   viðtöl.	   Þar	   reynir	   á	   hversu	   opnir	  

þátttakandinn	   og	   rannsakandinn	   eru	   fyrir	   hvor	   öðrum	   og	   virða	   og	   viðurkenna	   sjónarmið	  

hvors	  annars	  (Helga	  Jónsdóttir,	  2013;	  Bogdan	  og	  Bilken,	  2003).	  	  

Þegar	   notast	   er	   við	   opin	   viðtöl	   er	   markmið	   rannsakandans	   að	   einbeita	   sér	   að	  

viðfangsefninu.	  Hann	   leggur	   sig	   fram	   við	   að	   hlusta	   eftir	   því	   hvernig	   þátttakandinn	   tjáir	   sig	  

með	  eigin	  orðum	  og	  túlkun.	  Virk	  hlustun	  er	  meginforsenda	  þess	  að	  viðtöl	  verði	  árangursrík.	  

Til	  að	  geta	  beitt	  virkri	  hlustun	  þarf	  sá	  sem	  viðtalið	  tekur	  að	  hafa	  færni	  til	  að	  skilja	  tilfinningar	  

þátttakenda.	  Hann	  þarf	  að	  sýna	  að	  hann	  hafi	  áhuga	  á	  því	  sem	  þátttakandinn	  hefur	  að	  segja	  

og	  á	  því	  málefni	   sem	  um	  er	   rætt.	  Þar	  sem	  rannsakandinn	  er	  gagnasöfnunarverkfærið	  hvílir	  

mikil	  ábyrgð	  á	  honum	  sem	  skapar	  um	  leið	  ákveðin	  tækifæri.	  Það	  kemur	  í	  hans	  hlut	  að	  túlka	  

það	  sem	  þátttakandinn	  hefur	  að	  segja	  með	  eða	  án	  orða.	  Til	  að	  ná	  sem	  bestum	  árangri	  þarf	  

rannsakandinn	   að	   skapa	   afslappað	   andrúmsloft	   svo	   að	   gott	   flæði	   myndist	   milli	   hans	   og	  

þátttakandans.	   Einnig	   þarf	   hann	   að	   vera	   sveigjanlegur	   því	   ómögulegt	   er	   að	   spá	   fyrir	   um	  

hvaða	   stefnu	   viðtalið	   getur	   tekið	   áður	   en	   það	   hefst.	   Loks	   þarf	   hann	   hafa	   getu	   til	  

sjálfsskoðunar	  svo	  hann	  átti	  sig	  á	  þeim	  áhrifum	  sem	  hann	  sjálfur	  hefur	  á	  viðtalið.	  Vandamálið	  

er	   í	  raun	  ekki	  hvort	  rannsakandinn	  er	  hlutdrægur	  heldur	  með	  hvaða	  hætti	  hlutdrægni	  hans	  

er	  og	  hvaða	  áhrif	  það	  hefur	  á	  niðurstöðurnar	  (Padgett,	  2008).	  	  

3.2 Siðferðileg	  álitamál	  

Í	  litlu	  landi	  eins	  og	  Íslandi	  getur	  verið	  erfitt	  að	  fjalla	  um	  ákveðinn	  hóp	  einstaklinga	  án	  þess	  að	  

eiga	  á	  hættu	  að	  einstaklingarnir	  þekkist.	  Því	  er	  það	  nauðsynlegt	  að	  íhuga	  siðferðislegan	  þátt	  

rannsóknarinnar.	   Í	   félagsvísindum	  er	  rannsóknarefnið	  mannleg	  hegðun	  sem	  beinist	  að	   fólki	  

þar	   sem	   rannsakandinn	   aflar	   sér	   gagna	   um	   líf,	   atferli,	   upplifun	   og	   reynslu	   þátttakenda.	  

Rannsakandi	   þarf	   að	   vera	   vakandi	   fyrir	   þáttum	   eins	   og	   hvort	   rannsóknin	   geti	   valdið	  

þátttakendum	   skaða	   á	   einhvern	   hátt.	   Hvernig	   samband	   á	   að	   vera	   á	   milli	   þátttakenda	   og	  

rannsakanda?	  Hvernig	  valdahlutverkum	  á	  milli	  þátttakanda	  og	  skjólstæðings	  er	  háttað.	  Loks	  

þarf	  rannsakandi	  að	  huga	  að	  því	  hver	  það	  er	  sem	  hagnast	  af	  rannsóknin	  og	  hver	  nýtur	  góðs	  af	  

henni.	   Siðareglur	   mynda	   ramma	   um	   hegðun	   rannsakanda,	   því	   er	   nauðsynlegt	   fyrir	  

rannsakanda	  að	  styðjast	  við	  siðareglur	  sem	  settar	  hafa	  verið	  fram	  meðal	  annars	  af	  Háskóla	  

Íslands	   um	   siðareglur	   fyrir	   rannsóknir	   félagsvísindadeildar.	   Þær	   hjálpa	   rannsakanda	   að	  

mynda	  ramma	  um	  eigin	  hegðun	  og	  setja	  sér	  siðferðisleg	  mörk	  (Esterberg,	  2002).	  	  

3.3 Framkvæmd	  rannsóknar	  

Rannsókn	   þessi	   hefur	   verið	   tilkynnt	   til	   Persónuverndar	   samkvæmt	   lögum	   nr.	   77/2000	   um	  

persónuvernd	   og	   meðferð	   persónuupplýsinga.	   Mikilvægt	   er	   að	   trúnaður	   ríki	   á	   milli	  

þátttakenda	  og	   rannsakanda.	  Þátttakendur	  þurfa	  að	  geta	   treyst	  því	  að	   rannsakandi	   fari	  vel	  

með	  þær	  upplýsingar	  sem	  hann	  hefur	  gefið	  og	  að	  þeim	  sé	  sýnd	  virðing	  og	  skilningur	  (Helga	  

Jónsdóttir,	  2013).	  Í	  upphafi	  var	  sent	  kynningarbréf	  (sjá	  fylgiskjal	  2)	  til	  hvers	  viðmælanda	  þar	  

sem	   honum	   var	   kynnt	   rannsóknin.	   Þá	   var	   í	   upphafi	   hvers	   viðtals	   þátttakendum	   kynntur	  

tilgangur	   og	   markmið	   rannsóknarinnar	   ásamt	   öllum	   þeim	   þáttum	   sem	   snúa	   að	   öryggi,	  

trúnaði	  og	   til	  hvers	  væri	  ætlast	  af	  þeim	   í	   rannsókninni.	  Þátttakendum	  var	  afhent	  eyðublað	  

sem	   innihélt	   upplýst	   samþykki	   ásamt	   upplýsingum	   um	   leiðbeinanda	   og	   rannsakanda	   (Sjá	  

fylgiskjal	   3).	   Eyðublaðið	   var	   í	   tvíriti	   og	  undirritað	   af	   	   báðum	  aðilum	  það	  er	  þátttakanda	  og	  

rannsakanda	  og	  héldu	  hvor	  sínu	  eintaki.	  Meðal	  annars	  er	  þar	  greint	  frá	  rétti	  þátttakenda	  til	  

að	  hætta	  þátttöku	  hvenær	  sem	  er	  og	  rétti	  hans	  til	  að	  neita	  að	  svara	  spurningum	  rannsakanda	  

ef	  hann	  kærði	  sig	  ekki	  um	  að	  svara.	  	  	  

Gögnin	   voru	   greind	   út	   frá	   hugmyndum	   grundaðrar	   kenningar	   það	   er	   að	   kenningarnar	  

koma	   úr	   gögnunum.	   Grundaðar	   kenningar	   snúast	   að	  mestum	   hluta	   um	   að	   rannsakandinn	  

þrói	  með	  sér	  og	  efli	  kenningalega	  næmni	  en	  það	  er	  gert	  með	  því	  að	  verða	  meðvitaður	  um	  

hvað	  er	  að	  gerast	   í	  gögnunum.	  Rannsakandinn	   lifir	   sig	   inn	   í	  efnið	  stig	  af	  stigi	  allt	   frá	  því	  að	  

gagnanna	   var	   safnað	   og	   út	   alla	   greininguna.	   Að	   kóðun	   lokinni	   eru	   helstu	   þemu	  og	   hugtök	  

greind	  í	  flokka,	  því	  næst	  er	  notast	  við	  innihaldsgreiningu	  sem	  er	  tölfræðileg	  greining	  á	  texta	  

og	  felst	  í	  því	  að	  gerð	  er	  samantekt	  á	  einhverjum	  eiginleikum	  í	  texta	  (Esterberg,	  2002).	  	  

3.4 Gagnasöfnun	  og	  úrtak	  	  

Algengasta	   form	  gagnasöfnunar	  er	  viðtöl.	   Í	  þessari	   rannsókn	  var	  notast	  við	  opin	  viðtöl,	  þar	  

sem	  notast	  var	  við	  óstaðlaðan	  viðtalsvísi.	  Var	  hann	  hafður	  til	  hliðsjónar	  en	  ekki	  fylgt	   í	  réttri	  

röð.	  Rannsakandi	  stýrir	  viðtali	  en	  þó	  ekki	  þannig	  að	  það	  hafi	  áhrif	  á	  flæði	  viðtals.	  Viðtalið	  er	  

meira	  í	  samtalsformi	  þar	  sem	  þátttakandi	  segir	  frá	  reynslu	  sinni	  og	  upplifun	  með	  eigin	  orðum	  

(Padgett,	  2008).	  	  	  

Tilskilið	   leyfi	  barst	  19.sept.	  2013	  frá	  Persónuvernd.	  Því	  var	  ekkert	  til	   fyrirstöðu	  að	  hefja	  

rannsókn.	  Notast	   var	   við	   tilgangsúrtak	   	  en	  því	  er	  beitt	  þegar	  hæfir	  þátttakendur	  eru	  valdir	  

með	  tillit	  til	  þess	  sem	  verið	  er	  að	  rannsaka	  (Kristín	  Blöndal	  og	  Sigríður	  Halldórsdóttir,	  2013).	  

Þar	   sem	   rannsóknin	   miðaðist	   við	   barnavernd	   á	   landsbyggðinni	   var	   farið	   af	   stað	   í	  

rannsóknarleiðangur	   þar	   sem	   rannsakandi	   hitti	   viðmælendur	   sína	   í	   flestum	   tilfellum	   á	  

skrifstofu	   þeirra.	   Viðtölin	   fóru	   fram	   í	   frá	   1.	   til	   15.	   október	   2013,	   hvert	   viðtal	   var	   um	   50	  

mínútur.	  Í	  upphafi	  voru	  þátttakendur	  látnir	  vita	  að	  viðtölin	  yrðu	  hljóðrituð	  og	  síðan	  afrituð,	  

þá	  voru	  þeir	  upplýstir	  um	  að	  gögnin	  yrðu	  dulkóðuð	  og	  síðan	  eytt	  í	  síðasta	  lagi	  30.	  nóvember	  

2013.	  Loks	  var	  þeim	  tjáð	  að	  fullum	  trúnaði	  væri	  heitið.	  	  

3.5 Takmarkanir	  rannsóknarinnar	  

Helstu	  takmarkanir	  þessarar	  rannsóknar	  eru	  rannsakandinn	  sjálfur.	  Rannsakandi	  hefur	  verið	  

nefndarmaður	   í	   barnaverndarnefnd	   síðastliðin	   fjögur	   ár.	   Þar	   hefur	   hann	   upplifað	   baráttu	  

starfsmanna	   við	   nálægðina	   og	   við	   að	   setja	   skjólstæðingum	   sínum	  mörk.	  Mikið	   hefur	   verði	  

fjallað	  um	  nauðsyn	  þess	  að	  rannsakandi	  sé	  meðvitaður	  um	  stöðu	  sína,	  ekki	  einungis	  	  hvaða	  

áhrif	   hann	   hefur	   heldur	   einnig	   hvernig	   áhrif	   og	   hvernig	   það	   hefur	   áhrif	   á	   rannsóknina	  

(Padgett,	  2008).	  	  

Þá	   er	   úrtakið	   ekki	   stórt	   og	   kynjamunur	   mikill.	   En	   vegna	   þess	   hve	   fáir	   karlmenn	   eru	   í	  

stéttinni	   voru	   fleiri	   konur	   en	   karlar	   sem	   féllu	   að	   markmiði	   rannsóknarinnar.	   Ekki	   verður	  

greint	   frá	   kynjahlutfalli	   vegna	   þess	   hve	   úrtakið	   er	   smátt.	   Einnig	   ber	   að	   athuga	   að	   þó	   að	  

úrtakið	   sé	   ekki	   stórt	   þá	   var	   talað	   við	   meirihluta	   þeirra	   sem	   falla	   innan	   markmiða	  

rannsóknarinnar.	  	  

3.6 Þátttakendur	  

Í	  þessum	  kafla	  verða	  þátttakendur	  kynntir	  og	  farið	  yfir	  ástæður	  fyrir	  vali	  á	  þeim	  og	  með	  hvað	  

hætti	   þeir	   voru	   valdir.	   Í	   upphafi	   setti	   rannsakandi	   sér	   það	   að	   markmiði	   að	   tala	   við	  

félagsráðgjafa	  sem	  starfa	  í	  barnavernd	  á	  landsbyggðinni	  en	  varð	  að	  hverfa	  fá	  því	  sökum	  þess	  

að	  engir	  félagsráðgjafar	  voru	  starfandi	  hjá	  minnstu	  umdæmum	  barnaverndar.	  Annars	  vegar	  

var	  ætlunin	  að	   tala	  við	   starfsmenn	  er	   störfuðu	  hjá	  barnaverndarumdæmum	  með	  um	  2000	  

íbúa	   og	   hins	   vegar	   við	   starfsmenn	   er	   störfuðu	   hjá	   umdæmum	   með	   allt	   að	   5000	   íbúa	   í	  

umdæmi.	  Varð	  því	  úr	  að	  rannsakandi	  ákvað	  að	  setja	  það	  sem	  markmið	  að	  tala	  við	  starfsmenn	  

barnaverndar	  í	  umdæmum	  undir	  5000	  manns	  óháð	  menntun	  starfsmanna.	  Landinu	  er	  skipt	  í	  

27	   umdæmi	   barnaverndar	   og	   var	   það	   látið	   ráða	   vali	   á	   þátttakendum	   en	   ekki	   íbúafjöldi	  	  

einstaks	   sveitarfélags.	   Var	   það	   skoðun	   rannsakanda	   að	   sjónarmið	   starfsmanna	   hjá	   minni	  

sveitarfélögunum	  væri	  mikilvægt	  innlegg	  í	  rannsóknina	  með	  tilliti	  til	  markmiða	  hennar.	  

Þátttakendur	   voru	   alls	   níu	   og	   áttu	   þeir	   allir	   sameiginlegt	   að	   vera	   starfsmenn	  

barnaverndarnefnda	  í	  fámennu	  sveitarfélagi	  þar	  sem	  þeir	  bjuggu	  einnig.	  Þátttakendur	  verða	  

ekki	   skilgreindir	   nánar	   vegna	   þess	   hve	   fámennur	   hópur	   það	   er	   sem	   fellur	   að	   þessari	  

skilgreiningu.	   Því	   verður	   einungis	   talað	   um	   þátttakendur	   sem	   viðmælendur	   eitt	   til	   níu	   í	  

niðurstöðunum.	  Einnig	  verður	  ekki	  	  greint	  frá	  kyni	  þátttakenda	  né	  aldri.	  	  	  

3.7 Skráning	  og	  úrvinnsla	  gagna	  

Skráning	  fór	  þannig	  fram	  að	  viðtölin	  voru	  hljóðrituð	  og	  sló	  rannsakandi	  síðan	  frá	  orði	  til	  orðs	  í	  

tölvutækt	  form.	  Samtölin	  voru	  níu,	  á	  455	  blaðsíðum.	  Viðtölin	  og	  skráning	  	  voru	  dulkóðuð	  þar	  

sem	   hver	   þátttakandi	   fékk	   bókstaf	   í	   stað	   nafns	   til	   að	   ekki	   væri	   hægt	   að	   rekja	   viðtölin	   til	  

viðmælendanna.	  	  

Notast	  var	  við	  opna	  kóðun	  sem	  fer	  þannig	  fram	  að	  rannsakandi	  margles	  gögnin	  yfir.	  Eftir	  

því	  sem	  rannsakandinn	  les	  gögnin	  oftar	  kemst	  hann	  betur	   inn	  í	  textann	  og	  byrjar	  að	  greina	  

sameiginlega	   þætti	   og	  munstur.	   Við	   lesturinn	   koma	   í	   ljós	   ákveðnir	   flokkar	   eða	   þemu	   sem	  

skiptast	  upp	  í	  meginþemu	  og	  undirþemu.	  Til	  að	  flokkun	  þemu	  takist	  sem	  best	  er	  áríðandi	  að	  

rannsakandi	  þekki	  og	  skilji	   flokkun	  gagna.	  Þegar	  notast	  er	  við	  opna	  kóðun	  er	  markmiðið	  að	  

sjá	   hvað	  er	   að	   gerast	   í	   gögnunum	  en	  eitt	   af	  megineinkennum	  grundaðrar	   kenningar	   er	   að	  

þær	  koma	  úr	  gögnunum.	  Því	  eru	  ekki	  notaðar	   fyrirfram	  gefnar	  hugmyndir	   rannsakanda	  né	  

annarra	  (Esterberg,	  2002,	  Padgett,	  2008).	  	  

Helstu	  þemu	  í	  rannsókninni	  voru:	  	  

• Þátttaka	  í	  samfélaginu	  

• Áhrif	  nálægðar	  á	  vinnulag	  

• Hræðsla,	  ógn,	  áreiti	  og	  hótun	  

• Fagleg	  einangrun	  

• Styrkur	  og	  veikleikar	  

• Vanhæfi	  

• Barnaverndarnefndir	  

4 Niðurstöður	  
Í	  þessum	  kafla	  verður	  niðurstöðum	  rannsóknarinnar	  gerð	  skil.	  Í	  rannsókninni	  var	  talað	  við	  níu	  

starfsmenn	   í	   barnavernd	   sem	   allir	   eiga	   það	   sameiginlegt	   að	   lifa	   og	   starfa	   í	   fámennu	  

sveitarfélagi.	   Allir	   nema	   einn	   viðmælanda	   hefur	   töluverða	   eða	  mjög	  mikla	   reynslu	   á	   sviði	  

barnaverndarmála.	   Einnig	   kom	   fram	   að	   allir	   starfsmennirnir	   ynnu	   í	   barnavernd	   samhliða	  

félagsþjónustu	   sveitarfélaganna.	   Meðalaldur	   þátttakenda	   var	   um	   47	   ár.	   Flestir	   með	  

félagsráðgjafamenntun	   en	   önnur	  menntun	   verður	   ekki	   skilgreind	   nánar	  með	  með	   tillliti	   til	  

trúnaðar	  í	  rannsókninni.	  Mikill	  samhljómur	  var	  í	  svörum	  flestra.	  Þó	  var	  einn	  starfsmaðurinn	  

sem	   skar	   sig	   úr	   hvað	   varðar	   þátttöku	   hans	   í	   samfélaginu	   og	   viðhorfum	   til	   nálægðarinnar.	  

Rúmlega	  helmingur	   viðmælenda	   var	   fæddur	  og	  uppalinn	  á	   landsbyggðinni	   þar	   af	   voru	  þrír	  

sem	  bjuggu	  í	  eigin	  heimabyggð	  það	  er	  þar	  sem	  þeir	  eru	  fæddir	  og	  uppaldir.	  	  

4.1 Áhrif	  nálægðar	  	  

Allir	   viðmælendurnir	   voru	   sammála	   um	   að	   nálægðin	   við	   skjólstæðingana	   hefðu	   áhrif	   á	  

vinnulag	   þeirra	   á	   einn	   eða	   annan	   hátt.	   Eins	   og	   einn	   viðmælandi	   sagði:	   „Maður	   væri	   ekki	  

mannlegur	   ef	   það	   hefði	   ekki	   einhver	   áhrif“.	   Annar	   sagði	   að	   hann	   teldi	   að	   það	   væri	  

óhjákvæmilegt	  að	  láta	  nálægðina	  hafa	  áhrif	  á	  sig	  en	  teldi	  það	  í	  meginatriðum	  vera	  jákvætt.	  

Fram	  kom	  að	  sitt	  sýndist	  hverjum	  um	  ágæti	  nálægðarinnar	  og	  verður	  reynt	  að	  gera	  því	  skil	  

hér.	  	  

4.1.1 	  Áhrif	  nálægðar	  á	  vinnulag	  

Viðmælendurnir	   voru	   á	   einu	   máli	   um	   að	   nálægðin	   hefði	   áhrif	   á	   vinnulag.	   Flestir	   voru	  

sammála	  um	  að	  það	  þýddi	  samt	  ekki	  að	  mál	  væru	  ekki	  faglega	  unnin	  en	  nálgunin	  væri	  ef	  til	  

vill	  	  önnur	  þegar	  allir	  þekkja	  alla.	  	  

Þegar	  spurningin	  um	  það	  hvort	  nálægðin	  hefði	  áhrif	  á	  vinnulag	  starfsmanna	  svaraði	  einn	  

viðmælendanna	  þannig:	   „Mig	   langar	   rosalega	  að	  segja	  nei,	  það	  hafi	  ekki	  áhrif	  en	  það	  gerir	  

það	  samt	  sennilega	  þó	  að	  hann	  sé	  ekki	  meðvitaður	  um	  það	  (viðmælandi	  nr.	  6)“.	  	  

Eftir	  að	  hafa	  greint	  viðtölin	  má	  sjá	  að	  flestir	  viðmælendurnir	  eru	  á	  sama	  máli,	  þá	  langaði	  til	  að	  

segja	  nei	  en	  geta	  þó	  ekki	  neitað	  því	  að	  það	  hafi	  áhrif	  þegar	  upp	  er	  staðið.	  	  

Þegar	  viðmælendur	  voru	  spurður	  að	  því	  hvort	  sýnileikinn	  í	  fámennum	  samfélögum	  hefði	  

áhrif	  á	  vinnulag	  þeirra	  var	  ýmislegt	  sem	  kom	  fram.	  Meðal	  annars	  nefndi	  einn	  að	  hann	  héldi	  

að	  í	  fámenni,	  sé	  oft	  á	  tíðum	  verið	  að	  veita	  of	  miklar	  þjónustu	  og	  grípa	  inn	  í	  of	  snemma,	  en	  



58	  

einnig	  oft	  á	  tíðum	  of	  seint	  sérstaklega	  í	  málum	  sem	  væru	  erfið	  og	  þung.	  Í	  sama	  streng	  tóku	  

tveir	  aðrir	  viðmælendur.	  Annar	  sagðist	  oft	  hafa	  hugleitt	  það	  hvort	  þröskuldurinn	  væri	   lægri	  

hjá	  minni	  sveitarfélögum	  en	  stærri.	  	  

Oft	  á	  tíðum	  erum	  við	  að	  bregðast	  við	  og	  fara	  með	  mál	  í	  ferli	  á	  grundvelli	  tilkynninga	  sem	  
eru	  bara,	  ég	  segi	  ekki	  ástæðulausar	  en	  svona	  byggðar	  á	  afskaplega	  vægum	  eða	  veikum	  
forsendum	  (viðmælandi	  nr.	  9).	  	  

Einn	  viðmælenda	  velti	  því	  fyrir	  sér	  að	  jafnvel	  væri	  verið	  að	  skipta	  sér	  að	  málum	  sem	  óþarft	  

væri,	  vegna	  þess	  að	  það	  væri	  auðveldara	  en	  stærri	  mál	  sem	  erfiðara	  er	  fyrir	  starfsmennina	  að	  

takast	  á	  við.	  Þau	  sætu	  á	  hakanum	  til	  dæmis	  vegna	  skyldleika	  eða	  þess	  háttar.	  Einnig	  benti	  

viðmælandi	   á,	   að	   þolinmæðin	   gagnvart	   náunganum	   væri	   oft	   meiri	   í	   fámennum	  

sveitarfélögum.	  	  Það	  stafaði	  ef	  til	  vill	  af	  því	  að	  þeir	  vissu	  að	  barnið	  væri	  ekki	  í	  stór	  hættu	  þótt	  

það	  búi	  kannski	  ekki	  við	  kjör	  aðstæður,	  en	  þó	  þannig	  að	  það	  eigi	  einhvern	  í	  tengslaneti	  sínu,	  

sem	  muni	  grípa	  inn	  ef	  eitthvað	  er,	  á	  meðan	  verið	  er	  að	  leita	  lausna.	  Því	  má	  ætla	  að	  slakinn	  sé	  

kannski	   heldur	   meiri	   en	   í	   stærri	   sveitarfélögum,	   þar	   sem	   lítið	   eða	   ekkert	   er	   vitað	   um	  

venslanet	  barnsins.	  	  

Einn	  viðmælandinn	  sagði	  frá	  því	  að	  það	  væri	  mjög	  misjafnt	  hvernig	  nálægðin	  hefði	  áhrif	  á	  

vinnulag	   þeirra.	   Stundum	   er	   það	   svo	   ótrúlega	   gott	   og	   hjálpaði	   þeim	   að	   vita	   um	   styrkleika	  

skjólstæðingsins	  og	  þeirra	  sem	  í	  kringum	  hann	  standa.	  En	  jafnframt	  benti	  hann	  á	  að	  það	  gæti	  

einnig	  verið	  vont,	  því	  staða	  hvers	  og	  eins	  í	  samfélaginu	  eru	  byggði	  á	  svo	  misjöfnum	  grunni:	  

Maður	   veit	   um	   fordóma	   gagnvart	   fólkinu	   sem	  um	  er	   að	   ræða,	   og	   er	  maður	   sjálfur	   að	  
bögglast	   með	   fordóma	   gagnvart	   því	   líka.	   Það	   eru	   alltaf	   einhverjar	   fjölskyldur	   á	   öllum	  
stöðum	  sem	  litið	  er	  niður	  á.	  Það	  er	  ótrúlega	  erfitt	  stundum	  að	  taka	  í	  rassinn	  á	  sjálfum	  sér	  
með	  því	  að	  vera	  ekki	  búinn	  að	  ákveða	  að	  þetta	  sé	  vonlaust	  fyrirfram	  (viðmælandi	  nr.	  4).	  	  

4.1.2 Nálægðin	  og	  fagleg	  mörk	  

Misjafnt	  var	  hversu	  auðvelt	  viðmælendur	  áttu	  með	  að	  halda	  faglegri	   fjarlægð	  á	  milli	  sín	  og	  

skjólstæðinga	  sinna.	  Eins	  og	  kemur	  fram	  hjá	  einum	  viðmælenda	  sem	  fæddur	  er	  og	  uppalinn	  í	  

því	  sveitarfélagi	  sem	  hann	  starfar:	  

Maður	  verður	  bara	  sjálfur	  að	  setja	  sig	  í	  stellingar	  fyrir	  hlutverkið	  og	  hafa	  stopparann	  í	  lagi	  
og	   hafa	   það	   skýrt	   hvar	   mörkin	   liggja.	   Ég	   hef	   svolítið	   þurft	   að	   gera	   það	   til	   að	   stoppa	  
aðgengi.	  Það	  var	  verið	  að	  hringja	  heim	  og	  „	  hæ	  ,	  geturðu	  ekki	  aðeins...	  “	  þá	  varð	  ég	  bara	  
að	  segja	  nei,	  hittu	  mig	  eða	  hringdu	  í	  fyrramálið.	  Fólk	  hugsar	  bara	  æ	  þetta	  er	  bara	  ....	  sem	  
ég	  hef	  verið	  með	  í	  bekk	  síðan	  við	  vorum	  lítil...(viðmælandi	  nr.	  4).	  	  	  

Í	  sama	  streng	  tekur	  annar	  viðmælandi	  sem	  er	  aðfluttur	  en	  á	  samstarfsfólk	  sem	  er	  ættað	  

af	  staðnum	  að	  hans	  mati	  verður	  samstarfsmaður	  hans	  meira	  fyrir	  truflun	  en	  hann	  vegna	  þess	  	  

að	   hann	   er	   innfæddur.	   Einn	   viðmælendanna	   sem	   er	   aðfluttur	   sagði	   frá	   því	   að	   hann	   hefði	  

fengið	   áfall	   þegar	   hann	   byrjaði	   að	   starfa,	   hvað	   fólk	   var	   frjálslegt	   í	   samskiptum	   við	  

skjólstæðinga	  sína,	  eins	  og	  hann	  kemur	  hér	  inná:	  	  

Já,	   mér	   finnst	   það,	   finnst	   það	   hafa	   verði	  mjög	   áberandi	   síðan	   ég	   kom	   hvað	   nálægðin	  
hefur	  í	  raun	  mikil	  áhrif,	  sérstaklega	  á	  þá	  sem	  eru	  hér	  fæddir	  og	  uppaldir.	  Sko	  ég	  hef	  verið	  
að	  reyna	  að	  setja	  einhver	  mörk	  svo	  maður	  sé	  með	  einhverja	  fjarlægð.	  Mér	  brá	  þegar	  ég	  
kom	  hingað	  fyrst	  þá	  voru	  skjólstæðingar	  á	  facebook	  –	  ég	  hef	  orðið	  alveg	  rasandi	  þegar	  
kjaftað	  er	  á	  fésinu	  sem	  mér	  finnst	  bara	  alls	  ekki	  viðeigandi	  (viðmælandi	  3).	  	  

Þegar	  hann	  var	   inntur	  eftir	  því	  hvernig	  það	  gengi	  eftir	  að	  hann	  hóf	   störf	  eða	  eins	  og	  hann	  

orðaði	  það:	  	  

Mér	   finnst	   það	   bara	   ekki	   ganga	   nógu	   vel	   hérna	   og	   hef	   talsverðar	   áhyggjur	   af	   því.	   Það	  
hefur	  mikil	   áhrif	   ef	   fagleg	  mörk	   eru	   ekki	   virt.	   Það	  myndast	   kunningjatengsl	   og	   svona	   í	  
aðra	  röndina	  minni	  ráðgjöf	  og	  minni	  barnavernd,	  sem	  leiðir	  til	  þess	  að	  erfitt	  er	  að	  horfast	  
í	  augu	  við	  hlutina	  eins	  og	  þeir	  eru	  (viðmælandi	  nr.	  3).	  

Svo	  virðist	  sem	  skjólstæðingar	  ættu	  auðveldara	  með	  að	  hringja	  og	  setja	  sig	  í	  samband	  við	  þá	  

starfsmenn	  sem	  þeir	  þekktu	  frá	  fornu	  fari.	  

Þegar	   viðmælendur	   voru	   spurðir	   hvernig	   þeim	   gengi	   að	   aðgreina	   faglegt	   líf	   frá	  

persónulegu	  lífi	  í	  fámennu	  sveitarfélagi,	  voru	  flestir	  sammála	  um	  að	  það	  væri	  erfitt.	  Einungis	  

einn	  viðmælendanna	  sagðist	  ganga	  út	  þegar	  vinnu	   lyki	  á	  daginn.	  Allir	  hinir	  viðmælendurnir	  

voru	  sammála	  því	  að	  þeir	  væru	  alltaf	  á	  bakvakt.	  Einn	  viðmælendanna	  orðaði	  það	  þannig	  „Það	  

er	  einfaldlega	  ekki	  hægt,	  þú	  aðgreinir	  það	  ekkert.	   Ég	  er	   í	   raun	  alltaf	   í	  þessu	  hlutverki	  bara	  

spurning	   hvenær	  maður	   dregur	   sig	   í	   hlé	   (viðmælandi	   nr.2)“.	  Annar	   viðmælandi	   er	   á	   sama	  

máli	   og	   bendir	   á	   að	   í	   kjarasamningum	   sé	   gert	   ráð	   fyrir	   að	   einhver	   sé	   á	   bakvakt	   í	  

barnaverndinni.	  En	  hjá	  honum	  sé	  það	  þannig	  að	  hann	  er	  á	  bakvakt	  365	  daga	  ársins,	  það	  sé	  í	  

raun	   aldrei	   friður,	   jafnvel	   hvar	   þó	   hann	   sé	   ekki	   heima.	   Undir	   þetta	   tekur	   einn	   annar	  

viðmælandi	  „...mér	  finnst	  þetta	  frekar	  erfitt	  starf	  og	  sérstaklega	  það	  að	  geta	  alltaf	  átt	  von	  á	  

símtali	   hvenær	   sem	   er	   allan	   sólarhringinn“	   (viðmælandi	   nr.	   8).	   Á	   þetta	   reynir	   sérstaklega	  

mikið	   í	   þeim	   sveitarfélögum	   þar	   sem	   fáir	   starfsmenn	   eru	   að	   vinna	   og	   engin	   völ	   á	   að	  

ábyrgðinni	  sé	  deilt	  á	  milli	  starfsmanna.	  	  

Einn	   viðmælenda	   hafði	   starfað	   í	   barnavernd	   yfir	   áratug.	   Hann	   var	   aðfluttur	   í	   lítið	  

samfélag	   en	   átti	   maka	   sem	   var	   ættaður	   úr	   samfélaginu.	   Viðmælandinn	   talaði	   um	   að	  

nálægðin	  hefði	  verið	  sér	  erfið.	  Honum	  fannst	  erfitt	  þegar	  hann	  kom	  nýr	  inn	  í	  samfélagið	  og	  

allir	   vissu	   hver	   hann	   var	   en	   hann	  þekkti	   ekki	  marga.	   Jafnframt	   kom	   fram	  að	   eftir	   að	   hann	  

eignaðist	  börn	  átti	  hann	  erfiðara	  með	  að	  þola	  nálægðina	  og	  upplifði	  kulnun	  eða	  eins	  og	  hann	  

orðaði	  það:	  	  

Ég	  er	   svolítið	  úrbrunninn	  eða	  burn	  out,	  mér	   finnst	  ágætt	  að	  geta	   sagt	  að	  nú	   sé	  komið	  
nóg,	  ég	  get	  ekki	  gert	  það	  öðruvísi.	  Ef	   til	   vill	   af	  því	  að	  maður	  getur	  aldrei	   sagt	   skilið	  við	  
þetta,	  er	  alltaf	  með	  starfið	  í	  huganum.	  Þetta	  starf	  er	  líka	  erfitt	  þegar	  maður	  er	  með	  börn	  
sjálfur	  (viðmælandi	  nr.	  7).	  	  

4.1.3 Nálægðin	  slítandi	  eða	  gefandi	  

Þegar	   talið	   berst	   að	   því	   hvort	   starfið	   sé	   slítandi	   eða	   gefandi	   voru	   allir	   viðmælendurnir	  

sammála	  um	  að	  það	  væri	  mjög	  gefandi	  annars	  héldu	  þeir	  það	  ekki	  út.	  en	  um	  leið	  höfðu	  allir	  

orð	  á	  því	  að	  nálægðin	  væri	  einnig	  mjög	  slítandi	  og	  þrúgandi	   „...ég	  er	  oft	  ótrúlega,	  andlega	  

þurfandi	   þegar	   ég	   kem	   heim	   (viðmælandi	   nr.	   4).	   Einn	   viðmælandi	   sagðist	   vera	   „...mjög	  

meðvitaður	  um	  nálægðina.	  Mér	  finnst	  hún	  ekki	  alltaf	  þægileg	  (viðmælandi	  nr.	  3)“.	  Jafnframt	  

benti	   viðmælandi	   á	   að	   það	   væri	   líka	  mjög	   slítandi	   og	   erfitt	   að	   takast	   á	   við	   kjaftagang	   og	  

blaður	  sem	  oft	  er	  á	  reiki	  í	  fámenni	  þar	  sem	  allir	  vita	  allt	  um	  alla	  eða	  að	  minnsta	  kosti	  telja	  sig	  

vita	  allt	  um	  alla.	  Eins	  og	  einn	  viðmælandinn	  orðaði	  það:	  	  

Maður	   fær	   alltaf	   að	  heyra	  það	  að	  þessi	   barnavernd	  er	   ekkert	   að	   gera	  og	   allt	   þar	   fram	  
eftir	  götunum,	  ég	  fæ	  stundum	  símtöl	  frá	  fólki	  sem	  telur	  sig	  vera	  með	  einu	  réttu	  lausnina	  
á	  máli	  sem	  sá	  aðili	  telur	  sig	  vita	  allt	  um.	  Það	  er	  ótrúlegt	  stundum	  hvað	  fólk	  þarf	  að	  ræða	  
við	  mann	  yfir	  eplunum	  í	  búðinni	  eða	  í	  leikfangadeildinni	  (viðmælandi	  nr.	  2).	  	  

Jafnframt	  bætir	  hann	  því	  við	  að	  þetta	  hafi	  áhrif	  á	  hvernig	  tekið	  er	  á	  málunum.	  Viðmælandinn	  

bendir	  á	  að	  það	  sé	  erfitt	  að	  fara	  af	  stað	  með	  mikilli	  hörku	  þegar	  verið	  er	  að	  vinna	  í	  máli	  þar	  

sem	  hann	  segir	  :	  

Það	   er	   erfitt	   að	   vera	   á	   milli	   tannanna	   á	   fólki	   alls	   staðar	   af	   því	   að	   „...helvítis	  
barnaverndarstarfsmaðurinn	  er	  asni“.	  Það	  er	  erfitt	  á	  litlum	  stað	  og	  finna	  að	  það	  eru	  allir	  
að	  hvísla	  um	  þig	  (viðmælandi	  nr.	  4).	  	  

Viðmælandinn	  segir	  að	  það	  hafi	  oft	  áhrif	  sérstaklega	  þegar	  hann	  finnur	  að	  gjörðir	  hans	  hafa	  

áhrif	   á	   alla	   fjölskylduna.	   En	   það	   er	   ekki	   hjá	   því	   komist	   í	   fámennu	   samfélagi	   að	   öllum	   er	  

kunnugt	   um	   hver	   fjölskylda	   viðmælandans	   er.	   Hvað	   kjaftagang	   varðar	   taka	   aðrir	  

viðmælendur	  undir	  að	  erfitt	  sé	  að	  sitja	  undir	  mælginni	  þegar	  verið	  er	  að	  fara	  með	  alls	  kyns	  

sögur	  um	  mál	  sem	  er	  í	  gangi,	  „Erfiðast	  sé	  að	  sitja	  undir	  því	  að	  hlusta	  á	  einhvern,	  til	  dæmis	  hjá	  

klipparanum	   og	   heyra	   að	   það	   sé	   verið	   að	   ræða	   mál	   og	   það	   er	   kolvitlaust	   farið	   með	  

staðreyndir.	   En	   það	   er	   ekkert	   annað	   að	   gera	   en	   að	   sitja	   og	   þegja“	   (viðmælandi	   nr.	   2).	   En	  

einnig	  bendir	  hann	  á	  að:	  	  

Það	   er	   getur	   líka	   verið	   krítískt	   og	   það	   er	   svolítið	   vont	   að	   sitja	   og	   þegja	   vegna	   þess	   að	  
flestir	   vita	   hvaða	   hlutverki	   þú	   gegnir.	   Þögn	   getur	   líka	   verið	   sama	   og	   samþykki.	   Þetta	  
getur	  því	  verið	  vandmeðfarið	  (viðmælandi	  nr.	  2).	  	  

4.2 Þátttaka	  í	  samfélaginu	  	  

Þegar	   viðmælendurnir	   voru	   spurðir	  hvort	  þeir	   tækju	  þátt	   í	   því	   samfélagi	   sem	  þeir	   byggju	   í	  

svöruðu	   flestir	  mjög	   lítið	  eða	  ekkert.	  Einungis	  einn	   taldi	   sig	   vera	  mjög	  virkan	  og	   tveir	  aðrir	  

sögðust	  vera	  þokkalega	  virkir	  félagslega.	  Allir	  nema	  einn	  viðurkenndu	  þó	  að	  nálægðin	  hefði	  

áhrif	  á	  þátttöku	  þeirra	  í	  þeim	  uppákomum	  sem	  væru	  í	  boði	  í	  því	  samfélagi	  sem	  þeir	  bjuggu.	  	  

Eins	  og	  einn	  viðmælandinn	  orðaði	  það:	  

Ég	  er	  rosalega	  mikill	  skemmtanafíkill	  bara,	  en	  það	  hefur	  alveg	  áhrif	  að	  ég	  skemmti	  mér	  
betur	  utanbæjar	  en	  innanbæjar.	  En	  svona,	  það	  sem	  ég	  tel	  saklausa	  skaðlausar	  samkomur	  
eins	   og	   til	   dæmis	   árshátíðir	   hjá	   vinnuveitendum	  eða	   jólahlaðborð	   hjá	   vinnuveitendum	  
þar	  sem	  er	  sami	  hópur	  og	  ég	  umgengst	  venjulega,	  það	  sæki	  ég	  hér	  (viðmælandi	  nr.	  5).	  	  

Annar	  viðmælandi	  tekur	  í	  sama	  streng	  þegar	  hann	  er	  inntur	  eftir	  þátttöku	  sinni	  í	  samfélaginu:	  	  

Ég	  finn	  bara	  að	  ef	  maður	  var	  að	  fara	  á	  þorrablót	  eða	  eitthvað	  þannig	  þá	  fer	  maður	  heim	  
um	  miðnætti	  –	  bara	  eins	  og	  Öskubuska.	  Ég	  nenni	  ekki	   fyllirísröflinu.	  Maður	  hefur	  alveg	  
lent	  í	  því	  ef	  maður	  hefur	  verið	  aðeins	  of	  lengi.	  Það	  er	  ótrúlegt	  hvað	  fólk	  þarf	  að	  ræða	  við	  
mann.	   Þannig	   að	   ég	   hef	   valið	   að	   draga	   mig	   til	   hliðar	   og	   tek	   mjög	   lítinn	   þátt	   í	   öllu	  
félagsstarfi.	  Ég	  skemmti	  mér	  frekar	  í	  lokuðum	  hópi	  (viðmælandi	  nr.	  4).	  	  

Annar	  viðmælandi	  tekur	  undir	  það	  að	  hann	  skemmti	  sér	  meira	  í	  lokuðum	  hópi.	  Hann	  leggur	  

áherslu	  á:	  	  

Að	   þá	   hefur	   þetta	   nærumhverfi,	   þetta	   litla	   umhverfi,	   þetta	   afmarkaða	   umhverfi	   það	  
hefur	  mikil	  áhrif	  á	  barnaverndarstarfsemi	  .	  Það	  hefur	  gert	  það	  í	  mínu	  tilfelli.	  Ég	  varð	  að	  
hafa	  það	  alveg	  skýrt	   ....	  það	  hefur	  bara	  þróast	  þannig	  að	  ég	  get	  ekki	   leyft	  mér	  að	   taka	  
svona	  –	  ekki	  tekið	  ...	  félagslega	  þátttaka	  og	  slíkt	  er	  merkt	  því	  að	  mér	  finnst	  sjálfum	  hvaða	  
starfi	  ég	  gegni	  (viðmælandi	  nr.	  9).	  	  

Hann	  bendir	  einnig	  á	  að	  hann	  sé	  ekki	  virkur	  þátttakandi	  í	  félagslífi	  bæjarins	  en	  telur	  sig	  engu	  

að	  síður	  vera	  þokkalega	  virkan	   í	   samfélaginu.	  Hann	  undirstrikar	  það	  að	  starfið	  hafi	  klárlega	  

þau	  áhrif.	  	  

Þegar	  viðmælendurnir	  voru	  spurðir	  hvort	  þeir	  versluðu	  í	  heimabyggð,	  játtu	  þeir	  því	  allir.	  

Flestir	  bentu	  á	  að	  það	  væri	  ekki	  annað	  í	  boði	  því	  einungis	  væri	  ein	  búð	  á	  svæðinu.	  Einnig	  voru	  

starfmennirnir	  óhræddir	  við	  að	  fara	  að	  versla	  með	  fjölskyldu	  sinni	  þó	  svo	  að	  það	  væri	  um	  leið	  

sýnilegt	  hver	  börn	  þeirra	  væru,	  en	   flestir	   töldu	  það	  ekki	   skipta	  máli	  því	  að	  allir	   vissu	  hvort	  

sem	  er	  hver	  væru	  þeirra	  börn.	  	  

Þó	  benti	  einn	  viðmælandi	  á	  það	  að	  þegar	  hann	  var	  inntur	  eftir	  því	  hvort	  hann	  tæki	  börnin	  

sín	  með	  sér	  að	  versla	  að	  þau	  hefði	  samt	  upplifað	  sitt	  af	  hverju:	  	  

Til	   dæmis	  þegar	   fólk	  hefur	   komið	   til	  mín	  að	   spyrja	  um	  einhver	  mál.	   Þá	   segi	   ég	  bara	   ...	  
heyrðu,	   við	   ræðum	   þetta	   ekki	   hér,	   ég	   er	   hér	   með	   börnin	   mín	   að	   versla.	   Hittu	   mig	   á	  
morgun.	  En	  þá	  vakna	  upp	  spurningar	  hjá	  þeim,	  af	  hverju	  var	  þessi	  kona	  að	  spyrja	  þig	  ...	  
þá	   hef	   ég	   þurft	   að	   útskýra	   fyrir	   þeim	   að	   þetta	   sé	   leyndarmál	   sem	   tengdist	   vinnunni	  
(viðmælandi	  4).	  	  	  

Það	   getur	   því	   verið	   snúið	   að	   útskýra	   fyrir	   börnum	   í	   hverju	   vinna	   foreldranna	   sé	   fólgin.	  

Aðspurðir	  sögðu	  allir	  sem	  áttu	  börn	  að	  þau	  væru	  meðvituð	  um	  hvers	  eðlis	  vinna	  hans	  væri	  en	  

mismikið	  eftir	  aldri	  barnanna.	  Þeir	  viðmælendur	  sem	  áttu	  stálpuð	  eða	  fullorðin	  börn	  sögðu	  

að	  það	  væri	  nauðsynlegt	  að	  börnin	  væru	  meðvituð	  um	  starf	  þeirra	  þar	  sem	  oft	  á	  tíðum	  væri	  

hringt	   heim	   til	   þeirra	   og	   spurt	   eftir	   viðmælandanum.	   Jafnvel	   fólk	   í	   allskyns	   ástandi.	   Flestir	  

höfðu	   þurft	   að	   rjúka	   út	   á	   öllum	   tímum	   jafnvel	   um	  miðjar	   nætur	   þar	   sem	   þeir	   væru	  með	  

bakvaktarsíma.	  	  

Þrír	  af	  níu	  viðmælendum	  svöruðu	  að	  þeir	  reyndu	  að	  forðast	  að	  fara	  í	  búðina	  á	  ákveðnum	  

álagstímum.	  Þar	   sem	  mesta	  hættan	  væri	  á	  að	  hitta	   skjólstæðinga	   sína.	  Einn	  viðmælandinn	  

sagðist	  til	  dæmis	  reyna	  að	  versla	  í	  hádeginu	  en	  ekki	  seinni	  partinn.	  Annar	  sagði:	  	  

Ég	   reyni	   að	   fara	   á	   þeim	   tíma	   sem	   ég	   held	   að	   ég	   hitti	   fáa.	   Ég	   fer	   ekki	   klukkan	   fimm	   á	  
föstudögum,	  þegar	  eiginlega	  allir	  eru	   í	  búðinni...	  Ég	  er	  ekkert	  að	  skjótast	   inn	   í	  búð	  eftir	  
mjólk,	  ég	  er	  stoppuð,	  ég	  hef	  meira	  að	  segja	  staðið	  hér	  og	  hárreytt	  mig	  af	  því	  að	  ég	  hef	  
ekki	  getað	  farið	  út	  í	  búð.	  Mér	  líður	  stundum	  eins	  og	  það	  sé	  bara	  setið	  um	  mig.	  Það	  hefur	  
meira	  að	  segja	  komið	  fyrir	  að	  afgreiðslufólk	  hefur	  haft	  eitthvað	  sem	  það	  hefur	  þurft	  að	  
segja	  við	  mig.	  Mér	  finnst	  ömurlegt	  að	  geta	  ekki	  bara	  farið	  og	  verslað	  (viðmælandi	  6).	  	  

Þá	  benti	  einn	  viðmælendanna	  á	  að	  sér	  þætti	  erfiðast	  þegar	  hann	  hitti	  skjólstæðing	  út	  í	  búð	  

og	  hann	  segði	  	  „ég	  er	  búinn	  að	  vera	  að	  reyna	  að	  ná	  í	  þig	  í	  viku“	  vitandi	  upp	  á	  mig	  að	  það	  er	  

búið	  að	  vera	  svo	  mikið	  að	  gera.	  Þarna	  vill	  skjólstæðingurinn	  gera	  út	  um	  hlutina.	  	  

Nokkrir	  viðmælendur	  höfðu	  orð	  á	  því	  að	  áreiti	  utan	  vinnutíma	  sé	  ekki	  einungis	  bundið	  

við	   skjólstæðinga	   heldur	   eru	   það	   oft	   aðrir	   aðilar	   sem	   koma	   að	   skjólstæðingnum.	  Má	   þar	  

nefna	  kennara,	  lækna,	  sálfræðinga	  eða	  aðra	  starfshópa.	  

Einu	   sinni	   lá	   ég	   á	   sjúkrahúsi	   í	   minni	   heimabyggð	   þegar	   einn	   læknirinn	   settist	   á	  
rúmstokkinn	  hjá	  mér	  og	  fór	  að	  tala	  um	  einhvern	  sjúkling	  sem	  var	  skjólstæðingur	  minn	  Ég	  
komst	   ekki	   einu	   sinni	   fram	   úr	   rúminu,	   ég	   var	   heilsufarslega	   föst	   þar	   og	   hann	   sat	   bara	  
þarna	  og	  messaði	  yfir	  mér	  að	  mér	  fannst	  (viðmælandi	  nr.	  6).	  	  

Undir	  þetta	  tekur	  annar	  viðmælandi:	  

Þetta	   eru	   ekki	   bara	   skjólstæðingar	   það	   geta	   líka	   verið	   aðrir	   aðilar,	   þetta	   geta	   verið	  
læknar,	   kennarar	   og	   leikskólakennarar,	   það	   er	   ekki	   síður	   svona	   þegar	   fer	   að	   losna	   um	  
málbeinið	  hjá	  fólki	  á	  balli	  eða	  einhverri	  skemmtun.	  Maður	  þarf	  að	  passa	  sig	  á	  þessu	  og	  
vera	  á	  bremsunni,	  hafa	  skýr	  mörk	  við	  svona	  uppákomur	  (viðmælandi	  nr.2).	  

	  

Viðmælendur	  voru	  spurðir	  hvort	  þeir	  teldu	  að	  þátttaka	  þeirra	  í	  samfélaginu	  gæti	  hjálpað	  til	  

við	   nálgast	   fólk	   og	   vinna	   traust	   þess.	   Þar	   sem	   skjólstæðingurinn	   þekkti	   starfmanninn	   af	  

einhverju	  öðru	  en	  vinnu	  sinni.	  Einn	  viðmælandinn	  svaraði	  á	  þessa	  leið:	  

Ef	   maður	   er	   algerlega	   utanaðkomandi	   er	   örugglega	   hægt	   að	   halda	   meira	   faglegum	  
kúlheitum	  en	  þá	  vantar	  kannski	  hlýjuna.	  Ef	  maður	  leyfir	  sér	  að	  veita	  smá	  hlýju	  inn	  í	  málið	  
þá	  skiptir	  það	  ofsalega	  miklu	  máli.	  Maður	  er	  að	  gera	  þetta	  faglega	  og	  maður	  er	  í	  rauninni	  
líka	  að	  gera	  þetta	  af	  umhyggju	  fyrir	  sínum	  nágranna	  og	  samíbúa	  og	  þegar	  fólk	  finnur	  að	  
þetta	  er	  bara	  venjuleg	  kona	  eða	  maður	  sem	  á	  líka	  barn	  í	  skólanum	  sem	  barnið	  mitt	  er	  í.	  
Þá	  getur	  líka	  sú	  hugsun	  haft	  rosalega	  góð	  áhrif	  á	  gang	  mála	  (viðmælandi	  nr.2).	  	  

Með	  þessu	  kemur	  mannlegi	  þátturinn	  í	  samskiptum	  fólks	  vel	  fram	  og	  nýtist	  til	  að	  byggja	  upp	  

traust.	  Þá	   sagði	  einn	  viðmælandinn	   frá	  því	   að	  hann	  hafi	   verið	   svo	   lánsamur	  að	  eiga	   sjálfur	  

barn	  sem	  hafði	  verið	  barnaverndarmál.	  Það	  hafi	  hjálpað	  honum	  mikið	  að	  mæta	  fólki	  og	  skilja	  

aðstæður	  þess	  „...það	  kenndi	  mér	  meira	  en	  mörg	  námskeið	  sem	  ég	  hef	  farið	  á“	  (viðmælandi	  

nr.	  5).	  	  

	  

	  

	  



64	  

4.3 Hræðsla,	  áreiti,	  ógn	  og	  hótanir	  

Allir	  nema	  einn	  viðmælandi	  höfðu	  fundið	  á	  einhverjum	  tímapunkti	  til	  hræðslu	  eða	  ógnunar	  í	  

starfi	  sínu.	  En	  jafnframt	  bent	  á	  að	  það	  sé	  alls	  ekki	  algengt.	  Þegar	  starfmennirnir	  voru	  spurðir	  

hvort	  þeim	  hafi	  verið	  hótað	  eða	  ógnað	  í	  starfi	  sínu	  svöruðu	  þeir	  flestir	  játandi.	  Einn	  sagði:	  

Já	  það	  hefur	  alveg	  komið	   fyrir	  oftar	  en	  einu	   sinni	  að	  ég	  hafi	  þurft	  að	  vara	   fjölskylduna	  
mína	   við	   og	   upplýsa	   þau	   um	   gang	  mála.	   Sérstaklega	   eldri	   	   börn	  mín,	   þau	  máttu	   þola	  
miklu	  meira	  mín	  vegna	  og	  vegna	  minna	  starfa	  en	  yngsta	  barnið.	  En	  það	  kemur	  til	  af	  því	  
að	  þá	   var	   barnahópurinn	  mun	   stærri	   í	   samfélaginu	  og	  meira	   í	   gangi	   en	  núna	   seinni	   ár	  
(viðmælandi	  nr.	  9).	  	  

Annar	  sagði	  frá	  því	  að	  fjölskylda	  hans	  hefði	  orðið	  fyrir	  mikilli	  ógn	  hér	  áður	  fyrr	  sem	  hefði	  legið	  

þungt	  á	  honum	  á	  eftir.	  	  

Maður	  var	  að	  hóta	  fjölskyldu	  minni	  og	  komst	  inn	  á	  heimili	  mitt.	  Viðkomandi	  tók	  að	  sér	  að	  
rukka	  gagngert	  til	  að	  komast	  inn	  á	  heimilið.	  Ég	  var	  ekki	  heima	  en	  fjölskylda	  mín	  var	  þar	  
öll.	  Þar	  gat	  hann	  kynnt	  sér	  aðstæður	  heima	  hjá	  mér.	  Hann	  var	  örugglega	  hættulegur,	  ég	  
var	  í	  vafa	  hvað	  ég	  gæti	  sagt	  fjölskyldu	  minni	  án	  þess	  að	  hræða	  hana	  (viðmælandi	  nr.	  5).	  	  

Það	  eru	  einmitt	  áhyggjur	  af	  öryggi	  fjölskyldunnar	  sem	  veldur	  hvað	  mestum	  áhyggjunum.	  Einn	  

viðmælandinn	  sagði	  

Ég	  finn	  fyrir	  óöryggi	  einmitt	  á	  svona	  litlum	  stað	  þar	  sem	  allir	  þekkja	  alla	  og	  viðkomandi	  
veit	  hver	  börnin	  manns	  eru	  og	  veit	  hvar	  maður	  á	  heima.	  Þetta	  er	  svo	   lítið	  samfélag	  að	  
það	  er	  ekkert	  hægt	  að	  fela	  sig.	  Þá	  fer	  maður	  ósjálfrátt	  að	  hugsa	  um	  að	  barnið	  ætlaði	  að	  
labba	  heim	  úr	  skólanum	  –	  best	  að	  fara	  að	  huga	  að	  því	  hvort	  það	  sé	  ekki	  örugglega	  komið	  
heim.	   Það	   er	   alls	   konar	   svona	   sem	  maður	   fer	   að	   hugsa.	   Maður	   passar	   sig	   að	   læsa	   á	  
kvöldin	  (viðmælandi	  nr.	  2).	  	  

Þegar	  viðmælendurnir	  voru	  spurðir	  af	  því	  hvort	  þeir	  hefðu	  þurft	  að	  vara	  börn	  sín	  og	  maka	  við	  

vegna	  máls	  sem	  hann	  væri	  að	  vinna,	  svöruðu	  flestir	  því	  einnig	  játandi.	  Einn	  sagði	  frá	  því	  að	  

einu	  sinni	  hefði	  honum	  borist	  hótanir	  gagnvart	  börnum	  hans	  „...ég	  þurfti	  að	  taka	  þau	  inn	  því	  

að	  ég	  þorði	  ekki	  að	  hafa	  þau	  úti	  eftir	  hótanir	  sem	  komu	  frá	  skjólstæðingi	  (viðmælandi	  nr.	  4)“.	  

Svo	  virtist	  að	  áhyggjurnar	  tengdust	  meira	  öryggi	  barna	  þeirra	  en	  þeim	  sjálfum.	  	  

Þegar	   viðmælendur	   voru	   spurðir	   hvort	   þeir	   færu	   einir	   í	   vitjanir	   kom	   fram	  að	  það	   væri	  

yfirleitt	  metið	  í	  hvert	  skipti.	  Það	  kæmi	  fyrir	  að	  lögreglan	  færi	  með	  þeim	  ef	  um	  erfið	  mál	  væri	  

að	  ræða.	  En	  sem	  betur	  fer	  er	  það	  oftast	  þannig	  að	  óhætt	  er	  að	  fara	  einn.	  Einn	  viðmælandinn	  

sagði	  þó	  að	  hann	  væri	  allt	  of	  oft	  kærulaus	  hvað	  þetta	  varðaði.	  

Ég	  hef	  oft	  hugsað	  út	  í	  það	  þegar	  ég	  var	  ófrísk	  af	  yngsta	  barninu,	  alveg	  komin	  á	  steypirinn	  
var	  hringt	   í	  mig	  um	  miðja	  nótt.	  Það	  var	  maður	   í	  mikilli	  eiturlyfjaneyslu	  og	  það	  þurfti	  að	  
fjarlægja	   barnið	   af	   heimilinu.	   Þá	   fór	   ég	   þarna	   og	   gerði	   það	   og	   fór	  með	   barnið,	   eftir	   á	  
hugsaði	  ég	  –	  hvað	  var	  ég	  að	  pæla,	  að	  hafa	  ekki	  lögguna	  með	  mér	  á	  þeim	  tíma,	  hvaða	  rugl	  
var	  þetta	  (viðmælandi	  nr.	  4).	  	  

Þá	  kom	   fram	  hjá	  öllum	  viðmælendum	  að	  miklar	  breytingar	  hafa	  verið	  gerðar	  á	  aðgengi	  að	  

skrifstofum	  þeirra.	   Nú	   störfuðu	   þeir	   yfirleitt	   fyrir	   luktum	  dyrum	  þar	   sem	   skjólstæðingarnir	  

þyrftu	  að	  fara	  og	  panta	  tíma.	  Áður	  hafi	  það	  verið	  þannig	  að	  hver	  sem	  var	  gat	  komið	   inn	  af	  

götunni	  jafnvel	  óséður.	  Einn	  viðmælenda	  sagði	  frá	  því	  að	  í	  hans	  tilfelli	  hafi	  verið	  komið	  upp	  

nokkurs	  konar	  öryggisgæslu.	  

Það	   höfðu	   allir	   aðgang	   og	   gátu	   komið	   inn	   hvenær	   sem	   er	   þannig	   að	   við	   settum	   upp	  
ákveðið	  kerfi,	  við	  fáum	  hótanir	  reglulega.	  Þá	  var	  ég	  með	  svona	  msn	  sem	  var	  alltaf	  opið	  
og	  hinir	   starfsmennirnir	   vissu	   af	   því	   að	  ef	   ég	   sendi	   bara	  H	  þá	   átti	   einhver	   að	   koma	  og	  
hjálpa	  mér.	  Þá	  var	  maður	  bara	  svona	  einn	  í	  heiminum	  og	  kannski	  enginn	  annar	  í	  kringum	  
mann	  (viðmælandi	  nr.4).	  	  

4.4 Fagleg	  einangrun	  

Viðmælendur	   voru	   spurðir	   að	   því	   hvort	   þeir	   upplifðu	   sig	   faglega	   einangraða,	   að	   búa	   í	  

fámennu	   samfélagi.	   Stjórnsýsla	   barnaverndarmála	   væri	   í	   mikill	   fjarlægð	   frá	   þeim	   og	   þeim	  

úrræðum	   sem	   Barnaverndarstofa	   býr	   yfir.	   Langt	   frá	   öðrum	   starfsbræðrum	   og	   annarri	  

þjónustu	  til	  dæmis	  möguleikunum	  á	  handleiðslu	  eða	  að	  fara	  á	  námskeið.	  Rúmlega	  helmingur	  

viðmælendanna	   fann	   fyrir	   faglegri	   einangrun,	   þá	   sérstaklega	   vegna	   fjarlægðar	   frá	   þeim	  

úrræðum	   sem	   í	   boði	   eru	   á	   vegum	   Barnaverndarstofu.	   Til	   að	   skilgreina	   á	   hvaða	   hátt	  

viðmælendur	  upplifa	  faglega	  einangrun	  verður	  í	  skipt	  í	  nokkrar	  undirþemu	  hér	  að	  neðan.	  	  

4.4.1 Námskeið	  	  

Það	   fyrsta	  sem	  viðmælendurnir	  nefndu	  þegar	  þeir	  voru	  spurðir	  um	  faglega	  einangrun	  voru	  

aðgengi	  að	  námskeiðum	  og	  fyrirlestrar	  á	  vegum	  Barnaverndarstofu.	  Flestir	  segja	  sömu	  sögu	  

það	  er	  að	  fjarlægðin	  til	  Reykjavíkur	  og	  kostnaðurinn	  við	  að	  komast	  þangað	  sé	  of	  mikill.	  Nú	  á	  

tímum	   sparnaðar	   og	   niðurskurðar	   er	   fjármagnið	   nýtt	   í	   annað.	   Fram	   kom	   í	   máli	   þeirra	   að	  

námskeiðin	   eða	   fyrirlestrarnir	   séu	   yfirleitt	   ekki	   skipulagðir	   þannig	   að	   auðvelt	   sé	   fyrir	  

starfsmenn	  af	  landsbyggðinni	  að	  sækja	  þá.	  Einn	  viðmælandi	  sagði:	  	  

Barnaverndarstofa	  auglýsir	  námskeið	  með	  ágætis	  fyrrivara	  en	  það	  er	  oft	  erfitt	  að	  taka	  frá	  
heilan	  dag	  eða	  jafnvel	  meira	  út	  af	  tveggja	  tíma	  fyrirlestri.	  Maður	  gerir	  það	  bara	  ekki.	  Hér	  
áður	   sendi	   Barnaverndarstofa	   út	   hádegisfundina	   en	   því	   miður	   var	   því	   hætt	   sem	   er	  
bagalegt	  fyrir	  okkur	  úti	  á	  landi	  (viðmælandi	  nr.	  9).	  	  

Annar	  tekur	  undir	  þetta	  og	  segir:	  

Maður	  missir	  auðvitað	  af	  öllum	  fyrirlestrum	  og	  alls	  konar	  fróðleik.	  Hér	  er	  búið	  að	  spara	  
alveg	  hreint	   í	   drep	   svo	   ég	  hef	   þurft	   að	   standa	   svolítið	   á	   bremsunni	  með	   stafsfólk	  mitt	  
þegar	  það	  vill	  fara,	  sem	  mér	  finnst	  bagalegt.	  Það	  verður	  oft	  á	  svona	  litlum	  stað...	  maður	  
þarf	  stundum	  að	  fá	  loft	  undir	  vængina	  til	  að	  fá	  nýja	  sýn	  og	  heyra	  hvað	  er	  í	  gangi,	  hvernig	  
fólk	  er	  að	  leysa	  þessi	  og	  þessi	  vandamál	  (viðmælandi	  nr.	  3).	  	  

Það	   kom	   einnig	   greinilega	   fram	   að	   þjónusta	   Barnaverndarstofu	   og	   þau	   úrræði	   sem	  

Barnaverndarstofa	   hefur	   upp	   á	   að	   bjóða	   séu	   of	   Reykjavíkurmiðuð.	   Einnig	   bentu	   þeir	   á	   að	  

námskeið	  og	   fleira	   sem	  er	   í	  boði	   sé	  oft	  þannig	   skipulagt	  að	  erfitt	   sé	  að	   taka	  þátt	  nema	  að	  

tapa	  tveimur	  dögum	  úr	  vinnu.	  Einungis	  tveir	  viðmælendur	  sögðu	  að	  það	  væri	  mikill	  velvilji	  og	  

hvati	   að	   starfsmennirnir	   sæktu	   námskeið	   eða	   fyrirlestra	   hjá	   því	   sveitarfélagi	   sem	   þeir	  

störfuðu.	  Einn	  sagði	  að	  hann	  gæti	  alveg	  farið,	  yfirleitt	  væri	  reynt	  að	  komast	  til	  móts	  við	  óskir	  

hans.	  En	  hvatning	  væri	  ekki	  mikil.	  	  

4.4.2 Barnaverndarstofa	  

Fram	  kom	  í	  máli	  allra	  viðmælenda	  að	  þeir	  hefðu	  töluverð	  samskipti	  við	  Barnaverndarstofu.	  

Flestir	   voru	   ánægðir	   með	   þau	   samskipti	   og	   sögðu	   að	   það	   væri	   mikill	   stuðningur	   fyrir	  

starfsmenn	   í	   barnavernd	   í	   fámennum	   sveitarfélögum	   að	   geta	   leitað	   þangað.	   Starfsmenn	  

væru	   oft	   einangraðir	   og	   því	   „...gott	   að	   geta	   talað	   við	   einhvern	   annan	   en	   manneskjuna	   í	  

speglinum	  eða	  púkann	  á	  öxlinni“	  eins	  og	  einn	  viðmælenda	  komst	  að	  orði.	  Ekki	  voru	  þó	  allir	  á	  

sama	  máli,	  nokkrir	  viðmælendanna	  töluðu	  um	  ákveðinn	  hroka	   í	  garð	  minni	  sveitarfélaga	  af	  

hendi	  Barnaverndarstofu.	  	  

Tilfinning	  mín	  í	  gegnum	  árin	  hefur	  alltaf	  verið	  sú	  að	  við	  höfum	  svolítið	  fengið	  viðhorf	  frá	  
Reykjavíkurstofnunum	  að	  við	  séum	  ekki	  að	  vinna	  neitt	  sérstaklega	  faglega	  út	  á	  landi.	  Við	  
séum	   alltaf	   í	   basli	   með	   nálægðina.	   Þetta	   sé	   svo	   erfitt	   fyrir	   þessar	   litlu	  
barnaverndarnefndir	   og	   þær	   gætu	   ekki	   tekið	   faglega	   á	  málunum.	   Ég	   held	   að	   þetta	   sé	  
bara	  alls	  ekki	  rétt.	  Það	  er	  alltaf	  einhver	  tregða	  í	  samskiptum	  við	  stjórnsýsluna	  í	  Reykjavík.	  
þau	  virðast	  vera	  stundum	  svolítið	  Reykjavíkurmiðuð.	  Mér	  finnst	  bera	  á	  dálítilli	  tortryggni	  
út	   í	   vinnubrögð	   okkar	   og	   mér	   finnst	   það	   alveg	   einkennandi	   fyrir	   Barnaverndarstofu	  
(viðmælandi	  nr.2).	  	  

Þessi	   formlegu	  svör	  frá	  Barnaverndarstofu	  þegar	  verið	  er	  til	  dæmis	  að	  sækja	  um	  fóstur	  
eða	  meðferðarvistun.	   Þá	   er	   alltaf	   einhver	   eins	   og	   verið	   sé	   að	   slá	   á	   puttana	   á	  manni	   í	  
leiðinni.	   „Eruð	  þið	  alveg	  viss	  um	  að	  þið	   séuð	  búin	  að	  gera	  allt	   sem	  þið	  þurfið	  að	  gera“	  	  
(viðmælandi	  nr.	  6).	  	  

Annar	  viðmælandi	  talaði	  um	  að	  Barnaverndarstofa	  væri	  komin	  í	  einhvern	  pílagrímsturn	  sem	  

er	  ósnertanlegur.	  Annar	  sagðist	  leitaði	  frekar	  til	  starfsbræðra	  í	  stað	  Barnaverndarstofu.	  Taldi	  

hann	   sig	   fá	   meira	   út	   úr	   því	   að	   leita	   til	   þeirra.	   Talaði	   hann	   um	   að	   erfitt	   væri	   að	   leita	   til	  

Barnaverndarstofu	  með	  mál	  sem	  þeir	  hafa	  einnig	  fengið	  kvartanir	  undan.	  Það	  væri	  ekki	  við	  

hæfi	  að	  sami	  aðilinn	  væri	  bæði	  í	  ráðgjafar-‐	  og	  eftirlitshlutverki.	  	  	  

4.5 Handleiðsla	  

Tveir	   af	   viðmælendunum	   fóru	   nokkuð	   reglulega	   í	   handleiðslu.	   Fjórir	   sögðu	   að	   þeir	   færu	  

annað	  slagið,	  þrír	  sögðu	  að	  þeir	  færu	  aldrei.	  Ýmsar	  ástæður	   lágu	  að	  baki	  þess	  að	  þeir	  færu	  

ekki.	  Til	  dæmis	  þurftu	  allir	  að	  fara	  í	  burtu	  til	  að	  sækja	  handleiðslu.	  Einn	  sagði:	  	  	  

	  Nei,	  ég	  gerði	  það	  síðast	  árið	  2004.	  Það	  er	  alltaf	  þetta	  sama,	  við	  höfum	  alveg	  ofboðslega	  
þröngan	  fjárhagsramma	  og	  þetta	  er	  eitt	  af	  því	  fyrsta	  sem	  ýtt	  er	  út	  fyrir	  rammann.	  Svo	  er	  
aðgengi	  ekki	  gott	  þannig	  að	  maður	  hefði	  þurft	  að	  fara	  til	  Reykjavíkur	  sem	  kostar	  heilan	  
dag	  frá	  vinnu	  (viðmælandi	  nr.	  4).	  	  

Annar	  sagði:	  

Við	  höfum	  alveg	   aðgengi	   ef	   við	  óskum	  þess	   en	   við	   fáum	  ekki	   greiddar	   ferðir	   eða	  neitt	  
þess	  háttar.	  Við	   reynum	  stundum	  að	  nýta	  okkur	  aðrar	  vinnuferðir.	  En	  ég	  hef	  ekki	   farið	  
mjög	  lengi	  (viðmælandi	  nr.	  8).	  	  

Það	  kom	  einnig	  greinilega	   fram	  að	  á	  þeim	  stöðum	  þar	  sem	  var	  hópur	   fagmanna	  sem	  vann	  

saman	   í	   teymisvinnu	   að	   þeir	   höfðu	   ekki	   eins	   mikla	   þörf	   fyrir	   handleiðslu.	   Eins	   og	   einn	  

viðmælandi	  orðar	  það:	  	  

...gott	  teymi	  sem	  við	  nýtum	  til	  að	  handleiða	  hvort	  annað.	  Ég	  held	  að	  teymisvinna	  sé	  bæði	  
ákveðið	   aðhald	   og	   handleiðsla	   um	   leið.	   Einnig	   tel	   ég	   að	   eftir	   að	   við	   fórum	   að	   vinna	  
markvisst	  í	  teymi	  þá	  látum	  við	  málin	  síður	  dankast,	  við	  höfum	  oftar	  farið	  út	  í	  aðgerðir	  þar	  
sem	  við	  höfum	  stuðning	  af	  hvert	  af	  öður	  (viðmælandi	  nr.	  2).	  	  

Annar	  tekur	  í	  sama	  streng:	  	  

...Sko	   ekki	   í	   skipulagðri	   fyrirfram	   handleiðslu	   en	   við	   eru	   rosalega	   dugleg	   að	   handleiða	  
hvort	   annað.	   Við	   erum	   bara	   gott	   teymi.	   Aðgengi	   að	   handleiðslu	   er	   ekki	   til	   staðar	   í	  
bænum	  en	  mér	  finnst	  jafningja	  handleiðslan	  svo	  miklu	  meiri	  og	  kosturinn	  við	  hana	  er	  að	  
hún	  er	  jafnóðum.	  Maður	  fær	  hana	  þegar	  maður	  þarf	  á	  því	  að	  halda.	  Það	  þarf	  ekki	  að	  bíða	  
eftir	  aðstoðinni	  eða	  eftir	  að	  ferð	  gefist	  kannski	  í	  margar	  vikur	  (viðmælandi	  nr.	  1).	  

Þetta	   sjónarhorn	   kemur	   einnig	   fram	   í	   minnstu	   sveitarfélögunum	   nema	   það	   er	   skortur	   á	  

teymisvinnu:	  	  

Það	  er	  oft	  rosalega	  erfitt	  og	  flókið	  að	  vera	  einn	  og	  hugsa	  með	  sér	  	  „bíddu	  er	  ég	  að	  gera	  of	  
mikið,	  er	  ég	  of	  slök,	  hvar	  er	  línan?	  Það	  er	  svo	  erfitt	  að	  fá	  kannski	  ekkert	  feedback	  á	  það	  
sem	  maður	  er	  að	  puðast	  í.	  Svo	  er	  það	  ef	  eitt	  mál	  er	  mjög	  erfitt	  –	  ég	  er	  búin	  að	  vera	  með	  

hryllilega	  erfitt	  mál	   í	   tvö	  ár	  og	  það	  eru	  þá	  útköll	  daga	  og	  nætur	  og	  allur	  pakkinn,	  ég	  er	  
orðinn	   ofboðslega	   þreyttur	   og	   batteríið	   orðið	   mjög	   slitið	   en	   það	   er	   svo	   erfitt	   að	  
endurnýja	  það	  aftur	  það	  er	  enginn	  annar	  til	  að	  taka	  við	  (viðmælandi	  nr.	  4).	  	  

4.5.1 Faglegur	  stuðningur.	  	  

Eitt	   af	   því	   sem	   kemur	   nokkuð	   sterkt	   fram	   er	   hvað	   barnaverndarúrræði	   eru	   oft	   erfið	   út	   á	  

landsbyggðinni.	   Kemur	   það	   oftast	   til	   vegna	   vegalengda	   og	   kostnaðar	   sem	   hlýst	   af	   því	   að	  

þurfa	  að	  fá	  utanaðkomandi	  aðstoð.	   	  Sem	  dæmi	  um	  þjónustu	  má	  nefna	  stuðningsnet	  þegar	  

erfið	  mál	  koma	  upp,	   túlkaþjónusta,	   ferðakostnaður	  og	   fleira	   .	  Mjög	  erfið	  og	   flókin	  mál	  eru	  

sem	  betur	  fer	  ekki	  dagleg	  viðfangsefni.	  Erfiðustu	  málin	  eru	  oft	  mjög	  erfið	  og	  fagþekking	  ekki	  

næg	  þar	  sem	  starfsmenn	  hafa	  	  oft	  á	  tíðum	  ekki	  tekist	  á	  við	  þess	  konar	  verkefni	  eða	  eru	  orðnir	  

ryðgaðir	   í	   því	   vegna	  þess	  hve	   sjaldan	  þeir	  þurfa	   að	  glíma	  við	  mjög	  umfangsmikil	  mál.	   Einn	  

viðmælandi	  orðaði	  það	  þannig:	  	  

Ég	  hefði	  viljað	  hafa	  svona	  team	  sem	  getur	  komið	  hér	  og	  aðstoðað.	  Sum	  mál	  eru	  oft	  svo	  
erfið	   bæði	   vegna	   þess	   að	   nálægðin	   er	   svo	  mikil	   og	   svo	   eru	   svona	  mál	   svo	   fá	   á	   ári	   að	  
starfsmennirnir	   detta	   úr	   þjálfun.	   Til	   dæmis	   ef	   það	   kemur	   upp	   alvarlegt	  
kynferðisafbrotamál,	  þá	  er	  mjög	  erfitt	  og	  flókið	  að	  fást	  við	  það	  hér	  og	  vantar	  þá	  oft	  mann	  
sem	  kemur	  utan	  að	  (viðmælandi	  nr.	  3).	  	  

Annað	  dæmi	  er	  til	  dæmis	  kostnaðurinn	  sem	  hlýst	  af	  fjölmenningu	  sem	  er	  orðin	  mikil	  víða	  á	  

landsbyggðinni	   líkt	   og	   á	   höfuðborgarsvæðinu.	   Kallar	   það	   á	   sérþjónustu	   sem	   erfitt	   er	   fyrir	  

fámenn	  sveitarfélög	  að	  standa	  undir.	  Hún	  er	  dýr	  og	  málin	  oft	  látin	  bíða	  	  lengi	  til	  að	  nýta	  betur	  

túlkinn	  þegar	  hann	  kemur.	  Safnað	  er	  á	  einn	  túlkadag,	  sem	  reynir	  mikið	  á	  alla	  aðila.	  	  Eins	  og	  

einn	  viðmælandi	  bendir	  á,	  hefur	  orðið	  mikil	  aukning	  nýbúa	  á	  Íslandi	  undanfarin	  ár.	  	  

Fólk	   af	   erlendum	  uppruna	  er	  orðinn	   stór	  hluti	   af	   samfélaginu.	  Því	   tengdu	  eru	  ótrúlega	  
mörg	   barnaverndarmál.	   Mörg	   fjölskylduvandamál	   sem	   tengjast	   útlendingum.	  
Sérstaklega	   eru	   það	   vandræði	   með	   túlkun	   og	   túlka	   og	   slíka	   þjónustu	   til	   að	   koma	   á	  
samskiptum	  við	  fólk	  af	  einhverju	  viti	  (viðmælandi	  nr.	  9).	  	  

Sama	  á	  við	  um	  aðra	  þjónustu	  svo	  sem	  barnahús,	  Stuðla	  eða	  Bugl.	  Allir	  viðmælendur	  töluðu	  

um	  mikinn	  kostnað	  og	  erfiðleika	  að	  senda	  börn	  þangað.	  Kostaði	  það	  ferðakostnað	  fyrir	  alla	  

fjölskyldu	   skjólstæðinga	   ásamt	   uppihaldi	   og	   gistikostnaði.	   Þetta	   reyndist	   oft	   erfitt	   fyrir	  

fámenn	  og	  lítil	  sveitarfélög.	  	  

Í	   stórum	   og	   dreifðum	   umdæmum	   er	   erfitt	   að	   veita	   þá	   þjónustu	   sem	   börn	   eiga	   rétt	   á	  

samkvæmt	  barnaverndarlögum	  líkt	  og	  einn	  viðmælandi	  bendir	  á:	  

Ég	  hef	  áhyggjur	  af	  þeim	  börnum	  sem	  eru	  einangruð	  lengst	  upp	  í	  sveit	  og	  það	  er	  kannski	  
jafnvel	  200	  km	  fjarlægð	  	  báðar	  leiðir,	  þú	  ert	  ekkert	  með	  eftirlit	  eða	  tilsjón	  í	  svoleiðis	  máli.	  
Vandamálið	  er	  að	  það	  eru	  ekki	  settir	  peningar	   í	  þetta.	  Að	  senda	  starfsmann	  til	  að	  hafa	  
eftirlit	   með	   barni	   í	   þessari	   aðstöðu	   kostar	   allan	   daginn	   hjá	   starfsmanninum	   ásamt	  
ferðakostnaði.	   Það	   gefur	   auga	   leið	   að	   við	   getum	   ekki	   verið	  með	   reglulega	   tilsjón	   inná	  
heimilinu	  (viðmælandi	  nr.	  3).	  	  

Ljóst	   er	   að	   starfsmenn	   barnaverndar	   á	   landsbyggðinni	   standa	   frammi	   fyrir	   fjölbreyttum	  

vanda.	  Það	  sem	  virðist	  vera	  einkennandi	  fyrir	  landsbyggðina	  er	  umræðan	  um	  ferðakostnað,	  

sem	  er	  ef	  til	  vill	  ólíkt	  því	  sem	  gengur	  og	  gerist	  á	  höfuðborgarsvæðinu.	  	  

4.5.2 Lögfræðiþjónusta	  

Flestir	   viðmælendur	   töluðu	   um	   hrópandi	   þörf	   á	  meiri	   lögfræðiþjónustu.	   Einn	   viðmælanda	  

benti	  á	  að	  vonir	  starfsmanna	  vöknuðu	  um	  aukinn	  stuðning	  þegar	  Barnaverndarstofa	  opnaði	  

heila	  deild	  innan	  sinna	  vébanda	  en	  það	  hefur	  ekki	  nýst	  nefndunum	  eins	  og	  vonir	  stóðu	  til.	  	  

Á	  sínum	  tíma	  þegar	  Barnaverndarstofa	  réði	  sér	  lögfræðing	  fyrir	  einhverjum	  árum	  sem	  nú	  
er	  orðin	  að	  heilli	  deild,	  renndum	  við	  starfsmenn	  barnaverndarnefnda	  hýru	  auga	  til	  þess.	  
Þarna	  ættum	  við	  vísan	  stuðning	  og	  hauk	  í	  horni.	  En	  á	  síðustu	  árum	  hefur	  það	  bara	  verið	  
víkjandi	  vegna	  þess	  að	  lögfræðingurinn	  og	  lögfræðideildin	  á	  Barnaverndarstofu	  er	  oftast	  
í	  þeim	  hlutverkum	  að	  senda	  barnaverndarnefndum	  klögunarbréf	  eða	  biðja	  um	  gögn	  og	  
fara	  ofan	  í	  málsmeðferðir	  og	  slíkt.	  Þar	  af	   leiðandi	  er	  nánast	  enga	  ráðgjöf	  eða	  lítið	  að	  fá	  
frá	   Barnaverndarstofu	   –	   eða	   lögfræðingum	   þeirra.	   Barnaverndarstofa	   er	   orðið	  meira	   í	  
eftirlitshlutverki	  en	  stuðningshlutverki	  gagnvart	  nefndunum	  (viðmælandi	  nr.	  9).	  	  

Annar	  viðmælandi	  komst	  svo	  að	  orði:	  

Það	  er	  búið	  að	  gera	  barnaverndina	  alveg	  ofboðslega	  mikið	  að	  einhverju	   lögfræðilegu	  –	  
það	  er	  orðið	  svo	  mikið	  að	  maður	  hefur	  ekki	  tíma	  til	  að	  tala	  við	  foreldrana	  hvað	  þá	  börnin	  
ef	  á	  að	  vinna	  barnaverndarmál	  rétt	  (viðmælandi	  nr.	  5).	  	  

Þetta	  virtist	  vera	  nokkuð	  ríkjandi	  sjónarmið.	  Flestir	  voru	  sammála	  um,	  málin	  væru	  orðin	  svo	  

flókin	  og	  erfið	  sem	  kallar	  á	  aukna	  lögfræðiráðgjöf	  þar	  sem	  starfsmenn	  nefndanna	  gætu	  leitað	  

til	  óháða	  Barnaverndarstofu.	  	  

4.5.3 Barnavernd	  og	  félagsþjónusta	  sveitarfélaganna	  

Allir	   viðmælendurnir	   störfuðu	   jöfnum	   höndum	   við	   barnavernd	   og	   félagsþjónustu	  

sveitarfélaganna.	   Þegar	   þeir	   voru	   spurðir	   hvernig	   þeim	   gengi	   að	   aðgreina	   þessa	   tvo	  

málaflokka	  voru	  flestir	  á	  því	  að	  það	  væri	  oft	  erfitt.	  Nokkrir	  töldu	  þó	  að	  það	  væri	  ekki	  mikið	  

mál	   að	   halda	   þessu	   aðskildu.	   Nokkur	   munur	   virtist	   vera	   á	   skilgreiningu	   mála.	   Sumar	  

félagsþjónustur	  skilgreindu	  mál	  mest	  út	  frá	  barnaverndarlögum	  Aðrar	  skilgreindu	  mál	  út	  frá	  

félagsþjónustulögum	  með	  bvl.	  sem	  viðbót	  líkt	  og	  kemur	  fram	  hér	  í	  dæminu	  fyrir	  neðan:	  	  

Það	  er	  lítið	  mál.	  Við	  vinnum	  málin	  mest	  á	  félagsþjónustustigi.	  Þegar	  við	  fáum	  tilkynningar	  
þá	  metum	  við	  málið.	  Sum	  mál	  eru	  aldrei	  unnin	  á	  barnaverndarstigi.	  Við	  horfum	  á	  þetta	  
út	   frá	   því	   að	   félagsþjónustulögin	   gefa	   mjög	   marga	   valkosti	   en	   barnaverndarlögin	   eru	  
miklu	   þrengri.	   Við	   horfum	  meira	   á	   þau	   sem	   viðbót	   við	   félagsþjónustulögin,	   heldur	   en	  
félagsþjónustulögin	  sem	  viðbót	  við	  barnaverndarlögin.	  Við	  getum	  því	  verið	  búin	  að	  prófa	  
ýmislegt	  áður	  en	  þetta	  fer	  inná	  barnaverndarstigið	  (viðmælandi	  nr.	  5).	  	  	  

Einn	  viðmælandi	  kom	  inn	  á	  það	  að	  þegar	  málin	  eru	  unnin	  í	  nefndunum	  eru	  þau	  yfirleitt	  tekin	  

fyrir	   algjörlega	   aðskilin.	   Flestir	   höfðu	   orð	   á	   því	   að	   það	   væri	   mjög	   erfitt	   og	   oftast	   nánast	  

ógerlegt:	  

Oft	  tekst	  það	  bara	  ekki	  neitt,	  þetta	  fer	  bara	  allt	  í	  einn	  hrærigraut.	  Það	  er	  bara	  voðalega	  
erfitt	  að	  aðgreina	  það,	  þetta	  eru	  gjarnan	  sömu	  einstaklingarnir.	  Það	  er	  því	  erfitt	  að	  vera	  
kassalagaður	  þegar	  kemur	  að	  þessu	  (viðmælandi	  nr.	  4).	  	  

Þegar	  málafjöldi	   á	   hverja	   1000	   íbúa	   var	   ræddur	   virtist	   sem	  mikill	  munur	   væri	   á	   skráningu	  

mála.	  Í	  sumum	  sveitarfélögum	  var	  félagsþjónustustigið	  mjög	  hátt	  og	  því	  fá	  barnaverndarmál	  

en	  í	  öðrum	  sveitarfélögum	  var	  barnaverndarstigið	  hærra	  og	  því	  fleiri	  barnaverndarmál.	  Einn	  

viðmælandi	   sagði	   “...að	   skýringin	   lægi	   einfaldlega	   í	   því	   að	   við	   setjum	   ekki	   öll	   mál	   í	  

barnaverndarferil...“,	   „...stundum	   erum	   við	   að	   vinna	   mál	   á	   barnaverndunarstigi	   á	  

félagsþjónustustigi“	  (viðmælandi	  5).	  Jafnframt	  bendir	  hann	  á	  að	  félagsþjónustulöggjöfin	  gefi	  

marga	  valkosti,	  en	  að	  bvl.	  80/2002	  væru	  mun	  þrengri.	  Hann	  horfir	  meira	  á	  bvl.	  sem	  viðbót	  

við	  félagsþjónustulögin	  40/1991.	  	  

4.6 Kostir	  og	  gallar	  

Flestir	   viðmælendurnir	   sáu	   bæði	   kosti	   og	   galla	   við	   það	   að	   búa	   í	   svo	   mikilli	   nálægð	   við	  

skjólstæðinga	  sína.	  Meðal	  annars:	  	  

Það	  eru	  bæði	  kostir	  og	  gallar	  að	  allir	  þekkja	  mann.	  Það	  getur	  hjálpað	  til	  en	  ókosturinn	  er	  
líka	  sá	  að	  þú	  ert	  alltaf	  í	  þessu	  hlutverki.	  Þú	  getur	  ekki	  gert	  eitthvað	  flippað.	  Maður	  þarf	  
að	  vera	  ákveðin	  fyrirmynd	  (viðmælandi	  nr.2).	  

Einn	  sagði	  að	  það	  væri	  kostur	  að	  vera	  í	  samfélaginu	  þar	  sem	  flestum	  væri	  kunnugt	  um	  hver	  

maður	  er.	  Fram	  kom	  í	  máli	  eins	  að	  ef	  	  starfsmaðurinn	  er	  þekktur	  þá	  væri	  hann	  ekki	  eins	  mikil	  

ógn.	  Einnig	  bentu	  flestir	  viðmælendurnir	  á	  að	  það	  væri	  mikill	  munur	  og	  mikill	  styrkleiki	  fyrir	  

barnaverndarstarfið	   þar	   sem	   langt	   væri	   í	   öll	   úrræði	   hversu	   vel	   starfsmenn	   þekktu	   til	  

stuðningsnets	  skjólstæðingsins	  og	  mál	  væru	  fyrr	  komin	  inn	  á	  borð	  barnaverndar	  ef	  eitthvað	  

bjátaði	  á.	  	  

Ég	  held	   að	  það	   séu	  ákveðnir	   styrkleikar	   í	   því	   að	   við	   í	   fámennum	  samfélögum	  þekkjum	  
tengslanetið	   í	   kringum	   skjólstæðinginn.	   Við	   leitum	   yfirleitt	   inn	   í	   fjölskyldurnar	   kannski	  
vegna	  þess	  að	  við	  þurfum	  að	  gera	  það.	  En	  það	  getur	  líka	  verið	  veikleiki,	  það	  getur	  verið	  
mikilvæg	  yfirlýsing	  í	  vinnslu	  erfiðs	  barnaverndarmáls	  að	  barnið	  sé	  vistað	  hjá	  ókunnugum	  
en	  ekki	  hjá	  ömmu	  og	  afa	  (viðmælandi	  nr.	  2)	  

Já	  ég	  held	  að	  það	  sé	  ákveðinn	  kostur	  að	  búa	  í	  svo	  fámennu	  samfélagi,	  það	  er	  alla	  vega	  
mín	   tilfinning	   að	   fyrr	   sé	   gripið	   inní	   þegar	   eitthvað	   fer	   að	   halla	   undan	   fæti	   hjá	   fólki.	  
Allavega	  hef	  ég	  það	  á	  tilfinningunni	  að	  fólk	  veigri	  sér	  ekki	  við	  að	  hafa	  samband	  við	  okkur	  
vegna	  einhverra	  sem	  standa	  þeim	  nálægt.	  Sem	  dæmi	  að	  hér	  gengur	  vanræksla	  ekki	  lengi	  
áður	  en	  eitthvað	  fer	  að	  berast	  (viðmælandi	  nr.	  1).	  

Jafnfram	   að	   	   fordómar	   og	   úrræðaleysi	   gagnvart	   einstaklingnum	   væru	   ókostir,	   því	   hinn	  

félagslegi	  arfur	  virðist	  alltaf	  vera	  viðloðandi	  ákveðna	  einstaklinga	  eða	  fjölskyldur	  í	  fámennum	  

samfélögum.	  Þar	  sem	  samfélagið	  gefur	  eintaklingunm	  ekki	  tækifæri	  af	  því	  að	  hann	  er	  sá	  sem	  

hann	  er.	  	  	  

Tveir	  komu	  inn	  á	  að	  það	  væri	  kostur	  við	  minni	  samfélög	  að	  oft	  þarf	  svo	  lítið	  til	  að	  fá	  til	  

baka	  frá	  samfélaginu.	  Það	  þarf	  ekki	  mikið	  að	  leggja	  af	  mörkunum	  til	  að	  sjá	  að	  starf	  þitt	  hefur	  

tilgang,	  bæði	   frá	   skjólstæðingunum	  sjálfum	  en	  einnig	   frá	  hinum	  almenna	  borgar.	  Það	  væri	  

mjög	   gefandi	   að	   við	   fámennu	   samfélagið	   að	   þú	   sérð	   og	   færð	   að	   upplifa	   að	   úrræðin	   sem	  

ganga	  vel	  eru	  svo	  sýnileg.	  Einn	  orðaði	  það	  svo:	  	  

Það	   sem	   ég	   finn	   undantekningarlaust	   er	   einhvers	   konar	   þakklæti.	   Það	   er	   alveg	   sama	  
hvað	  er	  í	  gangi,	  það	  er	  þakklæti	  sem	  allir	  virðast	  skilja.	  Ég	  get	  ekki	  útskýrt	  það	  betur.	  Ég	  
hef	   alveg	   verið	   á	   djamminu	   hér	   	   út	   í	   bæ	  og	   það	   hefur	   einhver	   komið	   og	   hent	   sér	   um	  
hálsinn	  á	  manni	  og	  sagt	  „	  þú	  ert	  besti	  félagsráðgjafi	  í	  heimi“	  (viðmælandi	  nr.6).	  

Ekki	  voru	  allir	  á	  sama	  máli	  með	  nálægðina.	  Það	  væri	  vissulega	  kostur	  á	  einhvern	  hátt.	  

Mér	   finnst	   þessa	   faglegu	   sýn	   skorta	   meira	   í	   svo	   mikilli	   nálægð.	   Mér	   finnst	   stundum	  
reglulega	  erfitt	  að	  vinna	  með	  öðrum	  faghópum.	  Til	  dæmis	  læknum.	  Þeim	  finnst	  við	  vera	  
að	  skipta	  okkur	  af	  málum	  fólks	  sem	  eru	  þeirra	  skjólstæðingar,	  skilja	  ekki	  hvað	  ég	  er	  að	  
skipta	  mér	  af.	  En	  ég	  sé	  ekki	  að	  það	  sé	  kostur	  við	  nálægðina	  og	  að	  það	  sé	  betra	  á	  einhvern	  
hátt.	   Það	  er	   kannski	  hrokafullt	   að	   segja	  það	  en	  það	  er	  oft	   í	   svona	   smærri	   samfélögum	  
mikið	  þrengri	  sýn	  á	  hlutina	  og	  mér	  finnst	  það	  rosalega	  erfitt	  (viðmælandi	  nr.3).	  	  	  

4.7 Vanhæfi	  

Allir	   viðmælendurnir	   álitu	   að	   vanhæfisreglan	   væri	   þeim	   og	   starfsmönnum	  þeirra	   kunn.	   En	  

með	  vanhæfisreglunni	  er	  verið	  að	  tala	  um	  3.gr.	  stjórnsýslulaga	  nr.	  37/1993.	  Flestir	  könnuðust	  

þó	  við,	  að	  	  það	  væri	  oft	  erfitt	  að	  fara	  til	  hlítar	  eftir	  henni.	  Þó	  virtust	  allir	  vel	  meðvitaðir	  um	  

innihald	   hennar	   og	   tilgang.	   Nokkrar	   vangaveltur	   voru	   um,	   hvort	   hún	   væri	   á	   einhvern	   hátt	  

misnotuð,	  það	  er	  að	  fámennið	  setti	  pressu	  á	  þá	  sem	  þar	  vinna	  án	  þess	  að	  hún	  eigi	  við	  í	  raun.	  

Matskennda	  hæfisreglan	  er	  nokkuð	  opin	  og	  fer	  eftir	  mati	  hvers	  og	  eins	  hvort	  hann	  er	  hæfur	  

eða	  ekki,	  ef	  ekki	  eru	  augljós	  vensl.	  Eins	  og	  fram	  kemur	  í	  máli	  viðmælenda:	  	  

Já	  ég	  held	  það.	  Við	  skiptum	  málunum	  niður	  á	  okkur	  eftir	  því	  hvort	  það	  sé	  einhver	  tenging	  
eða	  ekki.	  Við	  höfum	  alveg	  þurft	  að	  taka	  á	  málum	  sem	  eru	  frekar	  nátengd.	  En	  þá	  tökum	  
við	  umræðuna	  um	  vanhæfi.	   Ég	   held	   að	  það	   sé	  meiri	   pressa	   á	   okkur	   heldur	   en	   væri	   til	  
dæmis	   í	   stóru	  samfélagi	  eins	  og	   í	  Reykjavík,	  það	  er	  verið	  að	  segja	  að	  við	  séum	  vanhæf	  
þegar	  við	  erum	  það	  í	  raun	  ekki.	  Ég	  held	  líka	  að	  fólk	  sé	  líka	  fljótt	  að	  notfæra	  sér	  vanhæfi	  af	  
því	  að	  þetta	  er	  lítið	  samfélag.	  Svo	  er	  það	  þannig	  að	  ef	  maður	  ætti	  alltaf	  að	  draga	  sig	  í	  hlé	  
þegar	  einhver	  tengsl	  eru	  þá	  væri	  maður	  ekki	  að	  gera	  neitt	  (viðmælandi	  nr.	  2).	  	  

Einn	  viðmælenda	  benti	  á	  það	  að	  hætta	  væri	  á	  að	  nefndarfólk	  og	  annað	  starfsfólk	  nýtti	   sér	  

vanhæfi	  oftar	  en	  þörf	  væri	  á.	  

Ég	  er	  hræddur	  um	  að	  það	  sé	  hætta	  á	  því,	  ef	  reynir	  á	  hana	  eða	  ef	  aðstæður	  eru	  í	  máli	  að	  
það	  sé	  mikil	  hætta	  á	  að	  það	  fari	  svona	  út	  og	  suður	  í	  meðferð	  nefnda.	  Þetta	  er	  líka	  þannig	  
að	   fólk	   getur	   vikið	   sér	   undan	   –	   vanhæfisreglan	   er	   ekki	   bara	   um	   að	   fólk	   taki	   ekki	  
ákvarðanir	  í	  málum	  vina	  sinna	  eða	  ættingja.	  Það	  eru	  alveg	  skýrar	  skilgreiningar	  hvar	  hún	  
virkar.	  Fólk	  getur	  heldur	  ekki,	  nefndarfólk	  né	  aðrir,	  vikið	  sér	  undan	  ákvörðun	  á	  veikum	  
forsendum.	  Að	   það	   þekki	   eða	   það	   sé	   einhver	   kunningsskapur	   eða	   ...	   það	   þarf	   að	   vera	  
alveg	  skýrt	  að	  það	  varði	  vanhæfisregluna	  og	  þess	  vegna	  eigi	  fólk	  þá	  að	  víkja	  af	  fundi	  eða	  
fara	  út	  úr	  málum	  (viðmælandi	  nr.	  9).	  	  

Loks	   kom	   það	   fram	   að	   í	   þeim	   sveitarfélögum	   þar	   sem	   er	   bara	   einn	   starfsmaður,	   upplifa	  

viðmælendurnir	  sig	  ekki	  hafa	  mikið	  val:	  	  

Á	   svona	   stað	   þar	   sem	   í	   raun	   og	   veru	   er	   bara	   einn	   starfsmaður	   ýtir	   maður	  
vanhæfisreglunni	   kannski	   dálítið	   langt.	   Það	   er	   verulega	   erfitt	   að	   fara	   ekki	   á	   svig	   við	  
regluna	  þegar	  maður	   hefur	   engan	   annan	   til	   að	   taka	   við.	   Til	   dæmis	   um	  daginn	  þá	   kom	  
tilkynning	  á	  konu	  sem	  er	  með	  mér	  í	  ákveðnum	  félagsskap,	  en	  það	  var	  ekkert	  í	  boði	  annað	  
en	  að	  vinna	  málið,	  ég	  varð	  að	  taka	  við	  tilkynningunni,	  ekki	  gat	  ég	  látið	  einhvern	  taka	  við	  
því	  honum	  var	  ekki	  til	  að	  dreifa.	  Þannig	  að	  þetta	  getur	  verið	  flókið	  (viðmælandi	  nr.4).	  	  

4.8 Nefndirnar	  

Í	   lokin	  á	  viðtölunum	  var	  borin	  fram	  opin	  spurning	  þar	  sem	  viðmælendur	  voru	  spurðir	  hvort	  

þeir	  vildu	  einhverju	  við	  þetta	  bæta.	  Flestir	  vildu	  tala	  um	  barnaverndarnefndirnar.	  Greinilega	  

mátti	  sjá	  mun	  hjá	  umdæmum	  sem	  voru	  með	  íbúa	  á	  milli	  4000	  og	  5000	  og	  þeirra	  sem	  voru	  

um	  2000	  íbúar	  í	  umdæminu.	  Mátti	  greina	  gremju	  þar	  sem	  skipulag	  nefndanna	  var	  gagnrýnt	  

hjá	   stærri	   umdæmunum,	   en	   almenn	   ánægja	  með	  nefndirnar	   hjá	   þeim	  minnstu.	   Tekið	   skal	  

fram	   að	   þá	   var	   í	   raun	   ekki	   verið	   að	   gagnrýna	   nefndarfólkið	   sem	   situr	   í	   nefndunum.	  

Nefndirnar	  falla	  ekki	  innan	  markmiða	  rannsóknarinnar,	  en	  þar	  sem	  þetta	  kom	  mjög	  eindregið	  

fram	  verður	  niðurstöðunum	  gerð	  skil	  hér	  sem	  áhugaverðu	  rannsóknarefni.	  	  

Gagnrýni	   starfsmanna	   hjá	   stærri	   sveitarfélögunum,	   sem	   þessi	   rannsókn	   náði	   til.	   gekk	  

helst	  út	  á	  að	  barnaverndarnefndirnar	  væru	  úreltar	  og	  gætu	  ekki	  veitt	  þá	  faglegu	  innsýn	  sem	  

starfsmönnunum	  fannst	  þá	  helst	  vanta:	  	  

Barnaverndarnefnd	   í	   stjórnsýslunni	   er	   hluti	   af	   félagsþjónustu	   og	   þjónustu	  
sveitarfélaganna	   en	   óttalegt	   skoffín	   samt.	   Það	   er	   eiginlega	   galið	   að	   hafa	   ekki	   tekið	  
barnaverndarkerfið	  –	  nefndarkerfið	  sem	  slíkt	  fyrir.	  Koma	  á	  breytingum	  fyrir	  löngu	  síðan.	  
Þó	  að	  nefndin	  sé	  innan	  sveitafélagskerfisins	  hefur	  stjórnsýsluákvörðunin	  sem	  slík	  ekkert	  
með	  sveitastjórn	  að	  gera.	  Það	  jákvæða	  við	  það	  að	  þá	  er	  sveitastjórnin	  ekkert	  að	  vasast	  í	  
ákvörðun	   gagnvart	   barnaverndarnefnd.	   Að	   hafa	   þetta	   þunga	   vald	   og	   mikla	   og	   erfiða	  
ákvörðunarferli	   inni	   í	   sveitarfélagsnefndum	   er	   bara	   galið.	   Þessu	   þarf	   að	   breyta	   annað	  
hvort	  með	  því	  að	  stækka	  umdæmin	  miklu	  meira	  eða	  færa	  þetta	  til	   í	  kerfinu.	  Það	  skýtur	  
svolítið	  skökku	  við	  að	  þetta	  séu	  fagmenn	  að	  vinna	  málið	  alveg	   frá	  upphafi	  en	  svo	  þurfi	  
raunveruleg	  nefnd	  samsett	  af	  fólki	  út	  í	  bæ	  sem	  hefur	  kannski	  engin	  fagleg	  tengsl,	  að	  taka	  
einhverja	  ákvörðun	  gagnvart	  þessu	  (viðmælandi	  nr.	  9).	  	  

Voru	  viðmælendurnir	  flestir	  nokkuð	  samhljóma	  um	  þetta:	  	  

	  Ef	  mál	  eru	  komin	  á	  úrskurðarstig	  og	  þurfa	  afskipti	  og	  umfjöllun	  nefndar	  þá	  eru	  þau	  líka	  
oftast	   nær	   orðin	   svolítið	   flókin.	   Það	   er	   ekki	   fyrir	   þetta	   nefndarfólk	   á	   einum	   fundi	   eða	  
skömmum	  tíma	  að	  setja	  sig	  inn	  í	  mál.	  Svo	  er	  nefndarkerfið	  út	  á	  landi	  þannig	  að	  það	  eru	  
ekki	  starfandi	  í	  nefndunum	  lögfræðingar	  (viðmælandi	  nr.	  2).	  	  

Þar	  sem	  fram	  kom	  að	  barnaverndarnefndir	  væru	  úreltar	  og	  barn	  síns	  tíma:	  	  

Mér	   finnst	   að	   það	   eigi	   að	   leggja	   barnaverndarnefndirnar	   af,	   þær	   eru	   algjörlega	   úrelt	  
fyrirkomulag	  og	  bara	  börn	  síns	  tíma.	  Ef	  fagmenn	  sem	  búnir	  eru	  að	  vinna	  málin	  eru	  ekki	  
hæfir	   til	   að	   kveða	   upp	   úrskurð	   eða	   taka	   ákvörðun	   nema	   leggja	   það	   fyrir	   einhverja	  
leikmannanefnd	  þar	  sem	  þess	  vegna	  gæti	  setið	   í	  hárgreiðslukona,	  slátrar	  eða	  hver	  sem	  	  
þá	  er	  eins	  gott	  að	  leggja	  niður	  hið	  faglega	  starf.	  Ég	  er	  alveg	  á	  því	  að	  nefndin	  er	  algjörlega	  
óþörf	  og	  í	  rauninni	  er	  félagsmálastjórinn	  og	  hinir	  faglegu	  stjórnendur	  skálkaskjól	  fyrir	  þá	  
og	  ýtir	  undir	  ábyrgðarleysi	  (viðmælandi	  nr.	  5).	  	  	  

Kjaftaklúbbar	  og	  leikmannanefndir	  sem	  hefðu	  í	  raun	  engan	  tilgang:	  

Ég	  hef	  mikið	  hugsað	  um	  fyrirkomulag	  nefndanna,	  finnst	  það	  alveg	  kapítuli	  út	  af	  fyrir	  sig.	  
Að	   vera	  með	   fólk	   úr	   nærumhverfinu.	   Við	   förum	   ekki	   lengur	  með	  mál	   fyrir	   nefndirnar	  
nema	   það	   séu	   íþyngjandi	  mál	   ...	   af	   því	   að	  mér	   finnst	   þetta	   svo	  mikill	   kjaftagangur	   og	  
blaður.	   Ég	   vissi	   alveg	   um	   fólk	   í	   nefndinni	   sem	   var	   ekki	   þagmælskt,	   svo	   fannst	  mér	   ég	  
ekkert	  græða	  á	  því,	  hafði	  engan	  stuðning	  af	  þeim.	  Ég	  er	  hugsi	  yfir	  þeim	  hvort	  þær	  eru	  
ekki	  barn	  síns	  tíma	  (viðmælandi	  nr.	  3).	  	  

Erfiðustu	   málin	   eru	   svo	   erfið	   að	   það	   þarf	   meiri	   fagþekkingu	   til	   að	   nefndirnar	   geti	  
aðstoðað	   okkur.	   Maður	   þarf	   að	   geta	   farið	   með	   mál	   inn	   og	   rætt	   þau	   og	   fengið	   fleiri	  
sjónarhorn...	  Hvaða	   tilgangi	  þjónar	   að	   segja	   fimm	  einstaklingum	  utan	  úr	  bæ	   frá	  því	   að	  
það	   hafi	   verið	   slagsmál	   heima	   þarna	   hjá	   einhverja	   nótt	   og	   þessi	   hafi	   verið	   eitthvað	   –	  
grunur	  um	  eitthvað	  og	  eitthvað.	  Ég	  sé	  bara	  ekki	  tilganginn	  í	  því	  (viðmælandi	  nr.	  3).	  	  

Víða	  hefur	  nefndarforminu	  verðið	  breytt	  þannig,	  að	  nefndirnar	  koma	  einungis	  saman	  til	  að	  

úrskurða.	  Slík	  mál	  eru	  sem	  betur	  fer	  ekki	  mjög	  algeng	  í	  fámennum	  sveitarfélögum,	  sem	  gerir	  

það	  að	  verkum	  að	  nefndirnar	  koma	  sjaldan	  saman.	  Ákveðnar	  vangaveltur	  komu	  fram	  um	  það	  

hvort	  slíkar	  nefndir	  séu	  í	  stakk	  búnar	  til	  að	  takast	  á	  við	  mál	  sem	  þeir	  hafa	  ekkert	  fylgst	  með	  

og	  hafa	   litla	   fagþekkingu	   til	   að	  bregðast	  við.	  Einn	  viðmælandinn	  sagði	  þetta	  verða	  nokkurs	  

konar	  ruslnefndir:	  	  

Veistu	   að	  mér	   finnst	   þetta	   hræðilegt.	   Í	   nefndinni	   okkar	   er	   enginn	   sem	   hefur	   nokkurn	  
faglegan	   grunn.	   Hvernig	   í	   ósköpunum	   eiga	   þau	   að	   geta	   veitt	   aðhald	   eða	   bætt...,	   allt	  
frábært	  fólk	  en	  ég	  velti	  því	  fyrir	  mér	  hverju	  það	  hefur	  við	  að	  bæta	  og	  hver	  er	  tilgangurinn	  
fyrir	  því	  að	   starfa	  undir	  nefndinni.	  Við	   reynum	  að	  hafa	   fundi	  eins	   sjaldan	  og	  kostur	  er.	  
Kannski	  bara	  tveir	  fundir	  á	  ári.	  Af	  því	  að	  það	  eru	  ekki	  úrskurðarmál	  þá	  er	  þetta	  bara	  álag	  
og	   tímaeyðsla.	   Svo	   er	   það	   bara	   þannig	   að	   barnaverndarnefnd	   er	   bara	   ruslnefnd	   sem	  
enginn	  vill	  vera	  í	  (viðmælandi	  nr.	  4).	  	  

Þá	  komu	  fram	  vangaveltur	  um	  hvort	  þjóðfélagshópar	  eins	  og	  kennarar	  og	  leikskólakennarar	  

væru	   endilega	   heppilegir	   til	   að	   starfa	   í	   nefndunum	   þar	   sem	   þeir	   gegna	   í	   raun	   tvöföldu	  

hlutverki	  gagnvart	  börnunum:	  	  

Ég	  hef	  lent	  í	  því	  að	  einn	  kennari	  í	  nefndinni	  fór	  af	  stað	  og	  ætlaði	  að	  klára	  mál	  sem	  var	  í	  
gangi	   í	   skólanum.	   Kennarinn	   þó	   bundinn	   trúnaði	   um	   það	   sem	   rætt	   hafði	   verið	   í	  
barnaverndarnefndinni	  (viðmælandi	  nr.	  3).	  	  

Það	  kom	  engu	  að	  síður	  mjög	  greinilega	  fram	  að	  í	  minni	  sveitarfélögunum	  þar	  sem	  einungis	  

var	  einn	   starfsmaður	   sem	  bar	  ábyrgðina,	   var	  hann	  mun	  hliðhollari	  barnverndarnefndunum	  

og	  fannst	  þær	  mikilvægur	  hlekkur	  í	  bættri	  þjónustu:	  	  

	   	  Ég	  mundi	  segja	  að	  nefndirnar	  væru	  mikilvægar,	  það	  er	  nauðsynlegt	  að	  hafa	  bakland.	  
Það	  þarf	   að	   vera	   einhver	   aðili	  með	  okkur	   í	   þeim	  ákvörðunum	   sem	  eru	  þvingandi	   inn	   í	  
þessa	  starfsemi	  (viðmælandi	  nr.	  7)	  

5 Samantekt	  	  og	  umræða	  
Opinbert	   barnaverndarstarf	   spannar	   yfir	   rúm	   áttatíu	   ár	   hér	   á	   landi	   og	   hefur	   löngum	   verið	  

saga	  átaka	  og	  mjög	  umdeilt.	  Starfið	  einkennist	  af	   togstreitu	  og	  mótsögnum	  þar	  sem	  skipta	  

má	   starfi	   barnaverndar	   í	   tvo	   flokka,	   annars	   vegar	   er	   stuðningur	   við	   börn,	   unglinga	   og	  

fjölskyldur	  og	  hins	  vegar	  aðgerðir	   til	  verndar	  börnum	  vegna	  tilfinningalegrar	  og	   líkamlegrar	  

hættu.	   Starfið	   getur	   því	   bæði	   verið	   þvingandi	   og	   styðjandi.	   Allt	   frá	   fyrstu	   tíð	   hafa	  

sveitarfélögin	   gegnt	   veigamiklu	   hlutverki	   í	   barnavernd,	   þar	   sem	   þeim	   er	   skylt	   að	   skipa	  

barnaverndarnefnd	   á	   fjögurra	   ára	   fresti	   í	   hverjum	   hreppi	   landsins.	   Á	   seinni	   árum	   hefur	  

umdæmunum	  fækkað.	  Var	  það	  gert	   til	   að	  efla	   starfið	  og	  gefa	  þannig	  minni	   sveitarfélögum	  

kost	   á	   að	   ráða	   fagfólk	   til	   stuðnings	   barnaverndarnefndunum.	   Nú	   eru	   starfandi	   27	  

barnaverndarnefndir	  á	   landinu,	  af	  þeim	   falla	   fjórtán	  að	  markmiðum	  þessarar	   rannsóknar.	   Í	  

dag	   er	   starfandi	   fagfólk	   hjá	   öllum	   barnaverndarnefndum.	   Á	   flestum	   stöðum	   eru	  

félagsráðgjafar	   starfandi.	   Athygli	   vakti	   að	   í	   fámennustu	   sveitarfélögunum	   voru	   flestir	  

starfsmennirnir	  með	   aðra	   fagmenntun	   en	   félagsráðgjöf.	   Er	   það	   athyglisvert	   í	   ljósi	   þess	   að	  

menntun	  félagsráðgjafa	  nýtist	  vel	   í	  fámenni	  þar	  sem	  skortur	  er	  á	  fagmönnum.	  Eins	  og	  fram	  	  

hefur	   komið	   byggir	   félagsráðgjöf	   á	   heildarsýn	   þar	   sem	   litið	   er	   á	   hvern	   einstakling	   sem	  

sérstaka	   persónu	   og	   að	   skoða	   þarf	   aðstæður	   hans	   út	   frá	   öllum	   sjónarhornum.	  

Félagsráðgjafar	   nýta	   kenningarnar	   sem	   verkfæri,	   til	   að	  mynda	   lífsskeiðakenningar,	   en	   þær	  

hjálpa	   starfsmanninum	  að	  mæta	   skjólstæðingnum	  á	  því	   þroskaskeiði	   sem	  hann	  er	   staddur	  

(Berk,	  2009).	  	  	  

Í	   þessari	   rannsókn	   er	   sjónum	   beint	   að	   því	   hvernig	   starfsmönnum	   barnaverndar	   í	  

fámennum	  sveitarfélögum	  tekst	  að	  aðgreina	  persónulegt	  og	  faglegt	  líf,	  þar	  sem	  nálægðin	  við	  

skjólstæðingana	   er	   mikil.	   Í	   litlum	   samfélögum	   gegnir	   starfsmaðurinn	   fjölþættu	   hlutverki.	  

Þannig	  getur	  sami	  starfsmaðurinn	  verið	  starfsmaður	  barnaverndar,	  foreldri,	  systir,	  nágranni,	  

viðskiptavinur,	   liðsfélagi,	   skólasystir	   og	   fleira.	   Þá	   getur	   starfsmaðurinn	   verið	   allt	   í	   senn,	   sá	  

sem	  vinnur	  að	  ráðgjöf	  og	  stuðningi	  með	  skjólstæðingunum	  og	  um	  leið	  verið	  með	  íþyngjandi	  

aðgerðir.	  Því	  er	  oft	  erfitt	  fyrir	  starfsmann	  að	  setja	  mörk	  á	  milli	  faglegs	  og	  persónulegs	  lífs.	   Í	  

fámennum	  sveitarfélögum	  þekkjast	   flestir	   innan	   samfélagsins	   eða	  eru	   flestum	  kunnir.	   Sem	  

gerir	   það	   að	   verkum	   að	   starfsmaður	   barnaverndar	   er	  mjög	   sýnilegur.	   Það	   vita	   flestir	   hver	  

hann	   er,	   hvaða	   fjölskylda	   tilheyrir	   honum	  og	   hvað	   hann	   gerir	   að	   vinnu	   lokinni.	   Vegna	   eðli	  

barnaverndar	   lýkur	   vinnunni	   ekki	   endilega	   um	   leið	   og	   starfsmaðurinn	   gengur	   út	   af	  

vinnustaðnum.	   Börn	   eiga	   í	   vanda	   á	   öllum	   tímum	   sólahringsins.	   En	   vandi	   starfsmanna	   í	  

barnavernd	  í	  fámenni	  er	  sá,	  að	  starfsmaðurinn	  er	  oft	  einn	  á	  vakt	  og	  hvílir	  því	  mikil	  ábyrgð	  á	  

hans	   herðum	   ásamt	   því	   að	   setja	   persónulegu	   lífi	   hans	   ákveðnar	   skorður.	   Erlendis	   hafa	  

rannsóknir	   sýnt	   að	   stafsmenn	   í	   fámennum	   sveitarfélögum	   hafa	   upplifað	   ógn	   og	   hræðslu	   í	  

sínu	   starfi,	   einnig	   að	   þeim	   og	   fjölskyldum	   þeirra	   hafi	   verið	   hótað	   af	   skjólstæðingum	   eða	  

aðstandendum	  þeirra	  á	  einhvern	  hátt.	  Vakti	  það	  áhuga	  rannsakanda	  á	  að	  kanna	  hvort	  þetta	  

væri	  íslenskur	  raunveruleiki	  einnig.	  	  	  

Áhersla	  var	  lögð	  á	  að	  kanna	  hvernig	  starfsmenn	  í	  fámennum	  sveitarfélögum	  takast	  á	  við	  

nálægðina	   við	   skjólstæðinginn	   og	   aðstandendur	   þeirra.	   Hvernig	   það	   er	   að	   sinna	   eins	  

mikilvægu	  og	  viðkvæmum	  málefnum	  og	  barnavernd	  er	  í	  samfélagi	  þar	  sem	  allir	  þekkja	  alla	  og	  

hafa	  skoðun	  á	  því	  sem	  starfsmaðurinn	  er	  að	  gera.	  

Rannsóknarspurningarnar	  voru	  þrjár:	  	  

1. Telja	  starfsmenn	  barnaverndar	  í	  fámennum	  sveitarfélögum	  að	  nálægðin	  hafi	  áhrif	  

á	  vinnulag	  þeirra	  og	  störf?	  	  

2. Hefur	  starf	  innan	  barnaverndar	  í	  fámennum	  sveitarfélögum	  áhrif	  á	  persónulegt	  líf	  

starfsmanna?	  

3. Telja	   starfsmenn	   það	   kost	   eða	   galla	   að	   búa	   í	   fámennu	   sveitarfélagi	   og	   þá	   hvað	  

helst?	  

Til	  að	  fá	  betri	  innsýn	  í	  starf	  þeirra	  sem	  vinna	  við	  þessar	  aðstæður	  var	  einnig	  spurt:	  	  

• Með	   hvaða	   hætti	   aðgreina	   starfsmenn	   sem	   starfa	   samhliða	   í	   barnavernd	   og	  

félagsþjónustu	  sveitarfélaganna	  þessa	  tvo	  málaflokka?	  	  

• Upplifa	  starfsmenn	  í	  fámennum	  sveitarfélögum	  sig	  faglega	  einangraða?	  Eru	  þeir	  að	  

nýta	  sér	  reglulega	  handleiðslu?	  

• Telja	  starfsmenn	  á	  landsbyggðinni	  sig	  ávallt	  geta	  fylgt	  vanhæfisreglunni	  til	  hlítar?	  	  

Í	   kaflanum	   verða	   helstu	   niðurstöður	   dregnar	   saman	   og	   fjallað	   um	   þær	   í	   samhengi	   við	  

fræðilega	   umfjöllun.	   Niðurstöðurnar	   eru	   settar	   fram	   þar	   sem	   áhersla	   er	   lögð	   á	   að	   svara	  

rannsóknarspurningum	   sem	   lagt	   var	   af	   stað	   með	   í	   upphafi.	   Fjallað	   verður	   um	   viðhorf	   og	  

skipulag	  barnaverndarnefnda,	  en	  það	  var	  óvænt	  þema	  sem	  kom	  fram	  við	  greiningu	  gagnanna	  

en	  tengjast	  ekki	  beint	  viðfangsefni	  rannsóknarinnar.	  	  

5.1 Telja	   starfsmenn	   barnaverndar	   í	   fámennum	   sveitarfélögum	   nálægðina	   hafa	  

áhrif	  á	  vinnulag	  þeirra?	  

Niðurstöður	   rannsóknarinnar	   leiddu	   í	   ljós	   að	   allir	   viðmælendurnir	   voru	   sammála	   því	   að	  

nálægðin	  við	  skjólstæðinginn	  hefði	  áhrif	  á	  vinnulag	  þeirra	  á	  einn	  eða	  annan	  hátt.	  Eins	  og	  einn	  

viðmælandinn	   orðaði	   það	   „...maður	   væri	   líklega	   ekki	   mannlegur	   ef	   nálægðin	   hefði	   ekki	  

áhrif“.	  En	  sitt	  sýnist	  hverjum	  um	  ágæti	  nálægðarinnar.	  Flestir	  voru	  þó	  sammála	  um	  að	  hún	  

væri	   frekar	   jákvæð	   en	   neikvæð.	   Heyra	   mátti	   á	   tilsvörum	   viðmælenda	   að	   umræða	   um	  

nálægðina	   og	   áhrif	   hennar	   hafi	   oft	   verið	   tekin	   á	   milli	   starfsmanna,	   var	   það	   upplifun	  

rannsakanda	   að	   viðmælendur	   væru	   almennt	  meðvitaðir	   um	   kosti	   og	   galla	   nálægðarinnar.	  

Greinilegt	  var	  að	  umræðan	  var	   tekin	  oft	  ekki	   síst	   til	   að	  minna	  sig	  á	  mikilvægi	  þess	  að	  vera	  

meðvitaður	   um	   áhrif	   nálægðarinnar.	   Einnig	   var	   það	   tilfinning	   rannsakanda	   að	  

viðmælendurnir	  upplifðu	  nálægðin	  ekki	  sem	  vandamál	  né	  hefðu	  áhyggjur	  af	  því	  að	  hún	  hefði	  

áhrif	  á	  fagleg	  vinnubrögð.	  	  

Þá	  kom	  fram	  í	  máli	   fimm	  viðmælenda	  að	  þeir	  hefðu	  trú	  á	  að	  verið	  sé	  að	  veita	  of	  mikla	  

þjónustu	  of	  snemma.	  Einn	  viðmælandinn	  sagði	  frá	  því	  að	  hann	  hefði	  á	  tilfinningunni	  að	  farið	  

sé	   af	   stað	   með	   mál	   í	   ferli	   á	   grundvelli	   mjög	   veikra	   forsenda	   sem	   varla	   væri	   litið	   á	   sem	  

vandamál	  í	  stærri	  byggðarlögum.	  Einn	  viðmælendanna	  segir	  að	  „	  ...oft	  sé	  verið	  að	  skipta	  sér	  

af	  málum	   sem	   nánast	   er	   óþarfi	   að	   skipta	   sér	   af...“	   vildi	   hann	   einnig	  meina	   að	   starfsmenn	  

færu	  frekar	   í	  auðveldari	  málin	  en	  þau	  sem	  krefðust	  meiri	  athygli	  og	  væru	  erfiðari.	  Að	  hans	  

mati	   stafaði	   það	   af	   því	   að	   stór	   og	   erfið	   mál	   væru	   sem	   betur	   fer	   ekki	   daglegt	   brauð	   í	  

fámennum	  sveitarfélögum.	  Því	  væru	  starfsmennirnir	  ekki	  í	  nægilegri	  þjálfun	  til	  að	  takast	  á	  við	  

erfið	  og	  flókin	  barnaverndarmál	  án	  utanaðkomandi	  aðstoðar.	  Eins	  og	  fram	  kom	  hér	  að	  ofan	  

er	  það	  mat	  viðmælenda	  að	  ef	  til	  vill	  sé	  gripið	  fyrr	  inn	  í	  þegar	  búið	  er	  í	  fámennu	  samfélagi.	  Því	  

veltir	  rannsakandi	  fyrir	  sér	  hvort	  það	  sé	  af	  hinu	  verra	  að	  farið	  sé	  of	  snemma	  af	  stað,	  þó	  það	  

sé	  ef	  til	  vill	  á	  veikum	  forsendum.	  Má	  kannski	  líta	  á	  það	  sem	  forvörn	  fremur	  en	  afskiptasemi,	  

að	  aðstoða	  foreldra	  við	  uppeldishlutverkið	  fremur	  en	  að	  það	  bitni	  á	  barninu.	  Ef	  til	  vill	  skýrir	  

nálægðin	   færri	   alvarleg	  mál	   á	   landsbyggðinni	   þar	   sem	   fyrr	   er	   gripið	   til	   aðgerða.	   Það	   væri	  

áhugavert	  að	  skoða	  í	  annarri	  rannsókn.	  	  	  

Ýmislegt	   fleira	   töldu	   viðmælendur	   til,	   má	   þar	   nefna	   meiri	   þolinmæði	   gagnavart	  

náunganum,	  þar	  sem	  úrræði	  væru	   lengur	  reynd	  en	  ella.	  Helgast	  það	  kannski	  af	  því	  eins	  og	  

einn	   viðmælandi	   benti	   á,	   að	   með	   því	   að	   þekkja	   tengslanet	   skjólstæðingsins	   veistu	   hvort	  

barnið	   búi	   við	   alvarleg	   kjör	   sem	   brýnt	   er	   að	   bregðast	   skjótt	   við	   eða	   hvort	   barnið	   búi	   við	  

þannig	   aðstæður	   að	   það	   þoli	   að	   varanlegra	   lausna	   sé	   leitað.	   Tengslakenningarnar	   Bowlby	  

benda	  á	  að	  óþarfa	  íhlutun	  og	  erfiður	  aðskilnaður	  í	  æsku	  geta	  haft	  andfélagslegar	  afleiðingar	  

hjá	  börnum	  og	  unglingum	  ef	  mikilvæg	   frumtengsl	  eru	   rofin.	  Því	  er	  heppilegt	  að	  geta	   leitað	  

úrlausna	   sem	   er	   barninu	   fyrir	   bestu	   og	   í	   þeirra	   nærumhverfi	   (Sæunn	   Kjartansdóttir,	   e.d.).	  

Einnig	  bentu	  viðmælendurnir	  á	  að	  það	  hjálpaði	  til	  við	  úrlausn	  mála	  að	  þekkja	  til	  tengslanets	  

skjólstæðinga	  og	  allra	  þeirra	  sem	  koma	  að	  barninu	  í	  því	  umhverfi	  sem	  það	  er.	  Er	  það	  meðal	  

annars	  það	  sem	  kerfiskenningarnar	  benda	  á.	  Mikilvægt	  sé	  að	  öll	  kerfin	  í	  kringum	  barnið	  vinni	  

saman	   til	  dæmis	   fjölskylda,	   leikskóla,	  grunnskóla	   svo	  eitthvað	  sé	  nefnt	   (Farley	  og	   fl.	  2006).	  

Ætla	   má	   að	   slakinn	   sé	   heldur	   meiri	   í	   fámennum	   sveitarfélögum	   en	   stærri	   að	   mati	  

viðmælenda.	   Ef	   til	   vill	   má	   skýra	   það	   með	   því	   að	   óformlegt	   eftirlit	   með	   náunganum	   og	  

samhygð	  íbúa	  í	  litlum	  samfélögum	  þar	  sem	  allir	  þekkja	  alla	  sé	  meira	  sýnilegri	  en	  ella.	  	  Dæmi	  

um	  þetta	  hefur	  oft	  sést	  þegar	  eitthvað	  bjátar	  á.	  Má	  þar	  nefna	  ef	  um	  veikindi	  er	  að	  ræða,	  þá	  

bregst	   allt	   samfélagið	   við	   ef	   þörf	   er	   á,	   safnar	   og	   aðstoðar	   viðkomandi.	   Í	   fámennum	  

sveitarfélögum	  eru	  tengsl	  á	  milli	  manna	  styttri,	  þannig	  að	  þeir	  sem	  standa	  að	  þeim	  sem	  er	  

veikur	  þekkjast	  vel	  hvort	  sem	  það	  eru	  vinir,	  kunningjar	  eða	  fjölskylda.	  Verður	  þetta	  því	  oft	  til	  

þess	  að	  fyrr	  er	  brugðist	  við	  en	  ella.	  	  

Mannlegi	   þátturinn	   er	   oft	   sýnilegri	   í	   fámennum	   samfélögum.	   Það	   vakti	   athygli	  

rannsakanda	  að	  einn	  viðmælandinn	  talaði	  um	  „...að	  leyfa	  sér	  að	  veita	  smá	  hlýju	  inn	  í	  málið,	  

það	  skipti	  ofsalega	  miklu	  máli.	  Maður	  er	  að	  gera	  það	  faglega	  og	  maður	  er	  í	  raun	  líka	  að	  gera	  

þetta	  af	  umhyggju	  fyrir	  nágranna	  sínum	  og	  samíbúa“.	  Segir	  viðmælandinn	  það	  oft	  hafa	  mikil	  

áhrif	  á	  gang	  og	  	  vinnslu	  mála	  að	  fólk	  finni	  að	  þetta	  er	  bara	  venjulegur	  einstaklingur	  sem	  á	  líka	  

barn	  í	  skólanum	  líkt	  og	  þau.	  Einn	  viðmælendanna	  sagði	  það	  að	  hann	  hafi	  verið	  svo	  heppinn	  

að	  hafa	   fengið	  þá	   reynslu	  að	   sitja	  báðum	  megin	  við	  borðið	  það	  er	  að	  hafa	   sjálfur	  átt	  barn	  

sjálfur	   sem	  var	  barnaverndarmál.	  Vildi	   hann	  meina	  að	  það	  hefði	  hjálpað	   sér	   á	   svo	  margan	  

hátt	  meira	   en	   nokkurt	   námskeið	   hefði	   getað	   gert.	   Það	  má	   því	   álíta	   sem	   svo	   að	   nálægðin	  

hjálpi	  til	  við	  að	  gera	  valdaójafnvægið	  minna	  en	  það	  þarf	  að	  vera.	  	  

Einnig	  lögðu	  viðmælendur	  mikla	  áherslu	  á	  	  mikilvægi	  þess	  að	  hafa	  skýr	  mörk	  þegar	  unnið	  

er	  í	  samfélagi	  þar	  sem	  allir	  þekkja	  alla.	  Mjög	  mikilvægt	  er	  að	  lagaramminn	  sé	  skýr,	  að	  gerð	  sé	  	  

skýr	   grein	   fyrir	   forsendum	   afskipta	   og	   að	   formið	   sé	   sýnilegt.	   Undir	   þetta	   tekur	   Haugland	  

(2000),	  í	  bók	  sinni	  Kommuneheks	  på	  slak	  line,	  þar	  sem	  hún	  fjallar	  um	  markaleysi	  í	  fámennum	  

samfélögum	  og	  mikilvægi	  þess	  að	  starfmaðurinn	  setji	  mörkin	  þannig	  að	  öllum	  sé	  ljóst	  hvernig	  

málin	  standa.	  	  	  

	  Í	  	  rannsókninni	  kom	  greinilega	  fram	  að	  þeir	  sem	  fæddir	  eru	  og	  uppaldir	  á	  þeim	  stað	  sem	  

þeir	  unnu,	  áttu	  erfiðara	  með	  að	  setja	  og	  viðhalda	  mörkum	  á	  milli	  sín	  og	  skjólstæðinga	  sinna.	  

Þeir	  verða	   frekar	   fyrir	  ónæði	  eftir	  vinnu,	  þar	  sem	  skjólstæðingarnir	  hika	  ekki	  við	  að	  hringja	  

heim	  til	  þeirra	  og	  vilja	  útkljá	  mál	  sem	  þá	  varðar	  eða	  jafnvel	  telja	  sig	  varða.	  Einnig	  kom	  fram	  

að	   þeir	   verði	   einnig	   fyrir	  meira	   áreiti	   í	   verslunum	  eða	   þegar	   þeir	   fara	   út	   að	   skemmta	   sér.	  

Fleiri	  viðmælendur	  tóku	  í	  sama	  streng.	  Einn	  sagði	  frá	  því	  að	  samstarfsmaður	  hans	  yrði	  frekar	  

fyrir	  áreiti	  og	  ónæði	  á	  öllum	  tímum	  sólarhringsins	  en	  hann.	  Taldi	  hann	  skýringuna	  felast	  í	  því	  

að	  samstarfsmaðurinn	  var	  ættaður	  af	  staðnum	  en	  hann	  ekki.	  Í	  raun	  má	  segja	  að	  þetta	  viðhorf	  

komi	  ekki	  á	  óvart.	  Þegar	  eitthvað	  bjátar	  á	  í	  lífi	  fólks	  er	  auðveldara	  að	  hringja	  í	  þá	  	  sem	  maður	  

þekkir,	  eins	  og	  einn	  viðmælandinn	  kom	  inn	  á	  „...þetta	  er	  ekkert	  mál	  þetta	  er	  bara	  hann...	  sem	  

ég	  er	  með	  í	  leikfimi	  eða	  sem	  var	  með	  mér	  í	  skóla	  þegar	  við	  vorum	  litlir“.	  	  Það	  er	  í	  raun	  ekki	  

flókið	  að	  skilja	  að	  þeir	  sem	  eru	  uppaldir	  á	  staðnum	  verði	  fyrir	  meira	  ónæði	  en	  þeir	  sem	  eru	  

aðfluttir.	  Það	  er	  bara	  mannlegt	  að	   finnast	  það	  auðveldara	  að	   leita	  á	  náðir	  þeirra	   sem	  hafa	  

þekkt	  mann	   frá	   fornu	   fari	  eða	  einhvers	   sem	  manni	  er	  ókunnugur.	  Einnig	  kemur	  það	  ekki	  á	  

óvart	  að	  mörkin	  gagnvart	  starfsmönnum	  séu	  ekki	  virt	  á	  sama	  hátt	  og	  ef	  um	  ókunnuga	  væri	  

að	   ræða.	   Það	   kemur	   ef	   til	   vill	   til	   af	   því	   að	   einstaklingur	   sem	   fæddur	   er	   og	   uppalinn	   í	  

samfélaginu	  er	  þekktur	  af	  miklu	  fleiri	  hlutverkum	  en	  þeir	  sem	  flytja	  þangað.	  	  	  

Fram	   kom	   í	   rannsókn	   sem	   Mackie	   (2011)	   gerði,	   að	   starfsmenn	   sem	   aldir	   eru	   upp	   í	  

fámennum	   sveitarfélögum	   væru	   líklegri	   til	   að	   vinna	   við	   þær	   aðstæður	   að	   námi	   loknu.	  

Hagland	  (2000)	  er	  sama	  sinnis	  í	  rannsóknum	  sínum.	  Þeir	  sem	  eru	  aldir	  upp	  á	  landsbyggðinni	  

eru	   mun	   líklegri	   til	   að	   sækja	   þangað	   aftur.	   Athyglisvert	   væri	   að	   kanna	   þann	   þátt	  

rannsóknarinnar	   nánar.	   Í	   þessari	   rannsókn	   voru	   fimm	   af	   níu	   viðmælendum	   ættaðir	   af	  

landsbyggðinni,	  af	  þeim	  voru	  þrír	  í	  eigin	  heimabyggð.	  Það	  vakti	  athygli	  rannsakanda	  að	  þrátt	  

fyrir	  að	  niðurstöður	  rannsóknarinnar	  bentu	  til,	  að	  þeir	  sem	  uppaldir	  væru	   í	   	  sveitarfélaginu	  

yrðu	   fyrir	   meira	   áreiti,	   þá	   virtust	   þeir	   höndla	   nálægðina	   ágætlega.	   Fram	   kom	   í	   rannsókn	  



80	  

Mackie	  að	  félagsmálastjórar	  réðu	  frekar	  til	  sín	  félagsráðgjafa	  sem	  hefðu	  reynslu	  af	  því	  að	  búa	  

í	   fámennum	   sveitarfélagi	   vegna	   þess	   að	   þeir	   væru	   líklegri	   til	   að	   starfa	   áfram	   en	   þeir	   sem	  

þekkja	   ekki	   til	   samfélaga	   þar	   sem	   nálægðin	   er	  mikil.	   Það	   að	   búa	   í	   samfélagi	   þar	   sem	   allir	  

þekkja	  alla	  og	  hafa	  skoðun	  á	  öllu	  sem	  þú	  gerir	  er	  eflaust	  erfitt	   fyrir	  þann	  sem	  ekki	  er	  alinn	  

upp	   við	   það.	   Einstaklingur	   sem	   kemur	   úr	   borgarumhverfi	   þar	   sem	   hann	   getur	   týnst	   í	  

fjöldanum	  þarf	  því	  mikla	  aðlögun	  á	  þessu	  breytta	  umhverfi.	  Þegar	  því	  við	  það	  bætist	  að	  vinna	  

í	  jafn	  umdeildu	  starfi	  og	  barnavernd	  er,	  kemur	  ekki	  á	  óvart	  að	  það	  geti	  reynst	  sumum	  þrautin	  

þyngri.	  	  

Einn	  viðmælandi	  sem	  er	  aðfluttur	  í	  samfélagið	  segir	  frá	  því	  að	  það	  hafi	  verið	  mikið	  áfall	  

þegar	  hann	  kom	  til	  starfa	  að	  sjá	  hvað	  nálægðin	  hafði	  mikil	  áhrif.	  Sérstaklega	  fannst	  honum	  

það	  áberandi	  hjá	  þeim	  sem	  fæddir	  voru	  og	  uppaldir	  á	  staðnum.	  Þrátt	  fyrir	  tilraunir	  hans	  til	  að	  

setja	  mörk	  til	  að	  reyna	  að	  skapa	  faglega	  fjarlægð	  hefur	  það	  ekki	  gengið	  vel.	  Benti	  hann	  á	  „að	  

starfsfólkið	  hafi	   jafnvel	   verið	  með	   skjólstæðinga	  á	   facebook	  og	   var	  bara	   að	   kjafta	   við	  þá	   á	  

„fésinu“.	  Jafnframt	  benti	  hann	  á	  að	  það	  hefði	  mikil	  áhrif	  á	  faglega	  vinnu	  ef	  mörkin	  væru	  ekki	  

virt.	  Það	  hefði	  neikvæð	  áhrif	  í	  öllu	  starfi	  hvort	  sem	  það	  er	  barnavernd	  eða	  ráðgjöf.	  Hætta	  sé	  á	  

að	  starfsmaðurinn	  eigi	  erfitt	  með	  að	  horfast	  í	  augu	  við	  hlutina	  ef	  um	  kunningjasamband	  væri	  

að	   ræða.	   Facebook	   er	   á	   margan	   hátt	   frábært	   samskiptatæki	   þó	   það	   hafi	   vissulega	   einnig	  

marga	  galla.	  Rannsakandi	  á	  ekki	  í	  erfiðleikum	  með	  að	  setja	  sig	  í	  spor	  þeirra	  sem	  lifa	  og	  starfa	  í	  

fámennum	   sveitarfélögum	   þar	   sem	   allir	   eru	   vinir	   allra,	   líka	   á	   facebook.	   En	   málið	   vandast	  

þegar	   skjólstæðingurinn	   verður	   einhver	   sem	   starfsmaðurinn	   þekkir	   eða	   er	   í	   einhverjum	  

samskiptum	   við.	   Eins	   og	   oft	   hefur	   komið	   fram	   hér	   á	   undan	   geta	   allir	   orðið	   aðilar	   að	  

barnaverndarmáli.	   Nýja	   málið	   gæti	   allt	   eins	   verið	   sonur	   eða	   dóttir	   góðs	   kunningja	  

starfsmanns	  sem	  einnig	  er	  vinur	  hans	  á	  fésinu.	  Þá	  er	  úr	  vöndu	  að	  ráða.	  Á	  starfsmaðurinn	  að	  

hætta	   að	   vera	   vinur	   á	   facebook	   vegna	  þessa.	   Þá	   spyr	  maður	   sig	  hvort	  það	   sé	  ekki	   nokkuð	  

mikil	  yfirlýsing	   í	  garð	  skjólstæðingsins	  ef	  svo	  er	  gert.	  Þetta	  er	  enn	  eitt	  dæmið	  um	  það	  hvað	  

nálægðin	  hefur	  mikið	  að	  segja	  og	  hversu	  erfitt	  það	  er	  að	  viðhalda	  skýrum	  faglegum	  mörkum.	  	  

Þegar	   viðmælendur	   voru	   spurðir	   hvernig	   þeir	   færu	   að	   því	   að	   aðgreina	   faglegt	   líf	   frá	  

persónulegu	  lífi	  sögðu	  allir	  nema	  einn	  að	  það	  væri	  erfitt,	  eða	  eins	  og	  einn	  orðaði	  það	  „...það	  

er	  einfaldlega	  ekki	  hægt,	  þú	  aðgreinir	  það	  ekkert“.	  Þetta	  kom	  einnig	   skýrt	   fram	   í	   rannsókn	  

Haugland	  (2000),	  þar	  sem	  konurnar	  upplifðu	  allar	  að	  þær	  væru	  alltaf	  í	  vinnunni	  ef	  þær	  væru	  

innan	  um	  annað	  fólk.	  

Viðmælendur	   voru	   spurðir	   að	   því	   hvort	   þeim	   þætti	   starfið	   sitt	   sem	   starfsmaður	   í	  

barnavernd	  í	   fámennu	  sveitarfélagi	  gefandi	  eða	  slítandi,	  voru	  þeir	  allir	  sammála	  um	  að	  það	  

væri	  mjög	  gefandi.	  Annars	  væru	  þeir	  löngu	  hættir.	  En	  það	  væri	  líka	  erfitt	  og	  mjög	  þrúgandi	  á	  

köflum.	  Vakti	  það	  athygli	  rannsakanda	  hvað	  starfsmenn	  voru	  í	  raun	  þreyttir	  en	  samt	  fannst	  

þeim	  starfið	  bæði	  gefandi	  og	  hafa	  mikið	  gildi.	  Eitt	  af	  því	  sem	  meirihlutinn	  talaði	  um	  var	  að	  

takast	   á	   við	   gróusögur	   og	   kjaftagang	   sem	   oft	   vill	   loða	   við	   í	   fámennum	   sveitarfélögum.	  

Viðmælendurnir	   segja	   að	  það	   reyni	   á	   að	   vera	   á	  milli	   tannanna	  á	   fólki,	   vera	  blótað	   fyrir	   að	  

gera	  aldrei	  neitt	  eða	  fyrir	  að	  gera	  of	  mikið.	  Tala	  þeir	  um	  að	  það	  sé	  sérstaklega	  slítandi	  þegar	  

vinnan	  þeirra	  hefur	  áhrif	  á	  alla	  fjölskylduna.	  Þá	  nefna	  viðmælendur	  hve	  erfitt	  það	  er	  að	  sitja	  

undir	  kjaftagangi	  og	  gróusögum	  þegar	  verið	  er	  að	  blaðra	  um	  skjólstæðinga	  þeirra	  og	  oftar	  en	  

ekki	  kolvitlaust	  með	  farið.	  Þeir	  benda	  einnig	  á	  að	  þetta	  sé	  mjög	  vont	  vegna	  þess	  að	  þeir	  eru	  

bundnir	  trúnaði	  og	  geti	  því	  ekki	  leiðrétt	  eða	  látið	  vita	  að	  þeir	  hafi	  vitneskju	  um	  málið.	  Um	  leið	  

er	  einnig	  vont	  að	  sitja	  og	  þegja	  því	  að	  þögn	  er	  sama	  og	  samþykki	  og	  bæjarbúum	  er	  flestum	  

kunnugt	   við	   hvað	   viðmælandinn	   starfar.	   Um	   þetta	   er	  mikið	   fjallað	   í	   bók	   Haugland	   (2000).	  

Hún	  bendir	  á	  að	  það	  sé	  mjög	  mikilvægt	  að	  hlusta	  á	  gróusögurnar	  sem	  verið	  er	  að	  segja	  um	  

skjólstæðingana,	   en	   starfsmaðurinn	   þarf	   að	   hafa	   hæfileika	   til	   að	   flokka	   sannleikann	   frá	  

slúðrinu.	   Þannig	   getur	   hann	   nýtt	   sér	   þær	   upplýsingar	   sem	   hann	   fær	   til	   að	   bera	   undir	  

skjólstæðinginn.	  Þannig	  gefst	  honum	  tækifæri	  til	  að	  ræða	  og	  leiðrétta	  staðreyndir	  í	  málinu	  og	  

um	   leið	   gefur	   það	   starfsmanninum	   tækifæri	   til	   að	   átta	   sig	   á	   stöðu	   málsins.	   Þannig	   hefur	  

rannsóknin	  leitt	  í	  ljós	  að	  nálægðin	  hefur	  mikil	  áhrif	  á	  vinnulag	  og	  starfsumhverfi	  starfsmanna	  

í	  barnavernd.	  Rannsakandi	  hefur	  trú	  á	  því,	  að	  á	  meðan	  starfsmennirnir	  og	  skjólstæðingarnir	  

eru	  meðvitaðir	  um	  hvaða	  og	  hvernig	  áhrif	  nálægðin	  hefur	  geta	  þeir	  nýtt	  sér	  það	  í	  ráðgjöf	  og	  

meðferð	  mála,	  sé	  það	  af	  því	  	  góða	  fyrir	  báða	  aðila.	  	  

5.2 Hefur	  starf	   innan	  barnaverndar	   í	  fámennu	  sveitarfélagi	  áhrif	  á	  persónulegt	   líf	  

starfsmanna?	  

Þegar	   viðmælendur	   voru	   spurðir	   að	   því	   hvort	   þeir	   tækju	   þátt	   því	   samfélaginu	   sem	   þeir	  

bjuggu	   í	   svöruðu	   flestir	  mjög	   lítið	  eða	  ekkert.	  Það	  var	  bara	  einn	  sem	  svaraði	  að	  hann	  væri	  

mjög	  virkur	  í	  öllu	  félagslífi	  og	  starfi	  sem	  í	  boði	  væri	  í	  sínu	  samfélagi.	  Tveir	  aðrir	  sögðust	  vera	  

þokkalega	   virkir	   félagslega,	   en	   færu	   samt	   ekki	   út	   að	   skemmta	   sér	   á	   opinberum	   vettvangi.	  	  

Allir	   töluðu	  um	  að	  starfið	  hefði	  áhrif	  á	  þátttökuna	   í	  samfélaginu	  á	  einn	  eða	  annan	  hátt,	  þó	  

svo	  að	  þeir	  létu	  það	  ekki	  stjórna	  sér.	  Flestir	  töluðu	  um	  að	  þeir	  skemmtu	  sér	  helst	  í	  lokuðum	  

hóp	  sem	  samanstendur	  af	  nánum	  kunningjum.	  Fæstir	  fóru	  á	  opinberar	  skemmtanir	  eins	  og	  til	  

dæmis	  þorrablót	  því	  að	  þeir	  nenntu	  ekki	  fyllerísröflinu.	  Einn	  sagðist	  vera	  eins	  og	  Öskubuska,	  

færi	   á	  ballið	  en	  væri	   kominn	  heim	   fyrir	  miðnætti.	   Flestir	   könnuðust	   við	  að	  hafa	  orðið	   fyrir	  

áreiti	  einstaklinga	  sem	  vilja	  útkljá	  málin	  eða	  jafnvel	  annarra	  faghópa	  sem	  vilja	  ræða	  málefni	  

sameiginlegra	   skjólstæðinga,	   þegar	   losna	   fer	   um	   málbeinið	   á	   fólki	   getur	   allt	   gerst.	   Einn	  

viðmælendanna	  sagði	  frá	  því	  að	  eitt	  sinn	  þegar	  hann	  lá	  á	  sjúkrahúsi	  hafi	  læknirinn	  á	  staðnum	  

sest	   á	   rúmið	  hjá	  honum	  þar	   sem	  hann	   lá	  og	   gat	   sig	   ekki	   hreyft	   og	   viljað	   ræða	  mál	   eins	   af	  

skjólstæðingum	  hans.	  Áreiti	  getur	  því	  birst	  með	  ýmsu	  móti	  og	  ekki	  alltaf	  þaðan	  sem	  búast	  má	  

við.	   Ekki	   er	   því	   að	   neita	   að	   lítil	   þátttaka	   viðmælenda	   í	   samfélaginu	   kemur	   rannsakanda	  

nokkuð	  á	  óvart.	  Svo	  virtist	  sem	  þetta	  væri	  mjög	  meðvituð	  ákvörðun	  starfsmanna	  að	  taka	  ekki	  

þátt	   og	   gert	   af	   fenginni	   reynslu.	   Er	   það	   að	   mörgu	   leyti	   dapurleg	   	   staðreynd	   því	   að	   mati	  

rannsakanda	  er	  það	  skerðing	  á	  lífsgæðum	  að	  starfsmenn	  finnist	  þeir	  ekki	  eiga	  möguleika	  á	  að	  

taka	   þátt	   í	   því	   samfélagi	   sem	   þeir	   búa.	   Rannsakandi	   veltir	   því	   fyrir	   sér	   hvers	   vegna	  

starfsmenn	  í	  barnavernd	  kjósa	  þessa	  leið.	  Hvað	  er	  það	  í	  þessu	  starfi	  sem	  gerir	  það	  frábrugðið	  

starfi	   annarra	   stétta	   sem	   vinna	   við	   svipaðar	   aðstæður	   til	   dæmis	   læknar	   og	   lögreglumenn.	  

Áhugavert	   væri	   að	   kanna	   hvort	   munur	   sé	   milli	   stétta	   hvað	   þetta	   varðar.	   Einnig	   væri	  

athyglisvert	  að	  kanna	  hvort	  munur	  sé	  á	  upplifun	  kynjanna,	  en	  eins	  og	  fram	  hefur	  komið	  er	  

mikill	   kynjamunur	   í	   þessari	   rannsókn	   svo	   erfitt	   er	   að	   draga	   ályktun	   út	   frá	   niðurstöðunum.	  

Loks	  má	   velta	   því	   fyrir	   sér	   hvort	   regluleg	   handleiðsla	   væri	   lykillinn	   að	   því	   að	   starfsmenn	   í	  

fámennum	  sveitarfélögum	  höndli	  betur	  þetta	  fjölþátta	  hlutverk.	  	  

Þegar	  viðmælendur	  voru	  spurðir	  hvort	  þeir	  versluðu	  í	  eigin	  heimabyggð	  kom	  í	  ljós	  að	  allir	  

gerðu	  það.	  Þeir	  bentu	  þó	  á	  að	  ekki	  væri	  um	  neitt	  annað	  að	  velja	  þar	  sem	  yfirleitt	  var	  bara	  ein	  

verslun	  á	  staðnum	  og	   langt	   í	  næstu	  verslun.	  Fjórir	  af	  níu	  viðmælendum	  sögðust	   forðast	  að	  

versla	  á	  ákveðnum	  tímum	  til	  að	  eiga	  síður	  á	  hættu	  að	  rekast	  á	  skjólstæðinga	  sína	  í	  búðinni.	  

Höfðu	  þeir	  lent	  í	  ýmsum	  uppákomum	  í	  búðinni	  þar	  sem	  skjólstæðingar	  stoppuðu	  þá	  og	  vildu	  

útkljá	  málin	  yfir	  eplunum	  í	  grænmetisborðinu.	  Þetta	  kemur	  einnig	  fram	  í	  rannsókn	  Green	  og	  

félaga	   (2003)	   þar	   sem	   segir	   frá	   því	   að	   félagsráðgjafar	   í	   fámennum	   sveitarfélögum	  myndu	  

kjósa	   að	   verslað	   í	   öðru	   sveitarfélagi,	   einmitt	   vegna	   ónæðis.	   Einn	   viðmælendanna	   í	   þessari	  

rannsókn	  hafði	  það	  á	  orði	  að	  sér	  þætti	  ekki	  óþægilegt	  að	  versla	   í	  matvörubúðinni,	  en	  hann	  

ætti	  einhverra	  hluta	  vegna	  erfiðara	  með	  að	  kaupa	  áfengi	  í	  sínum	  heimabæ.	  Þá	  kom	  fram	  að	  

allir	  viðmælendurnir	  fóru	  hiklaust	  með	  börnin	  sín	  í	  verslunina	  og	  fannst	  þeim	  það	  í	  raun	  ekki	  



83	  

skipta	  máli	   þar	   sem	   öllum	   var	   hvort	   sem	   er	   kunnugt	   um	   hver	   þau	   væru	   og	   hverjum	   þau	  

tengdust.	  	  

Allir	  nema	  einn	  af	  viðmælendunum	  höfðu	  fundið	  fyrir	  hræðslu	  eða	  verið	  ógnað	  í	  starfi.	  

Þótt	  að	  það	  sé	  sem	  betur	   fer	  ekki	  algengt	  að	  þeirra	   sögn.	  Einn	  sagði	   frá	  því	  að	  hann	  hefði	  

oftar	   en	   einu	   sinni	   þurft	   að	   vara	   fjölskyldu	   sína	   við	   og	   upplýsa	   þau	   um	   gang	  mála	   vegna	  

barnaverndarmáls	   sem	  hann	   var	   að	   vinna	   í.	   Sagði	   hann	   frá	   því	   að	   sérstaklega	   eldri	   börnin	  

hans	  hefðu	  þurft	  að	  þola	  eitt	  og	  annað	  vegna	  starfa	  hans.	  Það	  er	  greinilegt	  að	  áhyggjurnar	  af	  

öryggi	   fjölskyldunnar	   og	   þá	   sérstaklega	   barnanna	   sem	   veldur	   hvað	   mestri	   streitu	   hjá	  

starfsmönnunum.	  Einn	  viðmælandinn	  talaði	  um	  það	  að	  þegar	  hótanir	  berast	  eða	  verið	  sé	  að	  

vinna	   erfitt	   barnaverndarmál	   fer	   hann	   ósjálfrátt	   að	   hugsa	   um	  hvort	   barnið	   hans	   sé	   komið	  

heim	   eða	   hvaða	   leið	   það	  ætlaði	   að	   fara.	   Áhyggjur	   starfsmannanna	   tengdust	  meira	   öryggi	  

barna	  þeirra	  en	  eigin	  öryggi.	   Í	   rannsókn	  sem	  Horejis	  gerði	  árið	  1994	  þar	   sem	  fjallað	  er	  um	  

félagsráðgjöf	   í	  Bandaríkjunum	  kemur	   fram	  að	  ofbeldi	  gagnvart	  barnaverndarstarfsmönnum	  

væri	   nær	  daglegur	   viðburður	   þar	   á	   slóðum.	   Þar	   kom	   fram	  að	  þeir	   sem	  ynnu	   við	   þetta	   fag	  

væru	  útsettari	   en	  aðrar	   stéttir	   til	   að	   verða	   fyrir	  ofbeldi	   vegna	  eðli	   starfsins.	   Í	   þessari	   grein	  

kom	  einnig	   fram	  að	  félagsmálastjórar	  höfðu	  áhyggjur	  af	  því	  að	  starfsmenn	  þeirra	  væru	  svo	  

vanir	  svívirðingum	  að	  þeir	  vanmátu	  hættuna	  sem	  þeir	  voru	  raunverulega	  í.	  	  Einn	  viðmælenda	  

okkar	  sagði	  frá	  því	  að	  þegar	  hún	  var	  ófrísk,	  alveg	  komin	  að	  fæðingu,	  hafi	  hún	  farið	  í	  útkall	  um	  

miðja	  nótt.	  Fjarlægja	  átti	  barn	  af	  heimili	  þar	  sem	  var	  verið	  að	  neyta	  vímuefna.	  Hugsunarlaust	  

fór	  viðmælandinn	  á	  staðinn	  og	  tók	  barnið	  en	  hugsaði	  svo	  eftir	  á	  að	  hann	  hefði	  ef	  til	  vill	  í	  ljósi	  

aðstæðna	  átt	  að	  taka	   lögregluna	  með	  sér.	  Eftir	   lestur	  erlendu	  greinanna,	  sem	  fjallað	  er	  um	  

hér	  að	  ofan	  lék	  rannsakanda	  forvitni	  á	  að	  vita	  hvort	  þetta	  væri	  raunveruleiki	  á	  litla	  Íslandi	  eða	  

hvort	  þetta	  gerðist	  bara	  út	  í	  hinum	  stóra	  heima.	  Það	  var	  að	  vissu	  leiti	  áfall	  að	  komast	  að	  því	  

að	  þetta	  var	  blákaldur	  raunveruleiki	  hér	  á	   landi.	  Það	  eru	  nokkuð	  stórar	  tölur	  að	  átta	  af	  níu	  

viðmælendum	  höfðu	  upplifað	  ógn	  eða	  hótanir	  á	  hendur	  þeim	  eða	  fjölskyldum	  þeirra.	  Þó	  það	  

sé	  ekki	  í	  líkum	  mæli	  og	  kemur	  fram	  í	  skrifum	  Horejsi	  og	  félaga,	  þá	  er	  þetta	  nokkuð	  alvarlegt	  

að	  mati	  rannsakanda	  og	  ástæða	  til	  að	  staldra	  við	  og	  meta	  hvað	  er	  hægt	  að	  gera	  til	  að	  koma	  í	  

veg	   fyrir	   að	   slíkt	   gerist.	   Er	  ef	   til	   vill	   þörf	   á	  meiri	   samvinnu	  á	  vettvangi	  barnaverndarmála	  á	  

landsbyggðinni	  en	  fyrir	  er,	  til	  dæmis	  við	  lögreglu?	  	  

5.3 Telja	  starfsmenn	  það	  fela	  í	  sér	  kost	  eða	  galla	  að	  búa	  í	  fámennum	  sveitarfélagi?	  

Flestir	   viðmælendurnir	   sáu	   fleiri	   kosti	   og	   galla	   við	   að	   búa	   í	   nálægð	   við	   skjólstæðinga	   sína.	  

Nefndu	   þeir	   nokkra	   þætti.	   Það	   væri	   til	   dæmis	   kostur	   að	   vera	   þátttakandi	   í	   fámennu	  

sveitarfélagi	  því	   að	  þá	  þekkja	  mann	  allir	   og	   vita	   að	  ég	  er	  bara	   venjuleg	  manneskja	  eins	  og	  

aðrir.	   En	   jafnframt	   er	   það	   líka	   ókostur	   því	   starfsmaðurinn	   er	   alltaf	   í	   hlutverki	   sem	  

barnaverndarstarfsmaður	  hvar	  sem	  hann	  er.	  Einnig	  töluðu	  þeir	  um	  að	  það	  væri	  kostur	  að	  búa	  

í	  fámenni	  því	  þá	  þekkja	  þeir	  tengslanet	  skjólstæðinganna.	  Þá	  bentu	  nokkrir	  á	  ókostinn	  við	  að	  

þekkja	   alla.	   Sumir	   ættu	   sér	   ekki	   uppreisnar	   von	   því	   að	   þeim	   fylgdi	   félagslegur	   arfur	   sem	  

gengið	  hefur	  jafnvel	  í	  gegnum	  kynslóðir.	  	  

Tveir	   viðmælendanna	   bentu	   á	   það	   sem	   styrkleika	   við	   fámenn	   samfélög	   að	   þeir	   fyndu	  

fyrir	  þakklæti	   í	  sinn	  garð	  frá	  samfélaginu	  og	  það	  væri	  mjög	  gefandi	  að	  finna	  að	  starf	  þeirra	  

væri	   metið.	   Þetta	   viðhorf	   kemur	   einnig	   fram	   í	   bók	   Farley	   og	   félaga	   að	   fólk	   verði	   fljótt	  

meðvitað	   um	  það	   sem	  hefur	   jákvæð	  áhrif	   á	   líf	   fólks	   í	   samfélaginu	  og	   að	   starfsmenn	   í	   litlu	  

samfélagi	  fengju	  fyrr	  viðurkenningu	  á	  störf	  sín	  frá	  samfélaginu	  sjálfu	  (2006).	  	  

Einn	   viðmælandi	   taldi	   að	   einn	   af	   ókostunum	   væri	   að	   þessa	   faglegu	   sýn	   skorti	   þegar	  

nálægðin	   við	   skjólstæðinginn	   væri	   svona	   mikil.	   Fannst	   honum	   að	   þrengri	   sýn	   einkenndi	  

fámenn	  sveitarfélög.	  Það	  væri	  mjög	  erfitt	  fyrir	  starfsmenn	  að	  vinna	  gegn	  því.	  Tók	  hann	  sem	  

dæmi	  lækni	  sem	  finnst	  viðmælandinn	  vera	  með	  afskiptasemi	  þegar	  skjólstæðingur	  læknisins	  

var	   kominn	   inn	   á	   borð	   barnaverndar	   vegna	   algjörlega	   ótengdra	   mála.	   Það	   vakti	   athygli	  

rannsakanda	   að	   þrátt	   fyrir	   þá	   ókosti	   sem	   óneitanlega	   fylgja	   nálægðinni	   fundu	   flestir	  

viðmælendanna	   fleiri	   styrkleika	   en	   veikleika	   við	   að	   vinna	   í	   svo	   mikilli	   nálægð	   við	  

skjólstæðinginn.	  	  

5.4 Með	  hvaða	   hætti	   aðgreina	   starfsmenn	   sem	   starfa	   samhliða	   í	   barnavernd	   og	  

félagsþjónustu	  sveitarfélaganna	  þessa	  tvo	  málaflokka?	  	  

Allir	   viðmælendurnir	   voru	   bæði	   starfsmenn	   barnaverandar	   og	   félagsþjónustu	  

sveitarfélaganna.	  Þegar	  þeir	  voru	  spurðir	  hvernig	  þeim	  gengi	  að	  aðskilja	  þessa	  tvo	  málaflokka	  

svöruðu	  þeir	   flestir	   að	  það	  gengi	   einfaldlega	  mjög	  erfiðlega.	   Þó	   voru	  nokkrir	   sem	   töldu	  að	  

það	   lítið	  mál.	   Ýmsar	   leiðir	   eru	   notaðar	   til	   að	   aðgreina	   þessa	  málaflokka.	   Einn	   viðmælenda	  

talaði	  um	  að	  þeir	   skiptust	  á.	   Ef	   skjólstæðingurinn	  væri	   til	  dæmis	  bæði	  á	   fjarhagsaðstoð	  og	  

aðili	   að	  máli	   innan	   barnaverndar	   þá	   tæki	   annar	   starfsmaðurinn	   fjárhagsaðstoðina	   og	   hinn	  

barnaverndina.	  En	  oft	  á	  tíðum	  er	  það	  ekki	  hægt,	  bæði	  málin	  eru	  oft	  svo	  samofin.	  Einnig	  er	  

það	  svo	  að	  einn	  starfsmaður	  sinnir	  báðum	  málafokkum	  þannig	  að	  ekki	  er	  hægt	  að	  aðgreina	  

það	  þannig.	  	  

Það	   vakti	   athygli	   rannsakanda	   að	   mikill	   munur	   var	   að	   málafjölda	   á	   milli	  

barnaverndarumdæma,	  þar	  sem	  himinn	  og	  haf	  virtist	  vera	  á	  milli	  þeirra	  sem	  eru	  með	  flestar	  

tilkynningar	   og	   þeirra	   sem	   voru	  með	   fæstar.	   Til	   að	   skilja	   þennan	  mun	   spurði	   rannsakandi	  

viðmælendur	   í	   hverju	   þeir	   telji	   að	   þessi	   munur	   fælist.	   Niðurstaða	   rannsakanda	   er	   sú	   að	  

munurinn	   felist	   fyrst	   og	   fremst	   í	   skilgreiningu	  mála,	   það	   er	   hvort	   starfsmennirnir	   skilgreini	  

tilkynninguna	   sem	   barnaverndarmál	   eða	   félagsþjónustumál.	   Á	   sumum	   stöðum	   voru	   mál	  

skilgreind	  að	  mestu	  út	  frá	  bvl.,	  á	  meðan	  aðrir	  skilgreindu	  mál	  úr	  frá	  lögum	  um	  félagsþjónustu	  

sveitarfélaganna	  með	  bvl.	   til	   stuðnings.	  Virtist	  það	   fara	  eftir	  því	  hvort	  umdæmið	  væri	  með	  

áhersluna	  á	  sterka	  félagsþjónustu	  eða	  með	  áhersluna	  á	  barnavernd.	  Sitt	  sýnist	  hverjum	  um	  

hvort	  er	  betra	  eða	  verra.	  Einn	  ókosturinn	  við	   fyrra	   fyrirkomulagið	  er	   sá,	   	  að	  þegar	  mál	  eru	  

unnið	  á	  félagsþjónustustigi	  og	  hefur	  verið	  í	  gangi	  í	  einhvern	  tíma	  og	  ekkert	  gengið,	  þannig	  að	  

það	  færist	  yfir	  á	  barnaverndarstig	  þá	  eru	  engin	  gögn	  til	  á	  barnaverndarstigi	  sem	  sýna	  hvað	  er	  

búið	   að	   gera	   þar	   sem	   í	   lögunum	   eru	   þessir	   málaflokkar	   algerlega	   aðskildir.	   Áhugaverð	  

spurning	  er	  hvort	  uppbygging	  laganna	  sé	  með	  þeim	  hætti	  að	  hægt	  sé	  að	  nýta	  það	  besta	  úr	  

báðum.	  Einnig	  væri	  áhugavert	  að	  kanna	  nánar	  hvort	  það	  sé	  mikill	  munur	  á	  því	  hvernig	  mál	  

eru	  skráð	  eða	  skilgreind,	  eins	  og	  rannsóknin	  gefur	  til	  kynna	  	  

5.5 Upplifa	   starfsmenn	   í	   fámennum	  sveitarfélögum	  sig	   faglega	  einangraðan?	  Eru	  

þeir	  að	  nýta	  sér	  handleiðslu?	  	  

Viðmælendur	  voru	  spurðir	  að	  því	  hvor	  þeir	  fyndu	  fyrir	  faglegri	  einangrun	  að	  búa	  í	  fámennu	  

sveitarfélagi	  þar	  sem	  langt	  væri	  í	  alla	  stjórnsýslu	  og	  þau	  úrræði	  sem	  barnaverndarnefnd	  býr	  

yfir.	  Rúmlega	  helmingur	  svaraði	  því	  til	  að	  þeim	  fyndist	  þeir	  finna	  fyrir	  því,	  sérstaklega	  vegna	  

fjarlægðar	  frá	  þeim	  úrræðum	  sem	  í	  boði	  eru	  á	  vegum	  Barnaverndarstofu	  	  

Þegar	   talið	   berst	   að	   Barnaverndarstofu	   kemur	   fram	   að	   flestir	   viðmælendanna	   voru	   í	  

töluverðum	   eða	  miklum	   samskiptum	   við	   stofuna.	   Flestir	   voru	   ánægðir	  með	   samskiptin	   og	  

sögðu	  að	  þau	  væru	  mikill	  stuðningur	  fyrir	  starfsmenn	  barnaverndarnefnda.	  Gott	  væri	  að	  fá	  

tækifæri	  til	  að	  spegla	  mál	  sem	  upp	  koma	  og	  fá	  ráðgjöf.	  Ekki	  höfðu	  allir	  sömu	  sögu	  að	  segja.	  

Einn	   viðmælandinn	   sagðist	   hafa	   það	   á	   tilfinningunni	   að	   Reykjavíkurstofnunum	   finnist	  

starfsmenn	   á	   landsbyggðinni	   ekkert	   sérstaklega	   faglegir.	   Þeir	   væru	   alltaf	   í	   einhverju	   basli	  

með	   nálægðina.	   Viðmælandinn	   taldi	   það	   ekki	   rétt,	   nálgunin	   væri	   bara	   öðruvísi	   út	   á	   landi.	  

Undir	  þetta	  taka	  fleiri	  aðilar	  sem	  finnst	  þjónustan	  öll	  vera	  Reykjavíkurmiðuð.	  Gagnrýndu	  þeir	  

að	  Barnaverndarstofa	  gegni	  í	  raun	  tvöföldu	  hlutverki,	  sem	  gerði	  það	  að	  verkum	  að	  þeir	  ættu	  

erfiðara	  með	  að	  sækja	  til	  þeirra	  ráð	  og	  stuðning.	  Einnig	  kom	  fram	  að	  vinnuálagið	  væri	  þannig	  

hjá	  Barnaverndarstofu	  að	  þeir	  gætu	  ekki	  sinnt	  þeim	  eins	  og	  þeir	  þyrftu	  á	  að	  halda.	  Í	  bókinni	  

Modernisering	  in	  barnevernen	  eftir	  Lichtwark	  og	  Clifford,	  má	  einnig	  heyra	  þetta	  viðhorf	  þar	  

fram	   kemur	   að	   starfsmenn	   í	   barnavernd	   sem	   vinna	   í	   fámennum	   sveitarfélögum	   eru	  

gagnrýndir	   fyrir	   ófagleg	   vinnubrögð	   vegna	   nálægðarinnar.	   Þeim	   sárnaði	   gagnrýnin	   og	  

upplifðu	  að	  þeir	  fengju	  ekki	  þann	  skilning	  né	  þjónustu	  sem	  þeir	  höfðu	  þörf	  fyrir.	  

Þá	  kom	  einnig	  fram	  hjá	  viðmælendum	  að	  hrópandi	  þörf	  væri	  á	  meiri	   lögfræðiþjónustu.	  

Einn	   viðmælandinn	   sagði	   að	   þegar	   Barnaverndarstofa	   réði	   til	   sín	   lögfræðing,	   sem	   nú	   er	  

orðinn	  að	  heilli	  deild	  hafi	  vonir	  þeirra	  vaknað	  að	  nú	  fengju	  þeir	  þá	  aðstoð	  sem	  þeir	  þyrftu	  á	  

að	  halda.	  En	  staðan	  er	  hins	  vegar	  sú	  að	  lögfræðingar	  og	  lögfræðideild	  Barnaverndarstofu	  er	  

oftast	   í	   þeim	  hlutverkum	   að	   senda	   barnaverndarnefndum	   klögunarbréf,	   biðja	   um	   gögn	   og	  

fara	   ofan	   í	   málsmeðferðir.	   Þar	   að	   leiðandi	   er	   nánast	   enga	   ráðgjöf	   að	   fá	   frá	   þeim	   og	  

Barnaverndarstofa	  er	  meira	  í	  eftirlitshlutverki	  gagnvart	  nefndunum.	  Því	  eiga	  nefndirnar	  erfitt	  

með	  að	  sækja	  stuðning	  þangað.	  Einn	  viðmælenda	  orðaði	  þetta	  þannig	  að	  „það	  væri	  búið	  að	  

gera	  barnaverndina	  alveg	  ofsalega	  mikið	  að	  einhverju	   lögfræðilegu“	  Annar	  viðmælendanna	  

tekur	  undir	  og	  segir	  „...	  mál	  eru	  orðin	  svo	  flókin	  og	  erfið	  og	  því	  mikil	  þörf	  á	  lögfræðiráðgjöf	  

sem	  nefndirnar	  geta	  leitað	  til	  óháð	  Barnaverndarstofu“.	  Allt	  frá	  fyrstu	  lögum	  um	  barnavernd	  

frá	  árinu	  1932	  er	  talað	  um	  lögfræðinga	   í	  barnaverndarnefnd	  og	  að	  ef	  þeir	  væru	  fyrir	  hendi	  

ættu	  þeir	  að	  vera	  formenn.	  Af	  þeim	  viðmælendum	  sem	  rannsakandi	  talaði	  við	  var	  einungis	  

ein	   barnaverndarnefnd	   sem	   hafði	   lögfræðing	   í	   nefndinni.	   Gefur	   þetta	   tilefni	   til	   að	   hugsa	  

hvort	  nógu	  mikil	  áhersla	  sé	   lögð	  á	  kennslu	   í	  stjórnsýslulögum	  í	   félagsráðgjafanáminu,	  hvort	  

ekki	  sé	  hægt	  að	  efla	  þekkingu	  og	  sjálfstæði	  félagsráðgjafa	  á	  þessu	  stigi.	  Þá	  væri	  diplómanám	  

þar	  sem	  opinber	  stjórnsýsla	  og	  barnavernd	  væri	  kennd	  saman	  með	  áherslu	  á	  lögfræðilegan	  

þátt	  barnaverndarinnar	  .Mjög	  áhugaverður	  kostur	  og	  gæti	  ef	  til	  vill	  mætt	  þessari	  þörf.	  	  

	  Margar	   rannsóknir	   sýna	   að	   skortur	   á	   handleiðslu	   á	   vinnustað	   hafi	   áhrif	   á	   heilbrigði	  

starfsmanna	  og	   velferð	   þeirra	   (Steinunn	  Hrafnsdóttir	   og	  Anna	  Rósa	   Jóhannesdóttir,	   2006).	  

Jafnfram	  hafa	  rannsóknir	  sýnt	  að	  starfsmenn	  sem	  vinna	  í	  umhverfi	  þar	  sem	  verið	  er	  að	  lýsa	  

atburðum	  tengdum	  ofbeldishegðun	  fólks	  eigi	  frekar	  á	  hættu	  að	  verða	  fyrir	  kulnun	  í	  starfi.	  Því	  

er	   regluleg	   handleiðsla	   mjög	   mikilvæg	   ekki	   síst	   fyrir	   starfsmenn	   sem	   vinna	   í	   fámennum	  

sveitarfélögum	   þar	   sem	   þeir	   eru	   jafnvel	   eini	   starfsmaðurinn.	   Aðeins	   tveir	   af	   níu	  

viðmælendum	  sögðust	  fara	  reglulega	  í	  handleiðslu,	  tveir	  fóru	  annað	  slagið	  en	  það	  væri	  ekki	  

nóg	  og	  þrír	  sögðu	  að	  þeir	  færu	  aldrei.	  Ýmsar	  ástæður	  voru	  gefnar	  fyrir	  því	  að	  fara	  ekki.	  Allir	  

viðmælendurnir	   þyrftu	   að	   fara	   í	   burtu	   til	   að	   sækja	   sér	   handleiðslu.	   Þá	   kom	   fram	   í	   máli	  

nokkurra	  að	  fjárhagsramminn	  væri	  orðinn	  það	  þröngur	  að	  þetta	  væri	  einfaldlega	  of	  dýrt	  og	  

tæki	   of	   langan	   tíma	   frá	   vinnu.	   Loks	   kom	   fram	   að	   oftar	   en	   ekki	   væri	   ekki	   mikill	   hvati	   frá	  

sveitarfélaginu	   að	   fara	   í	   handleiðslu.	  Ginsberg	   (	   2011)	   sagði	   að	   það	   væri	   nauðsynlegt	   fyrir	  

starfsmenn	  í	  fámennum	  sveitarfélögum	  að	  fara	  reglulega	  í	  handleiðslu	  þó	  svo	  að	  þeir	  þurfi	  að	  

fara	   yfir	   langan	   veg.	   Bendir	   hann	   á	   að	   handleiðslu	   sé	   þörf	   fyrir	   alla	   félagsráðgjafa	   en	  

sérstaklega	  þó	  fyrir	  félagsráðgjafa	  í	  fámenni.	  	  

Athygli	  vakti	  að	  þeir	  sem	  unnu	  á	  stærri	  stöðunum	  þar	  sem	  hópur	  fagmanna	  vann	  saman	  í	  

teymisvinnu	  höfðu	  viðmælendurnir	  ekki	  jafn	  mikla	  þörf	  fyrir	  handleiðslu.	  Að	  þeirra	  mati	  kom	  

gott	   teymi	   í	   staðinn	   fyrir	   handleiðsluna.	   Þar	   sem	   teymisvinnan	   sé	   bæði	   ákveðið	   aðhald	  og	  

handleiðsla	   um	   leið.	   Einn	   viðmælandinn	   sagði	   að	   sér	   þætti	   þetta	   miklu	   betra	   form,	   oft	  

hentaði	  vel	  að	  geta	  rætt	  málin	  jafnóðum	  þegar	  málin	  standa	  sem	  hæst	  í	  stað	  þess	  að	  bíða	  í	  

nokkrar	  vikur	  eftir	  að	  komast	  frá.	  Gefur	  það	  vísbendingar	  um	  hve	  mikilvægt	  það	  er	  að	  hafa	  

einhvern	  til	  að	  tala	  við	  um	  þau	  mál	  sem	  eru	  í	  gangi	  og	  hvað	  það	  hlýtur	  að	  vera	  erfitt	  að	  vera	  

einn	  með	  alla	  ákvarðanatökur	  og	  ábyrgð.	  Það	  er	   tilfinning	   rannsakanda	  að	  allir	  hafi	  mikinn	  

hug	  á	  að	   fara	   reglulega	   í	  handleiðslu,	  en	  vegna	   landfræðilegra	  aðstæðna	  og	  kostnaðar	   sjái	  

þeir	   sér	  ekki	   fært	  að	   stunda	  hana	   reglulega.	  Þetta	  er	  mjög	  erfið	   staða	  og	   slæm	  því	  það	  er	  

auðvelt	  að	   ímynda	  sér	  að	  einmitt	  þess	  hópur	  starfsmanna	  þurfi	  á	  handleiðslu	  að	  halda	  þar	  

sem	  þeir	  búa	  yfirleitt	  fjarri	  starfsbræðrum	  sínum	  og	  öðrum	  faghópum.	  Þá	  má	  einnig	  velta	  því	  

fyrir	   sér	   hvort	   það	  myndi	   hjálpa	   starfsmönnum	   í	   fámennum	   sveitarfélögum	  að	   höndla	   hið	  

fjölþætta	  hlutverk	  og	  nálægðina,	  ef	  þeir	  hefðu	  tök	  á	  að	  sækja	  handleiðslu	  reglulega.	  	  

5.6 Telja	   starfsmenn	   í	   fámennum	   sveitarfélögum	   sig	   ávallt	   geta	   fylgt	  

vanhæfisreglunni	  til	  hlítar?	  

Allir	   viðmælendurnir	   álitu	   að	   vanhæfisreglan	   væri	   þeim	   og	   starfsmönnum	   þeirra	   kunn	   og	  

reynt	   væri	   að	   fara	   eftir	   henni	   eftir	   bestu	   getu.	   Vanhæfi	   væri	   oft	   rætt	   og	   mál	   metin	   og	  

úthlutað	  eftir	  því	  hver	  er	  minnst	  tengdur.	  Flestir	  voru	  þó	  sammála	  um	  að	  erfitt	  væri	  að	  fara	  

eftir	  henni	  til	  hlítar	  í	  fámennum	  sveitarfélögum	  því	  að	  oft	  væri	  það	  svo	  að	  allir	  þekktu	  til	  eða	  

tengdust	  á	  einhvern	  hátt.	  Jafnframt	  kom	  einn	  viðmælandinn	  inn	  á	  að	  meiri	  pressa	  væri	  oft	  á	  

þá	   í	   fámennum	   samfélögum	   en	   þeim	   stærri.	   Fólk	   teldi	   sig	   oft	   vanhæft	   á	   rökum	   sem	   ekki	  

halda.	   Einnig	   bentu	   viðmælendurnir	   sem	   voru	   hjá	   minnstu	   nefndunum	   að	   þetta	   væri	   oft	  

frekar	  flókið	  hjá	  þeim	  þar	  sem	  einungis	  væri	  einum	  starfsmanni	  til	  að	  dreifa.	  Þá	  væri	  ekkert	  

val	  um	  annað	  en	  að	   taka	  að	  sér	  málið.	  Einnig	  kom	  einn	  viðmælenda	   inn	  á	  það	  að	  oft	  væri	  

gripið	   til	   vanhæfisreglunnar	   þegar	   nefndarmönnum	   eða	   starfsmönnum	   þætti	   erfitt	   eða	  

óþægilegt	   að	   fjalla	   um	   mál	   sem	   þeir	   hefði	   einhverja	   tengingu	   við.	   Hann	   benti	   á	   að	  

vanhæfisreglan	  væri	  í	  raun	  mjög	  skýr	  ef	  ekki	  væri	  um	  vensl	  eða	  nána	  vini	  að	  ræða	  ætti	  hún	  

einfaldlega	   ekki	   við.	   Kunningjasamband	   félli	   ekki	   undir	   vanhæfisregluna.	   Fannst	   honum	  að	  

matskennda	   túlkunarreglan	   væri	   nýtt	   á	   rangan	   hátt.	   Það	   vakti	   athygli	   rannsakanda	   hvað	  

vanhæfireglan	  var	  ofarlega	  í	  umræðunni	  meðal	  viðmælenda	  og	  hversu	  meðvitaðir	  þeir	  voru	  í	  

starfi	  sínu	  um	  þátt	  vanhæfis.	  	  

5.7 Barnaverndarnefndirnar	  	  

Þegar	  gögnin	  voru	  greind	  kom	  fram	  mjög	  ákveðin	  þema	  sem	  rannsakanda	  fannst	  áhugavert	  

og	  jafnframt	  nauðsynlegt	  að	  gera	  skil	  á	  hér.	  	  

Í	   lok	   hvers	   viðtals	   var	   borin	   fram	   spurning	   þar	   sem	   rannsakandi	   spurði	   hvort	  

viðmælendurnir	  vildu	  bæta	  einhverju	  við	   sem	  þeim	   fyndist	  hann	  hafa	  gleymt.	  Meirihlutinn	  

vildi	  ræða	  um	  barnaverndarnefndirnar	  og	  hversu	  úrelt	  fyrirbæri	  nefndirnar	  væru.	  Greinilegan	  

mun	  var	  að	  sjá	  á	  viðhorfum	  þeirra	  sem	  störfuðu	  fyrir	  stærri	  umdæmin	  sem	  rannsóknin	  náði	  

yfir	  og	  þeirra	  sem	  voru	  í	  minnstu	  umdæmunum.	  Gagnrýni	  viðmælendanna	  sem	  störfuðu	  hjá	  

stærri	   sveitarfélögunum	   gekk	   aðallega	   út	   á	   hvað	   nefndarformið	   væri	   orðið	   úrelt	   og	   lítinn	  

faglegan	  stuðning	  væri	  að	  fá	  frá	  nefndunum.	  Bentu	  viðmælendurnir	  á	  hversu	  fáránlegt	  það	  

væri	   að	   vera	   með	   leikmannanefnd	   sem	   hefur	   engan	   faglegan	   grunn,	   að	   vasast	   í	   jafn	  

viðkvæmum	  málum	  og	  barnavernd	  er.	  Víða	  hafa	  orðið	  breytingar	  á	  fundarformi	  nefndanna	  

þar	  sem	  einungis	  er	  boðað	  til	  fundar	  ef	  um	  úrskurði	  eða	  íþyngjandi	  mál	  er	  að	  ræða.	  Verður	  

þetta	  til	  þess	  að	  sumar	  nefndir	  funda	  afar	  sjaldan.	  Ákveðnar	  vangaveltur	  voru	  um	  það	  hvort	  

slíkar	  nefndir	  sem	  koma	  svo	  sjaldan	  saman	  væru	  í	  stakk	  búnar	  til	  að	  takast	  á	  við	  íþyngjandi	  

mál	  þegar	  á	  það	  reyndi.	  Greinilegt	  var	  að	  viðmælendurnir	  báru	  ekki	  fullt	  traust	  til	  nefndanna,	  

voru	   þeir	   nokkuð	   samróma	   um	   það	   að	   nefndarnarformið	   væri	   orðið	   úrelt	   og	   algjörlega	  

óþarft.	  	  

Þessu	  til	  stuðnings	  bentu	  viðmælendurnir	  á,	  að	  sem	  betur	  fer	  eru	  erfið	  og	  flókin	  mál	  ekki	  

daglegt	   brauð	   hjá	   nefndum	   í	   fámennum	   sveitarfélögum.	   En	   þegar	   það	   kæmi	   upp	   sem	   þó	  

gerist	  annað	  slagið	  reynir	  mikið	  á	  starfsmennina	  sem	  skortir	  oft	  hæfni	  og	  þjálfun	  til	  að	  takast	  

á	   við	   erfið	  mál.	   Í	   þessum	   tilfellum	   þyrfti	   nefndin	   að	   vera	   þannig	   í	   stakk	   búin	   að	   hún	   geti	  

aðstoða	  starfsmennina.	  Í	  henni	  sætu	  lögfræðingur	  og	  fleira	  fagfólk	  sem	  hægt	  væri	  að	  leita	  til	  

í	  málum	  sem	  litlu	  umdæmin	  geta	  ekki	  sinnt	  á	  viðunandi	  hátt.	  Einnig	  komu	  fram	  vangaveltur	  

um	   það	   hvort	   rétt	   væri	   að	   kennarar	   og	   leikskólakennarar	   væru	   endilega	   heppilegustu	  

nefndarmennirnir.	   Þeir	   gætu	   átt	   tvöföldum	   skyldum	   að	   gegna	   gagnvart	   skjólstæðingnum.	  

Einnig	  reyndi	  þar	  mikið	  á	  þagmælsku	  um	  hagi	  barnsins	  gagnvart	  skólanum.	  	  

Það	   vakti	   athygli	   rannsakanda	   að	   þeir	   viðmælendur	   sem	   störfuðu	   hjá	   minnstu	  

umdæmunum	  voru	  mun	  jákvæðari	  gagnvart	  nefndunum.	  Þeir	  töldu	  þær	  mjög	  mikilvægar	  og	  

nauðsynlegt	  bakland,	  því	  þar	  eru	  starfamennirnir	  oftast	  einir	  um	  ákvarðanir	  og	  nýta	  sér	  þær	  

til	  speglunar	  og	  stuðnings.	  Málefni	  nefndanna	  var	  umfjöllunarefni	   í	  BA	  ritgerð	  rannsakanda	  

sem	   hann	   vann	   ásamt	   samnemanda	   sínum	   Guðfinnu	   Rúnarsdóttur	   (2011).	   Fjallað	   var	   um	  

sögu	  og	  þróun	  barnaverndarnefnda	  frá	  upphafi	  og	  ólíka	  uppbyggingu	  nefndanna.	  Í	  lok	  þeirrar	  

ritgerðar	  velta	  rannsakandi	  og	  samnemandi	  hennar	  því	  fyrir	  sér	  hver	  tilgangur	  nefndanna	  sé.	  

Hvort	   hann	   sé	   í	   raun	   úreltur	   í	   ljósi	   þess	   að	   í	   öllum	   umdæmum	   eru	   starfandi	   fagmenn	   á	  

ýmsum	  sviðum.	  Því	   finnst	   rannsakanda	  það	  áhugavert	  að	  sama	  spurning	  skuli	   koma	   fram	   í	  

meistararannsókn	  rannsakanda	  þar	  sem	  allt	  annað	  sjónarhorn	  var	  tekið	   í	  þessari	   rannsókn.	  

Vissulega	  skarast	  þessi	  tvö	  sjónarmið.	  Málefni	  nefndanna	  væri	  því	  áhugavert	  rannsóknarefni.	  

Eru	   nefndirnar	   barns	   síns	   tíma	   eins	   og	   einn	   viðmælandinn	   komst	   að	   orði	   eða	   eru	   þær	  

nauðsynlegar	  sem	  eftirlitsaðilar	  innan	  stjórnsýslunnar.	  	  

5.8 Niðurlag	  

Allt	   frá	  því	   að	   rannsakandi	  hóf	  nám	   í	   félagsráðgjöf	  hefur	  barnavernd	  verið	  hans	  helsta	  

áhugasvið	  innan	  fagsins.	  Því	  var	  ekki	  erfitt	  að	  velja	  sér	  rannsóknarefni	  þegar	  lagt	  var	  af	  stað	  í	  

þessa	  vegferð.	  Þar	  sem	  rannsakandi	  er	  fæddur	  og	  uppalinn	  út	  á	  landi	  og	  hefur	  hug	  á	  að	  snúa	  

þangað	   aftur	   að	   námi	   loknu	   lék	   honum	   forvitni	   á	   að	   vita	   hvernig	   starfsmenn	   í	   fámennum	  

sveitarfélögum	   skildu	   að	   faglegt	   og	   persónulegt	   líf.	   Það	   er	   mat	   rannsakanda	   að	  

niðurstöðurnar	  séu	  mjög	  áhugaverðar	  en	  um	  leið	  nokkuð	  óvæntar.	  Rannsóknin	  leiddi	  fyrst	  og	  

fremst	  í	  ljós	  að	  nálægðin	  við	  skjólstæðinginn	  hefur	  mikil	  áhrif	  bæði	  á	  faglegt	  og	  persónulegt	  

líf	  starfsmanna	  í	  fámennu	  sveitarfélagi.	  Heilt	  yfir	  er	  það	  mat	  rannsakanda	  að	  viðmælendurnir	  

höndla	  vel	  nálægðina,	  þeir	  eru	  frekar	  jákvæðir	  og	  sáu	  fleiri	  kosti	  en	  galla	  við	  það	  að	  búa	  við	  

þessar	   aðstæður.	   Það	   er	   tilfinning	   rannsakanda	   að	   þrátt	   fyrir	   nálægðina	   sé	   hún	   ekki	   það	  

vandamál	   sem	   ætla	   mætti.	   Svo	   virtist	   sem	   faglega	   væri	   tekið	   á	   málum	   og	   viðmælendur	  

almennt	  mjög	  meðvitaðir	  um	  kosti	  og	  galla	  nálægðarinnar.	  Vissulega	  er	  ýmislegt	  sem	  betur	  

má	  fara	  og	  áhugavert	  að	  rannsaka	  nánar.	  	  Má	  þar	  nefna	  þátttaka	  viðmælenda	  í	  samfélaginu	  

og	   það	   óöryggi	   sem	   þeir	   búa	   við.	   Einnig	   er	   það	   miður	   hve	   fáir	   starfsmenn	   sem	   hafa	  

möguleika	   á	   eða	   nýta	   sér	   handleiðslu,	   en	   eins	   og	   fram	   kemur	   í	   fræðilega	   hluta	  

rannsóknarinnar	  minnkar	  regluleg	  handleiðsla	  hættuna	  á	  streitu	  og	  kulnun	  starfsmanna.	  Það	  

er	  mat	  rannsakanda	  að	  þrátt	  fyrir	  að	  öllum	  viðmælendum	  fannst	  starfið	  gefandi	  og	  jákvætt	  

mátti	  greina	  þreytu	  og	  streitu	  vegna	  þess	  áreiti	  sem	  nálægðin	  gefur.	  Einnig	  veltir	  rannsakandi	  

fyrir	   sér	   hvort	   ekki	   megi	   nýta	   nútíma	   tækni	   til	   að	   standa	   reglulega	   handleiðslu.	   Þá	   finnst	  

rannsakanda	   það	   mjög	   áhugaverð	   umræða	   um	   lögfræðiþörf	   nefndanna.	   Það	   væri	  

athyglisvert	   að	   rannsaka	   hver	   vegna	   þörfin	   fyrir	   lögfræðiaðstoð	   hefur	   aukist	   svo	   mikið	   á	  

síðustu	  árum	  líkt	  og	  viðmælendurnir	  bentu	  á.	  Einnig	  er	  áhugavert	  að	  velta	  því	  fyrir	  sér	  hvort	  

ekki	  sé	  þörf	  á	  að	  efla	  þann	  þátt	  í	  námi	  félagsráðgjafa	  með	  tilliti	  til	  þessa	  breytinga	  eða	  þarfa.	  	  

Umræðan	  um	  nefndirnar	  er	  rannsakanda	  nokkuð	  hugleikinn	  en	  eins	  og	  fram	  hefur	  komið	  

fjallaði	   BA	   rannsókn	   hans	   og	   samnemanda	   um	  það	   efni	   að	   hluta.	   Í	   lok	   þeirrar	   rannsóknar	  

spyrja	  rannsakendur	  hvort	  nefndirnar	  séu	  orðnar	  úreltar	  í	  ljósi	  þess	  að	  starfandi	  eru	  fagmenn	  

hjá	  hverri	  nefnd.	   Í	  þessari	  rannsókn	  kom	  óvænt	  fram	  sama	  spurning	  þegar	  viðmælendurnir	  

vildu	  flestir	  ræða	  nefndirnar	  og	  nefndarformið.	  Eins	  og	  sagt	  er	  frá	  hér	  að	  framan	  voru	  flestir	  

á	  því	  að	  leggja	  ætti	  nefndirnar	  niður	  og	  stofna	  eina	  sameiginlega	  nefnd	  til	  dæmis	  fyrir	  hvern	  

landsfjórðung,	   þar	   sem	   áhersla	   væri	   lögð	   á	   sérþekkingu	   og	   lögfræðiþjónustu.	   Slík	   nefnd	  

myndi	   nýtast	   nefndunum	   betur	   til	   stuðnings.	   Þessi	   hugmynd	   er	   ekki	   alveg	   ný	   á	   nálinni.	  

Umræða	   um	   slíka	   nefnd	   hefur	   áður	   verið	   	   á	   vegum	   framtíðarhóp	   sveitarfélaga	   á	  

höfuðborgarsvæðinu	   árið	   2011.	   Aðalviðfangsefnið	   var	   að	   efla	   samvinnu	   í	   málefnum	   sem	  

tengjast	  barnavernd.	  Fram	  kom	  í	  niðurstöðum	  vinnuhóps	  sem	  skipaður	  var	  við	  það	  tilefni	  að	  

öll	  skilyrði	  væru	  fyrir	  hendi	  um	  slíkt	  samstarf	  og	  heimild	  fyrir	  því	   í	   lögunum,	  ekki	  var	  unnið	  

frekar	   með	   þær	   tillögu	   að	   svo	   stöddu	   (Samtök	   sveitarfélaga	   á	   höfuðborgarsvæðinu,	   e.d.,	  

Unnur	   V.	   Ingólfsdóttir,	   munnleg	   heimild	   21.	   nóv.2013).	   Því	   er	   spurt?	   Hvaða	   tilgang	   hafa	  

nefndir	   sem	   skipaðar	   eru	   leikmönnum	   úr	   samfélaginu?	   Fyrir	   hvern	   eru	   þær	   hugsaðar	   og	  

hvaða	   tilgang	   hafa	   þær?	   Er	   einhver	   glóra	   í	   því	   að	   hafa	   leikmannanefndir	   til	   að	   fjalla	   um	  

viðkvæmustu	   málefni	   fólks	   víðsvegar	   um	   landið	   þegar	   hægt	   er	   að	   leysa	   málin	   af	  

fagmönnum?	  Það	  er	  hugmynd	  að	  næsta	  rannsóknarverkefni.	  	  

Fylgiskjöl	  

Fylgiskjal	  1	  –	  Viðtalsvísir	  

	  

Bakgrunnsspurningar:	  

• Kyn	  

• Aldur	  

• Uppruni	  

• Fjölskylduhagir	  

• Hve	  lengi	  hefur	  þú	  búið	  á	  staðnum	  

• Menntun	  /	  hvernig	  hefur	  nám	  þitt	  undirbúið	  þig	  fyrir	  að	  vinna	  í	  málefnum	  eins	  og	  

barnavernd?	  

• Starfsaldur	  /	  lokið	  námi	  	  

• Hve	  lengi	  hefur	  þú	  unnið	  í	  barnavernd	  

• Felst	  starfið	  þitt	  eingöngu	  í	  barnavernd	  eða	  vinnu	  þú	  einnig	  að	  félagsmálum	  

• Hve	  margir	  starfsmenn	  eru	  starfandi	  í	  barnavernd	  á	  skrifstofunni?	  

	  

	  

Daglegt	  líf	  

• Þátttaka	  í	  samfélaginu	  	  

• Stundar	  þú	  félagsstarf	  sem	  er	  í	  boði	  í	  samfélaginu,	  til	  að	  mynda	  skemmtanir,	  leikfimi	  

eða	  þess	  háttar	  uppákomur	  

• Verslar	  þú	  í	  eigin	  heimabyggð	  >	  verslar	  þú	  á	  ákveðnum	  tímum	  til	  að	  forðast	  það	  að	  

rekast	  á	  skjólstæðinga	  í	  búð.	  

• Farið	  þið	  fjölskyldan	  saman	  að	  versla	  eða	  á	  þær	  skemmtanir	  sem	  eru	  í	  boði	  í	  

samfélaginu	  

• Þegar	  þú	  ert	  í	  búðinni	  og	  hittir	  skjólstæðing	  þinn	  hvernig	  bregst	  þú	  við?	  

	  

Vinnutengdar	  spurningar:	  

• Hve	  margir	  búa	  í	  samfélaginu	  sem	  þú	  býrð	  í?	  

• Hve	  margir	  búa	  í	  þínu	  umdæmi	  barnaverndar?	  

• Upplifir	  þú	  þig	  faglega	  einangraða	  að	  búa	  í	  þessari	  fjarlægð	  frá	  Barnaverndarstofu	  og	  

þeim	  stofnunum	  sem	  vinna	  með	  málefni	  barnaverndar?	  

• Hefur	  þú	  aðgengi	  að	  handleiðslu	  í	  þinni	  heimabyggð?	  	  

• Nýtir	  þú	  þér	  handleiðslu	  að	  staðaldri?	  	  

• Hversu	  oft?	  

• Ferðu	  reglulega	  á	  námskeið?	  

• Nú	  er	  mikill	  sýnileiki	  í	  svo	  fámennum	  samfélögum,	  telur	  þú	  að	  nálægðin	  við	  

skjólstæðinginn	  hafa	  áhrif	  á	  vinnulag	  ykkar	  sem	  starfa	  í	  barnavernd?	  

• Hefur	  þú	  upplifað	  hræðslu	  eða	  að	  þér	  sé	  á	  einhvern	  hátt	  ógnað	  í	  starfi	  þínu	  og	  þá	  

með	  hvaða	  hætti?	  

• Hefur	  þú	  orðið	  fyrir	  persónulegu	  áreiti	  eða	  hótunum	  í	  starfi	  þínu?	  

• Ferðu	  ein/einn	  í	  vitjanir	  í	  heimahús?	  	  

• Hvaða	  vinnureglum	  beitir	  þú	  til	  að	  halda	  fjarlægð	  frá	  skjólstæðingum	  þínum	  í	  

fámennu	  samfélagi.	  	  

• Hvernig	  gengur	  þér	  að	  aðgreina	  persónulegt	  líf	  frá	  því	  faglega?	  

• Telurðu	  að	  þú	  eigir	  auðveldara	  með	  að	  nálgast	  skjólstæðinga	  þína	  eða	  vinna	  traust	  

þeirra	  með	  því	  að	  vera	  þátttakandi	  í	  þeirra	  samfélagi?	  	  

	  

Kostir/	  gallar,	  áskoranir/tækifæri	  

• Upplifir	  þú	  það	  sem	  kost	  að	  starfa	  í	  fámennum	  samfélögum?	  

§ Þá	  á	  hvaða	  hátt?	  

• Telur	  þú	  að	  starfsmenn	  í	  barnavernd	  í	  fámennum	  samfélögum	  noti	  önnur	  úrræði	  en	  

þeir	  sem	  vinna	  í	  stærri	  samfélögum.	  	  

• Finnst	  þér	  gefandi	  eða	  slítandi	  að	  vinna	  í	  þessari	  nálægði	  við	  skjólstæðinginn?	  	  

• Telur	  þú	  nálægðina/fámennið	  hafa	  áhrif	  á	  þjónustuna	  við	  skjólstæðinginn?	  

• Telur	  þú	  að	  vanhæfisreglum	  sé	  ávallt	  fylgt	  eða	  að	  starfsmönnum	  sé	  ávallt	  kunnugt	  um	  

hvenær	  vanhæfisreglan	  eigi	  við	  

• Er	  hægt	  að	  koma	  í	  veg	  fyrir	  að	  farið	  sé	  frjálslega	  með	  þær	  reglur	  í	  fámennum	  

samfélögum	  þar	  sem	  allir	  þekkja	  alla?	  

• Telur	  þú	  að	  það	  sé	  kostur	  að	  vinna	  að	  barnaverndarmálum	  í	  fámennum	  

sveitarfélögum,	  þá	  á	  hvaða	  hátt?	  

Fjölskyldan	  og	  vinnan	  

• Leyfir	  þú	  fjölskyldunni	  að	  koma	  í	  vinnuna	  til	  þín	  ef	  þau	  hafa	  erindi	  við	  þig?	  

• Hefur	  þú	  myndir	  af	  fjölskyldu	  þinni	  á	  skrifstofunni?	  

• Hefur	  þú	  áhyggjur	  af	  börnum	  þínum	  í	  tengslum	  við	  starf	  þitt?	  	  

• Hefur	  fjölskyldan	  þín	  orðið	  fyrir	  áreiti	  eða	  ónæði	  vegna	  vinnu	  þinnar?	  

• Hefur	  þú	  rætt	  um	  eðli	  vinnu	  þinnar	  við	  börn	  þín	  og	  maka?	  

• Hefur	  þú	  þurft	  að	  vara	  börn	  þín	  við	  vegna	  máls	  sem	  þú	  hefur	  verið	  að	  vinna	  að?	  

• Hefur	  þú	  þurft	  að	  segja	  þig	  frá	  máli	  vegna	  vanhæfis	  vegna	  tenglsa	  eða	  skyldleika?	  

	  

Að	  lokum	  

• Hvernig	  upplifir	  þú	  þær	  breytingar	  sem	  orðið	  hafa	  í	  sambandi	  við	  stækkkun	  og	  

fækkun	  nefnda?	  Barnavernd/	  félagsmálanefnd?	  

• Leitið	  þið	  mikið	  til	  Barnaverndarstofu	  eftir	  stuðningi	  og	  ráðleggingum?	  	  

• Hvað	  telur	  þú	  að	  skýri	  þann	  mun	  sem	  er	  á	  fjölda	  mála	  eftir	  umdæmum?	  

• Eitthvað	  sem	  þú	  vilt	  bæta	  við	  að	  lokum	  bæði	  sem	  betur	  má	  fara	  eða	  það	  sem	  þú	  ert	  

ánægð(ur)	  með.	  	  

Fylgiskjal	  2	  -‐	  Kynningarbréf	  	  

	  

Kynningarbréf	  

Rannsókn	  á	  hvernig	  starfsmenn	  er	  starfa	  í	  barnavernd	  í	  fámennum	  sveitafélögum	  setja	  mörk	  
á	  milli	  faglegs	  og	  persónulegs	  lífs.	  	  
Ábyrgðarmaður	   og	   leiðbeinandi	   rannsóknar:	   Unnur	   V.	   Ingólfsdóttir	   félagsráðgjafi,	  
félagsmálastjóri	   Mosfellsbæjar	   og	   aðjúnkt	   við	   Háskóla	   Íslands.	   	   Aðsetur:	   Þverholt	   2	   270	  
Mosfellsbæ.	   Netfang:	   unnur@mos.is	   	   sími	   525-‐6700.	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
Rannsakandi:	   Ingveldur	   Eyþórsdóttir	   mastersnemi	   í	   félagsráðgjöf	   við	   Háskóla	   Íslands,	  	  	  	  	  	  	  	  	  	  
MA	  nám	  til	  starfsréttinda.	  Netfang:	  ine17@hi.is	  ,	  sími	  847-‐1077	  
	  
Ágæti	  viðtakandi	  	  

Tilefni	   þessa	   bréfs	   er	   að	   óska	   eftir	   þátttöku	   þinni	   í	   rannsókn	   á	   barnavernd	   í	   fámennum	  

sveitarfélögum	   –	   mörkin	   milli	   faglegs-‐	   og	   persónulegs	   lífs	   starfsmanna	   í	   barnavernd.	  

Rannsóknin	  tengist	  mastersverkefni	  í	  félagsráðgjöf	  við	  Háskóla	  Íslands	  og	  er	  ábyrgðarmaður	  

hennar	  Unnur	  V.	  Ingólfsdóttir.	  	  

Í	  rannsókninni	  verður	  leitast	  við	  að	  kanna	  með	  hvaða	  hætti	  starfsmönnum	  barnaverndar	  

tekst	   að	   aðgreina	   persónulegt	   og	   faglegt	   líf	   í	   litlum	   samfélögum.	   Þar	   sem	   nálægðin	   við	  

skjólstæðinginn	  er	  gjarnan	  mikil,	  hann	  býr	  jafnvel	  í	  sömu	  götu	  og	  starfsmaðurinn,	  er	  í	  sama	  

skóla	   eða	   bekk	   og	   börn	   hans	   og	   foreldrar	   stunda	   jafnvel	   sama	   félagskap	   að	   vinnudegi	  

loknum.	   Þá	   verður	   kannað	   hvort	   starfsmenn	   telji	   að	   nálægðin	   hafi	   áhrif	   á	   vinnulag	   þeirra,	  

hvort	  þeir	  hafi	  þurft	  að	  segja	  sig	  frá	  máli	  vegna	  vanhæfis	  skv.	  2.	  og	  3.lið	  3.gr.	  stjórnsýslulaga	  

nr	   37/1993	  eða	   annarra	   tengsla	   sem	  að	  mati	   starfsmanns	   trufli	  meðferð	  málsins.	   Þar	   sem	  

málefni	  barnaverndar	  eru	  oft	  viðkvæm	  og	   inngrip	   jafnvel	   í	  óþökk	  þeirra	  er	  málið	  varðar	  er	  

áhugavert	   að	   kanna	   hvort	   starfsmaðurinn	   upplifi	   hræðslu,	   ógn	   eða	   óöryggi.	   Loks	   er	  

áhugavert	  að	  kanna	  hvort	  starfsmenn	  barnaverndar	  telji	  nálægðina	  hafa	  kosti	  eða	  galla	  og	  þá	  

hverja	  helsta.	  	  

Þátttakendur	  eru	  félagsráðgjafar	  sem	  allir	  eiga	  það	  sameiginlegt	  að	  starfa	  við	  barnavernd	  

í	  minni	  samfélögum	  á	  ,	  annars	  vegar	  í	  umdæmi	  með	  um	  2000	  manns	  og	  hins	  vegar	  í	  umdæmi	  

sem	  telur	  um	  5000	  íbúa.	  Haft	  verður	  samband	  við	  félagsskrifstofur	  sveitafélaganna	  sem	  þeir	  

starfa	  hjá	  og	  uppfylla	  áðurnefnd	  skilyrði	  og	  þeir	  beðnir	  að	  tilnefna	  fulltrúa	  frá	  sinni	  skrifstofu.	  	  

Staðsetning	  viðtala	  verður	  ákveðin	   í	  samráði	  við	  viðmælendur	  á	  þeim	  stað	  þar	  sem	  talið	  er	  

ákjósanlegast.	  Áætluð	  tímalengd	  viðtals	  er	  um	  ein	  klukkustund.	  Viðtölin	  verða	  hljóðrituð	  og	  

afrituð	   orðrétt.	   Farið	   verður	   að	   íslenskum	   lögum	   um	   persónuvernd,	   vinnslu	   og	   eyðingu	  

frumgagna.	  Allar	  upplýsingar	  frá	  þátttakendum	  verðar	  meðhöndlaðar	  samkvæmt	  ströngustu	  

reglum	  um	  trúnað	  og	  nafnleynd.	  Rannsóknargögn	  verða	  varðveitt	  á	  öruggum	  stað	  og	  aðeins	  

rannsakandi	   mun	   hafa	   aðganga	   að	   viðtölunum.	   Að	   lokinni	   gagnavinnslu	   mun	   öllum	  

rannsóknargögnum	  verða	  eytt.	  	  

Leitast	   verður	   við	   að	   gera	   allar	   niðurstöður	   ópersónugreinanlegar	   og	   órekjanlegar	   til	  

þeirra	   sem	   taka	   þátt	   í	   rannsókninni.	   Verða	   því	   öll	   persónueinkenni	   afmáð	   og	   nöfnum	   og	  

staðháttum	   breytt	   svo	   ekki	   sé	   unnt	   að	   rekja	   niðurstöður	   rannsóknarinnar	   til	   ákveðinna	  

einstaklinga.	  	  

Þátttaka	  þín	  er	  mikilvæg	  og	  forsenda	  þess	  að	  hægt	  sé	  að	  framkvæma	  rannsóknina.	  Tekið	  

skal	  fram	  að	  þér	  er	  frjálst	  að	  hafna	  eða	  hætta	  þátttöku	  hvenær	  sem	  er	  í	  rannsóknarferlinu	  án	  

eftirmála.	   Einnig	   gefst	   þér	   kostur	   á	   að	   lesa	   yfir	   persónuleg	   rannsóknargögn,	   gera	  

athugasemdir	  eða	  að	  neita	  að	  svara	  einstöku	  spurningum.	  	  

Ef	  þú	  óskar	  eftir	  frekari	  upplýsingum	  um	  rannsóknina	  þá	  vinsamlegast	  hafðu	  samband	  í	  síma	  

847-‐1077	  eða	  í	  netfangið	  ine17@hi.is	  

	  

	  

	  

	   	   	   	   	   	  

	   __________________________________	  

	   	   	   	   	   	   	   Unnur	  V.	  Ingólfsdóttir,	  ábyrgðarmaður	  

Fylgiskjal	  3	  –	  Upplýst	  samþykki	  	  

	  
	  

	  
Upplýst	  samþykki	  fyrir	  þátttöku	  í	  rannsókn	  MA	  nema	  í	  félagsráðgjöf	  við	  Háskóla	  Íslands:	  	  

Barnavernd	  í	  fámennum	  sveitarfélögum	  -‐	  
Mörkin	  á	  milli	  persónu-‐	  og	  faglegs	  lífs	  starfsmanns	  í	  barnavernd.	  	  

	  
Kæri	  þátttakandi	  
Rannsóknaraðili	  er	  Ingveldur	  Eyþórsdóttir	  meistaranemi	  í	  starfsréttindum	  í	  félagsráðgjöf	  við	  

Háskóla	   Íslands.	   Ábyrgðaraðili	   rannsóknarinnar	   er	   Unnur	   V.	   Ingólfsdóttir	   aðjúnkt	   við	  

Félagsráðgjafardeild	   Háskóla	   Íslands	   og	   félagsmálastjóri	   Mosfellsbæjar	   Þverholt	   2,	   270	  

Mosfellsbæ.	  Netfang	  Unnar	  V.	  Ingólfsdóttur	  er	  unnur@mos.is.	  	  

Markmiðið	   með	   rannsókninni	   er	   að	   kanna	   með	   hvað	   hætti	   félagsráðgjafar	   er	   starfa	   í	  

fámennum	   sveitarfélögum	   í	   mikilli	   nálægð	   við	   skjólstæðinga	   sína	   tekst	   að	   aðgreina	  

persónulegt	   líf	   og	   faglegt	   líf.	   Kannað	   verður	   hvort	   starfsmennirnir	   telji	   að	   nálægðin	   og	  

fámennið	   hafi	   áhrif	   á	   vinnulag	   þeirra,	   hvort	   hann	   hafi	   þurft	   að	   segja	   sig	   frá	   máli	   vegna	  

vanhæfni	   sökum	   tengsla	   eða	   skyldleika.	   Einnig	   hvort	   þeir	   hafi	   upplifað	   hræðslu	   eða	   ógn	  

vegna	  vinnu	  sinnar	  í	  barnavernd.	  Loks	  er	  áhugavert	  að	  kanna	  hvaða	  kosti	  og	  galla	  starfsmenn	  

barnaverndar	  sjá	  í	  því	  að	  búa	  í	  nálægð	  við	  skjólstæðinginn	  og	  aðstandendur	  hans.	  Er	  það	  ósk	  

rannsakanda	   að	   rannsókn	   þessi	   veki	   athygli	   á	   því	   starfsumhverfi	   sem	   félagsráðgjafar	   á	  

landsbyggðinni	  búa	  við.	  	  	  	  

Í	   rannsókn	   þessari	   mun	   einn	   og	   sami	   spyrillin	   taka	   viðtöl	   við	   átta	   félagsráðgjafa	   hjá	  

barnaverndarumdæmum	   með	   færri	   en	   5000	   íbúa.	   Einungis	   er	   tekið	   eitt	   viðtal	   við	   hvern	  

þátttakanda	  og	  er	  gert	  ráð	  fyrir	  að	  viðtalið	  taki	  um	  eina	  klukkustund.	  Öll	  viðtölin	  munu	  fara	  

fram	  í	  október	  2013.	  	  

Þátttakendum	  er	  frjálst	  að	  hafna	  eða	  hætta	  þátttöku	  hvenær	  sem	  er	  án	  útskýringar.	  Einnig	  

hefur	  þátttakandi	  fullan	  rétt	  á	  að	  neita	  að	  svara	  einstökum	  spurningum	  eða	  að	  ræða	  einstök	  

efnisatriði.	  	  

Fullum	  trúnaði	  er	  heitið	  og	  munu	  gögn	  vera	  dulkóðuð.	  	  

Viðtölin	   verða	   hljóðrituð,	   þau	   afrituð	   frá	   orði	   til	   orðs	   og	   í	   framhaldi	   af	   því	   	   verða	   viðtölin	  	  

innihaldsgreind	   með	   aðferðum	   eigindlegrar	   aðferðarfræði.	   Nöfn	   þátttakenda	   og	   aðrar	  

persónugreinanlegar	   upplýsingar	   munu	   ekki	   koma	   fram,	   hvorki	   í	   skjölum	   sem	   innihalda	  

afritun	  viðtala	  né	  í	  rannsóknarniðurstöðum.	  Gögnum	  mun	  svo	  verða	  eytt	  að	  lokinni	  úrvinnslu	  

eigi	  síðar	  en	  30.	  nóvember,	  2013.	  	  

Rannsóknin	  hefur	  verið	  tilkynnt	  til	  persónuverndar	  samkvæmt	  lögum	  um	  	  persónuvernd	  og	  

meðferð	  persónuupplýsinga	  nr.	  77/2000.	  	  

Samþykki	  þetta	  er	  í	  tvíriti	  og	  mun	  hver	  þátttakandi	  halda	  eftir	  eintaki.	  	  

	  

Mér	  hefur	  verið	  kynnt	  eðli	  og	  umfang	  þessarar	  rannsóknar	  og	  ég	  er	  samþykk(ur)	  þátttöku	  

	  

	  

_________________________	   	   	   	  	  	  	  	  	  	  	  	  	  	  	  	  _________________________	  

Undirskrift	  þátttakanda	   	   	   	   	   Undirskrift	  rannsaka	  

	  

	  


